
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᑑᓂ ᐋᖁᐊᖅ 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᓕᕐᓂᕐᒥᒃ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ   
 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 
ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 
ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

ᕿᑎᖅᑰ, ᕕᕝᕗᐊᕆ 21, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2016 

ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᕕᕝᕗᐊᕆ 21, 2019 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᐸᑎᑯᓗᒃ 
ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, ᐅᖃᖅᑎ 
ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ 
ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒦᓚ 
ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ 
ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᓯᒥᐅᓐ 
ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐊᖓᔪᖅᑳᖅ ᐸᑎᖅ 
ᓇᑦᓯᖅ, ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ 
ᓴᕕᑲᑖᖅ, ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᖄᑕᓂ 
ᑕᐅᑐᓐᖏ. 
 
>>ᑲᑎᒪᓯᒋᐊᖅᑐᑦ 13:30ᒥ 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᒥᔅ ᖁᐊᓴ 
ᑐᒃᓯᐊᓂᒃᑯᑦ ᐱᒋᐊᖅᑎᓚᐅᖅᑎᒍᑦ?  
 
>>ᑐᒃᓯᐊᖅᑐᑦ 
 
ᐅᖃᖅᑎ: ᓯᕗᓕᖅᑎ, ᒪᓕᒐᓕᐅᖅᑎᐅᖃᑎᒃᑲ, 
ᐅᓐᓄᓴᒃᑯᑦ. ᓄᓇᕗᒻᒥᐅᖑᖃᑎᕗᑦ ᐅᓐᓄᓴᒃᑯᑦ. 
ᒪᓕᒐᓕᐅᕐᕕᖁᑎᔅᓯᖕᓄᑦ ᑐᓐᖓᓱᒋᑦᑎ.  
 
ᑲᑎᒪᔾᔪᑎᒃᓴᑦᑎᓐᓄᑦ. ᒥᓂᔅᑕᐃᑦ ᐅᖃᐅᓯᖏᑦ. 
ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ, ᒪᒥᐊᓇᖅ, 
ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓄᑦ 
ᒥᓂᔅᑕ ᖁᐊᓴ. ᐋ, ᒪᒥᐊᓇᖅ. ᒥᓂᔅᑐ ᑯᓱᒐᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 139 - 5(2): ᓄᓇᕗᑦ 

ᐃᓚᒌᑦ ᐃᓚᐅᖃᑕᐅᓂᖏᑦ 2019 ᑲᓇᑕᒥ 
ᐅᑭᐅᒃᑯᑦ ᐱᓐᖑᐊᕕᔾᔪᐊᖅᑐᓂ (ᑯᓱᒐᖅ) 

 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᑕᒻᒪᖃᑦᑕᓐᖏᑦᑐᑎᑦ ᒥᓂᔅᑕ  

ᖁᐊᓴᐅᒻᒥᒐᒪ.  
 
>>ᐃᓪᓚᖅᑐᑦ 
 
ᐅᑉᓗᒃᑯᑦ. ᖁᕕᐊᓱᑉᐳᖓ ᐅᑉᓗᒥ ᓂᑉᓕᕈᓐᓇᕐᒥᒐᒪ 
ᑖᒃᑯᐊ. ᕿᑎᒃᑐᐊᓗᐃᑦ ᒥᒃᓵᓄᑦ.  
 
(ᑐᓵᔨᑎᒍᑦ) ᐅᖃᖅᑎᑦᓯᔩ, ᐅᑎᖅᓯᒪᒐᒪ ᕆᐊᑦ ᑎᐅ, 
ᐊᓪᐴᑕᒦᓐᖔᖅᑐᖓ, ᓂᐅᓕᓵᖅᑐᖓᓗ ᖃᖓᑕᓲᒥᒃ... 
 
>>ᐃᓪᓚᖅᑐᑦ  
 
... ᑖᒃᑯᐊ 2019-ᒥ ᐱᓐᖑᐊᕐᕕᔾᔪᐊᖅᑎᓪᓗᒋᑦ 
ᐅᑭᐅᖅᓯᐅᑎᓂᒃ. ᐊᕐᕌᒍᑕᒫᑦ ᒪᕐᕉᒃ 
ᐱᓐᖑᐊᕐᓂᐅᖃᑦᑕᕐᒪᑕ ᐊᒥᓱᓂᒃ ᐱᓐᖑᐊᕈᑎᓂᒃ 
ᑲᓇᑕᒥ.  
 
ᑕᐃᑲᓂ ᕆᐊᑦ ᑎᐅᕐ-ᒥ, ᑖᒃᑯᐊ ᐃᓚᒋᓚᐅᖅᑕᒃᑲ 
ᐃᓕᒌᑦ ᓄᓇᕗᑦ ᐃᓚᒋᖃᑕᐅᓚᐅᖅᑕᒃᑲ 27-
ᒋᔭᐅᓕᖅᑐᒥᒃ ᐱᓐᖑᐊᕕᔾᔪᐊᖅᑎᓪᓗᒋᑦ ᑕᒫᓂ. 
2019 ᑲᓇᑕᒥ ᐅᑭᐅᒃᑯᑦ ᐱᓐᖑᐊᕕᔾᔪᐊᖃᑕᐅᔪᑦ 
ᓯᐊᕐᕆᔮᖅᑐᑦ, ᑕᐃᕗᓪ ᑎᐊᓇᔅ, ᕚᑦᒪᓐᑕᓐ, ᔫᑐ ᐊᒻᒪ 
ᓯᕗᓪᓕᖅᐹᕐᒥ ᐊᖑᑏᑦ ᕼᐊᑭᖅᑐᐃᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎᑦᓯᔩ, ᑖᓐᓇ ᓴᐃᒻᒪᐅᑎᕗᑦ ᓄᓇᕗᑦ ᐱᖓᑦ 
ᒫᒃᔅ ᔪᐊᐃᒧᑦ ᑐᓂᓚᐅᖅᑕᕋ ᓄᓇᕗᒻᒥ 
ᓯᕗᓕᐅᖅᑎᐅᓚᐅᕐᒪᑦ ᒪᑐᐃᖅᓯᕙᓪᓕᐊᑎᓪᓗᒋᑦ 
ᑖᒃᑯᐊ ᐊᖏᓛᖑᔪᑦ ᐊᒥᓲᓛᖑᔪᑦ ᑲᓇᑕᒥ 
ᐱᓐᖑᐊᕆᐊᖅᑐᖅᓯᒪᔪᑦ ᑕᐃᑲᓂ ᕆᐊᑦ ᑎᐅᕐ-ᒥ 
ᐱᓕᕆᓃᑦ ᐊᒥᓱᐃᑦ. ᐱᓕᕆᓃᑦ ᐊᒥᓱᐃᑦ 
ᐊᑦᓱᕈᕐᓂᖏᑦ ᐱᓐᖑᐊᖅᑏᑦ ᐊᖓᔪᖅᑳᖏᑦ ᐊᒻᒪ 
ᐃᑲᔪᖅᑎᖏᑦ ᑲᓇᑕᒥᐅᑕᓄᑦ ᑕᑯᔭᐅᓚᐅᕐᒪᑕ.  
 
ᑖᒃᑯᐊ ᐋᓪᓕᕋᐅᔭᕐᒥᒃ ᑕᐃᕗᓪ ᑎᐊᓇᔅ-ᖃᑦᑕᖅᑐᐃᑦ. 
ᑖᒃᑯᐊ ᓵᓚᖃᓚᐅᖅᑐᑦ ᓄᓇᑦᓯᐊᖅ ᐊᒻᒪ ᔫᑳᓐ.  



ᕿᑎᖅᑰ, ᕕᕝᕗᐊᕆ 21, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2017 

>>ᐸᑦᑕᑐᖅᑐᑦ 
 
ᓄᓇᕗᒻᒥ ᓯᐊᕐᕆᔮᖅᑐᐃᑦ ᕼᐊᐃᑕᓐ ᕼᐃᑭ ᐊᒻᒪ 
ᑎᐅᕋᓐ ᓛᕙᓕ, ᑖᒃᑯᐊᒃ ᐊᑐᓂ 
ᓱᑲᓂᕆᓛᕆᓯᒪᔭᒥᓂᒃ ᓯᐊᕐᕆᔮᓚᐅᖅᑐᑦ ᐊᒻᒪ 
ᓄᓇᕗᑦ ᓱᑲᓛᕆᓯᒪᓕᖅᑕᖓᓂᒃ 1500-ᒥ 
ᓵᓚᖃᓚᐅᕐᒥᔪᑦ.  
 
ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ):ᐊᖑᑏᑦ 
ᓵᓚᒃᓴᓚᐅᕐᒥᔪᑦ ᓯᕗᓪᓕᖅᐹᒥ ᐱᓐᖑᐊᑦᓯᐊᖅᑕᒥ 
ᔫᑳᓐᑯᓐᓂᑦ ᓵᓚᖃᓚᐅᖅᑐᑦ 5-3. 
 
>>ᐸᑦᑕᑐᖅᑐᑦ 
 
ᐅᖃᖅᑎᑦᓯᔩ, ᐃᓚᖓ ᐅᓂᒃᑳᖅᖢᒍ ᐊᔪᕐᓇᖅᑐᖅ 
ᓯᕗᓪᓕᖅᐹᕐᒥ ᓵᓚᒃᓴᕆᐅᖅᑎᕐᓗᑕ ᐊᒻᒪ 
ᓴᖅᑭᑦᑕᕆᐅᖅᑎᓪᓗᒋᑦ ᑲᓇᑕᒥ ᐱᓐᖑᐊᖅᑐᓂ 
ᖁᕕᐊᓇᑦᑎᐊᓚᐅᖅᑐᖅ, ᖃᐅᔨᒪᔪᖓ ᑕᕐᓂᒃᑯᑦ 
ᑕᐃᑲᓃᖃᑕᐅᓚᐅᖅᑐᓯ ᕆᐊᑦ ᑎᐅᕐ-ᒥ. 
 
ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᐊᕕᒃᑐᖅᓯᒪᔪᐃᓪᓗ 
ᐊᒻᒪ ᓄᓇᑦᓯᐊᕐᒥᐅᑦ ᑖᒃᑯᐊ ᐱᓐᖑᐊᕐᓂᕐᒥᒃ 
ᐃᖃᐃᓕᓴᕐᓂᒥᒃ ᐊᒻᒪ ᑕᒪᒃᑯᐊ ᑲᒪᒋᔭᖃᕐᓂᖅ 
ᐱᓐᖑᐊᖅᑐᓂᑦ ᐱᑦᓯᐊᖏᑕᐅᖁᓇᒋᑦ. ᑕᒪᓐᓇ 
ᐋᓐᓂᖅᑎᕆᓂᖅ. 
 
ᐅᖃᖅᑏ, ᐱᑦᓯᐊᖏᓐᓂᖅ ᖃᓄᑐᐃᓐᓇᖅ 
ᐱᓐᖑᐊᓂᕐᒧᑦ ᐊᑕᖕᒪᑦ. ᑲᓇᑕᒥ ᑖᒃᑯᐊ 
ᐱᖠᕆᖃᑎᒋᔭᒃᑲ ᕆᐊᑦ ᑎᐅᕐ-ᒥ ᐊᖏᕈᓯᐅᓚᐅᕋᑉᑕ 
ᑖᒃᑯᐊ ᐱᑦᓯᐊᖅᑕᖃᑦᑕᖏᑦᑐᐃᑦ ᖃᓄᑐᐃᓐᓇᖅ 
ᐱᓐᖑᐊᕐᓂᐅᑉ ᐃᓗᐊᓂ. ᓄᓇᕗᒻᒥ ᑕᒫᓂ  

ᐱᓐᖑᐊᖅᑐᐃᑦ ᐃᓚᐅᑦᓯᐊᕈᓐᓇᖁᑉᓗᒋᑦ 
ᐅᓗᕆᐊᓇᖏᑦᑐᒥᑦ ᖁᕕᐊᓇᖅᑐᒥᒃ ᐱᓐᖑᐊᕐᕕᒻᒥᑦ 
ᐊᒻᒪ ᑲᓇᑕᒥ ᐱᓐᖑᐊᖅᑐᓄᑦ ᑎᑭᓪᓗᓂ.  
 
ᒫᓐᓇ ᓂᕆᐅᖅᑐᖓ ᑖᒃᑯᐊ ᓯᕗᓪᓕᐅᖅᑎᕗᑦ 
ᑕᕝᕙᓂ ᖃᐅᔨᒪᖁᑉᓗᒋᑦ ᐊᒻᒪ ᖃᐅᔨᒪᖁᑉᓗᒋᑦ 
ᑖᒃᑯᐊ ᐃᓕᒌᑦ ᓄᓇᕗᑦ ᐱᓐᖑᐊᕐᓂᖓ ᑲᓇᑕᒥ 
ᐱᓐᖑᐊᖅᑐᓂ ᑖᒃᑯᐊ ᑲᒪᔨᖏᑦ ᐃᑲᔪᖃᑦᑕᖅᑐᐃᑦ 
ᐊᑭᓕᖅᑕᓐᖏᖢᑎᒃ ᐊᖏᔪᖅᑳᖏᓪᓗ, ᖁᔭᓕᕙᕗᑦ. 
(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ, ᓄᓇᕗᑦ 
ᓯᕗᓕᖅᑎᖓ, ᓯᕗᓕᖅᑎ ᓴᕕᑲᑖᖅ. 

ᓯᕗᓕᖅᑏᑦ ᒥᓂᔅᑕᐃᑦ ᑲᑎᒪᓂᖏᑦ 
(ᓴᕕᑲᑖᖅ) 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥ 
ᐅᑉᓗᒃᑰᖅᓯᐊᐸᕼᐃ.  
 
(ᑐᓵᔨᑎᒍᑦ) ᒫᓐᓇ ᐅᖃᕈᒪᔪᖓ ᑕᒪᒃᑯᐊ ᑲᑎᒪᔨᓄᑦ 
ᑖᒃᑯᐊ ᓯᕗᓕᐅᖅᑏᑦ ᑲᑎᒪᓂᖏᑦ ᑎᓰᕝᕙᒥ 
ᒪᓐᑐᕆᐊᓪᒥ.  
 
ᐅᖃᖅᑏ, ᑖᒃᑯᐊ ᓯᕗᓕᐅᖅᑎᓗᑦᑖᑦ ᐅᑭᐅᖅᑕᖅᑕᒥ 
ᐊᕕᑦᑐᓯᒪᔪᓂ ᐊᒻᒪ ᓯᕗᓕᐅᖅᑎ ᑲᓇᑕᒥ, ᐊᕌᓂ 
ᑲᑎᓚᐅᖃᑉᑕ ᐅᖃᖃᑎᒌᒃᖢᑕ ᑕᒪᓐᓇ 
ᑕᐅᖅᓰᖃᑎᒌᖕᓂᖅ ᐊᒻᒪ ᓴᓗᒪᓂᖅ ᐳᔪᖃᕇᒃᑯᑎ 
ᐊᒻᒪ ᑕᒪᒃᑯᐊ ᑐᓗᖅᑕᐅᑏᑦ ᐊᑯᓐᓂᕈᓯᐅᔪᓂ 
ᐅᖃᐅᓯᕆᑉᓗᑎᒍᑦ ᐊᒻᒪ ᑖᒃᑯᐊ ᓄᓇᕗᑦ 
ᑐᓐᖓᕕᒃᑯᑦ ᐊᖏᔪᖅᑳᖓ ᐊᓗᑭ ᑰᑦᓯᖅ 
ᑕᐃᑲᓃᓚᐅᕐᒥᔪᖅ ᐊᒻᒪ ᐃᓄᐃᑦ ᑕᐱᕇᑦ ᑲᓇᑕᒥ 
ᐊᖏᔪᖅᑳᖓ ᓇᑖᓐ ᐆᐱᐊᑦ. ᖁᕕᐊᓱᓚᐅᕐᒥᔪᖓ 
ᐃᓄᐃᑦ ᓄᓇᕗᑦ ᑭᒡᒐᖅᑐᓚᐅᕐᒥᔭᒃᑲ. 



ᕿᑎᖅᑰ, ᕕᕝᕗᐊᕆ 21, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2018 

ᑕᐃᑲᓂ ᒪᓐᑐᕆᐊᓪᒥ ᐱᓕᕆᖃᑎᒋᔭᒃᑯᐊ ᑖᒃᑯᐊ 
ᑕᐅᓇᓂ ᓄᓇᖃᖅᑐᐃᑦ ᐊᒻᒪ ᐅᑭᐅᖅᑕᖅᑐᕐᒥᐅᑦ. 
ᓄᓇᕗᒻᒥᐅᑦ ᑐᓂᓯᔪᓐᓇᕐᒪᑕ ᐊᖏᔪᒥᒃ ᑕᒫᖓᑦ 
ᓄᓇᒥᓪᓗ ᓱᓇᖃᐅᕈᓘᔭᖅᖢᑕ ᑕᒪᒃᑯᐊ 
ᓄᓇᕗᒻᒥᐅᑦ ᐊᔪᓐᖏᒋᐊᖃᕐᒪᑕ ᑲᓇᑕᒥᐅᑕᑐᑦ.  
ᑕᒪᓐᓇ ᐃᓪᓗᖃᕐᓂᖅ, ᐃᓱᒪᓕᕆᓂᖅ 
ᖃᕆᑕᓕᕆᓂᖅ, ᐃᓕᓐᓂᐊᕐᓂᖅ, 
ᖃᐅᒻᒪᖅᑯᑎᖃᕐᓂᖅ ᐊᒻᒪ ᐊᖅᑯᑎᖃᕐᓂᖅ ᐅᒥᐊᓄᑦ 
ᖃᓄᑐᐃᓐᓇᖅ, ᖃᕆᑕᐅᔭᒃᑯᓪᓗ 
ᐊᖅᑯᑎᖃᑦᓯᐊᕐᓂᖅ ᑕᒪᒃᑯᐊᓗ ᓯᕗᓕᐅᖅᑏᑦ ᐊᒻᒪ 
ᑲᓇᑕᐅᑉ ᐊᖏᔪᖅᑳᖓ ᖃᓄᖅ ᐊᔪᕐᓇᖅᑎᒋᒻᒪᖔᑦ 
ᑕᒫᓂ ᐅᓂᑳᐅᑎᓚᐅᖅᑕᒃᑲ.  
 
ᑕᒪᓐᓇ ᑲᓇᑕ ᐱᕈᖅᐸᓪᓕᑎᓪᓗ ᑕᒪᐅᖓ 
ᐅᑭᐅᖅᑕᖅᑐᒧᑦ ᓄᓇᕗᒻᒧᑦ ᐃᑲᔪᕆᐊᖃᖅᑐᐃᑦ 
ᐊᖏᔪᐃᑦ ᐅᖃᐅᓯᐅᑎᓪᓗᒋᑦ. ᐃᓚᐅᔪᒪᑦᓯᐊᕋᑉᑕ 
ᑲᓇᑕᐅᑉ ᑕᐅᖅᓰᖃᑎᒌᖕᓂᖓᓂ ᐊᒻᒪ 
ᑲᓇᑕᒥᐅᑕᑐᑦᑕᐅᖅ ᓂᕆᐅᑦᓯᐊᕋᑉᑕ ᐃᓚᒌᑦᑐᑎᒍᑦ.  
 
ᐅᖃᖅᑏ, ᖁᕕᐊᓱᑦᑐᖓ ᖃᖓᑐᐃᓐᓇᖅ ᑖᓐᓇ 
ᐅᖃᐅᓯᕆᖃᑦᑕᓂᐊᖅᑕᕗᑦ. ᑕᒪᒃᑯᐊ ᓂᕆᐅᒋᔭᕗᑦ 
ᓄᓇᕗᒻᒧᑦ ᐃᓱᒪᒋᓗᒋᑦ ᐊᒻᒪ ᑕᒡᕙᓂ 
ᐅᖃᐅᓯᕆᔪᒪᕙᒃᑲ ᑕᒡᕙᓂ ᐅᖃᐅᓯᕆᕙᓪᓕᐊᔭᕗᑦ 
ᒪᓕᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 
ᒪᓕᒐᓕᕆᓂᕐᒧᑦ, ᒥᓂᔅᑐ ᐃᖃᓪᓗᐊᖅ. 

ᒪᓕᒐᓕᕆᔨᒃᑯᑦ ᐊᐅᓚᑦᑎᑦᑎᕗᑦ 
ᑭᒡᒐᖅᑐᐃᔨᒋᔭᐅᓂᐊᖅᑐᓂᒃ ᐊᑯᑭᑦᑐᓄᑦ 
(ᐃᖃᓪᓗᐊᖅ) 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᐅᖃᖅᑏ, ᐅᑉᓗᓂ ᒪᑭᑦᑐᖓ ᑖᓐᓇ 
ᐊᖏᕈᑎᒌᖃᑎᒋᔭᒧᑦ ᑖᒃᑯᐊ ᒪᓕᒐᓕᐅᖅᑎᒃᑯᑦ ᐊᒻᒪ 
ᐊᑯᑭᑦᑐᒥᐅᑦ ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᖏᑦ, 
ᐃᓄᓕᕆᔨᖏᑦ ᐊᒻᒪ ᒪᓕᒐᓕᕆᔨᖏᑦ, ᑖᒃᑯᐊ 
ᐊᑯᑭᑦᑐᕐᒥᐅᑦ ᐊᒻᒪ ᓄᓇᕗᒻᒥᐅᑦ 
ᐱᓕᕆᖃᑎᒌᒃᓯᒪᖕᒪᑕ. ᑖᓐᓇ ᐅᖃᖃᑎᒋᒍᒪᔭᕗᑦ 
ᑖᒃᑯᐊ ᓯᕗᓕᐅᖅᓯᒪᒻᒪᑕ.  
 
ᐅᖃᖅᑏ, ᑕᒫᓂ ᐅᐱᕐᖔᒥ ᒫᑦᓯ 4, 2019, ᑖᒃᑯᐊ 
ᓄᓇᓕᓐᓂ ᐃᖅᑲᖅᑐᐃᔨᕋᓛᑦ ᑲᑎᒪᒋᖃᑦᑕᖅᑕᖏᑦ 
ᐊᑯᑭᑦᑐᕐᒥᐅᑕᓂᒃ ᑲᑎᖃᓛᕐᒪᑕ ᑭᓕᑦᑎᓵ ᑕᒪᓐᓇ 
ᑭᒡᓕᓯᐅᕐᓂᖅ. ᑖᒃᑯᐊ ᐊᑯᑭᑦᑐᕐᒥᐅᑦ 
ᐱᓕᕆᐊᕆᓯᒪᔭᖏᑦ ᖁᓄᔪᕐᓂᐊᖅᑕᐅᖃᑦᑕᖅᑐᐃᑦ 
ᒥᔅᓵᓄᑦ. ᑖᓐᓇ ᐃᓗᐃᑦᑑᔪᖅ ᐋᖅᑭᓱᖅᓯᒪᑉᓗᑎᑦ 
ᐃᓐᓇᕐᓂᒃ ᐃᑲᔪᕐᐸᓪᓕᐊᑉᓗᑎᑦ ᑕᒪᒃᑯᐊ ᖁᓄᔪᕐᓂᐊ 
ᐊᒻᒪ ᑕᐃᒪᓐᓇᐃᖁᓇᒋᑦ ᐊᑯᑭᑦᑐᓂ.  
ᑕᒪᓐᓇ ᓴᓐᖏᔪᖅ ᐱᓕᕆᔭᑉᑎᒻᓂ ᑕᒫᓂ ᓄᓇᕗᒻᒥ 
ᐃᓄᓕᕆᔨᒃᑯᑦ ᐃᑲᔪᕋᓱᑦᑎᓪᓗᒋᑦ ᐃᓄᓐᓂᑦ 
ᖃᓄᖓᓴᖅᑕᐃᓕᒪᓂᕐᒧᑦ ᐊᒻᒪ ᐳᑭᖅᑕᓕᓕᕆᓂᖅ. 
ᑖᒃᑯᐊ ᐊᑯᑭᑦᑐᕐᒥᐅᑦ ᐱᓕᕆᖃᑎᒋᔪᒪᔭᕗᑦ 
ᐃᓕᓐᓂᐊᕐᓂᕆᓯᒪᔭᖏᑦ ᐊᑐᕈᒪᓪᓗᑎᒍ 
ᐃᓄᓐᓂᑦᑕᐅᖅ ᑲᒪᒋᔭᖃᖃᑦᑕᕐᒪᑕ ᑕᐃᒪᓐᓇᐃᒥᖕᒪᑦ 
ᓄᓇᕗᒻᒥ.  
 
ᐅᖃᖅᑏ, ᑖᒃᑯᐊ ᐊᑯᑭᑦᑐᕐᒥᐅᑦ ᓯᕗᓕᐅᕐᖓᑕ 
ᑕᒪᑐᒪᑉ ᒥᒃᓵᓄᑦ ᑕᒪᓐᓇᓗ ᐃᓕᑉᐸᓪᓕᐊᔭᕗᑦ 
ᐱᓕᕆᖃᑎᒌᓐᓂᕆᔭᕗᑦ ᐃᑲᔪᕈᑕᐅᓂᐊᕐᒪᑦ 
ᓄᓇᓕᓐᓂ ᐃᖅᑲᖅᑐᐃᔨᓕᕆᓂᖅ 
ᑲᒪᒋᔭᐅᖃᑦᑕᖅᑎᓪᓗᒍ ᐊᒻᒪ ᑕᒪᒃᑯᐊ 
ᐃᑲᔪᖅᑕᐅᔭᕆᐊᓖᑦ ᐊᒻᒪ ᖃᓄᖓᓴᖅᑕᐃᓕᒪᓂᕐᒧᑦ 
ᑐᕌᖓᔪᖅ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 



ᕿᑎᖅᑰ, ᕕᕝᕗᐊᕆ 21, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2019 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ, 
ᒥᓂᔅᑐ ᐊᕿᐊᕈᖅ.  

ᓴᕕᕋᔭᒃᓴᓕᕆᔨᒃᑯᑦ ᒪᑐᐃᖅᓯᕗᑦ ᓄᑖᒥᒃ 
ᑕᒻᒫᖅᓯᒪᕝᕕᐅᖃᑦᑕᕐᓂᐊᖅᑐᒥᒃ ᓄᓘᔮᓂ 
(ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᕗᖓ ᖁᕕᐊᓱᒃᓱᖓ 
ᑕᐃᑲᓂ ᐅᓂᒃᑳᕈᒪᓪᓗᖓ ᓄᓘᔮᓂ 
ᐅᔭᕋᓐᓂᐊᕐᕕᖓᓐᓂ ᓄᑖᕐᒥᒃ 800-ᓄᑦ ᐃᓄᓐᓄᑦ 
ᑐᔪᕐᒥᕕᐅᔪᓐᓇᖅᑐᒥᒃ ᓄᓘᔮᓂ ᓴᖅᑭᖅᑐᖃᓚᐅᕐᒪᑦ. 
ᑖᓐᓇ ᓴᓇᔭᐅᓯᒪᔪᖅ ᓴᖅᑭᔮᖅᑐᖅ ᑖᒃᑯᓄᖓ 
ᐱᓕᕆᔪᒪᑦᑎᐊᖅᓯᒪᓂᖏᓐᓄᑦ ᓇᒻᒥᓂᕆᔭᐅᔪᒧᑦ 
ᑕᑉᐹᓂ ᖁᑦᑎᓂᖅᐹᖑᖃᑕᐅᔪᒥ ᑕᕝᕙᓂ ᓄᓇᕗᒻᒥ 
ᐊᒻᒪᓗ ᑖᔅᓱᒥᖓ ᐱᕈᖅᑐᐊᓪᓚᐃᑎᑦᑎᓗᓂ 
ᐱᕚᓪᓕᐸᓪᓕᐊᑎᑦᑎᓗᓂᓗ ᑖᒃᑯᓄᖓ ᓄᓇᓕᓐᓄᑦ 
ᕿᑭᖅᑕᓂ. ᑖᒃᑯᐊᓗ ᐅᖃᐅᓯᕆᒍᒪᑦᑎᐊᖅᓱᒋᑦ 
ᐊᒥᓱᐃᑦ ᐃᖅᑲᓇᐃᔮᔅᓴᐃᑦ.   
 
ᐅᖃᖅᑎᑦᑎᔩ, ᐃᓕᓐᓂ ᐱᖃᑎᖃᖅᓱᖓ, ᐅᖃᖅᑎ 
ᔫ ᐃᓄᒃ, ᔪᐃᓕ ᖃᐃᕐᓂᖅ, ᐹᓪ ᖁᐊᓴ, ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓐᓃᖔᖅᑐ ᓕᕙᐃ ᐹᓇᐸᔅ, 
ᒪᓕᒐᓕᐅᕐᕕᕐᔪᐊᕐᒥ ᐱᖁᔭᓕᐊᖑᔪᓂᑦ 
ᕿᒥᕐᕈᔨᐅᖃᑕᐅᔪᖅ ᑎᐊᓂᔅ ᐹᑐᓴᓐ, ᐊᒻᒪᓗ 
ᓄᓇᓕᓐᓃᖔᑐ ᓂᕈᐊᖅᑕᐅᓯᒪᔪᓂᑦ ᑕᐃᑲᓂ 
ᐅᐱᒍᓱᑦᑎᐊᓚᐅᖅᐳᖓ ᐱᖃᑕᐅᔪᓐᓇᕋᒪ ᐊᒻᒪᓗ 
ᖁᕕᐊᓱᓐᓂᕐᒥᒃ ᓴᖅᑭᕐᕕᒋᔪᒪᓪᓗᒍ ᕚᐸᓐᓛᓐ-ᒃᑯᑦ 
ᐊᖏᔪᖅᑳᖓ, ᒥᔅᑕ ᕗᕋᐃᔭᓐ ᐱᐊᓂ, ᑖᔅᓱᒥᖓ 
ᐱᔭᕆᖅᓯᔪᐊᓐᓅᒻᒪᑕ. ᓴᓇᔭᐅᔭᖓ ᑖᓐᓇ 
ᑐᔪᕐᒥᕕᔅᓴᐅᓂᐊᖅᑐᖅ ᐊᑯᓂ ᐱᓕᕆᐊᕆᔭᐅᓚᐅᕐᒪᑦ 
ᐊᒻᒪᓗ ᓂᕆᐅᓇᓚᐅᖅᓱᑎᑦ ᑖᒃᑯᐊ 
ᐊᐅᓪᓚᖅᑎᑕᐅᖃᑦᑕᕐᓂᐊᖅᑐᐃᑦ ᐅᔭᕋᔅᓴᐃᑦ 
ᐅᔭᕋᑦᑕᖅᑕᐅᔪᑦ ᑕᕝᕙᓂ ᑕᐃᒪᓂ ᓂᕆᐅᑦᑕᐅᔪᖅ 6 
ᒥᓕᐊᓐ ᑕᓐᔅ ᑕᕝᕙᓂ ᐊᕐᕌᒍᔪᒥ.  
 
ᐅᖃᖅᑎᑦᑎᔩ, ᑖᒃᑯᐊ ᐱᓕᕆᖃᑎᒌᑦᓱᑕ ᓄᓇᕗᑦ 
ᐊᖏᕈᑎᖏᑦᑎᒍᑦ ᒐᕙᒪᑐᖃᒃᑯᑦ ᐊᒻᒪᓗ 
ᓄᓇᕗᒻᒦᖔᖅᑐᐃᑦ ᐱᓕᕆᔨᖏᑦ ᑖᒃᑯᐊ 
ᐋᖅᑭᑎᐊᖅᓯᒪᔪᒥᒃ ᐱᓕᕆᔭᔅᓴᐅᔪᒥ 
ᓴᖅᑮᑎᑦᑎᓯᒪᒻᒪᑕ ᑖᔅᓱᒥᖓᓗ 
ᐱᓕᕆᖃᑎᒋᑦᑎᐊᓯᒪᓪᓗᑎᑦ.  
 
ᐅᖃᖅᑎᑦᑎᔩ, ᓴᐃᓕᕕᒃ ᑖᓐᓇ ᐊᑦᑎᖅᑕᐅᓚᐅᖅᑐ 
ᐃᓪᓗ, ᑖᔅᓱᒥᖓ ᓴᖅᑭᔮᑎᑎᑦᑎᐊᓚᐅᕐᒪᑦ 
ᐱᕕᔾᔪᐊᖃᖅᑎᑦᑎᓪᓗᑎᓪᓗ ᑖᔅᓱᒥᖓ ᐃᓄᐃᑦ 
ᐱᖅᑯᓯᖏᓐᓂ ᐊᒻᒪᓗ ᑖᒃᑯᐊ ᐱᓕᕆᕕᒋᔭᕋ,  

ᐃᖏᕐᕋᔪᓕᕆᔨᒃᑯᓪᓗ ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ, 
ᑖᔅᓱᒥᖓ ᐱᓕᕆᖃᑎᖃᕐᒪᑕ ᕚᐸᓐᓛᓐ-ᑯᓐᓂ 
ᐊᖏᕈᑎᒥ ᐊᖏᖃᑎᒌᒐᓱᒃᓱᑕ 
ᑐᑭᓯᐅᒪᖃᑎᒌᓐᓂᐊᕋᑦᑕ ᑕᒪᒃᑯᐊ ᐊᔾᔨᒌᓂᒃ 
ᐱᓕᕆᐊᕆᔪᒪᓯᒪᔭᑦᑎᓐᓂ ᖃᓄᖅ 
ᐱᒋᐊᓪᓚᑲᓐᓂᕈᓐᓇᓂᐊᕋᑦᑎᒍᑭᐊᖅ 
ᐃᖅᑲᓇᐃᔭᖅᑎᖏᓐᓄᑦ ᐱᓕᕆᐊᕆᕙᓪᓕᐊᔭᖏᓐᓄᑦ 
ᐃᓕᓐᓂᐊᓂᕐᒧᑦ ᐃᓕᓴᐅᑎᔅᓴᓂᒃ ᐊᒻᒪᓗ 
ᑕᐅᕗᖓᑲᓪᓚᒃ ᐃᖅᑲᓇᐃᔮᔅᓴᓂᒃ ᓴᖅᑭᐸᓪᓕᐊᔪᓂᒃ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃ ᐅᖃᐅᓯᖏᑦ. 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

ᐃᒥᒐᓗᐊᖅᑕᐃᓕᒪᓂᖅ ᓄᓇᕘᓕᒫᒥ (ᕼᐃᒃᔅ) 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᒫᓐᓇᐅᓕᕐᒥᖕᒪᑦ ᐃᓕᓐᓂᐊᕐᕖᑦ ᓄᓇᕗᒻᒥ 
ᐊᔾᔨᒌᓐᖏᑦᑐᓂᑦ ᐃᒥᒐᖅᑕᐃᓕᒪᓂᕐᒥᒃ 
ᑲᒪᒋᔭᖃᕐᓂᐊᓕᕐᒥᔪᑦ ᕖᕝᕗᐊᕆ ᐊᒻᒪ ᒫᑦᓯ. ᑕᒪᒃᑯᐊ 
ᐃᓕᓐᓂᐊᖅᑐᑦ ᐊᑐᓂ ᓂᕆᑦᓯᐊᕐᓂᕐᒥᒃ ᐊᒻᒪ 
ᐃᒥᑦᓯᐊᕐᓂᕐᒥᒃ ᐃᓱᒪᓕᖃᑦᑕᕐᒪᑕ ᖃᓄᖅ ᐱᐅᓂᖓ 
ᑎᒥᖓᑦᑕ ᐊᒻᒪ ᐃᓱᒪᖓᑦᑕ ᐱᓕᕆᑦᓯᐊᕈᓐᓇᕐᓂᖏᑦ 
ᒪᓕᒍᒪᓪᓗᒋᑦ. 
 
ᑕᒪᒃᑯᐊ ᓄᓇᕗᒻᒥ ᐃᓕᓐᓂᐊᕐᕕᓗᒃᑖᑦ 
ᐃᓚᐅᖁᕙᒃᑲ ᑕᒪᓐᓇ ᐃᒥᒐᖅ 
ᓄᖅᑲᕈᑕᐅᓂᐊᖅᑎᓪᓗᒍ ᕖᕝᕗᐊᕆ ᐊᒻᒪ ᒫᑦᓯᒥ. 
ᐊᕐᕌᓂ 33, 44 ᐃᓕᓐᓂᐊᕐᕕᐅᔪᓂᑦ 
ᐃᓚᐅᓚᐅᖅᑐᑦ. ᑕᒪᒃᑯᐊ ᐃᓚᖏᑦ ᑕᒡᕙᓂ 
ᐊᕐᕌᒎᔪᒥᒃ ᐃᒻᖏᖅᑎᑦᓰᓂᖅ ᐊᒻᒪ ᐃᒪᕐᒥᑦ 
ᐃᒪᖃᑦᓯᐊᕐᓂᖅ. ᐅᖃᖃᑎᖃᕈᓐᓇᖅᑐᓂ 
ᐅᖃᕈᒪᔪᓂᑦ ᓇᔭᓐᖑᐊᓂᓪᓘᓐᓃᑦ ᑲᒪᔪᓂᓪᓗ  



ᕿᑎᖅᑰ, ᕕᕝᕗᐊᕆ 21, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2020 

ᑕᒪᒃᑯᐊ ᓂᕆᑦᓯᐊᕐᓂᕐᒥᒃ ᐃᒥᑦᓯᐊᕐᓂᕐᒥᓪᓗ 
ᐃᒥᒐᖅᑕᐃᓕᒪᓂᕐᒥᒃ, ᐊᒻᒪ ᓰᕐᓇᖅᑐᓂᑦ 
ᐱᑦᑕᐃᓕᒪᓂᕐᒥᒃ. 
 
ᐊᒻᒪ ᑕᒪᓐᓇᑦᑕᐅᖅ ᐱᓕᕆᖃᑎᒌᖕᓂᐊᕐᒪᑕ 
ᓵᓚᖃᑎᒌᒐᓱᓪᓗᑎᒃ ᐅᑉᓗᓄᑦ ᑕᓪᓕᒪᓄᑦ. ᐃᒥᒐᐃᑦ 
ᓯᐅᕋᐅᒋᐊᖅᑐᖃᓪᓗᐊᖅᑎᓪᓗᒋᑦ ᑕᒪᒃᑯᐊ 
ᐱᐅᓂᖅᓴᐅᔪᖃᖅᑎᓪᓗᒍ ᐃᒪᖅ ᑕᒪᓐᓇ 
ᐃᒥᕆᐊᖃᖅᑕᕗᑦ. ᑕᒪᒃᑯᐊ ᓄᖅᑲᕋᓱᖕᓂᖅ 
ᐃᒥᒐᕐᓃᑦ ᐱᐅᔪᐃᑦ ᐋᓐᓂᐊᕈᑕᐅᖃᑦᑕᖅᑐᐃᑦ 
ᐊᐅᒃᑯᑦ ᓱᑲᖃᓗᐊᓕᖅᑐᑎᑦ, ᐊᒻᒪ ᐆᒻᒪᑎᓕᕆᓂᖅ 
ᐅᑭᐅᖅᑕᖅᑐᓂᑦ ᐊᑦᑐᖅᓯᖃᑦᑕᕐᒪᑦ.  
 
ᑕᒪᒃᑯᐊᓗ ᑲᑎᒪᔨᐅᖃᑎᒃᑲ ᐃᓚᐅᖁᕙᒃᑲᑦᑕᐅᖅ 
ᑖᑉᓱᒥᖓ. ᓱᕈᓰᑦ ᐃᑲᔪᖅᑐᕐᓚᕗᑦ ᒪᒃᑯᑦᑐᐃᓪᓗ 
ᓄᓇᓕᖏᓐᓂ ᐱᐅᓯᕚᓪᓕᖁᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 
ᐃᓕᖅᑯᓯᓕᕆᓂᕐᒧᑦ ᐃᑦᑕᕐᓂᓴᓕᕆᓂᕐᒧᓪᓗ, ᒥᓂᔅᑐ 
ᔪᐊᓇᓯ. 

ᐅᖃᐅᓯᖅᑳᕆᔭᐅᔪᑦ ᐅᓪᓗᖓ (ᔪᐊᓇᓯ) 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ. 
ᐅᓪᓗᒃᑯᓪᓗ ᓄᓇᕗᒻᒥᐅᑦ. 
 
ᐅᖃᖅᑏ, ᐊᕐᕌᒍᑦ ᖁᓕᑦ ᐅᖓᑖᓂ ᓄᓇᕗᒻᒥ 
ᓴᐱᑦᑕᐃᓕᒋᐊᖅᑐᑎᒃ ᖃᓄᐃᓕᐅᕈᑎᖃᓚᐅᖅᓯᒪᕗᑦ 
ᓴᐳᒻᒥᔭᐅᖁᓪᓗᒋᑦ ᓴᖅᑭᔮᖅᑎᑕᐅᒋᐊᖁᓪᓗᒋᓪᓗ 
ᐱᔪᓐᓇᐅᑎᖃᕐᓂᖏᓐᓂᒃ ᐃᓄᐃᑦ ᐅᖃᐅᓯᕐᒥᒍᑦ 
ᐃᓄᒃᑐᑦ. ᑕᒪᓐᓇ ᐊᖏᓂᖅᐹᖑᖃᑕᐅᓯᒪᓪᓗᓂ 
ᓄᓇᕗᒻᒥ. ᐊᑕᖏᖅᑐᒥᓪᓗ ᓇᓕᒧᒌᓐᓂᖃᓕᖅᑐᑎᑦ 
ᐊᓯᖏᓐᓂᒃ ᐅᖃᐅᓯᕐᓂᒃ ᐃᓕᓴᕆᔭᐅᓯᒪᔪᓂᒃ. 
ᑕᐃᒪᓐᓇᑎᒋ ᓴᐳᒻᒥᔭᐅᓂᖓ ᓄᓇᖃᖅᑳᖅᑐᒥᓃᑦ  

ᐅᖃᐅᓯᖓ ᐊᓯᖏᓐᓄᑦ 
ᓴᖅᑭᕈᑕᐅᓚᐅᖅᓯᒪᓐᖏᑦᑐᖅ ᑲᓇᑕᒥ ᐅᓪᓗᒥᒧᑦ. 
 
ᐅᖃᖅᑎᑦᓯᔩ, ᐅᓪᓗᒥ ᒐᕙᒋᔭᕗᑦ ᒪᓕᒐᖅᑎᒍᑦ 
ᒪᓕᒋᐊᖃᕐᖓᑕ ᑖᒃᑯᐊ ᐅᖃᐅᓯᑦᑎᓐᓂ 
ᐱᔪᓐᓇᐅᑎᖃᕐᓂᕗᑦ ᐱᒻᒪᕆᐅᒋᒐᑦᑎᒍᑦ. 
ᐱᔾᔪᑎᒋᓪᓗᒍ ᓄᓇᕐᔪᐊᕐᒥ ᐊᕐᕌᒍᖓᓂ 
ᓄᓇᖃᖅᑳᖅᑐᒥᓃᑦ ᐅᖃᐅᓯᖏᓐᓂᑦ, ᐅᓪᓗᒥ 
ᓄᓇᕐᔪᐊᕐᒥ ᐅᖃᐅᓯᖅᑳᕆᔭᐅᔪᑦ 
ᐅᖃᐅᓯᕐᖓᕆᔭᐅᔪᓪᓗ ᑕᕝᕙᓂ ᐅᓪᓗᕆᔭᐅᒻᒪᑦ. 
ᐅᓪᓗᕆᑎᓪᓗᓂᐅᒃ ᐅᐱᒍᓱᖃᑎᖃᖅᑐᒍᑦ 
ᓴᐳᒻᒥᔭᐅᑎᒋᐊᖅᓯᒪᓂᖓᓂᒃ ᓄᓇᕗᒻᒥ 
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓ ᐊᒻᒪᓗ 
ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ. 
ᐃᓐᓇᒻᒪᕆᑦᑎᒋᔭᑦᑎᓐᓄᑦ ᕿᑐᕐᖓᕆᔭᑦᑎᓐᓄᑦ 
ᓄᓇᕗᒻᒥᐅᓕᒫᓄᑦ ᑖᓐᓇ ᑐᕌᖓᖕᒪᑦ.  
 
ᐅᖃᖅᑏ, ᐃᓇᒃᐸᒃᑲ ᒪᓕᒐᓕᐅᖅᑎᐅᖃᑎᒃᑲ 
ᐃᖃᓗᒻᒥᐅᓪᓗ ᐊᔾᔨᐅᓐᖏᑦᑐᒻᒪᕆᐅᔪᒥᒃ 
ᐅᓪᓗᒥᐅᔪᖅ ᓄᓇᕐᔪᐊᕐᒥ ᐅᖃᐅᓯᖅᑳᕆᔭᐅᔪᑦ 
ᐅᖃᐅᓯᕐᖓᕆᔭᐅᔪᓪᓗ ᐅᓪᓗᖓᓂᒃ ᐅᓐᓄᒃ 
ᐃᓐᓇᒻᒪᕇᑦ ᐅᓂᒃᑳᕐᓂᐊᖅᑎᓪᓗᒋᑦ ᐃᓕᖅᑯᓯᒃᑕ 
ᒥᒃᓵᓄᑦ ᐱᒻᒪᕆᐅᓂᖓᓂᒃ ᖃᐃᓂᐊᖅᐳᓯ ᐅᓐᓄᒃ 
7-ᒧᐊᖅᐸᑦ ᓄᑖᒥ ᓯᓚᑦᑐᓴᕐᕕᐅᑉ 
ᐃᓪᓗᕐᔪᐊᖁᑎᒋᔭᖓᓂᒃ ᖁᕕᐊᓲᑎᖃᖅᑎᓪᓗᑕ 
ᐃᓐᖏᐅᓰᑦ ᐃᓐᖏᓐᖑᐊᕈᓰᓪᓗ 
ᐅᓂᒃᑳᖅᑐᐊᖑᑎᓪᓗᒋᑦ. ᓇᑯᕐᒦᒃ, ᖁᐊᓇ, ᒪ’ᓇ, 
ᒥᐊᕐᓰ, ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 
ᐃᓄᓕᕆᔨᒃᑯᓐᓄᑦ, ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᑉ ᐅᖃᐅᓯᖓ 145 - 5(2): 

ᐃᑲᔫᓯᐊᖅᑖᕆᔭᐅᖃᑦᑕᖅᑐᑦ 
ᐊᓯᔾᔨᖅᑕᐅᓂᖏᑦ (ᓯᐅᑎᐊᐱᒃ) 

 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᓪᓗᒥ ᑕᕝᕙᓂ ᓂᑯᕕᑉᐳᖓ 
ᐅᓂᒃᑳᕈᒪᑦᓱᖓ ᐃᓕᑦᓯᖕᓄᑦ ᐅᕙᒍᑦ ᐊᓪᓚᕝᕕᖓᓂ 
ᖃᓄᖅ ᑲᔪᓯᒋᐊᕐᒪᖔᑦᑕ ᑕᐃᒃᑯᐊ 
ᐃᓄᓕᕆᔨᐅᖃᑦᑕᖅᑐᐃᑦ ᐃᓗᐊᓂ ᓄᓇᕗᒻᒥ. 
 
(ᑐᓵᔨᑎᒍᑦ) ᑕᐃᒪ ᖃᐅᔨᒪᔪᒐᓚᐅᒐᔅᓯ ᑖᓐᓇ 
ᓯᕗᓪᓕᐹᑦᑎᐊᖓᓂᒃ ᐃᑲᔫᓯᐊᖅ ᑕᖅᑭᑕᒫᑦ  

ᐃᑲᔫᓯᐊᖑᖃᑦᑕᖅᑐᓄᑦ ᐋᖅᑭᒋᐊᕈᑕᐅᓚᐅᖅᓯᒪᖕᒪᑦ 
ᔪᓚᐃ 2017-ᖑᑎᓪᓗᒍ. ᑖᒃᑯᐊ ᐊᓯᔾᔨᖅᑕᐅᔪᔪᐃᑦ 
ᑕᖅᑭᑕᒫᑦ ᐊᖏᓪᓕᒋᐊᖅᑕᐅᓪᓗᑎᒃ ᑕᐃᒃᑯᐊ 
ᐊᔪᕈᑎᖃᖃᑦᑕᖅᑐᐃᑦ $75-ᑖᓚᒥᒃ 
ᐱᓂᖅᓴᐅᖃᑦᑕᕐᓂᐊᓕᖅᑐᑎᒃ ᐊᒻᒪ $125-ᓂᒃ 
ᑕᐃᒃᑯᐊ ᐊᔪᕈᑎᖃᖃᐃᓐᓇᖅᑐᐃᑦ 
ᐃᖅᑲᓇᐃᔭᕈᓐᓇᖏᑲᐃᓐᓇᖅᑐᐃᑦ 
ᐱᖃᑦᑕᕈᓐᓇᓂᐊᖅᑐᑎᑦ. ᑕᒪᒃᑯᐊᓗ 
ᐃᑲᔪᖅᑕᖃᑦᑕᖅᑐᐃᑦ ᓇᒻᒥᓂᖅ 
ᑮᓇᐅᔭᓕᐅᕋᓗᐊᖅᑎᓪᓗᒋᑦ 
ᐱᖏᓂᖅᓴᐅᑎᑕᐅᖃᑦᑕᕋᑎᒃ ᑕᐃᒫ ᑕᕝᕙ 
ᐃᖅᑲᓇᐃᔭᖅᑎᓪᓗᒋᑦ 
ᐃᑳᔫᓯᐊᖃᑦᑕᕈᓐᓇᕐᖓᑕᐃᓛᒃ. ᐊᒻᒪᑦᑕᐅᖅ ᑕᐃᒃᑯᐊ 
ᐃᓚᓐᖓᖅᑕᐅᖃᑦᑕᖅᑐᒥᓃᑦ 
ᐃᓕᓐᓂᐊᖏᓗᐊᖅᑎᓪᓗᒋᑦ 
ᑕᐃᒪᖃᑦᑕᔾᔮᒍᓐᓃᒥᔪᐃᑦ.  
 
ᐊᒻᒪᑦᑕᐅᖅ, ᐅᖃᖅᑏ, ᖁᕕᐊᓱᑦᑐᓪᓚᕆᑦᑐᖓ 
ᐊᐃᑉᐸᕆᔭᖓᓂ ᐊᑐᓕᖅᑎᑕᐅᓂᕆᔭᖓᓂ 
ᐊᑐᓕᓚᐅᖅᑐᐃᓂᓛᒃ ᔪᓚᐃ 1, 2018 -ᖑᑎᓪᓗᒍ, 
ᐅᑯᐊ ᐋᖅᑭᒋᐊᕈᑏᑦ ᐊᓯᔾᔨᕐᓂᐅᓚᐅᕐᖓᑕ, 
ᐋᖅᑭᒋᐊᖅᑕᐅᓪᓗᑎᒃ ᓂᖃᐃᑑᑎᔅᓴᑖᖑᖃᑦᑕᖅᑐᐃᑦ 
ᐃᑲᔫᓯᐊᖑᖃᑦᑕᖅᑐᐃᑦ ᑕᖅᑭᒥ. ᐊᔾᔨᖐᖏᑦᑐᐃᑦ 
ᓄᓇᓕᓐᓂ ᐊᔾᔨᒌᖏᒻᒪᑕ ᐊᑭᖏᑦ, ᑕᒪᒃᑯᐊ 
ᖃᐅᔨᒪᔭᐅᒋᐊᕋᓱᓕᖅᑐᑎᒃ ᐃᓪᓗᖃᑎᒌᑦᑐᐃᑦ 
ᐊᖏᕐᕋᖃᑎᒌᑦᑐᐃᑦ. ᑲᑎᑦᑕᐅᓪᓗᑎᒃ 
ᓂᕿᑖᕈᑎᔅᓴᐃᑦ ᐊᓐᓄᕌᖅᑖᕈᑎᔅᓴᐃᓪᓗ ᑕᐃᒫᒃ 
ᐱᔭᕆᐊᑭᓐᓂᖅᓴᐅᓕᖃᑦᑕᓚᐅᖅᑐᖅ 
ᑐᑭᓯᔭᕐᓂᓂᖅᓴᐅᓪᓗᑎᓪᓗ, ᐊᒻᒪᑦᑕᐅ 
ᐊᖏᓕᒋᐊᖅᑕᐅᓪᓗᑎᒃ 
ᐃᑲᔫᓯᐊᖑᒍᓐᓇᖃᑦᑕᖅᑐᐃᑦ, ᑕᐃᒃᑯᓄᖓ 
ᐃᓄᑐᐊᖑᔪᓄᑦ ᐊᖏᕐᕋᖃᖅᑐᓄᑦ ᐃᓛᒃ 
ᐃᓄᑑᖃᑦᑕᖅᑐᓄᑦ 57 ᐳᓴᒻᒪᕆᐅᒻᒪᑕᐃᒃᑯᐊ 
ᐃᑲᔫᓯᐊᖃᑦᑕᖅᑐᓄᑦ ᐃᓄᑐᐊᖑᔪᐃᑦ ᐊᓯᖏᓐᓂᓪᓗ 
ᐃᑲᔫᓯᐊᑦᓴᖃᖏᑦᑎᐊᓲᖑᓪᓗᑎᒃ.  
 
ᑖᓐᓇ ᐊᐃᑉᐸᕆᔭᖓ ᐋᖅᑭᒋᐊᕐᓂᕆᓯᒪᔭᑦᑕ 
ᓴᓐᖏᓕᖅᑎᑦᑎᒋᐊᕐᓂᕆᒐᓱᑦᑕᕗᑦ, ᐃᖕᒥᓂᒃ 
ᐱᓯᒪᒍᓐᓇᕐᓂᕆᔭᖏᓐᓂᑦ ᓄᓇᕗᒻᒥᐅᑕᐃᑦ, ᑕᐃᒫᒃ 
ᒪᓕᑦᑎᐊᕋᓱᑦᑐᑕ ᑐᕌᖅᑕᕗᒻᒥᑦ.  
 
ᐅᖃᖅᑏ, ᖁᕕᐊᓱᑦᑐᖓ ᐅᓂᒃᑳᕈᓐᓇᕆᐊᔅᓴᖅ 
ᑐᓴᖅᓯᒪᓕᕋᑦᑕ ᓄᓇᕗᒻᒥᐅᑕᕐᓂᑦ ᓄᓇᕗᓕᒫᒥ. 
ᐅᖃᖃᑦᑕᖅᑐᑎᑦ ᑖᒃᑯᐊ ᖃᓄᖅ 
ᐃᑲᔫᓯᐊᕆᒃᑲᓐᓂᓕᖅᑕᖏᑦ ᐃᒻᒥᒃᑯᑦ  

ᐊᐅᓚᒍᓐᓇᓂᖅᓴᐅᕙᓕᕐᖓᑕᒎᖅ 
ᐃᑲᔫᓯᐊᕐᓂᖅᓴᐅᕙᓕᕋᒥᒃ ᐊᒻᒪ 
ᐃᖅᑲᓇᐃᔭᕋᓱᐊᕐᓂᖅᓴᐅᒍᓐᓇᖅᐸᓕᖅᑐᑎᓪᓗ. 
ᐅᐱᒍᓱᓪᓚᕆᑦᑐᖓ ᒐᕙᒪᒃᑯᑦ 
ᐋᖅᑭᒋᐊᕆᓯᒪᓂᕆᔭᖏᓐᓂᑦ ᑖᒃᑯᓂᖓ 
ᓂᖃᐃᑑᑎᒃᓴᓕᕆᔾᔪᑎᐅᖃᑦᑕᖅᑐᓂᑦ. ᐊᒻᒪ ᑖᒃᑯᐊ 
ᖃᐅᔨᓴᖃᑦᑕᓛᕐᒥᔭᕗᑦ ᐊᐅᓚᑦᑎᐊᒻᒪᖔᑕ ᐊᕐᕌᒍᓂ 
ᐊᒡᒋᖅᑐᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-
ᑎᑭᕌᕐᔪᐊᒧᓪᓗ, ᒥᔅᑐ ᒪᐃᓐ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐃᒥᖃᑦᑎᐊᓐᖏᓐᓇᐅᔭᕐᓂᖓ ᑎᑭᕌᕐᔪᐊᒥ 
(ᒪᐃᓐ)  

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ, 
ᕼᐃᕗᓪᓕᖅᐹᒥᑦ ᐊᕐᕕᐊᕐᒥᐅᑦ ᐊᒃᕼᐅᕈᕐᓇᖅᑐᑰᑐᑦ 
ᐃᖅᑲᐅᒪᕙᒃᑲ, ᖁᕕᐊᓇᓐᖏᑐᔪᐊᕐᒥᒃ ᐊᑐᕐᒪᑕ 
ᐃᓚᖏᑦ ᒫᓐᓇᐅᔪᖅ ᓇᑉᓕᒋᕙᑉᕼᐃ.  
 
ᐅᖃᖅᑎᑦᓯᔩ, ᐅᑉᓗᒥ ᓂᑯᕕᑦᑐᖓ ᑎᑭᕌᕐᔪᐊᒥᐅᑦ 
ᓂᑉᓕᕈᑎᕼᐅᐊᕼᐅᒃᖢᒋᑦ, ᒫᓐᓇ ᑎᑭᕌᕐᔪᐊᒥ 
ᓂᕆᓇᕼᐃᕐᒪᑦ ᐅᑉᓗᕈᕐᒥᑕᑎᕐᖢᒋᑦ ᑎᑎᕋᕐᔪᐊᒥᐅᑦ 
ᑕᐃᒪ ᖃᓛᖅᑎᑦᓯᒋᐊᖃᕐᓂᕐᒥᑦ ᕼᐅᓕ 
ᐃᖅᑲᐅᒪᒋᐊᖃᕆᕗᑦ. ᐃᒪᖃᑦᓯᖃᖏᓐᓂᐅᔪᖅ 
ᑕᒪᓐᓇ 2015-ᒥ ᐱᒋᐊᓚᐅᕐᒪᑦ ᐊᐅᔭᑕᒫᑦ 
ᕼᐊᒃᑭᖅᑕᐅᔭᖅᖢᓂ ᐊᑐᒐᐅᑦᑕᖅᕼᐃᒪᒻᒪᑦ 
ᑎᑭᕌᕐᔪᐊᒥᐅᓄᑦ ᐃᖢᐃᒋᔭᐅᓪᓚᕆᑦᑐᖅ, 
ᐃᖢᐃᒋᔭᐅᓪᓚᕆᑦᑐᖅ.  
 
(ᑐᓵᔨᑎᒍᑦ) ᐅᖃᖅᑏ, ᑕᒪᒃᑯᐊ ᐊᕐᕌᒍᑕᒫᑦ 
ᑎᖅᑎᒋᐊᖃᖅᑎᑦᓯᓂᐅᖃᑦᑕᖅᑐᐃᑦ ᐃᒥᕐᒥᒃ 
ᐊᓕᐊᓇᐃᓐᖏᑦᑐᐊᓘᔪᖅ, 
ᖁᕕᐊᓇᖏᑦᑐᐊᓘᓪᓗᓂᓗ ᐊᔅᓱᕈᖅᑎᑦᑎᖃᑦᑕᖅᑐᖅ  

ᑎᑭᕌᕐᔪᐊᒥᐅᓂ. ᒐᕙᒪᒃᑯᑦ ᑖᒃᑯᐊ 
ᑎᖅᑎᑦᑎᖃᑦᑕᖁᔨᓂᖏᑦ ᐅᖃᓕᒫᕐᓗᒋᑦ, “ᑕᒪᒃᑯᐊ 
ᓄᑕᕋᐃᑦ ᐅᐊᓴᖅᑕᐅᖃᑦᑕᕆᐊᓕᒡᒎᖅ ᐊᓪᓚᕈᒻᒧᑦ 
ᐃᑦᑕᑎᖅᓯᒪᔪᒧᑦ ᐃᒫᓃᖏᓪᓗᑎᒃ.” 
 
ᑕᐃᒫᑦᑕᐅᖅ ᐱᔭᕆᐊᑐᓂᖅᓴᑎᐊᒻᒪᕆᐅᒋᕗᖅ 
ᐃᓐᓇᑐᖃᖁᑎᑦᑎᓐᓄᑦ ᐊᒻᒪ ᓄᑕᕋᓛᓄᑦ ᐊᒻᒪᓗ 
ᐋᓐᓂᐊᓖᑦ ᑕᐃᒃᑯᐊᑦᑕᐅᖅ ᐊᒻᒪ ᑕᐃᒍᒪᔭᕋ 
ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᑉᐳᑦ 
ᐱᓕᕆᓂᕆᖃᑦᑕᖅᓯᒪᔭᖏᑦ ᑕᒪᓐᓇ ᐱᓪᓗᒍ, 
ᑮᓇᐅᔭᓂᑦ ᑕᕝᕗᖓ 
ᐃᓕᓯᖃᑦᑕᕈᓐᓇᖅᓯᒪᒐᓗᐊᕐᖓᑕᐃᓛᒃ 
ᐃᓕᓯᖃᑦᑕᖅᓯᒪᒻᒪᑕ. ᐋᖅᑮᖃᐃᓐᓇᖅᓯᒪᓪᓗᑎᓪᓗ 
ᐃᒥᓕᕆᔾᔪᑕᐅᑲᐃᓐᓇᕈᓐᓇᓂᐊᖅᑐᒥᑦ, ᑭᓯᐊᓂ ᒫᓐᓇ 
ᐊᐅᔭᐅᓚᐅᖅᑐᖅ, ᑕᐃᒫᒃ ᓂᕆᐅᒋᔭᐅᓚᐅᖅᑐᓂᑦ 
ᓴᖅᑮᒍᓐᓇᓚᐅᖏᑦᑑᒐᓗᐊᖅ 
ᓴᖅᑮᒍᑕᐅᒍᓐᓇᓚᐅᖏᑦᑑᒐᓗᐊᖅ.  
 
ᐅᖃᖅᑏ, ᑖᓐᓇ ᐃᓱᒫᓗᓐᓇᖅᑐᖏᓛᖅ 
ᕿᒥᕐᕈᔭᐅᖏᓐᓇᑦᑎᐊᕆᐊᓕᒃ 
ᐃᓕᐅᖅᑲᐃᕕᐅᖏᓐᓇᕐᓗᓂᓗ ᑮᓇᐅᔭᓂᑦ. ᑕᐃᒫᒃ 
ᑎᖅᑎᖃᑦᑕᖁᔨᒋᐊᖃᕈᓐᓃᓛᕐᖓᑕᐃᓛᒃ ᐃᒥᕐᒥᒃ, 
ᑎᑭᕌᕐᔪᐊᕐᒥᐅᑕᐃᑦ. ᑎᑭᕌᕐᔪᐊᕐᒥᐅᑕᐃᑦ 
ᐃᓱᒫᓗᓪᓚᕆᑦᑐᑦ ᒐᕙᒪᒃᑯᑦ ᐱᓕᕆᒐᓗᐊᖅᑎᓪᓗᒋᑦ 
ᐅᓪᓗᒥᒧᑦ ᐱᓕᕆᓯᒪᒐᓗᐊᖅᑎᓪᓗᒋᑦ, ᐃᒥᕐᒥᒃ 
ᑎᖅᑎᑎᖅᑳᖃᑦᑕᕆᐊᖃᕐᓂᖅ 
ᐊᖏᓪᓕᕙᓪᓕᐊᔪᐊᓗᑐᐃᓐᓇᐅᒻᒪᑦ. ᒫᓐᓇ ᑕᕝᕙ 
ᐅᑭᐅᑕᐃᓐᓇᕐᖓᑦ. ᐅᑭᐅᒃᑯᑦ 
ᑕᐃᒪᐃᓕᖓᐃᓐᓇᑎᐊᒻᒪᕆᑦᑐᐊᓗᑕᐃᓐᓇᐅᒪᑦ 
ᑎᖅᑎᖃᑦᑕᖁᔩᓐᓇᓯᐊᒻᒪᕆᑦᑐᑦ ᐅᑭᐅᕋᓗᐊᕐᖓᑦ.  
 
ᓈᒻᒪᓈᓕᖅᑲᑦ ᐊᐱᖅᑯᑎᔅᓴᖃᕐᓂᐊᖅᑐᖓ ᒥᓂᔅᑕ 
ᑲᒪᔨ ᑖᔅᓱᒧᖓ ᑲᒪᔨᐅᔪᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᒧᑦ, ᒥᔅ 
ᐊᕐᓇᒃᑲᖅ.  

ᕿᒫᕕᖃᕆᐊᖃᕐᓂᖅ ᐃᖃᓗᓐᓂ (ᐊᕐᓇᒃᑲᖅ)  
 
ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 
ᐅᓐᓄᓴᒃᑰᖅᐸᔅᓯ.  
 
(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 
ᐅᖃᐅᓯᖃᕈᒪᓪᓗᖓ ᒫᓐᓇ 
ᐱᕙᓪᓕᐊᕋᑖᕐᓂᐅᓯᒪᔪᓂᒃ ᕿᒪᕕᓐᓂ ᐃᖃᓗᓐᓂ.  

ᑕᐃᒪ ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᒻᒪᑕ 
ᐃᓱᒫᓗᑎᖃᖃᑦᑕᖅᓯᒪᒐᒪ 
ᕿᒫᕕᖃᓐᖏᓂᕆᓗᐊᕐᓂᕆᔭᖏᓐᓄᑦ ᑕᐃᒃᑯᐊ 
ᐋᖓᔮᖅᑐᐃᑦ ᐅᕝᕙᓘᓐᓃᑦ ᐋᖓᔮᕐᓇᑐᖅᑐᖅᓯᒪᔪᑦ 
ᓯᓂᒋᐊᖅᑐᕕᔅᓴᖃᓐᖏᓐᓂᖏᓐᓄᑦ.  
 
ᑖᒃᑯᐊ ᐃᖃᓗᐃᑦ ᐊᖑᑎᓄᑦ ᐊᕐᓇᓄᓪᓗ 
ᓯᓂᒋᐊᖅᑐᕖᑦ ᐃᒥᐊᓗᖃᕆᐊᖃᓐᖏᑎᐊᒻᒪᕆᒻᒪᑕ 
ᑭᓯᐊᓂᓕ ᑕᐃᒪᐃᑎᓪᓗᒍ ᑕᐃᒃᑯᐊ 
ᐊᖏᕐᕋᖃᓐᖏᑦᑐᐃᑦ ᐊᑦᑕᓇᖅᑐᒦᓕᖃᑦᑕᖅᑯᑦ. 
ᖁᕕᐊᓱᓪᓚᕆᓚᐅᖅᑐᖓ ᑐᓴᕆᐊᔅᓴᖅ 
ᐋᖓᔮᖅᑑᒐᓗᐊᓂᒃ 
ᓯᓂᒋᐊᖅᑐᕕᔅᓴᑕᖃᖃᑦᑕᕐᓂᐊᓕᕐᖓᑦ 
ᐋᖓᔮᕋᓗᐊᖅᑲᑕ ᐅᖅᑰᔪᒥ 
ᓯᓂᒋᐊᖅᑐᕕᖃᖃᑦᑕᕈᓐᓇᕐᓂᐊᓕᕐᖓᑕ 
ᓂᓪᓚᓱᑦᑐᐋᓗᑎᓪᓗᒍ. 
 
ᑕᐃᒫᒃ ᐋᖓᔮᖅᑐᓄᑦ 
ᓯᓂᒋᐊᕐᕕᔅᓴᑕᖃᕋᓗᐊᖅᑎᓪᓗᒍ ᑕᐃᒪᓕ 
ᐃᒥᐊᓗᒋᐊᖃᓐᖏᒻᒥᔪᐃᑦ ᐋᖓᔮᕐᓗᑎᑦ 
ᓯᓂᒋᐊᖅᑐᕈᓐᓇᕋᓗᐊᕐᓗᑎᑦ ᑕᐃᑲᓂ 
ᐃᒥᐊᓗᒋᐊᖃᓐᖏᑦᑐᐃᑦ. ᑕᐃᒪ ᐅᖂᑕᖅ ᐊᖑᑏᑦ 
ᓯᓂᒋᐊᖅᑐᕐᕕᖓ ᐳᓛᕆᐊᓚᐅᕋᒃᑯ ᐃᖃᓗᐃᑦ 
ᒪᐃᔭᖓ ᐱᖃᑎᒋᓪᓗᒍ ᒫᑕᓖ ᕆᐊᑦᕘᓐ. ᑖᓐᓇ 
ᐳᓛᕆᐊᖅᑳᓚᐅᖅᑕᕗᑦ ᐊᓯᒃᑲᓐᓂᖏᓐᓂᓪᓗ 
ᐅᖂᑕᒃᑯᑦ ᓂᐅᕕᐊᕆᒍᒪᔭᖏᓐᓂ ᐃᓪᓗᓂ 
ᕿᒥᕐᕈᐊᖃᑕᐅᓚᐅᕆᓪᓗᖓ ᑲᑐᔾᔨᖃᑎᖃᕐᓗᑎᒡᒎᖅ 
ᓂᐅᕕᕈᒪᒐᓗᐊᕐᖓᑕ.  
 
ᒫᓐᓇ ᓯᓂᒋᐊᖅᑐᕐᕕᐅᔪᖅ ᒥᑭᓪᓗᐊᓪᓚᕆᒻᒪᑦ 
ᓈᒻᒪᖃᑦᑕᖏᑦᑐᖅ ᐊᖑᑏᑦ 
ᓯᓂᒋᐊᖅᑐᕕᔅᓴᓕᖃᕆᐊᖃᖅᑐᐃᑦ ᑕᑯᓐᓈᖅᑐᒍ. 
ᐊᖏᓂᖅᓴᒥ ᐃᓪᓗᑖᕈᓐᓇᖅᑲᑕ 
ᐱᕕᖃᕐᓂᖅᓴᕈᕋᔭᖅᑐᐃᑦ ᐃᖃᓗᓐᓂ 
ᐊᖏᕐᕋᖃᓐᖏᑦᑐᑦ ᐊᖑᑏᑦ. ᑖᒃᑯᐊᓗᑦᑕᐅᖅ 
ᐱᔨᑦᑎᕋᕈᑎᔅᓴᓂ ᓴᖅᑮᑲᓐᓂᕈᓐᓇᕋᔭᕐᒥᔪᑦ ᒫᓐᓇ 
ᐱᒍᓐᓇᐸᓐᖏᒻᒪᑕ ᐱᕕᑭᓗᐊᕐᓂᑯᒧᑦ.  
 
ᐅᖃᖅᑏ, ᐊᔅᓱᕈᐃᓐᓇᖃᑦᑕᖅᑐᑦ ᐅᖂᑕᒃᑯᑦ ᐊᒻᒪ 
ᐊᓯᖏᑦ ᐃᖃᓗᓐᓂ ᑎᒥᐅᔪᐃᑦ 
ᐃᑲᔪᖅᓯᖅᑕᐅᒐᓱᑦᑐᑎᑦ 
ᓴᖅᑭᖅᑕᐅᔭᕆᐊᖃᓪᓚᕆᑦᑐᓂᒃ ᐱᔨᑦᑎᕋᐅᑎᓂᒃ 
ᓴᖅᑮᒐᓱᐊᖅᑐᑎᒃ. ᓈᒻᒪᓈᓕᖅᑲᑦ  



ᕿᑎᖅᑰ, ᕕᕝᕗᐊᕆ 21, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2023 

ᐊᐱᖅᑯᑎᔅᓴᖃᕐᕕᒋᓂᐊᖅᑕᕋ ᖃᓄᐃᑦᑐᓂᒃ 
ᐃᑲᔪᖅᓰᒍᑎᓂᓪᓗ ᒐᕙᒪᒃᑯᑦ 
ᐊᑐᐃᓐᓇᐅᑎᑦᑎᕙᒻᒪᖔᑕ ᑕᒪᓐᓇ ᐱᓪᓗᒍ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᓐᓇᖓᓄᑦ-
ᐃᓪᓗᓕᒑᕐᔪᒧᓪᓗ, ᒥᔅ ᑕᐅᑐᓐᖏ.  

ᑭᒃᑯᓕᒫᓄᑦ ᐃᓪᓗᐃᑦ ᐊᑭᖏᑕ 
ᐋᖅᑭᒃᑕᐅᓯᒪᓂᖏᑦ (ᑕᐅᑐᓐᖏ)  

 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓪᓕᖅᐹᒥ 
ᑲᖏᖅᓯᓂᕐᒥ ᖃᑕᓐᖑᑎᒃᑲ ᐃᓚᐃᖅᓯᒪᒻᒪᑕ 
ᐃᒃᐱᒋᕙᒃᑲ ᒪᒃᑯᑦᑐᕐᓗ ᑕᐃᓐᓇ ᖃᑕᓐᖑᑎᓂᒃ 
ᐃᒃᐱᓐᓇᖅᐳᓯ ᑕᒪᔅᓯ ᐊᒻᒪᓗ ᐃᒡᓗᓕᒑᕐᔪᒻᒥᐅᑕᐃᑦ 
ᐅᑉᓗᒃᑯᑦ.  
 
ᑕᐃᒪ ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᒧᑦ 
ᐅᖃᐅᓯᖃᓚᐅᕋᒪ ᐃᓪᓗᓂᒃ ᐊᑐᖅᑐᐊᕐᓂᖅ. 
ᐃᓅᖃᑎᒃᑲᓄᑦ ᐃᑎᖃᑦᑕᖅᓯᒪᒐᒪ ᒪᒃᑯᑦᑐᓄᓪᓗ 
ᐊᑭᑐᒃᓴᖃᑦᑕᓕᕐᒪᑕ ᐊᑭᓕᖅᑐᐃᓂᕐᒥᒃ 
ᐃᒡᓗᕐᔪᐊᕆᔭᕐᒥᓐᓂᒃ. ᒫᓂᐊᓘᖃᑦᑕᕐᒪᑕ $1,140 
ᑕᖅᑭᑕᒫᑦ ᑎᑭᔅᓱᒍ $2,443 ᑕᖅᑭᑕᒫᖅ. 
ᐅᖃᐅᔾᔭᐅᓯᒪᒐᑦᑕ ᐅᖃᓕᒫᖅᓯᒪᓪᓗᖓᓗ 
ᑕᐃᓐᓇᒎᖅ ᓄᑖᖅ ᐃᓪᓗᓄᑦ ᐊᑭᓕᖅᑐᐃᓂᖅ 2013 
ᐋᖅᑭᑦᑕᐅᓯᒪᔪᖅ ᐊᒻᒧᑎᑦᑎᒋᐊᓚᐅᕐᒪᑦ ᐊᔪᖅᓴᓂᕐᒥᒃ 
ᐊᔪᖅᓴᓗᐊᖅᑕᐃᓕᒪᑎᑦᑎᓂᕐᒧᑦ. 
ᖃᐅᔨᒋᐊᖅᑕᐅᓂᐊᕐᓚᐅᕐᒪᑦ ᐅᑭᐅᑦ ᑕᓪᓕᒪᑦ 
ᐱᐊᓂᒃᐸᑕ.  
 
ᐅᑉᓗᒥᒧᑦ ᓱᓕ ᑕᒪᓐᓇ ᖃᐅᔨᒋᐊᖅᑕᐅᓐᖏᒻᒪᑦ. 
ᐊᑭᑐᔅᓴᖃᑦᑕᕐᒪᑕ ᐊᑮᑦᑐᕐᒥᖕᓄᑦ ᐃᓪᓗᕐᔪᐊᒥᒃ 
ᐊᑭᑦᑐᐸᓪᓕᐊᑎᓪᓗᒋᑦ. ᑕᐃᒪᓕ ᓈᒻᒪᓯᑉᐸᑦ 
ᐃᒡᓗᓕᕆᔨᕐᔪᐊᒃᑯᑦ ᐊᖓᔪᖅᑳᖓᑦ ᐊᐱᖅᓱᕐᓂᐊᕋᒃᑯ 
ᐊᑐᐃᓐᓇᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑐ ᒥᑭᓐᖑᐊᖅ.  

ᖃᑦᑎᕆᔭᐅᓚᐅᕐᓂᖓ ᕼᐋᒻᓚᒃᑯᑦ 
ᓄᓇᓯᐅᑎᒃᑯᕕᖓ (ᒥᑭᓐᖑᐊᖅ)  

 
ᒥᑭᓐᖑᐊᖅ: ᒪ’ᓇᓗᐊᕕᒃ, ᐅᖃᖅᑎᑦᓯᔩ. 
ᖃᒪᓂ’ᑐᐊᕐᒥᐅᑕᐃᑦ ᓄᓇᕗᒻᒥᐅᑕᐃᑦ ᐅᑉᓗᑦᓯᐊᖅ. 
ᐅᖃᓗᒋᐊᓚᐅᖅᑳᑎᓐᓇᖓ ᕼᐃᕗᓪᓕᖅᐹᒥᒃ 
ᖃᒪᓂᑦᑐᐊᕐᒥᐅᑕᐃᑦ ᐃᒃᐸᒃᓴᖅ ᐃᓚᓐᖓᓚᐅᖅᑐᑦ 
ᐃᒃᐱᒋᖃᑎᒋᕙᒃᑲ ᐃᓚᒌᓗᒃᑖᑦ. ᐅᖃᖅᑎᑦᓯᔩ, 
ᖁᕕᐊᓇᖅᐳᖅ ᐅᑎᖅᕼᐃᒪᓕᕋᒪ.  
 
ᐅᖃᖅᑎᑦᓯᔩ, ᐅᑉᓗᒥ ᓂᑯᕕᔾᔪᑎᖃᖅᐳᖓᐃᓛᒃ 
ᐊᒥᕼᐅᓂᒃ ᐃᓄᖕᓂᒃ ᐊᒻᒪᓗ ᐃᖅᑲᓇᐃᔭᕐᕕᖕᓂ. 
ᐃᓕᑕᖅᓯᔭᕆᐊᖃᕋᒪ ᐊᒻᒪᓗ ᖁᕕᐊᕼᐅᓪᓚᕆᒃᖢᖓ 
ᖃᒪᓂ’ᑐᐊᕐᒥ ᐊᒃᑐᖅᑕᐅᕼᐃᒪᓪᓚᕆᓚᐅᕋᑉᑕ 
ᐃᑯᐊᓪᓚᓚᐅᖅᑐᒥᒃ ᖃᒪᓂ’ᑐᐊᕐᒥ. 
 
ᑭᕼᐃᐊᓂ ᑖᒻᓇ ᐅᖃᐅᕼᐃᒃᓴᕋ 
ᑲᔪᕼᐃᒋᐊᓪᓗᐊᕕᓚᐅᖅᑳᖅᑎᓐᓇᒍ, ᐅᖃᖅᑎᑦᓯᔩ, 
ᓇᒻᒥᓂᖅ ᐅᖃᕈᒪᕗᖓ ᐃᒃᐱᒋᓪᓚᕆᑉᐳᖓ 
ᒪ’ᓈᓪᓚᕆᑉᐳᖓ. ᐅᖃᖅᑎᑦᓯᔩ, 
ᒪᓕᒐᓕᐅᖅᑎᐅᖃᑎᒋᔭᒃᑲ, ᐊᒻᒪᓗ 
ᖃᒪᓂ’ᑐᐊᕐᒥᐅᑕᐃᑦ, ᐊᒃᑐᖅᑕᐅᕼᐃᒪᑎᓪᓗᑕ 
ᐃᓚᒌᖑᔪᑎᒍᑦ ᐋᓐᓂᐊᓂᕐᒧᑦ. ᓂᑉᓕᖅᑕᓚᐅᕋᑉᓯ 
ᐃᒃᐱᓐᓇᓚᐅᖅᐳᖅ. 
 
ᐅᖃᖅᑎᑦᓯᔩ, ᑕᐃᒪ ᖃᒪᓂ’ᑐᐊᖅ 
ᐊᒃᑐᖅᑕᐅᕼᐃᒪᓪᓚᕆᓚᐅᕐᒪᑦ ᑕᖅᑭᓂᒃ ᖄᖏᖅᑐᓂᒃ 
ᑭᕼᐃᐊᓂ ᖃᒪᓂ’ᑐᐊᕐᒥᐅᑦ 
ᐊᒃᑐᖅᑕᐅᓪᓚᕆᓚᐅᖅᑎᓪᓗᒋᑦ 
ᐃᑯᐊᓪᓚᒃᑐᖃᓚᐅᖅᑎᓪᓗᒍ ᓄᓇᒃᑰᕈᑕᐅᕼᐃᕕᖕᒥᒃ 
ᐊᒻᒪ ᑖᒻᓇ ᓄᓇᒃᑰᕈᑕᐅᕼᐃᕕᒃ ᐃᑯᐊᓪᓚᒃᑎᓪᓗᒍ 
ᐊᒥᕼᐅᑦᑕᐅᖅ ᐊᑐᓪᓚᕆᑦᑐᑦ ᓄᓇᒃᑰᕈᑏᑦ 
ᐃᑯᐊᓪᓚᖃᑕᐅᓚᐅᕐᒪᑕ ᓄᓇᓕᖕᒧᑦ ᐊᑐᓪᓚᕆᒃᑐᑦ. 
 
ᐅᖃᖅᑎᑦᓯᔩ, ᓇᓗᓇᓐᖏᑦᑐᖅ ᑕᐃᒃᑯᐊ 
ᖃᒪᓂ’ᑐᐊᕐᒥ ᐃᑯᐊᓪᓚᑦᑐᓕᕆᔨᖏᑦ 
ᐱᓕᕆᓪᓗᐊᖅᖢᖅᑑᓚᐅᕐ’ᒪᑕ ᐊᑦᓱᕈᖅᖢᑎᒃ 
ᐃᒃᑮᕐᓇᕐᔪᐊᖅᑎᓪᓗᒍ ᐊᒡᓛᑦ ᖃᑉᑎᕆᔩᑦ 
ᐱᓕᕆᓚᐅᕐᒪᑕ ᐃᑯᐊᓛᖅᑐᒥᒃ.  
 
ᑕᐃᒪ ᐱᔭᕇᖅᕼᐃᒪᓕᖅᑎᓪᓗᒍ, ᐅᖃᖅᑎᑦᓯᔩ, 
ᐊᐱᕆᒐᓗᐊᖅᐳᖓ ᐅᖃᐅᓯᑦᓴᕋ ᐱᔭᕇᕈᒪᑉᓗᒍ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐃᓕᔅᓯᖕᓄᑦ 
ᐊᖏᖅᑕᐅᔪᒪᒐᓗᐊᕐᒪᑦ ᑖᒃᑯᐊ ᐅᓪᓗᒥ 
ᐅᖃᐅᓯᕆᔭᓂ ᐱᔭᕇᕈᓐᓇᕈᒪᓪᓗᓂᒋᑦ.  



ᕿᑎᖅᑰ, ᕕᕝᕗᐊᕆ 21, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᒃᑳᖅᑐᖃᖅᐹ? ᑐᓴᓐᖏᒻᒪᑦ, ᒥᔅᑐ ᒥᑭᓐᖑᐊᖅ 
ᑲᔪᓯᓚᐅᕆᑦ. 
 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 
ᒪᓕᒐᓕᐅᖅᑎᐅᖃᑎᒋᔭᒃᑲᓗ, ᒪ’ᓇ.  
 

ᑕᐃᒪ ᐃᑯᐊᓛᓚᐅᖅᑐᖅ ᖃᒥᕼᐃᒪᓕᖅᑎᓪᓗᒍ 
ᓇᓗᓇᐃᑦᓯᐊᓕᓚᐅᕐᒪᑦ ᑕᐃᒃᑯᐊ ᐱᖁᑎᕐᔪᐃᑦ 
ᓄᓇᓕᖕᒧᑦ ᐊᒃᑐᐊᓪᓚᕆᒃᑐᑦ ᐃᑯᐊᓪᓚᑦᑐᒧᑦ 
ᐊᕼᐃᕈᕐᒪᑕ. ᖃᒪᓂ’ᑐᐊᕐᒥ ᒪᐃᔭᒋᔭᖅᐳᖅ ᐊᒻᒪᓗ 
ᕼᐊᒻᓚᑦ ᑲᑎᒪᔨᖏᑦ ᑎᑎᕋᖅᑎᖏᓪᓗ 
ᐱᓕᕆᒋᐊᓪᓚᒃᕼᐃᓐᓇᓚᐅᕐᒪᑕ ᖃᓄᖅ ᑕᒪᓐᓇ 
ᐊᒃᑐᖅᑕᐅᕼᐃᒪᓂᕆᔭᖅᐳᑦ ᐃᖏᓪᕋᔾᔪᑏᑦ ᑕᐃᒃᑯᐊ 
ᓄᓇᖕᒧᑦ ᐊᑐᒐᐅᓪᓚᕆᒃᑐᑦ 
ᐃᑯᐊᓪᓛᓂᒃᕼᐃᒪᓕᖅᑎᓪᓗᒋᑦ.  
 

ᐅᖃᖅᑎᑦᓯᔩ, ᑐᕼᐊᓚᐅᖅᕼᐃᒪᓂᓪᓕᕆᓂᐊᕋᕕᑦ, 
ᐊᒥᒐᖅᕼᐃᑦᓯᐊᒥᐊᓕᓚᐅᕐᒪᑕ ᑕᒪᒃᑯᐊ 
ᓄᓇᑉᑰᕈᑎᕐᔪᐃᑦ ᐊᑐᓪᓚᕆᒃᑐᑦ ᖃᒪᓂ’ᑐᐊᕐᒥ. 
ᐊᒥᒐᓪᓗᐊᕕᒻᒫᑦᓯᐊᒥᐊᓕᖅᕼᐅᑎᒃ. ᐊᑐᕐᓂᖃᓪᓚᕆᖕᒪᑕ 
ᓄᓇᓕᒋᔭᑉᑎᒻᓄᑦ. ᐅᖃᖅᑎᑦᓯᔩ, ᑕᐃᒪ ᐅᓐᓄᖓᓂᒃ 
ᐃᑯᐊᓪᓚᒃᑎᓪᓗᒍ, ᑕᒫᓂ ᐃᖃᓗᖕᓃᓚᐅᕋᒪ 
ᒪᓕᒐᓕᐅᖅᑎᑕᐃᓐᓇᐃᑦ ᐱᓕᕆᔭᖅᑐᖅᕼᐃᒪᑎᑉᓗᒋᑦ. 
 

ᑕᒡᕙᓂ ᒪᓕᒐᓕᐅᕐᕕᖕᒥ ᐃᖃᓗᖕᓃᑎᓪᓗᖓ ᑕᐃᒪ 
ᑖᒻᓇ ᓇᖕᒥᓂᖅᑕᐅᖅ ᒪ’ᓈᕆᐊᖃᓪᓚᕆᒐᕋ 
ᐃᑲᔪᓪᓚᕆᖃᑕᐅᓚᐅᕐᒪᑦ ᒥᓂᔅᑕᐅᔪᖅ ᓄᓇᓕᖕᓄᑦ 
ᒐᕙᒪᓕᕆᓂᕐᒧᑦ, ᒪ’ᓈᓪᓚᕆᑉᐸᕋ, 
ᐃᖅᑲᓇᐃᔭᖅᑎᖏᓪᓗ. ᕼᐃᕗᓕᑦᓯᐊᕈᓐᓇᓚᐅᕐᒪᑦ.  
 

ᖃᓄᖅ ᐊᒃᑐᖅᑕᐅᕼᐃᒪᓪᓚᕆᒃᑎᓪᓗᑕ 
ᖃᒪᓂ’ᑐᐊᕐᒥᐅᑕᖅᑎᒍᑦ ᐃᖅᑲᓇᐃᔭᖅᑎᖏᓪᓗ 
ᐱᓕᕆᖃᑎᒌᒋᔭᒃᑲᓐᓂᖅᑑᓪᓗᐊᕐᒪᖔᑕ 
ᕼᐊᒻᓚᑦᒋᔭᖅᐳᑦ ᐊᒻᒪᓗ ᓄᓇᓕᖕᒥ ᒐᕙᒪᓕᕆᔨᒃᑯᑦ. 
ᑲᒪᒋᔭᐅᑦᓯᐊᖁᑉᓗᒋᑦ ᑕᒪᒃᑯᐊ ᐱᔭᕆᐊᖃᕐᓂᖏᑦ. 
 

ᐅᖃᖅᑎᑦᓯᔩ, ᖃᐅᔨᒪᑦᓯᐊᖅᐳᑎᑦ ᖃᒪᓂ’ᑐᐊᕐᒥᐅᑕᐃᑦ 
ᐃᑲᔪᖅᑕᐅᓪᓚᕆᓚᐅᕐᒪᑕ ᐊᒻᒪᓗ ᐊᕼᐃᖏᓐᓂᒃ 
ᐃᖅᑲᓇᐃᔭᓪᕕᐅᔪᓂᑦ ᐊᐳᖅᑎ’ᓈᖅᑐᕐᒥᐅᑦ ᐊᒡᓃᒍ 
ᐄᒍᓪ ᐅᔭᕋᓐᓂᐊᕐᕕᒃ ᐃᑲᔪᓪᓚᕆᖃᑕᐅᓚᐅᕐᒪᑕ ᐊᒻᒪᓗ 
ᓄᓇᓖᑦ ᖃᒪᓂ’ᑐᐊᑉ ᕼᐃᓚᑖᓄᑦ ᖃᓂᑦᑐᑦ  
ᐃᑲᔪᖃᑕᐅᓕᓚᐅᕐᒥᖕᒪᑕ. 
 

ᐅᖃᖅᑎᑦᓯᔩ, ᑕᐃᒪ ᐅᑉᓗᒥ ᐱᖕᓇᖅᕼᐃᖅᐸᑦ 
ᐊᐱᖅᕼᐅᕐᓇᒃᕼᐃᒃᐸᑦ, ᑕᒪᑦᓱᒪᑉ ᒥᑦᓵᓄᑦ 
ᐊᐱᖅᕼᐅᕈᒫᕋᒪ ᒥᓂᔅᑕᐅᔪᒧᑦ 
ᑐᐊᕕᕐᓇᖅᑐᓕᕆᓂᐅᑉ ᒥᑦᓵᓄᑦ. ᖃᓄᒃᑲᓐᓂᕐᓗ 
ᐱᒋᐊᒃᑲᓐᓂᖅᑑᓪᓗᐊᕐᒪᖔᑕ ᐊᒻᒪᓗ ᑕᒪᓐᓇ 
ᐅᑭᐅᖅᕼᐅᕕᖕᒥ ᐊᑐᖅᑎᓪᓗᑕ ᑕᒪᑉᑯᐊ 
ᓄᓇᒃᑰᕈᑕᐅᕼᐃᕐᕖᑦ ᐊᒻᒪᓗ ᐱᖁᑎᕐᔪᐃᑦ 
ᐊᑐᓪᓚᕆᒃᑐᑦ ᓄᓇᓕᖕᒧᑦ ᖃᓄᖅ ᐱᐊᓚᔪᒥᒃ 
ᑎᑭᑎᑕᐅᒃᑲᓐᓂᖅᑑᓪᓗᐊᕐᒪᖔᑕ ᐊᒻᒪᓗ ᓄᓇᓕᒃ  

ᐊᑦᑐᖅᑕᐅᕼᐃᒪᑎᓪᓗᒍ ᖃᓄᖅ 
ᐃᑲᔪᖅᑕᐅᒋᐊᒃᑲᓐᓂᖅᑑᓪᓗᐊᕋᔭᕐᒪᖔᑖ.  
 
ᐅᖃᖅᑎᑦᓯᔩ, ᐅᖃᐅᕼᐃᑦᓴᕋ ᐱᐊᓂᒋᐊᓕᖅᖢᒍ, 
ᖁᕕᐊᕼᐅᓪᓚᕆᑉᐳᖓ ᐅᑎᖅᕼᐃᒪᓕᕋᒪ 
ᒪᓕᒐᓕᐅᕐᕕᖕᒧᑦ. ᒪᓐᓇᓪᓗᐊᕕᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐊᒻᒪᓗᑦᑕᐅᖅ ᐅᕙᒍᑦ 
ᖁᕕᐊᓱᓪᓚᕆᒃᑭᕗᒍ ᐅᕙᓃᖃᑕᐅᔪᓐᓇᓕᕋᕕᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᖁᑦᑎᒃᑐᒧᑦ ᒥᔅᑕ ᐊᕿᐊᕈᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 239 - 5(2): 

2019 ᓄᓇᕗᒥ ᐸᖓᒡᒍᔾᔨᓂᖅ (ᐊᕿᐊᕈᖅ)  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᐱᕐᖔᖅ ᑕᐃᒪ ᑕᑉᐹᓂ ᑐᓄᓂᕈᓯᕐᒥ 
ᕿᒧᔅᓯᕐᔪᐊᓛᓕᕐᒥᒻᒪᑕ ᑕᕝᕙᓂ ᐱᒋᐊᕐᓗᑎᑦ ᐄᐳᕈᓪ 
9 ᒥᑦᑎᒪᑕᓕᒻᒥ, ᑲᔾᔮᕐᓇᖅᑐᐊᓗᒃ, 
ᑲᔾᔮᕐᓇᖅᑐᐊᓘᓕᖅᑎᓪᓗᒍ ᒥᑦᑎᒪᑕᓕᖕᒥ, 
ᐱᒋᐊᕐᕕᔅᓴᐅᑎᖃᖅᑐᐃᑦ. ᐃᓱᓕᓐᓂᐊᖅᓱᑎᒃ 
ᐃᒃᐱᐊᕐᔪᖕᒥ ᐅᓪᓗᐃᑦ 8-ᓂᐸᓘᓂᐊᕐᒥᖕᒪᑦ. 
ᐱᔭᕇᕐᕕᔅᓴᐅᑎᖃᖅᓱᑎᑦ ᖃᐅᔨᒪᔪᐃᓐᓇᐅᒐᑦᑕ 
ᑕᒪᒃᑯᓂᖓ ᐊᐅᓪᓚᖃᑦᑕᖅᓱᑕ ᐅᓪᓗ ᖃᖓ 
ᑎᑭᓛᕋᑦᑕᑭᐊᖅ ᐅᓪᓗᖓᓂ 
ᐅᖃᓪᓚᕆᒍᓐᓇᖅᓯᒪᒍᓐᓇᓐᖏᓐᓇᑦᑕ ᕿᒧᔅᓯᒃᑯᑦ 
ᐅᕝᕙᓘᓐᓃᑦ ᓯᑭᑑᒃᑯᑦ. ᑕᕝᕙᓂ 
ᓇᓚᐅᑦᑖᖅᓯᒪᓂᐊᕋᑦᑕ. 
 
ᑖᓐᓇ ᐊᕐᕌᒍᓂᑦ 20-ᓂᑦ ᓄᓇᓕᓐᓄᑦ 
ᐱᓕᕆᐊᕆᔭᐅᓯᒪᓕᖅᐳᑦ ᐊᕐᕌᒍᑕᒫᑦ 
ᐅᐱᕐᖔᖑᓕᕋᐃᒻᒪᑦ ᑖᓐᓇ ᐱᓐᖑᐊᕐᓂᐅᖃᑦᑕᖅᑐᖅ. 
ᐃᒃᐱᐊᕐᔪᒃ, ᓴᓂᕋᔭᒃ, ᐃᒡᓗᓕᒃ, ᒥᑦᑎᒪᑕᓕᒃ, 
ᑲᖏᖅᑐᒑᐱᒃ, ᐊᒻᒪᓗ ᓇᐅᔮᑦ, ᑖᒃᑯᐊ ᓄᓇᓖᑦ 
ᓇᒻᒥᓂᑯᓗᒃ ᐱᕈᖅᓴᐃᖃᑦᑕᖅᑐᐃᑦ ᑮᓇᐅᔭᓂᑦ 
ᐊᒻᒪᓗ ᕿᒧᔅᓯᕐᓂᕐᒧᑦ ᐸᕐᓇᖃᑦᑕᖅᑐᐃᑦ ᑕᐃᒪ 
ᑕᑉᐸᐅᖓᖅᐸᓪᓕᐊᓛᕐᒥᒻᒪᑕ ᐊᑏ 
ᐃᑲᔪᖅᑐᖅᑎᐊᕐᓂᐊᖅᐸᕗᑦ. 
 
ᐸᖓᔾᔪᔾᔨᓂᖅ, ᑖᓐᓇ ᓴᖅᑭᑕᐅᓚᐅᖅᓯᒪᕗᖅ 1999-
ᒥ. ᑖᒃᑯᐊ ᐃᓕᓴᕆᔪᒪᑦᑎᐊᖅᐸᒃᑲ  



ᕿᑎᖅᑰ, ᕕᕝᕗᐊᕆ 21, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

*ᑕᑯᒍᒃ ᐅᐃᒍᓯᒪᔪᖅ ᐊᑕᖏᖅᓯᒪᔪᖅ ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ 176 – 5(2). 

ᓴᖅᑭᑎᑦᑎᓚᐅᖅᓯᒪᔪᐃᑦ, ᓂᐅᕆ ᐃᖃᓗᔾᔪᐊᖅ, ᒨᓯᓯ 
ᐆᔪᑯᓗᒃ ᑲᑎᒪᔨᐅᔪᖅ ᓱᓕ ᒫᓐᓇ, ᐱᐅᔪᖅ ᐃᓄᒍ, 
ᔪᐃᓕ ᖃᒪᓂᖅ, ᐊᒻᒪᓗ ᓰᓱᓪ ᒫᕐᓱᓪ. ᑖᒃᑯᐊ 
ᓇᒻᒥᓂᖅ ᐋᖅᑭᔅᓱᐃᓇᓱᓚᐅᖅᓯᒪᒻᒪᑕ ᑕᑯᔪᒪᓪᓗᑎᑦ 
ᐃᓄᐃᑦ ᐱᖅᑯᓯᖏᓐᓂᒃ ᑲᔪᓯᑎᑦᑏᓐᓇᖁᔨᓪᓗᑎᑦ 
ᑖᒃᑯᐊ ᒪᒃᑯᑦᑐᐃᑦ ᐅᔾᔨᕈᓱᓐᓂᐊᕐᒪᑕ ᖃᓄᖅ ᑕᑉᐹᓂ 
ᑕᐃᒪᓐᓇ ᐃᓕᖅᑯᓯᖃᓚᐅᖅᓯᒪᓂᖏᓐᓂᑦ ᐊᒻᒪᓗ 
ᐃᓕᖅᑯᓯᖃᐃᓐᓇᖁᔨᓪᓗᑎᑦ. 
 
ᑖᒃᑯᐊ ᕿᒧᔅᓯᐅᔾᔪᐊᖅᑎᓪᓗᒋᑦᑕᐅᖅ, ᓂᕆᐅᓪᓗᑕ 
ᑖᒃᑯᐊ ᓄᓇᓕᓐᓂᑦᑕᐅᖅ ᖃᒧᑎᒃ, ᕼᐊᑭᒥ 
ᐊᑭᑦᑐᕋᐅᑎᓂᐊᕐᒥᒻᒪᑕ. ᑕᐃᑲᓂ ᑖᒃᑯᐊ 
ᓄᓇᓕᓐᓃᓐᖔᖅᓯᒪᔪᐃᑦ ᓯᑭᑑᒃᑯᑦ ᖃᒧᑎᒃᑯᓪᓗ 
ᑭᓯᐊᓂ ᑕᑉᐸᐅᓐᖓᕐᓂᐊᕐᒥᒻᒪᑕ ᑖᓐᓇ 
ᐊᔾᔨᐅᓐᖏᐊᕐᔪᒡᒍᑎᒋᒻᒪᐅᒃ. ᑕᐃᒃᑯᐊ 
ᐃᒃᐱᐊᕐᔪᖕᒥᐅᑖᓐᓄᐃᑦ ᐃᕐᖑᓯᕐᔪᐊᕐᒥ 
ᐱᓯᒪᐃᓐᓇᕈᒪᓂᐊᕐᒪᑕ ᑕᒫᓂ ᐅᐱᕐᖔᖑᔪᖅ 
ᑕᑉᐸᐅᓐᖓᕈᓐᓇᕐᓂᐊᕈᔅᓯ, ᑲᑎᒪᔨᐅᖃᑎᒃᑳ, 
ᓄᓇᕗᒻᒥᐅᑕᐃᑦ, ᓄᓇᕐᔪᐊᕐᒥᐅᑕᓕᒫᑦ, ᐊᑏ 
ᐃᒃᐱᐊᕐᔪᒻᒧᑦ ᐳᓛᕆᐊᓛᖅᐳᓯ. ᑖᒃᑯᓂᖓ ᒪᕐᕉᓐᓂᒃ 
ᑕᐅᑐᒋᐊᖅᑐᕐᓗᓯ ᖁᕕᐊᓱᖃᑎᒌᒋᐊᖅᑐᕐᓗᑕᓗ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᖃᐅᓯᒃᑯᑦ 
ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. ᒪᓕᒐᓕᕆᓂᕐᒧᑦ, 
ᒥᓂᔅᑐ ᐃᖃᓪᓗᐊᖅ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ* 

 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 176 - 

5(2): ᐸᓖᓯᒃᑯᓐᓂᑦ ᕿᒥᕐᕈᔭᐃᓂᖅ 
(ᐃᖃᓪᓗᐊᖅ) 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᑖᓐᓇ ᐅᑎᕈᑎᒋᔭᕋ ᐊᐱᖅᑯᑎ 176-
5(2) ᐊᕙᓗᓕᒃ 2 ᐳᑭᖅᑕᓖᑦ 
ᑕᑯᓐᖏᓐᓂᕋᖅᓯᒪᔭᖓ ᐊᐱᕆᓪᓗᑎᑦ ᐋᑕᒻ ᐋᕆᐊᒃ-
ᓚᐃᑦᓯᑑᓐᒥ. ᑖᓐᓇ ᐃᓚᒋᔭᐅᔪᖅ ᐃᖃᓗᖕᓂ-
ᒪᓂᕋᔭᖓᖕᒧᑦ ᐊᒃᑑᕝᕙ 24, 2018-ᒥ 
ᐃᓱᒫᓘᑎᖃᕐᒪᑦ ᐳᑭᖅᑕᓖᑦ ᑕᒪᓐᓇ 
ᐱᓕᕆᐊᕆᓯᒪᓐᖏᑕᖓᓂᒃ.  
ᐅᖃᖅᑏ, ᐊᑯᓂᐊᓗᒃ ᑭᐅᓇᓱᒃᑲᑦᑎᒍᑦ ᑖᓐᓇ  
 

ᑎᑎᕋᖅᑏᑦ, ᑎᑎᕋᖅᑕᐅᓚᐅᖅᑎᓪᓗᒋᑦ 
ᑲᑎᒪᔾᔪᑎᕕᓂᕐᓂᒃ. ᑖᒃᑯᐊ ᑭᒃᑯᑐᐃᓐᓇᕐᓄᑦ 
ᑕᑯᔭᐅᔭᕆᐊᓖᑦ ᑕᒪᐃᓐᓄᓪᓗ ᑐᓂᖅᑯᑕᐅᓪᓗᑎᑦ. 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. ᐳᓛᕆᐊᖅᓯᒪᔪᓂᒃ 
ᐃᓕᓴᖅᓯᓂᖅ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑐ 
ᐊᕿᐊᕈᖅ.  
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 
ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓕᐊᓇᐃᒍᓱᑉᐳᖓ 
ᑕᒫᓃᑦᑐᓐᓇᖅᑐᐊᓐᓅᒻᒪᑦ ᑎᐊᐱ ᐆᔪᑯᓗᒃ, 
ᐃᒃᐱᐊᕐᔪᒻᒥ ᓄᓇᖃᖅᑐᖅ, ᑭᒡᒐᖅᑐᐃᕕᒋᔭᓐᓂ. 
ᑖᓐᓇ ᐋᓪᓚᐅᓐᖏᑦᑎᐊᖅᑐ ᕿᑐᕐᖓᑯᓗᖏᓪᓗ 
ᕙᐃᔅᕗᒃ-ᖃᑦᑕᕈᔅᓯ ᐃᓐᖏᑎᓪᓗᒋᑦ 50,000-ᓄᑦ 
ᕿᒥᕐᕈᐊᖅᑕᐅᓯᒪᓕᖅᑐ ᒫᓐᓇ ᐃᓐᖏᖅᑕᒥᓂᑯᓗᖏᑦ 
ᑕᑯᔪᒪᑐᐊᕈᔅᓯᐅᒃ ᑕᑯᓂᐊᖅᐸᓯᐅᒃ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑎᐊᐱ, ᑐᓐᖓᓱᒋᑦ. 
ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ ᐊᒻᒪᓗ ᑖᒃᑯᐊ 
ᐃᓕᓴᕆᔭᐅᓐᖏᑦᑑᒐᓗᐊᑦ ᐃᓕᓴᕆᕙᒃᑲ 
ᒪᓕᒐᓕᐅᕐᕕᑉ ᐃᓗᐊᓃᑦᑐᑦ ᐳᓛᕆᐊᖅᓯᒪᔪᑦ 
ᑐᓐᖓᓱᒋᑦᑎ. ᑕᐃᒃᑯᐊᓗ ᑏᕖᒃᑯᑦ ᑕᐅᑐᑦᑐᑦ 
ᐃᖃᓗᓐᓂ, ᐃᖃᓗᓐᓃᑦᑕᕌᖓᔅᓯ. 
 
>>ᐸᑦᑕᑐᖅᑐᑦ 
 
ᑐᓐᖓᓇᖅᑐᐊᓘᒐᓗᐊᖅᑐᒍᑦ ᖃᐃᖃᑦᑕᖁᔪᐋᓗᒃ. 
ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐸᓐᓂᖅᑑᒧᑦ, 
ᒥᔅ ᓇᑲᓱᒃ.  
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

ᐊᐱᖅᑯᑦ 306 - 5(2): ᐋᓐᓂᐊᕕᓕᐊᕈᔾᔨᓂᕐᒧᑦ 

ᐊᑐᐊᒐᖅ (ᓇᑲᓱᒃ) 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ, 
ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᖅᑲᑎᒃᑲ.  
 
ᐅᓪᓗᒥ ᐊᐱᖅᑯᑎᒋᓂᐊᖅᑕᕋ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ. 
ᒪᓕᒐᓕᐅᖅᑎᐅᖃᑎᒪ ᑖᓐᓇ ᐃᓚᖓ 
ᐅᖃᐅᓯᕆᓚᐅᕐᒥᔭᖓ ᐋᓐᓂᐊᕕᓕᐊᖅᑐᓂ 
ᒪᓕᑦᑎᑦᑎᖃᑦᑕᕐᓂᖅ ᑖᔅᓱᒥᖓ 
ᐊᐱᖅᑯᑎᖃᕐᓂᐊᖅᑐᖓ.  
 
ᑖᓐᓇ ᐅᖃᐅᓯᕆᔪᒻᒥᒻᒪᒍ ᒥᓂᔅᑕᐅᑉ 
ᕿᒥᕐᕈᔭᐅᓂᕋᖅᑐᓂᐅᒃ ᒪᓕᑦᑎᐅᖃᑦᑕᖅᑐᓄᑦ ᐊᒻᒪ 
ᐋᓐᓂᐊᕕᓕᐊᖅᑐᓄᑦ ᑭᓯᐊᓂ ᑖᓐᓇ 
ᕿᒥᕐᕈᔭᐅᓯᒪᓂᖓ ᓱᓕ ᖃᖓ ᐱᔭᕇᓛᕐᒪᖔᖅ 
ᓇᓗᓇᐃᖅᓯᒪᓪᓚᕆᓐᖏᒻᒪᑦ ᑖᓐᓇ ᐅᓪᓗᒥᒧᑦ 
ᐃᓱᒫᓗᑎᐅᖃᑦᑕᕐᖓᑦ ᐸᓐᓂᖅᑑᒥᓗ.  
 
ᓯᕗᓪᓕᖅᐹᒥ ᐊᐱᕆᔪᒪᔭᕋ ᒥᓂᔅᑕ 
ᓇᓗᓇᐃᔭᐃᒍᓐᓇᕐᒪᖔᖅ ᑭᓱᓂᒃ 
ᑐᓴᖅᓯᒪᔭᖏᓐᓂᓘᓐᓃᑦ ᑲᒪᒋᔭᐅᓂᐅᖃᑦᑕᖅᑐᖅ 
ᒪᓕᑦᑎᑦᑎᓂᕐᒧᑦ. ᒪᓕᒐᖓ ᑖᔅᓱᒪᑉ ᐃᓗᓕᖏᑦ 
ᓇᓗᓇᐃᖅᑕᐅᓯᒪᒻᒪᖔᖅ ᐅᓪᓗᒥᒧᑦ. ᐅᓇ 
ᐅᖃᑦᑎᐊᕐᓗᒍᖃᐃ,  
 
(ᑐᓵᔨᑎᒍᑦ) ᑖᒃᑯᐊ ᐃᓱᒫᓗᑎᒋᔭᖏᑦ ᒥᓂᔅᑕᐅᑉ 
ᓇᓗᓇᐃᑦᑎᐊᕈᓐᓇᖅᐸᖏᑦ ᑖᒃᑯᐊ 
ᐃᖏᕐᕋᔭᖃᑦᑕᖅᑐᑦ ᑕᐃᒃᑯᓄᖓ ᒪᓕᑦᑎᐅᖃᑦᑕᖅᑐᑦ 
ᑲᒪᔪᑦ ᑕᐃᒃᑯᐊ ᑲᔪᓰᓐᓇᖃᑦᑕᕐᒪᑕ 
ᕿᒥᕐᕈᔭᐅᔭᕆᐊᖃᖃᑦᑕᕐᓂᖏᓐᓂ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ ᐊᒻᒪᓗ ᐊᐱᖅᑯᑎᖓᓄᑦ.  

ᐋᓐᓂᐊᕐᕕᓕᐊᓂᕐᒧᑦ ᐊᐅᓪᓚᕐᓂᐅᕙᑦᑐᖅ 
ᕿᒥᕐᕈᔭᐅᓯᒪᓕᖅᑯ ᐊᑯᓂᑲᓪᓚᒃ. 100-ᖑᓗᐊᖅᑐᑦ 
ᐃᖅᑲᓇᐃᔭᖅᑏᑦ ᐱᖃᑕᐅᕗᑦ ᕿᒥᕐᕈᓂᕐᒧᑦ ᐊᒻᒪᓗ 
ᐊᑐᐃᓐᓇᐅᑎᑦᑎᓪᓗᑎᑦ ᑐᑭᓯᒋᐊᕈᑎᐅᔪᓂᒃ ᐊᒻᒪᓗ 
ᑭᐅᔾᔪᑎᔅᓴᐅᔪᓂᒃ ᐊᒻᒪᓗ ᑕᐃᒃᑯᐊ ᑎᒍᒻᒥᖃᑕᐅᔪᑦ 
ᐱᓪᓗᒋᑦ ᑕᐅᓄᖓ ᐊᐅᓪᓚᖅᑎᑕᐅᖃᑦᑕᖅᑐᑦ 
ᑲᒪᔪᓪᓗ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ.  
 
ᐱᓕᕆᐊᕆᔭᕗᑦ ᑖᒃᑯᐊ ᐋᖅᑭᒐᓱᐊᒃᑲᓂᖅᖢᒋᑦ 
ᐃᖏᕐᕋᖃᑦᑕᕐᓂᖅ ᐊᐅᓪᓚᖃᑦᑕᕐᓃᑦ 
ᑲᒪᔨᖃᖅᑎᓪᓗᒋᑦ. ᑖᒃᑯᐊᓗ ᐊᐅᓚᓂᕆᔭᖏᑦ ᑕᒫᓂ 
ᐊᒻᒪᓗ ᒪᑯᐊ ᒪᓕᑦᑕᐅᔭᕆᐊᓖᑦ ᐊᑐᖅᑕᐅᔭᕆᐊᓖᑦ 
ᐊᒻᒪᓗ ᑕᐃᒃᑯᐊ ᒪᓕᑦᑎᐅᖃᑦᑕᖅᑐᑦ ᐋᓐᓂᐊᖅᑐᒥ 
ᐱᖃᑎᓖᑦ ᐃᖏᕐᕋᔪᑦ ᑕᐅᓄᖓ ᐊᒻᒪᓗ 
ᓇᓗᓇᐃᑦᑎᐊᕐᓗᒋᑦ ᐃᖅᑲᓇᐃᔭᖅᑕᐅᔪᑦ ᑖᒃᑯᓄᖓ 
ᒐᕙᒪᒃᑯᓐᓄᑦ ᓄᓇᕗᒻᒥ ᐊᒻᒪᓗ ᐊᑐᓕᕈᑎ 
ᕿᒥᕐᕈᔭᐅᔪᖅ.  
 
ᐅᖃᖅᑏ, ᐃᑉᐸᒃᓴᖅ ᐅᖃᓚᐅᕋᑦᑕ 
ᐅᑕᖅᑭᔾᔮᖏᓐᓇᑦᑕ ᑭᓯᐊᓂ ᑭᖑᓪᓕᖅᐹᒥ ᐅᓂᒃᑳ 
ᐱᐊᓂᒃᑕᐅᓚᐅᖅᑎᓪᓗᒍ ᑕᐃᒪᐃᒍᒪ ᑭᓯᐊᓂ ᑖᓐᓇ 
ᐱᐅᓂᖅᓴᓂ ᐊᐅᓚᑦᑎᔪᒪᓪᓗᑕ ᐱᔨᑦᑎᕋᕈᑎᓂᒃ 
ᐊᒻᒪ ᐱᒍᑦᑎᒍ ᑭᖑᓪᓕᖅᐹᒥ ᐅᓂᒃᑳᓕᐊᖑᔪᖅ 
ᒪᓕᒐᓕᐅᖅᑏᓪᓗ ᒥᓂᔅᑕᐃᓪᓗ ᐃᑲᔪᕐᓂᐊᕐᒪᑕ 
ᐊᖓᔪᖅᑲᐅᑎᒃᑲᓗ ᐃᖅᑲᓇᐃᔭᖅᑎᒃᑲ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ 
ᑕᕝᕘᓇ ᓇᓗᓇᐃᖅᓯᒻᒪᑦ. ᑕᐃᓐᓇ ᕿᒥᕐᕈᓂᐅᔪᖅ  

ᐱᔭᕇᓚᐅᓐᖏᒃᑲᓗᐊᖅᑎᓪᓗᒍ. 
 
ᓱᓕ ᐊᑲᐅᖏᓕᐅᕈᑎᐅᖃᑦᑕᖅᑐᐃᑦ ᒪᓕᑦᑎᑦᑎᓂᕐᒧᑦ 
ᐃᓚᖏᑦ ᒪᓕᑦᑕᐅᑦᑎᐊᖅᑑᔮᖃᑦᑕᖏᒻᒪᑕ ᐃᓚᖏᑦ 
ᒪᓕᑦᑎᖃᑦᑎᖃᕈᓐᓇᖅᑐᑎᒃ ᐃᓚᖏᑦ 
ᒪᓕᑦᑎᖃᑦᑎᐊᕈᓐᓇᕋᑎᒃ, ᐊᒻᒪᓗ 
ᐅᖃᐅᓯᕆᓚᐅᖅᑕᖓ ᐅᖃᕇᖅᑲᐅᔪᖓ 
ᒪᓕᒐᓕᐅᖅᑎᐅᖃᑎᒪ ᐃᓱᒫᓘᑎᒋᓯᒪᔭᖓᓂᒃ 
ᐅᖃᐅᓯᖃᓚᐅᕐᒥᒻᒪᑦ. ᒪᓕᑦᑎᑦᑎᓂᕐᒧᑦ, ᑕᐃᒫᑦᑎᐊᖅ 
ᒪᓕᑦᑐᖃᖅᑎᓐᓇᒍ ᑖᒃᑯᐊ ᐃᓚᖏᑦ 
ᒪᓕᑦᑕᐅᑦᑎᖃᕈᓐᓇᖅᑐᑎᒃ ᐃᓚᖏᑦ 
ᐊᖏᖅᑕᐅᒍᓐᓇᕋᑎᒃ. 
 
ᑖᒃᑯᐊ ᖃᓄᖅ ᕿᒥᕐᕈᔭᐅᖃᑦᑕᖅᑲᑦ 
ᐃᖅᑲᓇᐃᔭᖅᑎᐅᔪᓄᑦ? ᑕᐃᒫᒃ 
ᒪᓕᑦᑕᐅᑦᑎᐊᕋᓗᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏᑦ ᐊᒻᒪᓗ ᖁᔭᓐᓇᒦᒃᑲᓐᓂᖅᖢᒍ ᑖᓐᓇ 
ᒪᓕᒐᓕᐅᖅᑎ. ᐅᖃᓕᒫᓕᐅᖅᑐᒍᑦ ᒫᓐᓇ 
ᐱᓕᕆᐊᕆᔭᐅᔪᖅ, ᑐᑭᓯᓇᖅᓯᒍᓐᓇᓂᐊᕐᒪᑕ 
ᒪᓕᑦᑎᖃᖃᑦᑕᕐᓂᖅ ᐊᒻᒪᓗ ᑭᓱᑦ 
ᐋᖅᑭᔅᓱᖅᑕᐅᒻᒪᖔᖏᑦ ᖃᖓᑦᑕᐅᓯᖅᓯᖃᑦᑕᕐᓂᖅ 
ᐱᔾᔪᑎᒋᓪᓗᒍ. 
 
ᒪᑯᐊ ᐃᓚᖏᑦ ᖃᐃᖃᑦᑕᕐᒪᑕ ᓲᕐᓗᒃ 
ᒪᓕᑦᑎᖃᕈᓐᓇᓐᖏᑎᑕᐅᔪᑦ ᐊᒻᒪᓗ ᑕᑯᒃᖤᕆᕗᖅ 
ᒪᓕᑦᑎᖃᕈᓐᓇᖅᑐᑦ ᐊᔾᔨᒌᓂᑦ 
ᐱᐅᓯᖃᕋᓗᐊᖅᑎᒡᓗᒋᑦ. 
ᑕᐃᒪᐃᓕᖅᑲᐅᒐᓗᐊᖅᑎᒡᓗᖓ ᑲᓐᖑᓇᖅᑐᓕᕆᓂᖅ 
ᑕᒪᓐᓇ ᐃᓱᒪᒋᒡᓗᒍ ᓇᓗᓇᐃᖅᓯᔪᓐᓇᖏᑦᑐᒍᑦ 
ᓱᒻᒪᑦ ᐃᓚᖏᑦ ᒪᓕᑦᑎᖃᕈᓐᓇᕐᒪᖔᑦ ᐃᓚᖏᓪᓗ 
ᒪᓕᑦᑎᖃᕈᓐᓇᖏᒻᒪᖔᑦ, ᑕᒪᒃᑯᐊ 
ᕿᒥᕐᕈᓇᖃᓯᐅᑎᔭᕗᑦ ᐊᔾᔨᒌᑎᒍᑦ 
ᑲᒪᒋᔭᐅᖃᑦᑕᕈᓐᓇᓂᐊᕐᒪᑕ. ᐊᒻᒪᓗ ᑕᐃᒃᑯᐊ 
ᒪᓕᑦᑎᖃᕆᐊᓖᑦ ᒪᓕᑦᑎᖃᖃᑦᑕᓂᐊᕐᒪᑕ. 
ᐅᓂᒃᑳᕐᕕᒋᑦᑎᐊᕆᐊᖃᕐᓂᐊᖅᑕᕗᑦ ᖃᓄᐃᒻᒪᑦ 
ᐊᖏᖅᑕᐅᓚᐅᓐᖏᒻᒪᖔᖏᑦ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ ᐊᒻᒪ ᖁᔭᓐᓇᒦᒃ 
ᒥᓂᔅᑕ ᑖᔅᓱᒥᖓ ᓇᓗᓇᐃᔭᐃᔪᓐᓇᕐᖓᑦ. 
(ᑐᓵᔨᑎᒍᑦ) ᖃᐅᔨᒪᔪᖓ ᑕᐃᒃᑯᐊ ᒪᓕᑦᑎᖃᕐᓂᕐᒧᑦ 
ᐊᑐᐊᒐᑦ ᐋᖅᑭᒃᓱᖅᑕᐅᓯᒪᒻᒪᑕ ᐃᓱᓕᓚᐅᕆᓪᓗᑎᒃ 
ᒫᑦᓯ 31, 2018-ᒥ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 
ᓄᑕᓐᖑᕆᐊᖅᑎᑕᐅᓯᒪᔪᑦ ᒪᓕᑦᑎᖃᕐᓂᕐᒧᑦ 
ᐊᑐᐊᒐᖅ ᓴᖅᑭᑕᐅᓂᐊᕐᒪᖔᖓ? ᐊᒻᒪᓗ 
ᐅᖃᖅᑲᐅᒐᕕᑦ, ᐊᔾᔨᒌᖏᑦᑐᓂᑦ, ᐃᓛᒃ 
ᐱᐅᓯᕆᔭᐅᔪᑦ ᐊᑐᐊᒐᓪᓗ ᐊᔾᔨᒌᖏᑦᑐᑦ 
ᐊᑐᖅᑕᐅᖃᑦᑕᕐᒪᑕ ᒪᓕᑦᑎᖃᕐᓂᖅ ᐱᔾᔪᑎᒋᓪᓗᒍ. 
ᐊᒻᒪᓗ ᓱᑲᑎᖅᑕᐅᑲᓐᓂᕐᓗᓂ 
ᐊᑐᕐᓂᓗᑦᑕᐅᖃᑦᑕᔾᔮᓐᖏᒻᒪᑕ ᒪᓕᑦᑎᑦᑎᖃᑦᑕᕐᓂᖅ, 
ᑕᐃᒃᑯᐊᓗ ᐱᔨᑦᑎᖅᑕᐅᔭᕆᐊᖃᕐᓂᖅᐹᑦ 
ᐊᑐᖃᑦᑕᓂᐊᕐᒪᑕ ᑕᒪᑐᒥᖓ. ᖁᔭᓐᓇᒦᒃ, ᐅᖃᖅᑏ. 
  
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏᑦ ᐊᒻᒪᓗ ᖁᔭᓐᓇᒦᒃᑲᓐᓂᖅᖢᖑ ᑖᓐᓇ 
ᒪᓕᒐᓕᐅᖅᑎ ᑕᒪᑐᒥᖓ ᐅᖃᐅᓯᖃᕐᒪᑦ. ᑕᒪᓐᓇ 
ᓴᖅᑭᖃᓯᐅᔾᔭᐅᓚᐅᖅᑐᖅ ᑕᒪᒃᑯᐊ ᐊᔾᔨᒌᖏᑦᑐᑦ 
ᐱᓪᓗᒋᑦ. ᐊᔾᔨᒌᑦᑎᑕᐅᓗᑎᒃ ᐊᑐᖅᑕᐅᖃᑦᑕᖁᔭᕗᑦ 
ᑕᒪᒃᑯᓄᖓ ᐋᓐᓂᐊᕕᓕᐊᖅᑐᓄᑦ, “ᐃᓐᓇ ᐱᐅᒋᒐᒃᑯ 
ᒪᓕᑦᑎᖃᖅᑎᓂᐊᖅᑕᕌᓚᖃᑦᑕᔾᔮᓐᖏᓐᓇᑦᑕ”. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᖁᕐᓗᒃᑐᒧᑦ, ᒥᔅ ᖃᒥᓐᖑᐊᖅ. 

(ᖃᒥᓐᖑᐊᖅ) 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏᑦ 
ᐊᒻᒪᓗ ᐅᓐᓄᒃᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ, 
ᓄᓇᕗᒻᒥᐅᓪᓗ.  
 
ᐅᓇ ᐊᐱᖅᑯᑎᒋᓂᐊᖅᑕᕋ ᑐᕌᖅᑎᑕᕋ 
ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᐃᓱᒫᓘᑎᖃᖅᓯᒪᒐᒃᑯ ᐅᖃᐅᓯᕆᖃᑦᑕᖅᓯᒪᒐᒃᑯ 
ᐊᑯᓂᐊᓗ. ᐊᑕᐅᓯᐊᕐᓇᒋᑦ ᑕᒪᒃᑯᐊ ᐃᓱᒫᓘᑎᒋᔭᒃᑲ 
ᓴᖅᑭᖃᑦᑕᖅᓯᒪᒐᒃᑭᑦ ᕿᑎᕐᒥᐅᓂ ᑐᒃᑐᑦ 
ᐅᓄᕐᓂᖏᑦ ᐱᔾᔪᑎᒋᓪᓗᒋᑦ.  
 
ᐃᒃᐸᒃᓴᖅ ᓄᓇᑦᑎᐊᕐᒥ ᒪᓕᒐᓕᐅᖅᑏᑦ 
ᑲᑎᒪᑎᒡᓗᒋᑦ ᐊᕙᑎᓕᕆᔨᒃᑯᑦ ᓄᓇᑦᓯᐊᑉ 
ᒐᕙᒪᒃᑯᖏᓐᓄᑦ ᐃᒪᐃᓕᓚᐅᖅᑐᑦ: ᑐᒃᑐᐃᑦ 
ᐃᕐᓂᐅᕐᕕᖏᑦ ᐊᒻᒪᓗ ᓇᔾᔨᑎᓪᓗᒋᑦ 
ᐱᓱᕝᕕᐅᖃᑦᑕᖅᑐᑦ ᓄᓇᕗᒦᒻᒪᑕ. ᑕᐃᒪ ᒫᓐᓇ 
ᐋᖅᑭᒃᓱᐃᕗᖓ ᓯᕗᓕᖅᑎ ᓴᕕᑲᑖᖅ 
ᑲᑎᒪᖃᑎᒋᓂᐊᕋᒃᑯ ᐅᐱᕐᖔᑦ. ᓄᓇᖃᖅᑳᖅᓯᒪᔪᓪᓗ 
ᓯᕗᒃᑲᖅᑕᖅᑏᑦ ᑖᒃᑯᐊ ᑲᑎᒪᖃᑎᒋᔪᒪᓪᓗᒋᑦ 
ᑖᒃᑯᓇᓐᖔᓴᐃᓐᓇᖅᑐᓂᑦ ᑐᒃᑐᖃᑦᑕᕋᑦᑕ. 
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓄᓇᕗᑦ 
ᖃᓄᐃᓕᖓᓂᐊᕐᒪᖔᖏᑦ ᑖᒃᑯᐊ 
ᓴᖅᑭᖅᐸᓪᓕᐊᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ, ᒥᓂᔅᑐ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑲᑎᒪᔾᔪᑎᒃᓴᐃᑦ ᓱᓕ 
ᐋᖅᑭᓱᐊᓂᒃᓯᒪᓐᖏᑦᑐᑦ ᑭᓯᐊᓂ ᐅᖃᕈᓐᓇᖅᑐᖓ 
ᐊᕙᑎᓕᕆᔨᒃᑯᑦ ᒥᓂᔅᑕᖓ ᐊᒻᒪ ᐅᕙᖓ 
ᓄᓇᕗᒻᒦᓐᖔᖅᖢᖓ ᑕᐃᓐᓇᓗ 
ᓄᓇᑦᓯᐊᕐᒦᓐᖔᖅᖢᓂ ᑕᐃᒃᑯᐊᓗ ᐊᑦᑐᖅᑕᐅᓯᒪᔪᑦ 
ᓄᓇᑦᓯᐊᕐᒥ ᐃᓚᖏᓪᓗ ᓄᓇᕗᒻᒦᑦᑐᑦ ᖁᕐᓗᖅᑐᕐᒥ 
ᑲᑎᓛᖅᑐᑦ. ᐄᐳᕈᓪ ᐱᒋᐊᓕᓵᕐᓂᖓᓄᑦ 
ᐋᖅᑭᒃᓯᒪᕈᔪᒃᑐᒍᑦ ᐅᓪᓗᓕᖅᓯᒪᓐᖏᒃᑲᓗᐊᖅᑎᓪᓗᒍ  

ᑲᑎᒪᔾᔪᑎᒃᓴᖃᓐᖏᒃᑲᓗᐊᖅᖢᑕᓗ. 
ᖃᓄᖅᑑᕈᑎᒋᓂᐊᖅᑕᕗᑦ ᑕᐃᒃᑯᐊ ᑐᒃᑐᑦ ᐅᓄᖅᑐᑦ 
ᑕᐃᒃᑯᐊ ᕿᖓᐅᒻᒦᒻᒪᑕ 
ᐅᓄᕈᓐᓃᖅᐹᓪᓕᖅᑐᕐᔪᐊᒻᒪᕆᐊᓘᓪᓗᑎᓪᓗ. 
ᖁᔭᓐᓇᒦᒃ, ᐅᖃᖅᒪᓐᓇᓪᓗᐊᕕᒃ ᐅ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᒻᒪᓗ ᖁᔭᓐᓇᒦᒃ ᒥᓂᔅᑕ. ᐃᓚᖓᑦ ᑕᐃᓐᓇ 
ᓴᖅᑭᑕᐅᓯᒪᔪᖅ ᑐᒃᑐᐃᑦ ᐅᓄᕈᓐᓃᓗᐊᕐᓂᖏᓐᓄᑦ 
ᐅᓄᖅᓯᒋᐊᒃᑲᓐᓂᕈᒪᓂᐊᕈᑎᒃᑯᑦ ᐊᒻᒪᕈᐃᑦ 
ᓄᖑᑕᐅᒃᑲᓐᓂᖁᓪᓗᒋᑦ. ᒥᓂᔅᑕ 
ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ 
ᐊᐅᓚᔾᔭᐃᔾᔪᑎᓂᒃ ᐱᓕᕆᕝᕕᐊ ᐋᖅᑭᒃᓯᓯᒪᖕᒪᖔᖅ 
ᑕᒪᓐᓇ ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ ᑕᐃᒪᓕ ᐱᒃᓯᑉᐳᖅ ᐆᑦᑑᖕᒥᒃ 
ᐋᖅᑭᒃᓯᓂᐊᖅᑐᒍᑦ ᖃᐅᔨᓴᐃᓪᓗᑕᓗ ᑕᐃᒃᑯᐊ 
ᐊᒪᕈᐃᑦ ᒥᒃᓵᓄᑦ $300 ᑖᓚᒥᒃ ᐊᑭᖃᖅᑎᓪᓗᒋᑦ 
ᐊᒥᖏᑦ. ᑖᓐᓇ ᖃᐃᔨᓴᕐᓗᑎᒃᑯᓪᓗ ᐊᒪᕈᑦ 
ᖃᓄᐃᑉᐸᓪᓕᐊᓕᕐᓂᖏᓐᓂᓪᓗ ᑐᑭᓯᓇᓱᓪᓗᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᖃᒥᓐᖑᐊᖅ. 
 



ᕿᑎᖅᑰ, ᕕᕝᕗᐊᕆ 21, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 
 

2029 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᒥᓂᔅᑕ 
ᓇᓗᓇᐃᖅᓯᔪᓐᓇᖅᐹ ᑕᖅᑭᐅᓚᐅᖅᑐᓂᑦ ᑭᓱᓂᒃ 
ᐅᖃᐅᓯᖃᖃᑦᑕᓚᐅᕐᒪᖔᖏᑦ ᐆᒪᔪᓕᕆᓂᕐᒧᑦ 
ᐊᐅᓚᑦᓯᔩᑦ ᕿᑎᕐᒥᐅᓂᑦ ᐱᔾᔪᑎᒋᓪᓗᒋᑦ ᑐᒃᑐᑦ 
ᐊᐅᓚᑕᐅᓂᖏᑦ?  
ᖁᐊᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, 
ᐅᖃᓪᓚᖃᑎᒋᓪᓚᕆᒃᓯᒪᓐᖏᑦᑕᒃᑲ ᑐᒃᑐᓂᒃ 
ᐊᐅᓚᑦᑎᔨᒋᔭᐅᔪᖅ ᕿᑎᕐᒥᐅᓂ ᑭᓯᐊᓂ ᒥᓂᔅᑕᐃᑦ 
ᑐᖏᓕᐊᓂᒃ ᐅᖃᓪᓚᖃᑎᖃᖃᑦᑕᖅᓯᒪᔪᖓ 
ᕿᑎᕐᒥᐅᓂᑦ ᑐᒃᑐᑦ ᐅᓄᕐᓂᖏᑦ ᕿᖓᐅᒦᑦᑐᑦ 
ᑕᐃᒃᑯᐊ ᐅᓄᕈᓐᓃᑲᓪᓚᑦᑐᐊᓘᖕᒪᑕ ᐊᒻᒪᓗ 
ᖃᑦᓯᓂᒃ ᑐᒃᑐᒍᓐᓇᕐᓂᐊᕐᒪᖔᖏᑦ ᑕᐃᑲ ᑕᐅᕙᓂ. 
ᓇᓖᕌᕈᑎᓂᒃ ᐃᒻᒪᖄ ᕿᒥᕐᕈᓇᒍᓐᓇᖅᑐᒍᑦ 
ᐱᓗᐊᕐᓗᒍ ᑕᐃᒃᑯᐊ ᕿᖓᐅᒻᒦᑦᑐᑦ. 
 
ᓄᓇᑦᓯᐊᕐᒥ ᕿᖓᐅᒻᒦᑦᑐᑦ ᑐᒃᑐᑦ 
ᐱᔭᐅᓇᓱᒍᓐᓇᓐᖏᑦᑎᑕᐅᑦᑎᐊᒻᒪᕆᑦᑐᑦ 
ᐃᖅᑭᓕᖕᓄᓪᓘᓐᓃᑦ. ᑕᒪᒃᑯᐊ ᓇᓖᕌᕈᑏᑦ 
ᕿᒥᕐᕈᓇᖕᓂᐊᖅᑕᕗᑦ ᑲᑎᒪᓕᕈᑦᑕ ᖁᕐᓗᖅᑐᕐᒥ 
ᐄᐳᕈᓪ ᐱᒋᐊᕐᓂᖓᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑐ ᒥᑭᓐᖑᐊᖅ. 
 
ᐊᐱᖅᑯᑦ 308 - 5(2): ᑐᐊᕕᕐᓇᖅᑐᓕᕆᓂᖅ 

(ᒥᑭᓐᖑᐊᖅ) 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐅᓇ ᐊᐱᖅᑯᑎᒋᓂᐊᖅᑕᕋ 
ᑐᕌᖅᑎᓐᓂᐊᖅᑕᕋ ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᑎᖅᑏᑦ ᒥᓂᔅᑕᖓᓐᓄᑦ.  
 

ᐅᖃᖅᑏ, ᐱᒋᐊᕈᑎᒋᓗᒍᖃᐃ ᖁᔭᓐᓇᒦᕈᒪᕙᒃᑲ 
ᑕᐃᒃᑯᐊ ᐊᒥᓱᐊᓗᐃᑦ ᐃᓄᐃᑦ 
ᑎᒥᓐᖑᖅᑎᑕᐅᓯᒪᔪᓪᓗ ᐃᑲᔪᓚᐅᖅᑐᑦ ᖃᒪᓂ’ᑐᐊᕐᒥ 
ᕼᐊᒻᓚᒃᑯᑦ ᓄᓇᓯᐅᑎᖃᐅᑎᖃᕐᕕᐊ 
ᐃᑭᑦᑐᐊᓘᓚᐅᖅᑎᓪᓗᒍ ᐅᓄᖅᑐᓪᓗ ᓄᓇᓯᐅᑏᑦ 
ᐃᑭᓚᐅᖅᑎᓪᓗᒋᑦ. 
 
ᐅᖃᖅᑏ, ᑖᓐᓇ ᒥᓂᔅᑕ ᖃᐅᔨᒪᑦᑎᐊᖅᑐᖅ 
ᐱᓕᕆᕝᕕᐊ ᐃᑲᔪᓪᓚᕆᓚᐅᖅᓯᒪᖕᒪᑕ ᓄᓇᑦᑎᓐᓂ 
ᑕᐃᒪᓐᓇ ᐱᕐᓗᐊᕿᔪᖅᑕᖃᖅᑎᓪᓗᒍ. 
ᑎᑎᕋᖅᓯᒪᓂᐊᕐᒪᑦ ᐅᓪᓗᒥᖃᐃ 
ᓇᓗᓇᐃᖅᓯᔪᓐᓇᖅᐳᖅ ᖃᓄᐃᓕᐅᖅᓯᒪᓕᕐᒪᖔᖅ 
ᐱᓕᕆᕝᕕᐊ  ᑐᐊᕕᕐᓇᖅᑐᑕᖃᓯᑲᓪᓚᑉᐸᑦ 
ᐅᐸᓗᖓᐃᔭᐅᑎᒃᓴᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓄᑦ ᒐᕙᒪᒃᑯᓐᓄᓪᓗ 
ᐱᔨᑦᑎᖅᑎᒃᑯᓐᓄᑦ, ᒥᓂᔅᑐ ᑯᓱᒐᖅ 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ ᖁᔭᓐᓇᒦᒡᓗ ᐊᐱᕆᒐᕕᑦ ᑖᑉᓱᒥᖓ.  
ᐅᖃᖅᑎᑦᓯᔩ, ᓯᕗᓪᓕᕐᒥ ᖁᔭᓐᓇᒦᖄᕐᓗᒋᑦ ᑕᐃᒃᑯᐊ 
ᑐᐊᕕᕐᓇᖅᑐᓕᕆᔩᑦ ᖃᒪᓂᑦᑐᐊᕐᒥ. 
ᓂᒡᓕᓇᑦᓯᐊᒻᒪᕆᑦᑎᓪᓗᒍ ᓯᓚ 
ᐊᓃᕐᕕᑦᓴᐅᑐᐃᓐᓇᓐᖏᑦᑎᒡᓗᒍ 
ᖃᑦᑎᕆᐊᖅᑐᓚᐅᕐᒪᑕ ᐊᒻᒪ ᐱᓕᕆᔪᓐᓇᕐᓂᖏᓐᓄᑦ 
ᐅᓗᕆᐊᓇᕐᓂᖅᓴᑲᓐᓂᕐᒦᓚᐅᓐᖏᒻᒪᑕ 
ᖃᒪᓂᑦᑐᐊᒥᐅᑦ ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᑕᒪᒃᑯᐊ ᑐᐊᕕᕐᓇᖅᑐᓕᕆᔨᒋᔭᕗᑦ ᓄᓇᑉᑎᓐᓂ 
ᕿᒫᔭᑉᑎᓐᓂᑦ ᐅᕐᓂᒍᑎᓲᖑᒻᒪᑕ ᖁᔭᓇᖅᐸᑦᑐᑦ. 
ᖃᒪᓂᑦᑐᐊᒥᐅᑦ ᖃᑉᑎᕆᔨᖏᑦ 
ᐊᔪᓐᖏᑦᑐᒻᒪᕆᐊᓗᐃᑦ ᐊᒻᒪ ᐱᓕᕆᔨᖏᑦ 
ᕼᐋᒻᓚᒃᑯᓐᓂᑦ ᑲᑉᑎᕆᔨᐅᓐᖏᑦᑑᒐᓗᐊᖅᑕᐅᖅ 
ᐱᓕᕆᖃᑕᐅᓕᓚᐅᕐᒪᑕ ᑕᐃᑲᓂ ᖃᒪᓂᑦᑐᐊᕐᒥ 
ᖁᔭᓐᓇᒦᖅᖢᒋᑦ ᐊᒻᒪ ᐅᔭᕋᖅᑕᕆᐊᖓᑦ ᑕᐃᑲᓂ 
ᖃᒪᓂᑦᑐᐊᒥ ᑐᓴᑐᐊᕋᒥᒃ ᑕᐃᒃᑯᐊ ᐊᓇᖅᑕᐅᑎᖏᑦ 
ᐊᔪᓕᖅᑐᑦ ᐱᖁᑎᒥᖕᓂᑦ ᐊᑐᐃᓐᓇᕈᖅᑎᑦᓯᓚᐅᕐᒪᑕ.  
 
ᑕᐃᑲᓐᖓᑦ ᑕᐃᑲᓂ ᐅᓐᓄᐊᖓᓂ ᑐᓴᑐᐊᕋᑉᑕ 
ᓄᓇᓕᓐᓂ ᒐᕙᒪᒃᑯᓂᓪᓗ ᐱᓕᕆᔨᒋᔭᕗᑦ 
ᐅᓐᓄᐊᖓᓂ ᐅᕝᕙᓘᓐᓃᑦ ᐅᑉᓛᖓᓂ ᑐᓴᑐᐊᕋᑉᑕ 
ᐱᓕᕆᖃᑎᒋᓕᓚᐅᖅᑕᕗᑦ ᑕᐃᒃᑯᐊ ᕼᐋᒻᓚᒃᑯᑦ  



ᕿᑎᖅᑰ, ᕕᕝᕗᐊᕆ 21, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᑎᕋᖅᑎᖓ, ᒪᐃᔭᖓᓪᓗ, ᐱᓕᕆᔪᓐᓇᖅᑐᓪᓗ 
ᑕᒪᑐᒪᑉ ᒥᒃᓵᓄᑦ. ᖃᐅᔨᓴᓯᑲᐅᑎᒋᓚᐅᖅᑐᒍᑦ, ᓱᓇ 
ᐃᓗᐊᓃᑉᐸ ᑕᐃᑲᓂ? ᐃᑯᐊᓪᓚᑦᑐᑦ 
ᓇᓗᓇᖁᓐᓃᓚᐅᕐᒪᑦ ᐊᑐᒐᔅᓴᐅᔪᓐᓃᕐᓂᖏᑦ. ᓱᓇ 
ᑕᐃᑲᓂ ᑐᐊᕕᕐᓇᓗᐊᖅᐸᑦ? ᐊᒻᒪ ᖃᓄ ᑖᒃᑯᐊ 
ᐱᓕᕆᖃᑎᒋᓗᒋᑦ ᕼᐋᒻᓚᒃᑯᑦ ᑕᐃᒃᑯᐊ 
ᐊᑐᒐᒃᓴᐅᔪᓐᓃᖅᑐᓂᑦ ᐊᑐᒐᒃᓴᐅᔪᓂᒡᓕ ᓇᑭ 
ᐱᔪᓐᓇᖅᐱᑕ? ᐊᒻᒪ ᖃᓄᖅ ᑐᐊᕕᕐᓇᖅᑎᒋᓗᒋᑦ 
ᓄᓇᓕᒻᒧᑦ ᑎᑭᑎᑦᑐᓐᓇᖅᐱᑎᒍᑦ?  
 
ᑕᒪᑐᒥᖓ ᐱᓕᕆᐊᖃᓯᑲᐅᑎᒋᓚᐅᖅᑐᒍᑦ 
ᐃᑯᐊᓛᖅᑎᒡᓗᒍ ᓱᓕ ᐊᒡᓛᑦ ᑕᐃᒻᓇ 
ᑲᑉᑎᖅᑕᐅᓇᓱᒃᑐᑦ ᓄᓇᒃᑰᕈᑎᐅᓯᕐᕕᒃ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᐹᒥᒃ ᐃᓚᒋᐊᕈᑦ, ᒥᔅᑐ 
ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᐅᖃᖅᑏ. ᐃᑭᑦᑐᓕᕆᔨᒃᑯᑦ 
ᑎᑎᕋᕐᕕᖓ ᑲᒪᒋᔭᐅᖕᒪᑦ ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᑎᖅᑏᑦ ᐱᓕᕆᕝᕕᐊᓄᑦ. ᒥᓂᔅᑕ 
ᓇᓗᓇᐃᖅᓯᔪᓐᓇᖅᐹ, ᑕᐃᒃᑯᐊ ᐃᑭᑦᑐᓕᕆᔩᑦ 
ᖃᐅᔨᓴᓚᐅᖅᖢᑎᒃ ᖃᒪᓂᑦᑐᐊᒥ 
ᐃᑭᓐᓂᐅᓚᐅᖅᑐᒥᒃ ᑐᑭᓯᓯᒪᓕᖅᐸᑦ ᑭᓱᓂᒃ ᐊᒻᒪᓗ 
ᕼᐋᒻᒪᓚᒃᑯᑦ ᑲᑎᒪᔨᖏᑦ ᓄᓇᓕᓐᓂᓗ 
ᒪᓕᒐᓕᐅᖅᑎ ᐊᔾᔨᖏᓐᓂᑦ ᐱᑎᑕᐅᔪᓐᓇᖅᐹᑦ 
ᑕᐃᒃᑯᐊ ᐅᓂᒃᑳᑦ ᐱᔭᕇᖅᑕᐅᑉᐸᑕ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᒫᓐᓇ ᑕᐃᓐᓇ ᖃᓄᖅ 
ᐱᒋᐊᓚᐅᕐᓂᕐᒪᖔᑦ, ᓱᓇ ᐱᔾᔪᑕᐅᓚᐅᕐᒪᖔᑕᓗ, 
ᒫᓐᓇ ᖃᐅᔨᓴᖅᑕᐅᖕᒪᑦ ᑕᐃᒃᑯᐊ ᖃᐅᔨᓴᖅᐸᑦᑐᑦ 
ᑕᒪᑐᒥᖓ ᑎᑎᕋᓚᐅᕐᓗᑎᑦᑕᐅᖅ 
ᑭᓯᐊᓂᐅᓂᐊᕐᒥᖕᒪᑦ ᖃᐅᔨᓯᒪᔭᕐᒥᓐᓂᒃ. ᑕᒪᒃᑯᐊ 
ᐊᑐᐃᓐᓇᕈᖅᑕᐅᑉᐸᑕ ᓲᖃᐃᒻᒪ 
ᐊᑐᐃᓐᓇᕈᖅᑎᕐᓂᐊᕆᕙᕗᑦ ᑕᐃᒃᑯᓄᖓ 
ᖃᐅᔨᔭᕆᐊᖃᖅᑐᓄᑦ ᑕᒪᒃᑯᓂᖓ ᖃᒪᓂᑦᑐᐊᖅ 
ᕼᐋᒻᒪᓚᒃᑯᖓ ᒪᓕᒐᓕᐅᖅᑎᐅᖃᑎᒐᓗ ᐊᓯᖏᒡᓗ 
ᑕᐃᒃᑯᐊ ᑕᒪᑐᒪᑉ ᒥᒃᓵᓄᑦ ᖃᐅᔨᓂᐅᔪᓂ 
ᐊᒃᑐᖅᑕᐅᓯᒪᔪᑦ. ᖁᔭᓐᓇᒦᒃ, ᐅᖃᖅᑎᑦᓯᔩ 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᐹᒥᒃ ᐃᓚᒋᐊᕈᑦ, ᒥᔅᑐ 
ᒥᑭᓐᖑᐊᖅ. 
 

ᒥᑭᓐᖑᐊᖅ (ᑐᓵᔨᑎᒍᑦ): ᐅᖃᖅᑏ, 
ᒫᓐᓇᕈᓘᓚᐅᖅᑐᖅ ᖃᒪᓂᑦᑐᐊᒥ 
ᐃᑭᑦᑐᐊᓘᓚᐅᖅᑎᒡᓗᒋᑦ ᑕᐃᒪ 
ᐃᖅᑲᐃᑎᑦᑎᒋᐊᒃᑲᓐᓂᕆᐊᖃᖅᑐᒍᑦ 
ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑏᑦ ᐊᐅᓚᑕᔾᔪᑏᓪᓗ 
ᐊᑐᖅᑕᐅᖃᑦᑕᕆᐊᖃᕐᓂᖏᑦ. ᒥᓂᔅᑕ 
ᖃᐅᔨᒪᑦᑎᐊᖅᑐᖅ ᓄᓇᕗᒻᒥ 
ᑐᐊᕕᕐᓇᖅᑐᓕᕆᓂᕐᒧᑦ ᐱᖁᔭᕐᔪᐊᖅ 
ᐊᓂᒍᖅᑎᑕᐅᓚᐅᖅᓯᒪᔪᖅ ᒪᓕᒐᓕᐅᕐᕕᖕᒥ 2007-ᒥ 
ᖁᓕᐅᓕᖅᑐᑦ. ᐃᓗᓕᖏᓐᓃᑦᑐᑦ 5-ᒥ 9-ᒧᑦ 
ᐅᖃᖅᓯᒪᕗᑦ “ᑐᐊᕕᕐᓇᖅᑐᓕᕆᓂᕐᒧᑦ 
ᐊᐅᓚᑦᓯᔾᔪᑎᓂᑦ ᐸᕐᓇᐃᓗᑎᒃ” ᑕᐃᒃᑯᐊ ᒐᕙᒪᒃᑯᑦ 
ᑎᒥᓐᖑᖅᑎᓯᒪᔭᖏᑦ ᕼᐋᒻᒪᓚᒃᑯᓪᓗ.” 
ᑕᐃᒪᐃᒃᑲᓗᐊᖅᑎᒡᓗᒍ ᓈᓴᐅᑎᓕᒃ 5-ᒥ 9-ᒧᑦ 
ᐱᖁᔭᕐᔪᐊᑉ ᐃᓗᐊᓃᑦᑐᑦ ᓱᓕ 
ᐊᑐᓕᖅᑎᑕᐅᓚᐅᖅᓯᒪᓐᖏᑦᑐᑦ. ᒥᓂᔅᑕ 
ᓇᓗᓇᐃᖅᓯᔪᓐᓇᐹ ᓱᒻᒪᑦ ᑖᒃᑯᐊ 5-ᒥ 9-ᒧᑦ 
ᐊᑐᖅᑐᑦ ᓱᓕ ᐊᑐᓕᖅᑎᑕᐅᓚᐅᓐᖏᒻᒪᖔᖏᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᔭᓐᓇᒦᒡᓗ ᑖᑉᓱᒥᖓ ᐊᐱᕆᒐᕕᑦ, 
ᒪᓕᒐᓕᐅᖅᑎᐅᖃᑏᒃ. ᑖᒃᑯᐊ  ᒪᓕᒐᖏᑦ ᐱᖁᔭᖏᑦ 
ᐃᓗᓕᖅᑕᕆᔭᖏᑦ ᑖᒃᑯᐊ ᒪᓕᓐᓂᐊᕈᑦᑎᒍᑦ ᑖᒃᑯᐊ 
ᒪᓕᒐᓐᖑᖅᑎᒃᑯᑦᑎᒍ ᓯᖁᒥᑦᑎᓯᒪᓕᕋᔭᕋᑦᑕ ᑖᒃᑯᐊ 
ᒪᓕᒐᐃᑦ ᐃᓗᐊᓃᑦᑐᑦ ᐃᓚᖏᓐᓂᒃ. ᐆᑦᑑᑎᒋᓗᒍ 
ᑕᒪᕐᒥ ᓄᓇᕗᒻᒥᐅᑕᓗᒃᑖᑦ ᑐᐊᕕᕐᓇᖅᑐᓕᕆᓂᕐᒧᑦ 
ᐸᕐᓇᒃᓯᒪᔾᔪᑎᓂᒃ ᐊᑐᐃᓐᓇᖅᑕᖃᕆᐊᖃᕐᒪᑕ. ᒫᓐᓇ 
25-ᖑᒻᒪᑕ ᓄᓇᓖᑦ ᓄᓇᕗᑦ ᐃᓗᐊᓂ. ᒪᕐᕉᒃ 
ᓄᓇᓖᒃ ᓱᓕ ᐃᓂᖅᓯᓯᒪᓐᖏᒻᒪᑕ 
ᑐᐊᕕᕐᓇᖅᑐᓕᕆᓂᐅᑉ ᒥᔅᓵᓄᑦ 
ᐊᑐᐃᓐᓇᕈᖅᑎᓯᒪᔪᓂᒃ ᓄᓇᓕᒻᒧᑦ. ᑖᒃᑯᐊ 
ᐱᓕᕆᖃᑎᒋᔭᕗᑦ ᒫᓐᓇ 
ᐊᑐᐃᓐᓇᕈᖅᑎᑦᓯᔪᓐᓇᖁᓗᒋᑦ. ᑕᒪᕐᒥᒃ ᑖᒃᑯᐊ 
ᑐᐊᕕᕐᓇᖅᑐᓕᕆᓂᕐᒧᑦ ᐊᑐᐃᓐᓇᕈᖅᓯᓯᒪᔪᓂᒃ 
ᐱᑕᖃᓕᖅᐸᑕ ᓄᓇᓖᑦ ᑖᒃᑯᐊ 
ᐃᓂᖅᑕᐅᕙᓪᓕᐊᓕᕋᔭᖅᑐᑦ 
ᐃᓂᖅᓯᒪᓐᖏᔾᔪᑎᒋᔭᖏᑦ ᑖᔅᓱᒪ ᐱᖁᔭᐅᑉ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒥᔅᑐ ᓚᐃᑦᓯᑑᓐ.  

ᐊᐱᖅᑯᑦ 309 - 5(2): ᕿᒫᕖᑦ (ᓚᐃᑦᓯᑑᓐ) 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᒪᓐᓇᓪᓗᐊᕕᒃ ᐅ. ᐊᐱᖅᑯᑎᒐ 
ᐃᓄᓕᕆᔨᒃᑯᓐᓄᑦ.  
 
ᐃᑉᐸᒃᓴᖅ ᐅᖃᓚᐅᕋᒪ ᓂᖓᖅᑕᐅᖃᑦᑕᖅᑐᐃᑦ 
ᐱᔾᔪᑎᒋᓗᒋᑦ ᐃᑲᔪᖅᑕᐅᔭᕆᐊᖃᕐᓂᖏᑦ ᐊᕐᓇᐃᑦ 
ᐊᒻᒪ ᓱᕈᓰᑦ ᐃᓚᖏᑦ ᐱᔾᔪᑎᒋᓪᓗᒋᑦ.  
 
ᖁᕕᐊᓱᑉᐳᖓ ᑕᒪᓐᓇ ᐅᖃᐅᓯᐅᓚᐅᕐᒪᑦ ᐃᒃᐸᔅᓴᖅ 
ᑮᓇᐅᔭᓕᕆᓂᕐᒧᑦ ᐅᖃᐅᓯᐅᑎᓪᓗᒍ. ᐊᐱᖅᑯᑎ 
ᓯᕗᓪᓕᖅ, ᓇᓕᐊ ᓄᓇᓖᑦ ᕿᒫᕕᖃᖅᐸᑦ ᑕᒫᓂ 
ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. (ᑐᓵᔨᑎᒍᑦ) ᓄᓇᕗᒻᒥ ᒫᓐᓇ 
ᐱᖓᓲᔪᑦ ᕿᒫᕝᕖᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑐ 
ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓕᐊ 
ᓄᓇᓕᒃ ᐱᐅᓪᓗᓂᓗ ᖃᑦᑎᐅᒻᒪᖔᑕ ᕿᒫᕖᑦ.  
 
ᐱᖃᑖ ᐊᐱᖅᑯᑦ, ᖃᓄᖅ ᑕᒪᒃᑯᐊ 
ᐅᓗᕆᐊᓇᖅᑐᒦᑦᑐᐃᑦ ᓄᓇᓕᓐᓂ 
ᕿᒫᕕᖃᓐᖏᑦᑐᓂ ᑕᐃᒪᓐᓇ ᐆᑦᑑᑎᒋᓗᒍ ᐊᕐᓇᖅ 
ᒥᑦᑎᒪᑕᓕᒻᒥ ᕿᒫᒋᐊᖃᓕᕐᓂᖅᐸᑦ ᐊᖏᕐᕋᒥᓂᒃ  

ᖃᓄᖅ ᕿᒫᕝᕕᒻᒧᐊᕋᔭᖅᐸ ᑖᓐᓇ ᐊᒻᒪ ᖃᓄ 
ᐊᑯᓂᐅᑎᒋᔪᖅ ᑕᐃᑯᓐᖓᐅᒋᐊᖃᕋᔭᖅᐸ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᑕᒪᒃᑯᐊ ᓄᓇᓖᑦ 
ᐊᖏᕐᕋᕆᔭᐅᔪᓂᒃ ᐅᖃᐅᓯᐅᖃᑦᑕᓐᖏᑦᑑᒐᓗᐃᑦ 
ᕿᒫᕕᐅᖃᑦᑕᖅᑐᐃᑦ. ᑐᐊᕕᕐᓇᕐᓂᖓ ᒪᓕᒃᖢᒍ. 
ᑖᒃᑯᐊ ᐃᖅᑲᓇᐃᔭᖅᑎᕗᑦ ᐅᕙᓂ ᕿᒫᕕᖕᒥ 
ᐃᖃᓗᖕᓂ ᐃᖃᓗᖕᓅᖓᐅᔭᕆᐊᖃᕐᐸᑦ ᑖᓐᓇ 
ᐸᕐᓇᓐᓂᖓᓄᑦ ᖃᐃᓂᐊᖅᑐ ᐃᒡᓗᕈᓯᔅᓴᖓᓂᒃ 
ᑖᒃᑯᐊ ᐊᖏᕐᕋᖓᓂ ᕿᒫᔭᕆᐊᖃᖅᐸᑦ 
ᑕᒪᐅᖓᐅᔪᓐᓇᖃᑦᑕᖅᑐᐃᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅᑐ 
ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᒪᓐᓇᓪᓗᐊᕕᒃ ᐅ. ᖁᔭᓐᓇᒦᒃ ᑭᐅᒻᒪᑦ. 
ᑐᑭᓯᑦᑎᐊᕋᓗᐊᕐᒪᖔᕐᒪ ᖃᓄᐃᓕᐅᖃᑦᑕᕐᒪᖔᑕ. 
ᖁᔭᓐᓇᒦᖅᑕᕋ ᐊᖏᕐᕋᖃᕆᐊᖃᕐᓃᑦ ᓄᓇᓕᓐᓂ. 
 
ᑲᓇᑕᒥ ᑕᐅᑐᒃᖢᒍ ᐊᖏᕐᕋᕆᔭᐅᔪᓐᓇᖅᑐᓂᒃ 
ᐊᖏᕐᕋᑦ ᐊᑦᑕᓇᓐᖏᑦᑐᑦ-ᑕᒪᒃᑯᐊ ᕿᒫᕕᐅᔪᑦ 
ᕿᒫᕕᖃᓐᖏᑦᑐᓂ ᓄᓇᓕᖕᓂ ᑕᒪᒃᑯᐊ 
ᐊᖏᕐᕋᕆᔭᐅᔪᑦ ᕿᒫᕕᐅᔪᓐᓇᕐᓗᒋᑦ 
ᐅᓗᕆᐊᓇᖅᑐᒦᑎᒍᓐᓇᕐᓗᒍ ᐊᒻᒪ ᑖᒃᑯᐊ ᕿᒫᕕᒻᒧᑦ 
ᕿᒫᓂᐊᖅᐸᑦ ᑖᓐᓇ ᓇᔪᖅᑕᐅᔪᓐᓇᒃᖢᓂ  

ᑕᐃᒪᓐᓇᐃᑦᑑᖕᒪᑕ. 
 
ᑭᖑᓪᓕᖅᐹᒥ ᐊᐱᖅᑯᑦ, ᖃᑉᓯᑦ ᓄᓇᓖᑦ 
ᑕᐃᒪᓐᓇᐃᑦᑐᓂᒃ ᐊᖏᕐᕋᓂᑦ ᓄᓇᓖᑦ ᖃᑉᓯᐅᕙᑦ 
ᑕᐃᒪᓐᓇᐃᑦᑐᒥ ᐊᒻᒪ ᑕᐃᒪᓐᓇᐃᑦᑐᖃᕆᐊᖃᕐᓂᖏᑦ 
ᓄᓇᓕᖕᓂ ᑕᑯᕙᐅᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᐄ, ᓄᓇᓕᓐᓂ 
ᐱᑕᖃᐅᓗᒃᑖᖅᑐᐃᑦ ᑭᓯᐊᓂ ᑕᒪᒃᑯᐊ 
ᐊᖏᕐᕋᑎᑦᑎᖃᑦᑕᖅᑐᐃᑦ ᑕᐃᒪᓐᓇ ᑲᓐᖑᓇᖅᑐᒥ 
ᐱᓕᕆᓂᕆᒻᒪᔾᔪᒃ ᑕᒪᒃᑯᐊ ᕿᒫᖃᑦᑕᖅᑐᐃᑦ 
ᓇᔪᕐᕕᔅᓴᖓᓂᒃ. ᑕᒪᒃᑯᐊ ᓄᓇᓖᑦ ᕼᐊᒻᒪᓚᑦ, ᐊᒻᒪ 
ᑕᒪᒃᑯᐊ ᐳᑭᖅᑕᓖᑦ ᖃᐅᔨᒪᑎᑕᐅᖃᑦᑕᖅᑐᑦ 
ᑐᕌᖅᑕᕐᕕᐅᔪᓐᓇᐅᑐᐃᑦ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ 
ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃᓐ. 
 
ᐊᐱᖅᑯᑦ 310 - 5(2): 

ᐃᒥᖃᑦᑎᐊᓐᖏᓐᓇᐅᔭᕐᓂᖓ ᑎᑭᕌᕐᔪᐊᒥ 
(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᓄᓇᓕᖕᓂ 
ᐱᔨᑦᓯᕋᑐᓕᕆᔨᒃᑯᑦ ᒥᓂᔅᑕᖓ ᐊᐱᕐᕼᐅᕈᐊᒃᖢᒍ 
ᓂᑯᕕᑦᑐᖓ.  
 
ᐅᕙᑦᓯᐊᖅ ᐅᖃᐅᕼᐃᕆᓚᐅᕋᑉᑯ 
ᖃᓛᖅᑎᑦᓯᒋᐊᖃᕐᓂᖅ ᑎᑭᕌᕐᔪᐊᕐᒥᒃ. 
ᐃᖢᐃᒋᔭᐅᓪᓚᕆᓕᕐᒪᓂᓛᒃ ᐅᑭᐅᑦ 
ᑕᓪᓕᒪᓐᖑᖅᑲᔭᕐᒪᑕ ᑕᒪᓐᓇ ᕼᐊᒃᑭᐅᒪᑦᑕᕐᓂᖓ.  
 
ᑕᐃᒪ ᕼᐃᕗᓪᓕᖅᐹ ᑖᓐᓇ ᐊᐱᖅᑯᑎᒐ ᒥᓂᔅᑕ 
ᐅᓂᒃᑳᖅᑑᓪᓗᐊᖅᐸ ᓇᑭᑦ ᐊᒻᒪ ᖃᖓᒃᑯᑦ ᐅᑯᐊ 
ᐱᓕᕆᔨᖏᑦ ᖃᐅᔨᕼᐊᖅᑕᕼᐅᕐᒪᖔᑕ ᐃᒥᕐᒥᒃ?  

(ᑐᓵᔨᑎᒍᑦ) ᖃᑯᒍ ᐊᒻᒪ ᖃᖓ 
ᓇᒧᓐᖓᐅᖃᑦᑕᕐᒪᖔᑕ ᖃᐅᔨᓴᖅᑕᐅᔪᖅ ᑖᓐᓇ 
ᑎᑭᕌᕐᔪᐊᖅ ᐱᔾᔪᑎᒋᓗᒍ, ᓱᓇᖃᕈᓘᔭᕐᓂᖓ 
ᐅᓗᕆᐊᓇᖅᑐᓂᑦ ᐃᒪᖓ? ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᓄᓇᓕᓐᓄᑦ ᒐᕙᒪᒃᑯᓐᓄᓪᓗ 
ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑐ ᑯᓱᖓᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᔭᓐᓇᒦᒡᓗ ᒥᔅᑕ ᒪᐃᓐ ᐊᐱᕆᒐᕕᑦ 
ᑖᑉᓱᒥᖓ. ᒪᓕᒐᓕᐅᖅᑎᐅᓚᐅᖅᓯᒪᒐᒪ ᑎᑭᕌᕐᔪᐊᒧᑦ 
ᖃᖓᑲᓪᓛᕐᔫᓕᖅᑐᖅ, ᑕᐃᑲᓂᑦᑕᐅᖅ ᑕᒪᓐᓇ 
ᐃᓱᒫᓘᑕᐅᖃᑦᑕᓚᐅᕐᒪᑦ ᐃᒪᖃᑦᓯᐊᖏᓐᓂᖅ. 
ᐃᒪᖃᑦᓯᐊᕆᐊᖃᕕᔾᔪᐊᖅᖢᑕᓗ ᓄᓇᕗᒻᒥ ᑕᓯᖅᐳᑦ 
ᐱᐅᓛᖑᓪᓗᑎᒃ ᓯᓚᕐᔪᐊᕐᒥ. ᑕᒪᓐᓇ ᐊᑐᖅᖢᒍ 
ᖁᕕᐊᓇᓐᖏᑦᑐᖅ.  
 
ᐅᖃᖅᑎᑦᓯᔩ, ᑭᐅᓗᒍ ᐊᐱᖅᑯᑖ. ᐅᑉᓗᑕᒫᑦᓯᐊᖅ 
ᓄᓇᒃᑰᕈᑎᖏᑦ ᐃᒥᖅᑕᐅᑎᑦ ᐅᓪᓛᒃᑯᑦ ᐱᒋᐊᕌᖓᑕ, 
ᑕᐃᒃᑯᐊ ᐃᒪᐃᑦ ᐃᓗᐊᓃᑦᑐᑦ ᐃᒥᖅᑕᐅᑕᐅᑉ 
ᖃᐅᔨᓴᖅᑕᐅᖃᑦᑕᖅᑐᑦ ᑕᒪᕐᒥᒃ, ᒪᓪᕉᓐᓂᒃ 
ᐃᒥᖅᑕᐅᑎᖃᖅᑰᕐᒪᑕ ᑎᑭᕌᕐᔪᐊᒥ. ᑕᒪᕐᒥᒃ ᑖᒃᑯᐊ 
ᖃᑯᖅᓯᓴᐅᑎᒥᒃ ᐃᕐᕈᖅᑑᑎᓂᑦ ᐃᒪᕐᒧᑦ ᐃᓗᓕᖏᑦ 
ᓈᒪᒃᑲᓗᐊᕐᒪᖔᑕ ᖃᐅᔨᓴᖅᑕᐅᓲᑦ 
ᐃᒥᖅᑕᖃᑦᑕᕆᐊᓚᐅᖅᑎᓐᓇᒋᑦ, ᐊᒻᒪ ᑖᔅᓱᒪᑉ 
ᐅᑉᓘᑉ ᐃᓗᐊᓂ ᖃᐅᔨᓴᖅᑕᐅᖏᓐᓇᖃᑦᑕᖅᑐᑦ 
ᐊᑐᓂᑦ ᓯᑕᒪᐃᖅᖢᑎᒃ ᐃᒪᖏᑦ 
ᖃᓄᐃᖏᒃᑲᓗᐊᕐᒪᖔᑕ  ᐊᒻᒪ ᑖᑉᓱᒪ ᐃᓗᐊᒍᑦ 
ᖃᐅᔨᓴᖅᑕᐅᖃᑦᑕᕐᒥᔪᑦ ᖃᑯᖅᓯᓴᐅᑏᓐᓇᕆᖏᑕᖓ 
ᐃᕐᕈᖅᑑᑎ ᓈᒻᒪᒃᑲᓗᐊᕐᒪᖔᑦ ᐊᒻᒪ ᑕᓯᖅ 
ᐊᐅᓚᓲᖑᖕᒪᑦ ᐃᒥᖅᑕᓕᕌᖓᑕ, ᐃᒥᖅᑕᐅᑎᓂᒃ 
ᑕᒪᒃᑯᓂᖓ ᓯᐅᕋᕐᓂᒃ ᓱᓇᒥᒃ 
ᐆᒪᓐᖏᑦᑐᓂᐅᒐᓗᐊᖅ ᑭᓯᐊᓂ ᓯᐅᕋᕐᓂᒃ 
ᐃᑉᔪᕐᓂᓪᓘᓐᓃᑦ ᐃᓗᓕᖃᓕᖏᒃᑲᓗᐊᕐᒪᖔᖅ 
ᖃᐅᔨᓴᖅᑕᐅᖃᑦᑕᒥᒻᒪᑦ. ᑕᒪᓐᓇ ᐅᑉᓗᑕᒫᑦ 
ᑕᐃᒪᓐᓇ ᐱᓕᕆᐊᖑᓲᖑᕗᖅ, ᑕᐃᑲᓂ 
ᕼᐋᒻᓚᒃᑯᓐᓄᑦ ᐱᓕᕆᔪ ᐃᓛᒃ ᑖᓐᓇ ᓄᓇᓕᒻᒥ 
ᖃᐅᔨᓴᖅᑎ, ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᑖᑉᓱᒥᖓ 
ᖃᐅᔨᓴᓲᖅ ᐅᑉᓗᑕᒫᑦ.  
 
ᐊᒻᒪ ᓴᓇᑦᑕᐃᓕᐅᑉ ᐊᑯᓐᓂᖓᓂᑦᑕᐅᖅ 
ᖃᐅᔨᓴᐃᓐᓇᓲᖑᒋᕗᑦ ᑕᒪᒃᑯᓂᖓ ᖁᐱᕐᕈᕐᓂᒃ 
ᐆᒪᔪᕐᓗᕿᓂᒡᓗ ᐃᓗᓕᖃᓕᖏᒃᑲᓗᐊᕐᒪᖔᖅ 
ᐃᒪᖅ, ᖃᐅᔨᓴᖅᑕᐅᖏᓐᓇᓲᖑᒋᕗᖅ. ᑖᒃᑯᐊ 
ᖃᐅᔨᓴᖅᑕᐅᔪᓪᓗ ᐊᐅᓪᓚᖅᑎᑕᐅᖃᑦᑕᖅᐳᑦ ᐃᒪᕐᒥᒃ 
ᖃᐅᔨᓴᖅᑎᓄᑦ ᕕᓂᐱᒡᒥ. ᐅᑯᐊ ᑕᕝᕙ 
ᖃᐅᔨᓴᖅᑕᐅᖃᑦᑕᖅᑐᑦ ᐃᒪᑐᐃᓐᓇᖅ ᑕᕝᕙᓐᖓᑦ 

ᐃᒥᖅᑕᕐᕕᒻᒥᑦ ᑯᕕᔪᖅ ᖃᐅᔨᓴᖅᑕᐅᓗᓂ, ᐃᒪᖅ 
ᐃᒥᖅᑕᐅᑎᓄᑦ ᒪᕐᕉᒃ ᑕᐃᒃᑯᐊ ᐃᒥᖅᑕᐅᑏᒃ 
ᖃᐅᔨᓴᖅᑕᐅᖤᖅᐳᑦ ᐃᒪᖅ ᑕᐃᑲᓐᖓᑦ 
ᐃᒥᖅᑕᐅᑎᐊᓂᑦ ᖃᐅᔨᓴᖅᑕᐅᕗᑦ. 
ᐋᓐᓂᐊᕐᕖᖓᓂᑦ, ᐃᓕᓐᓂᐊᕕᖓᓂᑦ, ᕼᐋᒻᒪᓚᑦ 
ᑎᑎᕋᕐᕕᐊᓂᑦ, ᐱᓐᖑᐊᕐᕕᖓᓂᑦ, ᓯᓂᒃᑕᕐᕕᒻᒥᓗ 
ᐊᒻᒪᓗ ᐊᓯᖏᓐᓂᑦ ᓄᓇᓕᐅᑉ ᐃᓗᐊᓃᑦᑐᓂᑦ 
ᖃᐅᔨᓴᖅᑐᖃᖃᑦᑕᓕᓲᖑᒋᕗᖅ ᐃᒪᖅ 
ᓈᒻᒪᑦᓯᐊᖏᓕᖅᐸᑦ, ᓲᕐᓗᒃ ᒫᓐᓇ 
ᖃᓛᖅᑎᑕᐅᔭᕆᐊᖃᕐᓂᖓᓂᑦ. ᑖᒃᑯᐊ ᕕᓂᕕᒡᒧᑦ 
ᐃᒪᕐᒥᒃ ᖃᐅᔨᓴᖅᑎᓄᑦ ᐊᐅᓪᓚᖅᑎᑕᐅᖃᑦᑕᖅᑐᑦ 
ᖃᓄᐃᓐᓂᕆᔭᖏᓐᓂᑦ ᖃᐅᔨᓴᖅᑕᐅᑉᓗᑎᒃ. ᐅᓇ 
ᑕᕝᕙ ᐃᖢᐊᕈᓃᕈᑎᒋᒍᓐᓃᖃᑦᑕᖅᑕᖓ 
ᑐᐊᕕᕐᓇᖃᑦᑕᕐᒪᑦ 36-ᐃᑲᕐᕋᓂᑦ ᖃᐅᔨᓴᐅᑦ 
ᑕᕝᕗᖓ ᐊᓕᒍᖅᐳᐊᖅᑕᐅᑉᐸᑕ ᐃᑲᕐᕋᐃ 36 
ᐃᓗᐊᓂ ᖃᐅᔨᓴᖅᑕᐅᓗᓂ ᑭᓯᐊᓂᐅᓲᖑᒻᒪᑦ, 
ᐱᖅᓯᕐᓂᕌᖓᑦ ᑎᖕᒥᓲᖃᖏᒃᑳᖓᓘᓐᓃᑦ ᑕᐃᓐᓇ 
ᖃᐅᔨᓴᖅᑕᐅᓚᐅᖅᑐᖅ ᐊᑐᒐᔅᓴᐅᔪᓐᓃᖅᖢᓂ ᐊᒻᒪ 
ᐊᓯᐊᓂᑦ ᐱᔭᕆᐊᖃᓕᖅᖢᑎᐅᓲᖑᒻᒪᑦ, ᑕᐃᒪᓐᓇ 
ᑕᒡᕙ ᐊᑯᓂᐅᓕᖃᑦᑕᖅᐳᖅ, ᑭᐅᓐᓇᑦᓯᐊᓂᕈᒃᑭᑦ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᔭᓐᓇᒦᒃ, 
ᒥᓂᔅᑖ, ᑭᐅᑦᓯᐊᕋᕕᑦ. ᑐᓴᕈᒪᔪᖓ ᖃᓄᖅ 
ᑐᑭᓯᐊᓂᕆᔭᓯ ᓱᓇ ᐱᔾᔪᑕᐅᕙ? ᑕᒪᒃᑯᐊ 
ᐅᖅᑰᓇᖅᓯᔭᕌᖓᑦ ᐃᓛᓐᓂ 
ᖃᓛᖅᑎᑦᓯᔭᕆᐊᖃᕐᓂᖅ ᓴᖅᑭᓕᖃᑦᑕᕐᒪᑦ ᐊᒻᒪ 
ᐱᑕᖃᕈᓐᓃᖅᖢᑎᒃ ᐅᑭᐅᕐᒥ 
ᐱᑕᖃᕈᓐᓃᖃᑦᑕᕋᓗᐊᕐᒪ ᑭᓯᐊᓂ ᒫᓐᓇ ᐅᑭᐅᒃᑯᑦ 
ᐃᒪᕐᒥᒃ ᖃᓛᖅᑎᑦᓯᔭᕆᐊᖃᓕᕐᒪᑕ ᐅᑭᐅᒃᑯᑦ 
ᑕᒪᓐᓇ, 
 
ᒥᓂᔅᑕ ᐅᖃᕈᓐᓇᖅᐸᑦ ᑐᑭᓯᐊᓂᕆᔭᖓᓂᑦ, ᓲᖅ 
ᑖᓐᓇ ᐊᕐᕌᒎᔪᖅ ᐊᔾᔨᐅᖏᓚᖅ? ᓲᖅ ᑕᐃᒪᓐᓇᐃᑉᐸ, 
ᐃᒪᕗᑦ ᑕᐃᑲᓂ ᑎᑭᕋᔪᐊᕐᒥ? ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᒥᓂᔅᑐ ᑯᓱᒐᖅ. 
 
ᐊᖓᔪᖅᑳ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐃᓱᒪᔪᒪᓐᖏᑦᑐᖓᐅᒐᓗᐊᖅ ᑭᓯᐊᓂ 
ᐊᐅᔭᒃᑯᑦ ᐊᒻᒪ ᐊᕐᕌᒍᑕᒫᑦ ᓴᓗᒻᒪᖅᓴᐃᖃᑦᑕᕋᑉᑕ 
ᐋᓐᓂᐊᕐᕕᒃ, ᐃᓕᓐᓂᐊᕐᕖᑦ ᐊᓯᖏᑦ ᒐᕙᒪᒃᑯᓐᓄᑦ 
ᐃᒪᖁᑎᒋᔭᐅᔪᑦ ᐊᕐᕌᒍᑕᒫᑦ  

ᓴᓗᒻᒪᖅᑕᐅᖃᑦᑕᕆᐊᖃᕐᒪᑕ. ᑕᒪᒃᑯᐊ 
ᑎᑎᕋᖅᓯᒪᔭᕗᑦ ᓇᓗᓇᐃᕐᕕᒋᓪᓗᒋᑦ 
ᐃᒡᓗᓕᕆᔨᒃᑯᓪᓗ ᓄᓇᓕᖕᓂ ᑕᒪᒃᑯᐊ 
ᐃᒪᖅᑯᑎᖏᑦᑕᐅᖅ ᐃᒪᖃᐅᑎᖏᑦ 
ᓴᓗᒻᒪᖅᑕᐅᖃᑦᑕᕐᓗᑎᒃ ᐊᕐᕌᒍᑕᒫᑦ ᑎᑎᕋᖅᓯᒪᔪᒍᑦ. 
ᕼᐋᒻᒪᓚᒃᑯᓄᑦᑕᐅᖅ ᑖᒃᑯᐊ 
ᓴᓗᒻᒪᖅᓴᐃᖃᑦᑕᖁᑉᓗᒋᑦᑕᐅᖅ ᐃᒪᖃᐅᑎᖏᑦ. 
ᐃᒻᒪᖄᖑᑐᐃᓐᓇᖅᑐᖅ ᖃᐅᔨᓴᖅᑕᕗᑦ ᐃᒥᖅᑕᐅᒻᒥ 
ᓴᓗᒪᔪᖅ, ᑭᓯᐊᓂ ᑭᐊᑭᐊᖅ ᐃᒡᓗᖓᓂᑦ 
ᐱᐅᖏᑦᑐᖅ ᓴᖅᑭᓕᖃᑦᑕᕐᒪᑦ.  
 
ᓇᑭᓐᖔᕐᒪᖔᖅ ᐱᔾᔪᑎᖃᕐᒪᖔᑦ ᐃᓱᒪᔪᒪᓐᖏᑦᑐᖓ 
ᑭᓯᐊᓂ ᑐᑭᓯᓇᓱᑦᑐᒍᑦ ᑕᐃᒪᓐᓇ ᓇᑭᓐᖔᕐᒪᖔᑦ 
ᐊᒻᒪ ᐊᕕᑦᑐᖅᓯᒪᖃᑎᒋᔭᕗᑦ ᒐᕙᒪᒃᑯᓐᓂ 
ᑐᑭᓯᐅᒪᓇᓱᑦᑎᐊᕋᑉᑕ ᖃᓄᖅ ᐃᒪᖅ 
ᓇᑭᖔᖃᑦᑕᕐᒪᖔᑦ. ᐃᓛᓐᓂ ᓇᖕᒥᓂᖃᖅᑐᐃᑦ 
ᐆᑦᑐᕋᕈᒪᖔᕋᑉᑎᒍ ᐃᓛᓐᓂ ᐊᖏᖃᑦᑕᖏᒻᒪᑕ 
ᐃᒪᖏᑦ ᖃᐅᔨᓴᖅᑕᐅᖁᔨᖃᑦᑕᖏᒻᒪᑕ ᐃᓚᖏᑦ, 
ᑭᓯᐊᓂ ᑐᑭᓯᓇᓱᑦᑎᐊᖅᑕᕗᑦ ᓇᑭᓐᖔᕐᒪᖔᑦ 
ᑕᐃᒪᐃᓐᓇᐃᓐᓂᖅ. ᒫᓐᓇ 
ᖃᓛᖅᑎᑦᓯᔭᕆᐊᖃᖅᑑᔭᕋᔭᖏᒃᑲᓗᐊᕐᒪᑦ 
ᓂᒡᓚᓱᓐᓂᖅ 50-ᒥᖃᑦᑕᑎᒡᓗᒍ. 
ᖃᐅᔨᒪᑎᑦᓯᓐᓂᐊᖅᐸᓯ ᐊᒻᒪ ᑎᑭᕌᕐᔪᐊᒃᑯᑦ 
ᖃᐅᔨᒪᑎᓐᓂᐊᕆᕙᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ ᒥᓂᔅᑕ. (ᑐᓵᔨᑎᒍᑦ) 
ᑎᒍᒥᐊᖅᑕᕋ ᑕᕝᕙᓂ ᑐᒃᓯᕋᐅᑕᐅᓯᒪᔪᖅ ᐊᕐᕌᓂ 
ᐋᒃᑑᔾᕙᒥᓗ ᒪᑐᓚᐅᖅᖢᓂ. ᑖᓐᓇ 
ᐋᖅᑭᒋᐊᕈᑎᒃᓴᖓᓂᑦ ᐃᒪᖃᐅᑎᖃᕐᕕᖓ ᐊᒻᒪᓗ 
ᖃᐅᔨᓴᖅᑕᐅᓂᖓ ᑕᐃᑲᓂ ᑎᑭᕌᕐᔪᐊᕐᒥ. ᑖᓐᓇ 
ᑐᒃᓯᕋᕈᑕᐅᓚᐅᖅᑐᖅ ᐸᕐᓇᒃᑕᐅᔪᖅ ᐊᕙᑎᑦ 
ᖁᓕᓪᓗᓂᑦ ᐊᕐᕌᒍᓄᑦ  

ᐃᒪᖓᑦ ᑕᐅᑐᒐᓱᒻᒪᑕ ᐊᕕᑦᑐᖅᓯᒪᒻᒪᑦ 
ᐊᕐᕕᓂᓕᐅᑉᓗᑎᒃ ᐊᕕᑦᑐᖅᓯᒪᓂᕆᔭᖏᑦ ᑖᓐᓇ 
ᖃᓄᐃᓕᖓᓕᕐᒪᖔᑦ ᐱᓕᕆᐊᖑᔪᖅ, ᐅᑉᓗᒥᒧᑦ 
ᖃᓄᐃᓕᖓᕙ? ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᒥᓂᔅᑐ ᑯᓱᒐᖅ. 
 
ᐊᖓᔪᖅᑳ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᒪᓐᓇ ᐅᖃᖅᑎᑦᓯᔩ, ᑖᓐᓇ 
ᓂᕈᐊᓚᐅᕋᑉᑕ ᑎᓚᓐ, ᑖᒃᑯᐊ ᒫᓐᓇ 
ᓄᓇᓕᖁᑎᖓᓐᓂᑦ ᑕᐃᑲᓂ ᑎᑭᕌᕐᔪᐊᕐᒥ 
ᐅᓄᒃᓴᓘᓐᓃᑦ ᑲᑎᖃᑎᒋᓂᐊᖅᑕᖏᑦ ᑖᒃᑯᐊ 
ᑎᓚᓐᑕᐅᖅ ᐱᓕᕆᔨᖏᑦ ᐊᒻᒪ ᓄᓇᓕᓐᓂ 
ᑎᑎᕋᕐᕕᑦᑎᓐᓂ ᑲᒪᖃᑦᑕᖅᑐᐃᑦ ᐊᖏᔪᓂᑦ 
ᑲᒪᒋᔭᖃᖃᑦᑕᖅᑐᐃᑦ ᐃᓚᐅᖃᑕᐅᓂᐊᕐᒥᔪᑦ 
ᐅᔾᕙᓘᓐᓃᑦ ᐃᓚᐅᔪᐃᑦ ᒫᓐᓇ, ᐅᖃᐅᓯᖃᖅᑎᒡᓗᒋᑦ 
ᑖᔅᓱᒪ ᒥᒃᓵᓄᑦ ᐊᒻᒪ ᖃᓄᐃᓕᐅᕈᒪᒻᒪᖔᑖ 
ᐸᕐᓇᕐᓂᖓ ᐃᒪᖅ ᐋᖅᑭᒋᐊᖅᑕᐅᔾᔪᑎᒋᓗᒍᒪᓪᓗᒍ 
ᑕᐃᑲᓂ ᑎᑭᕌᕐᔪᐊᒥ. ᖃᐅᔨᒪᑎᑉᓂᐊᖅᐸᑉᓯ 
ᖃᓄᐃᓕᕐᒪᖔᑦ ᖃᐅᔨᒪᑎᖃᑦᑕᕐᓂᐊᑉᐸᓯ. 
ᖁᔭᓐᓇᒦᒃ, ᐅᖃᖅᑏ.   
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ 
ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 
 
ᐊᐱᖅᑯᑦ 311 - 5(2): ᐅᖅᓱᐊᓘᑉ ᐳᔪᕐᓗᖓ 

ᑲᖏᖅᖠᓂᐅᑉ ᖃᐅᒻᒪᖅᑯᑎᖃᕐᕕᖓᓂ 
(ᑕᐅᑐᓐᖏ) 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ 
ᒥᓂᔅᑕᕆᔭᐅᔪᖅ ᖁᓪᓕᕐᒧᑦ ᐊᐱᖅᓱᕈᒪᒐᒃᑯ, 
ᓱᖑᑳᓪᓚᒃᑲᒪ.  
 

(ᑐᓵᔨᑎᒍᑦ) ᖁᓪᓕᖅ ᖃᐅᒻᒪᖅᑯᑎᓕᕆᔨᒃᑯᑦ 
ᖃᐅᔨᑎᑕᐅᓚᐅᕋᒪ ᑕᒪᓐᓇ ᐳᔪᖅ ᖃᐅᒻᒪᖅᑯᑎᒥᑦ 
ᑲᖏᖅᖠᓂᕐᒥ ᐳᔪᐊ, ᑕᒪᓐᓇ ᐳᔪᐊ ᐊᓄᕌᕋᖓᑦ 
ᐅᐊᖕᓂᖅᑐᒥᒃ ᐋᓐᓂᐊᕐᕕᒻᒧᑦ ᑐᕌᓕᖃᑦᑕᕐᒪᑦ 
ᐋᓐᓂᐊᕐᕕᒻᒥ ᐳᕙᖏᑦᑎᒍᑦ ᐱᓴᕋᐃᑎᓪᓗᒋᑦ ᐊᒻᒪᒪ 
ᑎᒥᖏᑦᑎᒍᑦ ᓈᒻᒪᒃᓴᓐᖏᒃᖢᑎᒃ ᐅᓗᕆᐊᓱᒃᖢᑎᒃ 
ᐊᓂᖅᓵᖅᑐᑦᓯᐊᕈᓐᓃᖃᑦᑕᕐᒪᑕ ᐅᕝᕙᓘᓐᓃᑦ 
ᐊᓂᖅᓵᖅᑐᑦᓯᐊᓐᖏᓐᓂᖓ 
ᐱᐅᔪᓐᓃᖅᐹᓪᓕᕈᑕᐅᖃᑦᑕᕐᒪᑦ.  
 
ᖃᓄᐃᓕᐅᕋᔭᖅᐸ ᒥᓂᔅᑕ ᑖᓐᓇ ᑲᖏᖅᖠᓂᕐᒥ 
ᖃᐅᒻᒪᖅᑯᑎᓕᐅᕈᑎ ᐳᔪᖓ ᐋᓐᓂᐊᕐᕕᖕᒧᑦ 
ᑎᑭᖃᑦᑕᖁᓇᒍ? ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᒋᔭᖃᖅᑐᖅ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᖓᓂᒃ, 
ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᐱᓕᕆᔫᒐᓗᐊᑦ ᓄᑖᕈᕆᐊᖅᓯᒐᓱᑦᑐᑎᑦ 
ᐊᑕᖏᐸᓗᒃᑐᑎᑦ ᖃᐅᒪᓕᐅᕐᕕᐅᖃᑦᑕᖅᑐᓂᑦ 
ᐊᐅᓚᐅᑎᖃᕐᕕᐅᔪᓂᑦ ᓄᓇᓕᖕᓂ. ᑖᒃᑯᐊ 
ᑕᐃᒪᐃᖁᓇᖅᑑᒐᓗᐊᕐᖏᓛᑦ ᓄᑖᑦ ᐋᖅᑭᖅᑎᑕᐅᔪᑦ 
ᒥᑭᓪᓕᕚᓪᓕᑎᑦᑎᖁᓇᖅᑑᒐᓗᐊᑦ ᑕᒪᒃᑯᓂᖓ 
ᑎᐹᕿᓂᐅᖃᑦᑕᖅᑐᓂᑦ ᐳᔪᖅ 
ᐃᓯᐊᕿᓂᐅᖃᑦᑕᖅᑐᓂᓪᓗ ᐅᖅᓱᐊᓗᑦᑐᖅᑐᓄᑦ 
ᐊᐅᓚᐅᑎᓄᑦ ᐋᓂᐊᖃᑦᑕᖅᑐᓄᑦ ᓄᓇᓕᑦᑎᓐᓂ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᔾᔨᓐᖑᐊᒥᒃ ᑕᕝᕗᖓ ᒪᓕᒐᓕᐅᕐᕕᒻᒨᕆᓂᐊᕋᒪ 
ᐅᐊᑦᑎᐊᕈᒃᑲᓐᓂᖅ. ᑕᐃᓐᓇ ᐃᓯᐊᕿᐊᓗᖏᓛᒃ 
ᐅᖃᐅᓯᕆᖅᑲᐅᒐᒃᑯ ᑲᖏᖅᓯᓂᕐᒥ 
ᐆᒻᒪᖅᑯᑎᓕᐅᕐᕕᒻᒦᓐᖔᖅᑐᑦ. ᐊᑯᓂ ᑕᐃᒫᒃ 
ᓇᐃᒪᔪᖃᖃᑦᑕᕐᓗᓂ ᐋᓐᓂᐊᓕᕈᑕᐅᒍᓐᓇᕐᖓᑦ. 
ᐊᓪᓛᑦ ᐳᕙᓪᓗᓕᕈᑕᐅᒍᓐᓇᐸᓪᓚᐃᒻᒪᑦ. ᐊᒻᒪᑦᑕᐅᖅ 
ᑕᖅᑐᕐᓗᒍᑎ ᑭᓱᑦ, ᐅᖃᐅᓯᖃᕋᒪᐃᓛᒃ ᒫᓐᓇ  



ᕿᑎᖅᑰ, ᕕᕝᕗᐊᕆ 21, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 
 

2035 

ᐅᐊᓐᓇᒥ ᐊᓄᕆᐅᖃᑦᑕᖅᑐᒥᒃ. ᑕᑉᐹᓐᖓᑦ 
ᑎᑦᑕᐅᖃᑦᑕᕐᖓᑦ ᐊᓄᕌᓕᕋᐃᒻᒪᑦ. ᒥᓂᔅᑕ 
ᐊᐱᕆᔭᕋ, ᐋᖅᑭᑦᑎᕆᓯᒪᒻᒪᖔᔅᓯ ᖃᖓᒃᑯᑦ 
ᐱᓕᕆᐊᖑᒐᔭᕐᒪᖔᑕ ᐊᓯᖏᓐᓂᒃ ᐊᐅᓚᐅᑎᓂᒃ 
ᐃᓱᒫᓘᑎᖃᓐᖏᑦᑐᖓ. ᑲᖏᖅᓯᓂᕐᒥᑐᐊᖅ ᒫᓐᓇ 
ᐊᐱᖅᑯᑎᖃᕋᒪ.  
 
ᐅᓪᓗᓂᑦ ᐋᖅᑭᑦᑎᕆᓯᒪᕕᓰ ᑖᒃᑯᓄᖓ 
ᐱᓕᕆᕕᔅᓯᖕᓄᑦ ᕿᒥᕐᕈᔭᐅᓛᕐᓗᓂ ᑖᓐᓇ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᑲᖏᖅᓯᓂᕐᒥ ᑕᐃᓐᓇ 
ᐆᒻᒪᖅᑯᑎᓕᐅᕐᕕᒃ ᖃᐅᒪᓕᐅᕐᕕᒃ 
ᐅᒡᒍᓇᖅᑑᒐᓗᐊᕐᖏᓛᒃ ᐊᓄᕌᑦ ᑕᑉᐹᓐᖓᑦ 
ᐊᓄᕌᔾᔮᓲᖑᒻᒪᑦ ᖃᓂᒌᑦᑐᑎᓪᓗ ᑖᒃᑯᐊ ᐃᒡᓘᒃ. 
ᑕᑯᓐᓈᕋᓗᐊᖅᑐᒍᑦ ᑲᖏᖅᓯᓂᕐᒧᑦ ᒫᓐᓇ ᐃᓛᒃ 
ᐱᓕᕆᐊᖑᒻᒪᑦ ᒫᓐᓇ. ᐅᖃᐅᑎᒍᓐᓇᓐᖏᑲᓚᐅᕆᒃᑭᑦ 
ᖃᖓ ᐱᔭᕇᖅᑕᐅᒐᔭᕐᒪᖔᖅ. ᑭᓯᐊᓂ 
ᕿᒥᕐᕈᔭᕋᓗᐊᕗᑦ ᑕᐃᓐᓇ ᐆᒻᒪᖅᑯᑎᓕᐅᕐᕕᐅᔪᖅ 
ᑲᖏᖅᓯᓂᕐᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᒥᓂᔅᑕᕆᔭᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ 
ᐱᒍᓐᓇᖅᓯᑐᐊᓪᓚᕆᑉᐸᑦ 
ᑲᒪᒋᒋᐊᖃᖅᑑᔮᖅᑕᕋᓗᐊᖓ. ᑕᐃᓐᓇ 
ᐊᑦᑐᐃᖃᑦᑕᕐᖓᑦ ᐃᓯᐊᕿᓂᐅᔪᖅ 
ᐅᖅᓱᐊᓗᑦᑐᖅᑐᒥᒃ ᑲᖏᖅᓯᓂᕐᒥᐅᓂᑦ, ᐊᒻᒪᑦᑕᐅᖅ 
ᐊᑦᑕᓇᖅᑐᒦᓕᕐᖓᑕ ᐃᓄᐃᑦ. ᑕᐃᒫᓪᓗ 
ᐊᓂᖅᓵᖅᑐᖅᑕᐅᓪᓗᑎᑦ ᓂᐅᖅᑕᖅᑕᐅᓪᓗᑎᒃ 
ᐅᖅᓱᐊᓗᒦᓐᖔᖅᑐᖅ ᐃᓯᐊᕿᒃ. ᐃᓱᒫᓗᓇᓪᓚᕆᒻᒪᑦ. 
ᑕᐃᒃᑯᐊ ᒥᑭᔫᑎᑯᓗᐃᑦ, ᒥᑭᔫᑎᕖᓐᖔᓗᐃᑦ 
ᐳᔪᕐᓃᓲᑦ ᓂᐅᖅᑲᖅᑕᐅᖃᑦᑕᕐᖓᑕ 
ᓂᐅᖅᑕᖅᑕᐅᖃᑦᑕᕐᖓᑕ. ᑕᐃᒫᓪᓗ ᐳᕙᖓᓂ 
ᐱᐅᒍᓐᓃᑎᑦᑎᒍᓐᓇᖅᑐᑎᑦ. 
ᐳᕙᓪᓗᑎᑦᑎᐊᒻᒪᕆᒍᓐᓇᖅᑐᑎᓪᓗ. ᒥᓂᔅᑕ  

ᐊᖏᕈᓐᓇᖅᑳ ᑕᐃᓐᓇ ᐆᒻᒪᖅᑯᑎᓕᐅᕐᕕᐅᔪᖅ 
ᐅᖅᓱᐊᓗᒃᑐᖅᑐᖅ ᑲᖏᖅᓯᓂᕐᒥ ᕿᒥᕐᕈᔭᐅᖁᓪᓗᒍ 
ᐱᒍᓐᓇᖅᓯᓗᐊᓪᓚᕆᑉᐸᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐱᖅᑯᑎᒥᒃ 
ᑐᓴᕋᑖᓐᖏᓐᓇᒪ ᒥᓂᔅᑕ ᑕᒪᓐᓇ 
ᓂᓪᓕᕐᕕᒋᔪᒪᒍᕕᐅᒃ, ᒥᓂᔅᑐ ᐃᖃᓪᓗᐊᖅ, 
ᐃᓱᒪᖅᓱᖅᑯᑎᑦ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᐄ, ᑖᓐᓇ ᒪᓕᒐᓕᐅᖅᑎ 
ᐅᖃᐅᑎᒍᒪᑐᐃᓐᓇᖅᑕᕋ ᑲᖏᖅᓯᓂᖅ ᑖᓐᓇ 
ᐃᓚᒋᔭᐅᒻᒪᑦ ᑲᒪᒋᔭᐅᔪᓄᑦ. ᑕᐃᒪ ᒐᕙᒪᑐᖃᒃᑯᓐᓂᑦ 
ᑮᓇᐅᔭᓂᑦ ᓴᖅᑮᔪᖃᓛᕐᒥᒻᒪᑦ ᐅᑭᐅᖅᑕᖅᑐᒥ 
ᐆᒻᒪᖅᑯᑎᓕᕆᔾᔪᑎᔅᓴᓂᑦ. ᑕᐃᑯᖓ ᑕᐃᒃᑯᐊ 
ᑎᑭᓚᐅᓐᖏᓐᓂᖏᓐᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᐃᖅᑲᓇᐃᔭᖅᑎᓂᖏᑦ ᕿᒥᕐᕈᖁᓯᒪᔭᒃᑲ ᑕᐃᔅᓱᒥᖓ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ.  
 
ᐊᐱᖅᑯᑦ 312 - 5(2): 

ᐃᓱᒪᓕᕆᔨᖃᕆᐊᖃᕐᓂᖓ (ᖁᐊᓴ) 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᐸᒃᑲ 
ᓄᓇᖅᑲᑎᒃᑲ ᐃᒡᓗᓕᖕᒥᐅᑦ. ᑕᒫᓂ ᐅᓪᓗᒥ 
ᖃᓪᓗᓇᐅᔭᓚᐅᐱᓪᓛᔪᓐᓂᐊᕐᒥᒐᒪ ᖃᓪᓗᓈᑎᑐᑦ 
ᐃᓕᓐᓂᐊᖅᑎᑕᐅᓯᒪᖕᒥᒐᒪ ᐅᖃᕆᐅᖅᓴᕐᓂᖅ.  
 
(ᑐᓵᔩᑎᒎᓕᖅᑐᖅ) ᐅᖃᖅᑏ, ᒫᓐᓇ ᐊᐱᖅᑯᑎᒃᑲ 
ᑐᕌᖅᑎᒍᒪᔭᒃᑲ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᒥᓂᔅᑕᖓᓄᑦ. ᖃ 
 
ᐅᔨᒪᒐᒪᐃᓛᒃ ᐃᑉᐸᔅᓴᖅ ᑲᑎᒪᓂᖃᖅᑎᓪᓗᑕ 
ᑲᑎᒪᑐᐃᓐᓇᕐᓂᖃᖅᑎᓪᓗᑕ 
ᑭᐅᔭᐅᖃᑦᑕᓚᐅᕋᓗᐊᖅᑐᖓ ᒥᓂᔅᑕᒧᑦ  
ᐊᐱᖅᓱᑎᓪᓗᖓ. ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ 
ᐊᒥᓱᑦ ᓄᓇᓖᑦ ᓄᓇᕗᒻᒥ 
ᐃᑲᔪᖅᑕᐅᑲᓐᓂᕆᐊᖃᕐᖓᑕ ᐃᓱᒪᓕᕆᔪᑎᔅᓴᓂᑦ 
ᐊᒻᒪ ᐊᔪᓕᕈᑎᖃᖅᓯᒪᔪᓂᒃ ᐃᑲᔪᕈᑎᔅᓴᖏᓐᓂ.  



ᕿᑎᖅᑰ, ᕕᕝᕗᐊᕆ 21, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᒋᓚᐅᖅᑕᕋᓗᐊᒃᑲ ᑐᑭᓯᒃᑲᓐᓂᕈᑎᔅᓴᐃᑦ ᒥᓂᔅᑕ 
ᐊᓪᓚᕝᕕᖓᓃᖔᖅᑐᐃᑦ ᐱᔾᔪᑎᖃᖅᑐᐃᓂᓛᒃ 
ᐃᓱᒪᓕᕆᓂᕐᒥ ᐃᖅᑲᓇᐃᔭᖅᑎᒋᔭᑦᑎᓐᓂ ᓄᓇᕗᒻᒥ. 
ᑭᓯᐊᓂ ᖃᐅᔨᒪᒐᒪ ᐅᓪᓗᒥᐅᔪᖅ 
ᐃᓱᒪᓕᕆᔨᑕᖃᓐᖏᑦᑐᖅ ᐊᔪᓕᕈᑎᖃᖅᓯᒪᔪᓄᑦ 
ᐃᖅᑲᓇᐃᔭᖅᑎᑕᖃᓐᖏᑦᑐᖅ ᐃᒡᓗᓕᒻᒥ.  
 
ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐅᓪᓗᒥ 
ᖃᓄᐃᓕᖓᓕᕐᒪᖔᖅ? ᖃᖓᓗ ᓂᕆᐅᓛᕐᒪᖔᑕ 
ᐃᖅᑲᓇᐃᔭᖅᑎᑖᓛᕐᓗᑎᑦ ᐃᓱᒪᓕᕆᔨᒥ 
ᐊᔪᓕᕈᑎᖃᖅᓯᒪᔪᓄᓪᓗ ᐃᑲᔪᖅᑎᒥ ᐃᒡᓗᓕᒻᒥ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, 
ᒥᓂᔅᑐ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐃᑉᐸᔅᓴᖅ ᐊᐱᕆᒻᒪᖔᒪ ᑕᐃᒫᒃ 
ᑖᒃᑯᐊ ᑐᔅᓯᕌᕆᓚᐅᕋᒃᑭᑦ ᐃᖅᑲᓇᐃᔭᖅᑎᓐᓂ. ᓱᓕ 
ᕿᒥᕐᕈᔭᐅᒻᒪᑕᒎᖅ ᖃᖓ ᑖᓐᓇ ᑖᒃᑯᐊ ᖃᖓ 
ᐃᖅᑲᓇᐃᔮᔅᓴᑦ ᓴᖅᑭᓛᕐᒪᖔᑕ ᓱᓕ 
ᐅᖃᕈᓐᓇᓐᖏᑦᑐᖓ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑐ 
ᖁᐊᓴ.  
 
ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 
ᖁᔭᓕᔪᖓᐃᓛᒃ. ᐊᒥᓱᑲᓪᓚᐅᒻᒪᑕ ᐃᓱᒪᓕᕆᔩᑦ 
ᐋᓐᓂᐊᓯᐅᖅᑏᑦ ᐊᒻᒪ ᐃᓱᒪᓕᕆᔪᓐᓇᖅᑐᐃᑦ 
ᐋᓐᓂᐊᓯᐅᖅᑏᑦ ᓄᓇᕗᒻᒥ ᐃᑲᔪᕆᐊᖃᑦᑕᖅᑐᐃᑦ 
ᐊᒻᒪᓗ ᑕᐃᒃᑯᐊ ᓄᓇᓕᓐᓄᑦ ᐳᓚᕋᖃᑦᑕᓲᑦ 
ᖁᐊᖅᓵᖅᓯᒪᔪᓂᒃ ᐃᑲᔪᖅᑎᐅᖃᑦᑕᖅᑐᐃᑦ 
ᓄᓇᓕᓐᓅᖃᑦᑕᕈᓐᓇᓲᖑᒻᒪᑕ 
ᐃᑲᔪᖅᑕᐅᒋᐊᖃᓪᓚᕆᑦᑐᖃᓕᕋᐃᒻᒪᑦ. ᑭᓯᐊᓂᓕ 
ᑕᐃᒪᐃᒃᑲᓗᐊᖅᑎᓪᓗᒍ ᐱᒻᒪᕆᐊᓘᒻᒥᔪᖅᑕᐅᖅ 
ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐱᕙᓪᓕᐊᑎᑦᑎᑉᐸᑕ ᓄᓇᓕᓐᓂ ᐊᔪᕈᓐᓃᖅᓴᐃᓗᑎᑦ 
ᐃᓱᒪᓕᕆᔪᓐᓇᕋᔭᖅᑐᓂᒃ ᐊᔪᓕᕈᑎᖃᖅᓯᒪᔪᓄᓪᓗ 
ᑲᒪᒍᓐᓇᕋᔭᖅᑐᓂᒃ ᑖᕗᖓᓕᒫᖅ. 
 
ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑳ ᐱᓕᕆᕕᖓ 
ᖃᓄᐃᓕᐅᕐᒪᖔᖅ ᖃᐅᔨᒪᑦᑎᐊᕋᓱᑦᑐᑎᑦ ᑕᒪᒃᑯᐊ 
ᐃᓱᒪᓕᕆᔩᑦ ᐱᔨᑦᑎᕋᐅᑏᑦ 
ᐊᑐᐃᓐᓇᐅᓂᐊᕋᓗᐊᕐᒪᖔᑕ ᐃᒡᓗᓕᒻᒥ? ᖁᔭᓐᓇᒦᒃ,  

ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐅᖃᐅᓯᖃᕋᐃᒐᑦᑕ 
ᐃᓱᒪᓕᕆᓂᕐᒧᑦ ᐱᓗᐊᖅᑐᒥᓛᒃ ᐊᔪᓕᕈᑎᖃᖅᓯᔪᓂᒃ 
ᐊᒻᒪ ᖁᐊᖅᓵᖅᓯᒪᔪᓂᒃ ᐃᓱᒪᓕᕆᓂᕐᒥᒃ ᐃᑉᐸᔅᓴᖅ 
ᑮᓇᐅᔭᓂᒃ ᓴᖅᑮᓪᓗᑕ $5 ᒥᓕᐊᓂᒃ 
ᐃᓕᓯᓂᐅᓴᓂᕋᓚᐅᕋᒪ ᑕᐃᒪᐃᑦᑐᓄᑦ 
ᑐᕌᖓᓂᐊᖅᑐᓂᒃ ᐱᖓᓲᓕᖅᑲᖓᓪᓗᓂ. ᑖᓐᓇ 
ᓯᕗᓪᓕᖅ ᐱᒻᒪᕆᐅᓂᖅᐹᖑᕙᓪᓚᐃᔪᖏᓛᖅ 
ᓄᓇᓕᓐᓂ ᐱᒋᐊᖅᑎᑕᐅᓯᒪᔪᐃᑦ 
ᐃᑲᔪᕈᑕᐅᒐᓱᑦᑐᐃᑦ. ᑕᒪᔾᔭ ᓄᓇᓕᓐᓂ 
ᐊᔭᐅᕆᔪᖃᖅᑎᓪᓗᒍ ᓱᒋᐊᕈᑎᔅᓴᐃᑦ ᐃᓚᖃᖅᑐᑎ 
ᐊᐅᓪᓚᐅᔾᔨᖃᑦᑕᓂᕐᒥ ᑕᒪᒃᑯᓂᖓ.  
 
ᓂᕈᐊᖅᓵᕆᓯᒪᓐᖏᒃᑲᓗᐊᖅᑐᒍᑦ ᓱᓕ ᓄᓇᓕᓐᓂ 
ᑮᓇᐅᔭᑦ ᑖᒃᑯᐊ ᐊᖏᖅᑕᐅᓪᓚᕆᒌᓚᐅᖅᑎᓪᓗᒋᑦ 
ᑭᓯᐊᓂ ᑕᒪᒃᑯᐊ ᐱᒋᐊᕈᓐᓇᓛᕐᒥᒻᒪᑕ. 
ᐅᖃᓪᓚᕆᒍᓐᓇᓐᖏᑦᑐᖓ ᒫᓐᓇ ᖃᓄᓪᓚᑦᑖᖅ 
ᐱᔨᑦᑎᕋᐅᑎᓂᒃ ᐊᑐᐃᓐᓇᐅᑎᑦᑎᓂᐊᕐᒪᖔᑦᑕ 
ᐃᒡᓗᓕᒻᒥ.  
 
ᑭᓯᐊᓂ ᐃᓕᓴᖅᓯᔪᐃᓐᓇᐅᔪᒍᑦ 
ᐱᒡᒐᓇᖅᑐᐊᓘᖃᑦᑕᖅᓯᒪᒻᒪᑦ ᐊᕐᕌᒍᓂ 
ᒪᕐᕉᓕᖅᑑᓐᓂᒃ. ᑎᑭᑎᑦᑎᖃᑦᑕᕆᐊᖃᒻᒪᕆᓯᒪᓪᓗᑕ 
ᑕᐃᒃᑯᓂᖓ ᐳᓚᕋᑦᑎᐅᖃᑦᑕᖅᑐᓂᒃ ᐃᑲᔪᖅᑎᓂᒃ. 
ᖃᐅᔨᒪᔪᒍᑦ ᐃᒡᓗᓕᒃ ᑖᓐᓇ ᐃᓚᖓ 
ᓯᕗᓪᓕᐅᑎᒋᐊᓕᑦᑎᓐᓄᑦ ᐃᓚᒋᔭᓪᓚᕆᐅᒻᒪᑦ. 
ᑕᐃᒫᓪᓗ ᓄᓇᓕᓐᓂ ᐱᒋᐊᓕᖏᓪᓗ 
ᓇᓗᓇᐃᑦᑐᑕᐅᑦᑎᐊᕆᐊᖃᖅᑐᑎᒃ. ᑕᐃᒫᓪᓗ 
ᑲᔪᖏᑦᑎᐊᖅᑐᖓ ᑕᑯᓛᕐᓂᐊᖅᑐᒋᓪᓗᖓ 
ᐅᖃᖃᑎᖃᖃᑦᑕᓛᕐᓂᐊᖅᑐᒋᓪᓗᖓᓗ ᑖᔅᓱᒥᖓ 
ᒪᓕᒐᓕᐅᖅᑎᒥ ᐱᒍᒪᔭᖏᑦ ᐅᖃᐅᓯᕆᓗᑎᒍ 
ᓄᓇᓕᖓᓄᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅᑐ 
ᖁᐊᓴ.  
 



ᕿᑎᖅᑰ, ᕕᕝᕗᐊᕆ 21, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᐊᓴ (ᑐᓵᔨᑎᒍᑦ): ᐅᖃᖅᑏ, ᑖᓐᓇ ᐃᒡᓗᓕᒃ 
ᐃᓅᒍᓐᓃᕐᕕᐅᓯᒪᓕᕐᖓᑦ ᐊᒥᓱᑲᓪᓛᓗᓐᓄᑦ 
ᑕᖅᑭᓂᒃ ᖃᑦᑏᓇᕈᓗᓐᓂ ᐊᓂᒍᖅᓯᒪᔪᓂᒃ. ᑖᒃᑯᐊᓗ 
ᐃᒡᓗᓕᒻᒥᐅᑕᐃᑦ ᐊᒥᓱᐊᖅᓗᐊᖅᑐᐊᓗᒃ 
ᐃᓗᕕᖅᓯᒋᐊᖃᖅᓯᒪᓕᕐᒪᑕ ᐃᓅᖃᑎᒻᒥᓂᒃ. ᑖᓐᓇ 
ᒥᓂᔅᑕ ᓇᓗᓇᐃᖅᓯᓯᒪᔪᖅ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᒡᒎᖅ 
ᐊᖏᖅᓯᒪᓂᖃᑦᑎᐊᕐᖓᑕ ᐱᕙᓪᓕᐊᑎᑦᑎᓂᐊᕐᓗᑎᒃ 
ᐃᓱᒪᓕᕆᔨᓂᒃ ᐊᔪᓕᕈᑎᖃᖅᓯᒪᔪᓂᒃ 
ᐃᑲᔪᖅᑎᐅᔪᓂᒃ. ᒥᓂᔅᑕ ᐊᖏᕈᓐᓇᖅᑳ 
ᖃᐅᔨᒪᑦᑎᐊᕋᓱᓐᓂᐊᕐᓂᕋᕐᓗᓂ 
ᐃᑲᔪᖅᓯᑕᐅᑦᑎᐊᖅᑐᓂᑦ ᐃᓱᒪᓕᕆᔨᓂᑦ 
ᐋᖅᑭᑦᑎᕆᔪᖃᓛᕐᖓᑦ ᐃᓪᓗᓕᒻᒥ 
ᐱᒍᓐᓇᖅᓯᑐᐊᓪᓚᕆᑉᑕ? 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑕᐃᒫᒃ ᓱᓖᓛᒃ ᖁᔭᓕᒃᑲᓂᖅᑲᕋ 
ᑖᓐᓇ ᒪᓕᒐᓕᐅᖅᑎ ᑕᒪᒃᑯᓂᖓ 
ᐊᔭᐅᕆᔾᔪᑎᖃᕐᖓᑦ ᓄᓇᓕᒻᒥᓂᒃ ᐱᒍᒪᔭᖏᓐᓂᒃ. 
ᑕᒪᒃᑯᐊᓕ ᐱᓪᓗᒋᑦ ᐃᔅᓯᕚᖃᑎᒋᒋᐊᖃᕋᔭᖅᑕᕋ 
ᑲᑎᒪᖃᑎᒋᑲᐃᓐᓇᕐᓗᒍ ᐃᖅᑲᓇᐃᔭᖅᑎᒃᑲᓗ ᑖᓐᓇ 
ᒪᓕᒐᓕᐅᖅᑎ, ᑭᓱᓪᓚᒃᑖᓂᒃ ᓇᓗᓇᐃᖅᓯᓯᒪᒻᒪᖔᖅ. 
ᐃᑲᔪᖅᓱᑕᐅᑦᑎᐊᖅᑐᓂ ᐃᓱᒪᓕᕆᔨᓂᑦ 
ᖃᓄᐃᑦᑐᓂᑦ ᓴᖅᑭᑯᔨᒻᒪᖔᖅ ᐃᓪᓗᓕᒻᒧᑦ. ᑕᐃᒪᓗ 
ᑖᒃᑯᐊ ᐊᔪᓕᕈᑎᖃᖅᓯᒪᔪᓄᑦ ᖁᐊᖅᓵᖅᓯᒪᔪᓄᓪᓗ 
ᐃᑲᔫᑎᒋᔭᒐᖅᑕᑎᓐᓄᑦ ᐃᓚᓕᐅᑎᓗᑎᒍ 
ᐊᑐᓕᖅᑎᐸᓪᓕᐊᓗᑎᒍᓪᓗ. ᑕᕝᕙᓂ 
ᐃᔅᓯᕙᓂᖃᖅᑎᓪᓗᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎ, 
ᒪᓕᒐᓕᐅᖅᑎ ᑕᓯᐅᔭᕐᔪᐊᕐᔪᑦ, ᒥᔅ ᕋᒻᐴᑦ. 
 
ᐊᐱᖅᑯᑦ 313 - 5(2): ᒥᑭᓛᒥᒃ ᐃᑲᕐᕋᖅᓯᐅᑦ 

ᐊᑭᓕᐅᑕᐅᔪᓐᓇᖅᑐᖅ (ᕋᒻᐴᑦ) 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ 
ᓴᓂᑭᓗᐊᕐᒥᐅᑕᐃᑦ.  
 
ᐅᖃᖅᑏ, ᐊᐱᖅᑯᑎᒃᑲ ᒪᓕᒐᓕᕆᓂᕐᒧᑦ ᒥᓂᔅᑕᒧ  

ᑐᕌᖓᓂᐊᖅᑐᑦ, ᑖᓐᓇᓗᑦᑕᐅ ᑮᓇᐅᔭᓕᕆᔨᒃᑯᑦ 
ᒥᓂᔅᑕᖓᑦᑕᐅᖅ ᑖᒃᑯᓂᐊ ᑐᓵᒍᒪᓂᐊᖅᑐᓴᐅᒻᒥᔪᖅ 
ᑕᐃᒻᒫᔅᓴᐃᓐᓇ ᐊᐱᖅᓱᖅᑕᐅᖃᑦᑕᔪᒻᒪᑦ 
ᒫᓐᓇᕈᓘᔪᔪᖅ. 
 
ᓄᓇᕘᒥ ᒥᑭᓂᖅᐹᖅ ᑮᓇᐅᔭᔾᔭᒃᓵᖑᔪᓐᓇᖅᑐᖅ 
ᐊᖏᓪᓕᒋᐊᖅᑕᐅᓚᐅᖅᓯᒪᒻᒪᑦ 2016-ᖑᑎᓪᓗᒍ 
ᐱᖓᓱᐸᓘᓕᖅᑐᑦ ᐊᕐᕌᒍᐃᑦ ᔫᓂ ᐊᕐᕌᓂ, ᒥᓂᔅᑕ 
ᐅᖃᔪᒻᒥᒻᒪᑦ ᒪᓕᒐᓕᐅᕐᕕᒻᒥ ᑖᓐᓇᒎᖅ ᐱᓕᕆᕕᖓ 
ᐅᖃᓕᒫᕐᓗᒋᑦ “ᐊᑐᓕᖁᔭᓕᐅᕐᓂᐊᕋᒪ 
ᐊᓯᔾᔩᖁᔨᓗᖓ ᒥᑭᓂᖅᐹᖑᓗᑎᒃ 
ᑮᓇᐅᔭᒃᓵᖑᔪᓐᓇᖅᑐᓂᒃ ᐅᑭᐊᒃᓵᖓᓂᒃ 2018” 
ᑕᕝᕗᖓ. ᐅᖃᖅᑏ, ᑕᐃᒪᓕ ᐅᐱᕐᖔᖑᓂᐊᓕᕐᒪᑦ 
2019 ᒫᓐᓇᕈᓗᒃ ᖃᓪᓕᔪᕈᓘᒋᓪᓗᓂ, ᖃᖓ ᑕᐃᒪ 
ᓄᓇᕗᒻᒥᐅᑕᐃᑦ ᒥᑭᓂᖅᐹᓂᒃ ᑮᓇᐅᔾᔭᔅᓴᓲᑦ 
ᐊᑭᑦᑐᕆᐊᖅᑕᐅᓛᖅᑲ? ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᕆᓂᕐᒧᑦ, ᒥᓂᔅᑐ 
ᐃᖃᓪᓗᐊᖅ 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒪᓕᒐᓕᐅᖅᑎ 
ᐊᐱᕆᒻᒪᑦ. ᐅᑎᓚᐅᕋᒪ ᑕᐃᒪ 
ᖁᕕᐊᓱᕝᕕᐅᓚᐅᖅᑎᓪᓗᒍ ᐃᖅᑲᓇᐃᔭᖅᑎᒃᑲ 
ᐱᓕᕆᖃᑎᒋᓯᒪᔾᔭ ᑖᒃᑯᓄᖓ ᒥᓂᔅᑕᐃᑦ 
ᑲᑎᒪᔨᕋᓛᖏᓐᓄᑦ ᓴᖅᑭᓛᖅᑕᓐᓂᒃ ᑖᓐᓇᖃᐃ 
ᐅᐱᕐᖔᖑᓂᐊᖅᑐᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᓂᕆᐅᒋᑦᑎᐊᕐᓂᐊᓕᖅᑲᕋ ᑐᑭᓯᒃᑲᓐᓂᕈᑎᔅᓴᖅ. 
ᑕᐃᒪ ᓇᓗᓇᖏᓪᓚᕆᒻᒪᑦ ᐃᓅᒐᓱᐊᕐᓂᐅᑉ ᐊᑭᖓ 
ᓄᓇᕘᒥ ᐊᑭᑐᓂᖅᐹᖑᒻᒪᑕ ᑲᓇᑕᒥ, ᐅᕙᖓᓕ 
ᑕᑯᓐᓈᖅᑕᖓᒍᑦ. ᓄᓇᕘᑦ ᒥᑭᓂᖅᐹᒥᒃ 
ᑮᓇᐅᔾᔭᒃᓵᖑᒍᓐᓇᖅᑎᑕᖓ ᖁᑦᑎᓂᖅᐹᖑᒋᐊᓕᒃ 
ᑲᓇᑕᒥ. 
 
>>ᐸᑦᑕᑐᖅᑐᑦ 

ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ ᕿᒪᑦᑕᐅᓕᖅᑐᖅ 
ᓄᓇᕘᑦ. ᑎᓴᒪᒻᒪᕇᑦ ᑲᓇᑕᐅᑉ ᐊᕕᑦᑐᖅᓯᒪᓂᖏᑦ 
ᐊᒻᒪ ᐊᕕᑦᑐᖅᓯᒪᓂᕋᓛᖏᑦ ᒫᓇᐅᓕᕇᖅᑐᖅ 
ᐅᕝᕙᓘᓐᓃᑦ ᒫᓐᓇᕈᓘᓛᖅᑐᖅ ᖁᑦᑎᓂᖅᓴᓂᒃ 
ᐊᑭᑭᓐᓂᖅᐹᖑᑎᑦᑎᔪᐃᑦ ᑮᓇᐅᔾᔭᔅᓵᖑᔪᓐᓇᖅᑐᓂᒃ. 
ᒐᕙᒪᒃᑯᑦ ᑖᔅᓱᒥᖓ ᐊᖏᖃᑎᖃᖅᑳᑦ 
ᐊᖏᓪᓕᒋᐊᕆᓛᖅᑭᓰ ᒐᕙᒪᐅᓗᓰ 
ᐊᔾᔨᖃᓕᖅᑎᓪᓗᒋᑦ ᐃᐅᓪᐳᑕᒥᑦ ᑖᓐᓇ 
ᖁᑦᑎᓂᖅᐹᖑᒻᒪᑦ ᑲᓇᑕᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑕᕋᑦᑕᐅᖅ 
ᒪᓕᒐᓕᐅᖅᑎ ᐊᐱᕆᒻᒪᑦ. ᐊᖏᖃᑎᒋᓪᓚᕆᒃᑭᒃᑭᑦ. 
ᖁᑦᑎᓂᖅᐹᖑᔪᖅ ᐃᓅᒐᓱᐊᕐᓂᖅ ᓄᓇᕘᒥ, 
ᑲᓇᑕᓕᒫᒥ. ᐃᖅᑲᓇᐃᔭᖅᑎᒃᑲ ᐱᓕᕆᖃᑎᒋᓪᓗᒋᑦ 
ᐊᒻᒪᓗ ᐃᑲᔪᖅᑕᐅᓪᓗᖓᓗ 
ᒪᓕᒐᓕᐅᖅᑎᐅᖃᑎᓐᓄᑦ ᖁᑦᑎᓂᖅᐹᒥᒃ 
ᐋᖅᑮᓛᖅᑐᒍᑦ ᒥᑭᓂᖅᐹᒥᒃ 
ᑮᓇᐅᔾᔭᒃᓵᖑᔪᓐᓇᖅᑐᒥᒃ ᑲᓇᑕᒥ.  
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᑦᑕᐅᖅ ᑭᐅᒻᒪᑦ. ᒪᓕᒐᖅ ᒪᓕᑦᑐᒍ ᒥᓂᔅᑕ 
ᑖᓐᓇ ᐃᖅᑲᓇᐃᔭᖅᑏᑦ ᐱᖁᔭᖓᑦ ᒪᓕᑦᑐᒐ 
ᐊᕐᕌᒍᑕᒫᑦ ᐅᓂᒃᑳᓕᐊᒥᓂᕐᓂ 
ᓴᖅᑮᖃᑦᑕᕆᐊᖃᕐᖓᑦ ᑮᓇᐅᔾᔭᒃᓵᑦ 
ᐊᑦᑎᓂᖅᐹᖑᔪᓂᑦ ᓄᓇᕘᒥ ᑭᓯᐊᓂᓕ 
ᐅᓂᒃᑳᓕᐊᒥᓂᑦ ᑖᒃᑯᐊ ᒫᔅᓯ 2017-ᒥᓂ 
ᓴᖅᑭᖅᑕᐅᓚᐅᖅᓯᒪᓐᖏᑦᑐᑦ. ᓱᒻᒪᓄᓇ 
ᒪᓕᑦᑕᐅᔭᕆᐊᓕᐅᒐᓗᐊᖅ ᒪᓕᑦᑕᐅᕙᓐᖏᓚᖅ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ ᑐᑭᓯᒍᑎᒃᓴᐃᑦ  

ᐱᓯᒪᓐᖏᓇᒃᑭᑦ ᐅᑎᕐᕕᒋᔭᕆᐊᖃᕐᓂᐊᖅᑕᒋᑦ 
ᒥᓂᔅᑕᒥᒃ ᐅᕙᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ, 
ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᒧᑦ, ᒥᔅ 
ᐊᕐᓇᒃᑲᖅ. 
 
ᐊᐱᖅᑯᑦ 314 - 5(2): ᕿᒫᕕᖃᕆᐊᖃᕐᓂᖓ 

ᐃᖃᓗᓐᓂ (ᐊᕐᓇᒃᑲᖅ)  
 
ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᑖᒃᑯᐊ 
ᑐᕌᖅᑎᑦᑐᒪᔭᒃᑲ ᐊᐱᖅᑯᑏᑦ ᑮᓇᔭᓕᕆᔨᒃᑯᓐᓄᑦ. 
 
ᐅᖃᖅᑏ, ᑖᒃᑯᐊ ᐅᖂᑕᖅ ᑕᐃᓐᓇ ᓄᑦᑎᕈᒪᒻᒪᑕ 
ᐊᖏᓂᖅᓴᒧᑦ ᐃᒡᓗᕐᔪᐊᒧᑦ. ᑖᒃᑯᐊ 
ᑐᓐᖓᓱᑦᑎᑦᑎᐊᖁᓪᓗᒋᑦ ᐃᒡᓕᖃᑦᑎᐊᖁᒡᓗᒋᑦ.  
 
ᑐᑭᓯᐅᒪᒐᒪ ᒫᓐᓇ ᒐᕙᒪᒃᑯᑦ ᓄᓇᕗᒻᒥ 
ᑐᓂᓯᖃᑦᑕᕐᒪᑕ $10,000-ᓂᑦ ᑮᓇᐅᔭᓂᑦ 
ᐊᑐᖅᑕᐅᓂᖓᓄᑦ ᐃᒡᓗᕐᔪᐊᒧᑦ. ᒥᓂᔅᑕ 
ᑐᓂᓯᔪᓐᓇᖅᐸ ᐅᒡᓗᒥ ᑖᒃᑯᐊ ᑮᓇᐅᔭᓂᑦ 
ᐃᑲᔪᖅᓯᒍᑕᐅᓂᐊᖅᑐᓂᑦ ᑖᒃᑯᓄᖓ 
ᐊᑐᕈᑕᐅᓂᐊᖅᑐᑦ ᐊᖏᓂᖅᓴᒧᑦ ᐃᒡᓗᕐᔪᐊᒧᑦ 
ᐅᖂᑕ ᐊᖑᑎᓄᑦ ᑖᓐᓇ ᕿᒫᕝᕕᐅᖃᑦᑕᖅᑐᖅ? 
ᖁᔭᓐᓇᒦᒃ, ᐅᖃᖅᑏ, 
 
ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ, ᒥᓂᔅᑐ 
ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ. 
(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖂᑕᖅ, 
ᑖᒃᑯᐊ ᐃᓄᓕᕆᔨᒃᑯᓐᓂ ᒪᐃᔭ ᐊᒻᒪ ᑕᐃᒃᑯᐊᓗ 
ᐱᓕᕆᔪᑦ ᐋᖅᑭᔅᓱᐃᓕᓚᐅᕐᒪᑕ ᐋᖅᑭᔅᓯᓪᓗᑎᒃ  

ᐊᕐᓇᓄᑦ ᐱᔭᕆᐊᖃᖅᑕᖏᓐᓂ ᐊᑭᓂ ᐊᑭᖏᑦ 
ᐋᖅᑭᒃᓱᕐᓗᒋᑦ ᑖᓐᓇ ᑕᐃᑯᖓ ᓄᑖᒧᑦ ᐊᑭᒧᑦ 
ᐱᓇᔭᖅᑐᖅ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᐹᒥ ᐃᓚᒋᐊᕈᑦ, ᒥᔅ 
ᐊᕐᓇᒃᑲᖅ.        
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑐᓴᕈᒪᔪᖓ ᑖᒃᑯᓇᖓᑦ ᐃᓄᓕᕆᔨᒃᑯᓐᓂᑦ. 
ᖃᓄᐃᑦᑐᓂᑦ ᐃᑲᔪᖅᓯᒍᑏᑦ ᐱᔭᐅᔪᓐᓇᕐᓂᐊᖅᐸᑦ? 
ᑐᓗᖅᑕᕈᑕᐅᖃᖅᑕᕐᒪᑕ ᐱᓕᕆᐊᕗᓪᓗ 
ᑲᔪᓯᑦᑎᐊᕐᓂᐊᖅᐸᑦ ᑕᐃᒪᐃᑦᑐᖅᑕᖃᖏᑎᒡᓗᒍ 
ᑮᓇᐅᔭᓂᑦ ᐊᔪᕐᓇᕋᔭᕐᒪᑦ.  
 
ᐅᖃᖅᑏ, ᑖᒃᑯᐊ ᐅᖂᑕᒃᑯᑦ ᐱᓐᓂᖅᐸᑕ 
ᐊᖏᓂᖅᓴᒥᒃ ᐃᒡᓗᕐᔪᐊᒥᑦ, ᑕᐃᒪ 
ᐊᑐᖅᑕᐅᔭᕆᐊᓕᖕᓂᑦ ᐱᔨᑦᑎᕋᕈᑎᖃᑦᑎᐊᕐᓂᐊᖅᑐᑦ 
ᐊᒻᒪᓗ ᖃᓄᖅ ᑕᐃᑲᓃᑦᑐᑦ ᕿᒫᕕᖕᒥ 
ᑕᐃᑲᓃᑎᑕᐅᖃᑦᑕᖅᑐᑦ ᑕᐃᑲᓃᑦᑐᒪᒃᐸᑕᓗ 
ᐃᓕᓐᓂᐊᖅᑎᑕᐅᓗᑎᒃ ᐅᕝᕙᓘᓐᓃᑦ 
ᑲᒪᒋᔭᐅᑦᓯᐊᕐᓗᑎᒃ ᐃᑲᔪᖅᑕᐅᓗᑎᒃ 
ᑕᐃᒪᐃᓕᐅᕈᓐᓇᓐᖏᒻᒪᑕ ᒫᓐᓇ ᒥᑭᓗᐊᕐᒪᑦ.  
 
ᖃᓄᕐᓕ ᑕᐃᒪ ᒥᓂᔅᑕ ᐃᑲᔪᐃᒍᓐᓇᖅᐸ 
ᐅᖂᑕᒃᑯᓐᓂᑦ ᑖᒃᑯᓂᖓ ᐃᓕᓐᓂᐊᑎᑦᑎᔪᓐᓇᖅᐸᑦ 
ᑕᐃᒃᑯᓂᖓ ᐱᔨᑦᑎᕋᕈᑏᑦ ᑖᒃᑯᓄᖓ 
ᐱᔨᑦᑎᖅᑕᖏᓐᓄᑦ ᐊᖑᑎᓄᑦ ᑭᒫᕝᕕᐅᖃᑦᑕᖅᑐᒥᑦ? 
 
ᐅᖃᖅᑎ: ᖁᔭᓐᓇᒦᒃ. ᒥᔅ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᐱᓕᕆᕗᑦ ᑖᒃᑯᓇᖓᑦ  

ᑐᓂᕐᕈᑕᐅᖃᑦᑕᖅᑐᓂᑦ ᑮᓇᐅᔭᓂᑦ ᐅᖂᑕᒃᑯᑦ 
ᖃᓄᐃᑦᑐᓂᑦ ᐱᓕᕆᐊᖃᕐᓂᐊᕐᒪᖔᑕ 
ᐊᑐᖅᑕᐅᓂᐊᖅᑐᓂᑦ. ᑖᒃᑯᓇᖓᑦ 
ᑐᓂᕐᕈᑕᐅᖃᑦᑕᖅᑐᓂᑦ ᐊᐃᑦᑐᕈᑎᓂᑦ ᐱᓇᔭᖅᑐᑦ 
ᑮᓇᐅᔭᓂᑦ ᑕᐃᑯᖓ ᐅᖃᕐᕕᐅᖃᑦᑕᕈᔪᖕᒪᑕ 
ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᐊᕐᓇᒃᑲᖅ.      
 
ᐊᕐᓇᒃᑲᖅ (ᑐᓵᔨᑎᒍᑦ): ᑖᓐᓇ ᑭᐅᒐᕕᑦ ᖁᔭᓐᓇᒦᒃ. 
ᑖᒃᑯᐊ ᐅᑕᖅᑭᑐᐃᓐᓇᖅᑎᓐᓂᐊᕈᔅᓯᐅᖅ 
ᖃᐅᔨᒪᑦᑎᐊᖅᑰᕋᕕᑦ ᐱᔭᐅᔭᕆᐊᓖᑦ ᑕᐃᒃᑯᓄᖓ 
ᐅᖂᑕᒃᑯᓐᓄᑦ. ᐃᖃᓗᒻᒥᐅᑕᐅᖏᒃᑯᕕᑦ 
ᑐᓴᒐᔅᓴᓃᖏᓐᓇᖅᑐᖅ ᑖᓐᓇ ᐃᖃᓗᒃ ᑖᓐᓇ 
ᐊᐱᖅᑯᑎᒃᑲᓐᓂᕋ ᓱᓕ. 
 
ᑭᖑᓪᓕᐹᖅ ᐅᖂᑕᒃᑯᑦ ᑕᐃᒃᑯᐊᓗ ᐊᓯᖏᓪᓗ 
ᑭᒫᕖᑦ ᐃᖃᓗᒡᓂ ᐊᑐᐃᓐᓇᐅᑎᑦᑎᓗᑎᒃ 
ᐊᑐᑕᐅᔭᕆᐊᖃᓪᓚᕆᑦᑐᐊᓗᖕᓂᑦ ᐊᖑᑎᓄᑦ 
ᐊᕐᓇᓄᑦ, ᓄᑕᖅᑲᖏᓐᓄᓪᓗ. ᑕᐃᒃᑯᐊ 
ᐊᑦᑕᓇᖅᑐᒦᖃᑦᑕᖅᑐᑦ ᐅᓗᕆᐊᓇᖅᑐᒥ ᕿᒫᓯᒪᔪᑦ. 
 
ᑮᓇᐅᔭᑐᐃᓐᓇᒃᑰᓐᖏᑦᑐᑦ ᐱᔭᕆᐊᓖᑦ. ᒥᓂᔅᑕ 
ᐅᓪᓗᒥᒨᓕᖅᑐᓂᑦ ᐅᖃᐅᓯᖃᖅᐸᑦ, ᖃᖓᒃᑯᑦ 
ᒥᓂᔅᑕᐅᓪᓘᓐᓃᑦ ᐱᓕᕆᕕᐊᓗ 
ᑲᑎᖃᑎᖃᓲᖑᒻᒪᖔᑕ ᑲᑎᒪᔨᖏᓐᓂᑦ , 
ᐃᖅᑲᓇᐃᔭᖅᑎᖏᓐᓂᑦ ᐊᔾᔨᒌᖏᑦᑐᓂ ᕿᒫᕕᐅᔪᓂ 
ᐅᖃᖃᑎᒌᒍᑎᒋᓗᒋᑦ ᐃᓱᒫᓘᑎᖏᑦ. 
ᖃᓄᐃᑦᑐᓂᓪᓗ ᐃᑲᔪᖅᓯᒍᑎᑕᖃᕐᒪᖔᖅ 
ᐱᔭᕆᐊᖃᕐᒪᖔᑕᓘᓐᓃᑦ, ᑕᐃᒃᑯᐊ ᖃᐅᔨᓇᓱᒡᓗᑎᒃ 
ᖃᓄᖅ ᐃᑲᔪᕈᓐᓇᖅᐱᑖ ᐱᔭᖅᑐᖃᑦᑕᖅᐹ. ᑲᖓᒃᑯᑦ  

ᑕᐃᒪᓐᓇᐃᓕᐅᓲᖑᕕᓯ, ᖃᑯᑎᒃᑯᑦ 
ᑕᐃᑯᖓᐅᓲᖑᕕᓯ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᑭᐅᔪᓐᓇᓐᖏᑦᑕᒋᑦ 
ᑲᑉᓰᖅᑕᕐᓗᑕ ᑲᑎᖃᑎᒋᒻᒪᖔᑎᒍᑦ ᑕᐃᒃᑯᐊ 
ᐃᓱᒪᖃᑦᑕᖅᑐᑦ ᐃᒻᒪᖄ ᑕᐃᒃᑯᐊ ᐊᑕᐅᓰᖅᖢᑕ 
ᐊᔪᖅᓴᓗᐊᕐᓂᕐᒧᑦ ᓄᖑᑎᕆᓇᓱᒃᑐᑦ 
ᑲᑎᖃᑎᒋᖃᑦᑕᖅᑕᕗᑦ ᐊᒻᒪ ᑕᐃᒪ ᑲᑎᒪᕕᒃᓴᕗᑦ 
ᑕᐅᑐᒃᖢᒋᑦ ᑕᑯᓐᓇᖅᖢᒋᑦ ᐱᖃᑦᑕᕋᑉᑕ, 
ᑕᐃᒪᐃᒍᓐᓇᖅᑐᒍᑦ ᐊᒻᒪ ᐱᔾᔪᑎᒋᓪᓗᒍ 
ᑐᒃᓯᕋᖅᓯᒪᓐᖏᒻᒪᑕ ᑲᑎᖃᑎᖃᓲᑦ ᖃᑯᑎᒃᑯᑦ ᐃᓛ 
ᐊᑯᓚᐅᑦᑐᒥᑦ, ᐅᓪᓘᑉ ᓲᕐᓗᒃ ᐃᓱᐊᓂ. ᑕᐃᒪ 
ᖃᐅᔨᒪᒻᒪᑕ ᑎᒥᐅᔪᑦ ᑖᒃᑯᐊ 
ᐃᑲᔪᖅᑐᕈᓐᓇᖃᑦᑕᖅᑕᕗᑦ ᐊᑲᐅᓂᖅᐹᒃᑯᑦ 
ᐱᓇᓱᐊᖅᑎᓪᓗᑕ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᐅᖃᐅᓯᒃᑯᑦ ᐊᐱᖅᑯᑎᑦ, ᒪᓕᒐᓕᐅᖅᑎ 
ᐅᖅᑯᕐᒥᐅᓄᑦ, ᒥᔅᑐ ᕿᔪᒃᑖᖅ. 
 
ᐊᐱᖅᑯᑦ 315 - 5(2): ᐄᒐᕐᕖᑦ (ᕿᔪᒃᑖᖅ) 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ 
ᑲᑎᒪᔨᐅᖃᑎᒃᑲ, ᑲᖏᖅᑐᒑᐱᒻᒥᐅᑦ, 
ᕿᑭᖅᑕᔪᐊᕐᒥᐅᓪᓗ ᑕᐃᒃᑯᐊ ᑐᓵᔪᑦ ᑕᑯᓐᓇᑐᓪᓗ, 
ᐱᓗᐊᖅᑐᒥᓗ ᐃᕐᖑᑕᑯᓘᒃᑲ ᑕᑯᓐᓇᖅᑲᑎᒃ, 
ᐅᓐᓄᓴᒃᑰᐸᒃᑲ.  
 
ᐅᖃᖅᑎᑦᑎᔩ, ᐊᐱᖅᑯᑎᒋᓂᐊᖅᑕᒃᑲ ᐅᑯᐊ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 
ᒥᓂᔅᑕᐅᔪᒧᑦ. ᐱᕙᓪᓕᐊᔪᓕᕆᔨᒃᑯᑦ  

ᐃᖏᕐᕋᔪᓕᕆᔨᒃᑯᓪᓗ ᓄᓇᓕᓐᓂ ᓄᑦᑕᐅᑎᓄᑦ 
ᑐᕌᖓᔪᖁᑎᖏᑦ ᐊᑐᖅᑕᐅᕙᑉᐳᑦ ᓄᓇᓕᓐᓄᑦ 
ᒥᑭᔫᑎᓄᓪᓗ ᐅᒥᐊᓄᑦ ᐄᒐᕐᕕᓐᓄᑦ 
ᐊᑐᖅᑕᐅᔪᔅᓴᐅᓪᓗᑎᒃ, ᓄᓇᓕᓐᓂ ᐊᖅᑯᑎᕋᓛᓄᑦ 
ᐊᒻᒪᓗ ᒥᑭᔫᑎᓄᑦ ᑐᓚᑦᑕᕕᓐᓄᑦ.  
 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᓄᑖᖑᓂᖅᐹᖅ ᐅᓂᒃᑳᓕᐊᕆᓚᐅᖅᑕᖓ 
ᐅᖃᖅᓯᒪᔪᖅ ᑲᖏᖅᑐᒑᐱᒻᒥ $150.000-ᓂᑦ 
ᑮᓇᐅᔭᖅᑖᖅᑎᑕᐅᓛᕐᓂᐊᓂᕋᖅᑐᒋᑦ ᑖᒃᑯᓄᖓ 
ᑖᒃᑯᓇᖓᑦ 2017-2018 ᑮᓇᐅᔭᓕᕆᐅᕋᓱᖕᓂᕐᒧᑦ 
ᐊᕐᕌᒍᖓᓂ ᐅᓂᒃᑳᓕᐊᖑᓯᒪᔪᑦ. 2018-2019 
ᑮᓇᔭᓕᕆᓂᐅᑉ ᐊᕐᕌᒍᐊᓂ ᐃᓱᓕᓐᓂᐊᓕᖅᑐᖅ ᒫᑦᓯ 
31, 2019-ᒥ ᐅᓪᓗᒥᓂᒃ ᓈᓴᕆᐊᕐᓗᒋᑦ 
ᐱᓇᓱᐊᕈᓰᑦ ᖃᑦᓰᓐᓈᑯᓘᓕᖅᑐᑦ.  
 
ᒥᓂᔅᑕ ᓇᓗᓇᐃᖅᓯᔪᓐᓴᐹ ᑲᖏᖅᑐᒑᐱᒻᒧᑦ ᓇᒡᓕᐊᒃ 
ᐱᓕᕆᓂᐅᔪᖅ ᑐᓐᓂᖅᑯᑕᐅᓯᒪᓕᕐᒪᖔᖅ 
ᐃᓱᒪᓕᐅᕈᑕᐅᔪᓐᓇᓂᐊᕐᒪᑦ 2018-2019 
ᑮᓇᔭᓕᕆᓂᐅᑉ ᐊᕐᕋᒍᖓᓂᒃ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᐱᕙᓪᓕᐊᔪᓕᕆᓂᕐᒧᑦ 
ᐃᖏᕋᔾᔪᑎᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᐊᐱᕆᒻᒪ. ᑕᕝᕙᓂ 
ᐊᕐᕌᒍᒃ 2018-2019 ᐊᖏᖅᑕᐅᓯᒪᔪᐃᑦ ᑕᔅᓱᒧᖓ 
ᑲᖏᖅᑐᒑᐱᖕᒨᖓᔪᖅ $75,000. ᐃᓄᒃᑎᑐᑦ 
ᐅᖃᓕᒫᕋᓱᒃ, ᖃᓪᓗᓈᑎᑑᖓᒻᒪᐅᓇ., ᑯᕕᓂᖅ 
ᑰᒑᕈᖅ ᑰᖓᓄᑦ, ᑕᐃᒪᐃᓐᓇᐃᓕᖓᔪᖅ. ᑖᓐᓇ 
ᐊᖅᑯᓯᐅᕐᓂᕐᒧᑦ ᑐᕌᖓᓪᓗᐊᕋᔭᖅᓱᓂ. ᑖᓐᓇ ᑕᕝᕙ 
2018-2019-ᒧᑦ ᑮᓇᐅᔭᐃᑦ 
ᐊᑐᐃᓐᓇᕈᖅᑎᑕᐅᓚᐅᖅᑐᑦ ᑖᒃᑯᐊ 
ᐅᖃᐅᓯᕆᕋᑖᖅᑕᖓᑕ ᐃᓗᐊᓂ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ,  
ᒥᔅᑐ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 2005-
ᖑᑎᒡᓗᒍ ᑲᓇᑕᐅᑉ ᐊᒻᒪ ᐅᑭᐅᖅᑕᖅᑑᑉ ᒐᕙᒪᖏᑦ 
ᑲᑐᔾᔨᓪᓗᑎᒃ ᓴᖅᑮᓚᐅᖅᓯᒪᔪᑦ ᓄᓇᕘᑉ 
ᐅᒥᐊᕋᓛᓄᑦ ᑐᓚᑦᑕᕖᑦ ᐅᓂᒃᑳᖏᑦ. ᑖᒃᑯᐊ  

ᐅᓂᒃᑳᑦ ᓴᖅᑭᑕᐅᓚᐅᖅᓯᒪᔪᑦ ᑲᖏᖅᑐᒑᐱᒃ 
ᐃᓚᒋᔭᐅᖃᑕᐅᑎᓪᓗᒍ 7-ᓄᑦ 
ᓄᓇᓕᕋᓛᖑᓂᖅᓴᐅᔪᓄᑦ. 
ᑐᓚᑦᑕᕐᕕᓕᐅᖅᑕᐅᓯᒪᔪᒪᔪᓂᑦ, ᐃᖃᓗᓕᕆᓂᕐᒧᑦ 
ᑮᓇᐅᔭᓕᐅᕈᑕᐅᒍᓐᓇᖅᑐᑦ ᐱᓪᓗᒋᑦ. ᒥᓂᔅᑕ 
ᓇᓗᓇᐃᖅᓯᔪᓐᓇᖅᐹ ᐱᓕᕆᐊᑦ ᑐᕌᖅᑎᑕᐅᓂᖏᑦ, 
ᐱᓕᕆᐊᖏᑦ ᑐᕌᑎᑕᐅᓂᖏᓐᓂᑦ ᑐᓂᓯᓯᒪᓕᕐᒪᖔᑕ 
ᑲᓇᑕᐅᑉ ᒐᕙᒪᒃᑯᖏᓐᓄᑦ ᓄᑖᒥᒃ 
ᑐᓚᑦᑕᕐᕕᑖᕈᒪᓂᕐᒥᑦ ᑲᖏᖅᑐᒑᐱᖕᒧᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐄ, ᒫᓐᓇᐃᓛᒃ ᑕᒫᓂ 
ᐊᕐᕌᒍᕆᕋᑖᖅᑕᑎᓐᓂ ᐃᓛᒃ ᐊᕐᕌᒍᕆᔭᑦᑎᓐᓂᓪᓗ, 
ᒫᓐᓇᐅᔪ ᑖᒃᑯᐊ ᑕᓪᓕᒪᐃᑦ ᓄᓇᓖᑦ 
ᐊᑦᑐᖅᑕᐅᓯᒪᔪᐃᑦ ᑕᓪᓗᕈᑎᐅᑉ ᐃᒫᓄᑦ. 
ᒐᕙᒪᑐᖃᒃᑯᓪᓗ ᐃᓄᐃᓪᓗ ᑲᑐᔾᔨᖃᑎᒌᖏᑦ 
ᐊᐃᕙᖃᑎᒌᒻᒪᑕ ᒫᓐᓇᐅᔪᖅ ᑭᓱᓂᒃ ᐃᓄᓐᓄᑦ 
ᐃᑲᔫᑎᐅᔪᓐᓇᖅᑐᓂᒃ ᓴᖅᑭᑎᑦᑎᓇᓱᒃᓱᑎᑦ 
ᑕᓪᓗᕈᑎᐅᑉ ᐃᒪᖓᑕ ᑐᕌᖓᔪᒧᑦ.  
 
ᑖᒃᑯᐊ ᐱᓕᕆᐊᕆᔭᐅᓂᖏᓐᓄᑦ ᑖᒃᑯᓄᖓ 
ᐱᓕᕆᔭᐅᓂᖏᓐᓄᑦ ᐅᕙᒍᑦ ᓇᒻᒥᓂᖅ ᓄᓇᕗᑦ 
ᒐᕙᒪᒃᑰᔪᒍᑦ ᐊᐱᕆᓚᐅᓐᖏᑦᑐᒍᑦ ᑭᓯᐊᓂ ᑕᐃᒃᑰᓇ 
ᐊᐱᕆᓯᒪᔪᐃᑦ ᐊᒻᒪᓗ ᖃᐅᔨᒪᓪᓗᖓ ᑖᒃᑯᐊ 
ᓄᓇᓖᑦ ᑕᓪᓕᒪᐃᑦ ᐅᐸᑲᑕᑦᑕᐅᓚᐅᖅᑐᐃᑦ ᓇᐅᒃᑯᑦ 
ᑐᓚᑦᑕᕐᕕᑦᑖᕈᒪᒻᒪᒐᔭᕐᒪᑕᑭᐊᖅ. ᑕᐃᓐᓇ 
ᓄᑖᕈᕆᐊᖅᓯᒪᑎᓪᓗᒍ ᐊᒃᓱᐊᓗᒃ ᓂᕆᐅᒋᒐᒃᑯ 
ᐊᒻᒪᓗ ᑎᓕᐅᕆᑦᑎᐊᖅᓱᒋᑦ ᑖᒃᑯᐊ ᒐᕙᒪᑐᖃᒃᑯᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓂ 
ᐊᖏᖃᑎᒌᓪᓗᑎ ᑕᒪᒃᑯᓂᖓ 
ᓴᖅᑮᖁᔪᒥᓇᑦᑎᐊᕐᒪᑕ. ᐊᑏᑐᖅ ᓴᖅᑮᑎᐊᕐᓂᐊᖅᐳᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅᑐ 
ᕿᔪᒃᑖᖅ.  
 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 
ᐅᐊᑦᑎᐊᕈ ᐅᖃᖅᑲᐅᒐᒪ ᓄᓇᕗᒻᒥ ᐅᒥᐊᕋᓛᓄᑦ 
ᑐᓚᑦᑕᕐᕖᑦ ᐅᓂᒃᑳᖏᑦ ᓴᖅᑭᑕᐅᓯᒪᓂᕋᖅᑐᒋᑦ 
2005-ᖑᑎᓪᓗᒍ. ᖁᓖᑦ ᐊᕐᕌᒍᑦ ᐊᓂᒍᖅᓯᒪᓕᖅᑐᑦ. 
ᖃᖓ ᓄᑖᖑᓛᖑᔪᒥᒃ ᓄᓇᕗᒻᒥ ᑐᓚᑦᑕᕐᕕᐅᔪᓂᒃ 
ᐅᓂᒃᑳᓂᒃ ᓴᖅᑭᖅᑐᖃᓛᖅᑲ? ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐄ, ᑖᓐᓇᐃᓛᒃ ᐱᓕᕆᕕᒋᔭᕋ 
ᐃᖏᕐᕋᔪᓕᕆᔨᒃᑯᑦ ᐊᕐᕌᒍᓄᑦ 20-ᓄᑦ ᑭᓱᐃᑦ 
ᐱᔭᕆᐊᖃᕐᒪᑕᑭᐊᖅ ᐃᖏᕐᕋᔾᔪᑎᓕᕆᓂᕐᒧᑦ ᑖᒃᑯᐊ 
ᑐᓚᑦᑕᕐᕖᑦ ᐱᖃᓯᐅᑎᔭᐅᖃᑦᑕᒥᒻᒪᑕ. ᑖᓐᓇ 
ᓄᑖᕈᕆᐊᕐᓂᐊᕐᓂᕋᖅᓱᒍ ᐅᖃᐅᓯᕆᓯᒪᒐᒃᑯ ᒫᓐᓇ 
ᐱᓕᕆᐊᕆᔭᐅᓪᓗᓂᓗ. ᑕᐃᒪᓐᓇᐃᑦᓱᓂ ᐊᒻᒪᓗ 
ᑕᒪᒃᑯᐊ ᑐᓚᑦᑕᕐᕖᑦ ᓱᓕ ᒐᕙᒪᑐᖃᒃᑯᓐᓄᑦ 
ᐅᖃᐅᓯᕆᖃᑦᑕᑕᒃᑲ ᑖᒃᑯᐊ ᒐᕙᒪᑐᖃᒃᑯᑦ 
ᐱᓕᕆᔭᕆᐊᖃᕐᒪᒋᑦ ᑲᓇᑕᓕᒫᒥᓪᓕ ᐱᓕᕆᓯᒪᒻᒪᑕ 
ᐅᕙᑦᑎᓐᓂ ᐱᓪᓚᕆᓛᖑᒻᒪᑕ.  
 
ᖁᕕᐊᑦᑐᖓ ᐸᓐᓂᖅᑑᒥ, ᐃᖃᓗᓐᓂ ᐊᒻᒪᓗ 
ᒥᑦᑎᒪᑕᓕᒻᒥ ᓴᓇᒋᐊᖅᓯᒪᓕᕐᒪᑕ ᐃᓚᖏᑦ ᑖᒃᑯᐊ 
ᐃᖃᓗᓐᓂ ᐊᒻᒪᓗ ᒥᑦᑎᒪᑕᓕᒻᒥ ᐅᕙᑦᑎᓐᓄᑦ 
ᐃᑲᔪᖅᑐᖅᑕᐅᓪᓗᑎᑦ ᑭᓯᐊᓂ ᒐᕙᒪᕗᑦ 
ᑮᓇᐅᔭᖏᑦᑎᒍᑦ ᓴᖅᑭᑕᐅᒻᒪᑕ. ᑭᓯᐊᓂ ᑖᓐᓇ 
ᐅᖃᐅᓯᕇᓐᓇᓂᐊᖅᑕᕋ ᑎᓕᐅᕇᓐᓇᓂᐊᖅᓱᒍᓪᓗ 
ᒐᕙᒪᑐᖃᒃᑯᑦ ᒥᓂᔅᑕᐅᖃᑎᓐᓄᑦ ᑕᒪᒃᑯᐊ 
ᓴᖅᑭᑲᓐᓂᕆᐊᖃᕋᓗᐊᖅᑕᓯᑦᑕᐅᖅ ᒪᐅᖓ 
ᓄᓇᕗᒻᒥᐅᓕᒫᒧᑦ ᐱᕚᓪᓕᕈᑎᓪᓚᕆᐅᒻᒪᑕ 
ᐊᖑᓇᓱᓐᓂᒧᓪᓗ ᐊᒻᒪᓗ ᐃᖃᓗᒐᓱᓐᓂᕐᒧᑦ ᑕᒪᒃᑯᐊ 
ᓴᖅᑭᖁᕐᔪᐊᖃᑦᑕᕋᒃᑭᑦ. ᖁᔭᓐᓇᒦᒃ, ᐅᖃᖅᑎᑦᑎᔩ, 
ᐊᐱᕆᔪᐊᓐᓅᖅᑲᐅᒻᒪᑦ.  

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒃᑲ 
ᐅᔾᔨᕈᓱᓚᐅᕆᑦᑎ ᑖᓐᓇ ᐅᖃᐅᓯᒃᑯᑦ 
ᐊᐱᖅᓱᕈᕐᓇᕐᓂᖅ ᐱᕕᖃᕈᓐᓃᕐᒪᑦ. ᑕᐃᒪᐃᒪᓪᓗ 
ᑲᔪᓯᓂᐊᖅᑐᒍᑦ ᑲᑎᒪᔾᔪᑎᑦᑎᓐᓄᑦ. ᑎᑎᖅᑲᑎᒍᑦ 
ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒻᒧᑦ, 
ᒥᔅᑐ ᓚᐃᑦᓯᑑᓐ.  
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 022 - 5(2): 

ᐃᖅᑲᓇᐃᔭᖅᑎᓄᑦ ᐃᓪᓗᐃᑦ ᐊᑐᐊᒐᖓ 
(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᑖᒃᑯᓄᖓ ᐆᒻᒪᖅᑯᑎᓕᕆᔨᒃᑯᓐᓄᑦ. 
ᐆᒻᒪᖅᑯᑎᓕᕆᔨᒃᑯᑦ ᐊᑐᐊᒐᖏᑦᑕ ᒥᒃᓵᓄᑦ.  
 
ᐅᖃᖅᑏ, ᐊᕐᕌᓂ ᑐᓂᓯᓚᐅᕋᒪ ᐊᐱᖅᑯᑎᓂᒃ 
ᒐᕙᒪᒃᑯᑦ ᐃᒡᓗᖏᓐᓄᑦ ᐊᑦᑐᖅᑕᐅᖃᑦᑕᖅᑐᐃᑦ 
ᐃᒡᓗᕐᔪᐊᑦ ᒐᕙᒪᒃᑯᓐᓂ ᐊᒻᒪᓗ ᑕᐃᒃᑯᐊ ᖃᓄᖅ 
ᐃᓚᐅᓂᐊᖅᑐᑦ ᐱᓕᕆᐊᓄᑦ ᐊᖏᓂᖏᑦ. ᑖᓐᓇ 
ᐱᓕᕆᐊᖅ ᐃᓚᐅᔪᑦ 26 ᐳᓴᓐ ᐊᑦᑎᓐᓂᖅᓴᖅ 
ᐃᓚᐅᔪᓄᑦ ᒐᕙᒪᒃᑯᓐᓂ ᓄᓇᕗᒻᒥ.  
 
ᐅᖃᖅᑏ, ᑭᐅᑎᓪᓗᒍ ᑎᑎᕋᖅᓯᒪᔪᒃᑯᑦ 
ᐋᖅᑭᑦᑕᐅᖁᓪᓗᒋᑦ ᑕᒪᒃᑯᐊ ᑯᐊᐳᕇᓴᒃᑯᑦ 
ᓴᓂᕝᕙᖅᓯᒪᔭᖏᑦ ᑮᓇᐅᔭᑦ.  
 
ᐅᖃᖅᑏ, ᐊᐱᖅᑯᑎᒐ ᓇᓗᓇᐃᔭᖅᓯᒪᑦᑎᐊᖅᑐᑦ 
ᐊᒻᒪᓗ ᑖᒃᑯᓄᖓ ᑲᑎᒪᔾᔪᑎᓄᑦ ᐃᓕᔭᐅᓯᒪᔪᖅ 
ᐅᖃᓕᒫᖅᑕᐅᓂᖓᓂ.  

1. ᐱᒋᐊᕐᕕᒋᓗᒍ ᑎᓯᐱᕆ 31 2018, 
ᐊᒡᒍᖅᑐᖅᓯᒪᓗᒋᑦ ᓄᓇᓕᒃᑎᒍᑦ ᐊᒻᒪᓗ ᐃᒡᓗᑉ 
ᐊᒃᑎᒋᓂᖓᒍᑦ (ᐃᓄᑐᐊᖅᓯᐅᑦ, ᐊᑕᐅᓯᕐᒥᒃ 
ᐃᒡᓗᕈᓯᓕᒃ, ᒪᕐᕉᖕᓂᒃ ᐃᒡᓗᕈᓯᓕᒃ, ᐱᖓᓱᓂᒃ 
ᐃᒡᓗᕈᓯᓕᒃ ᐊᒻᒪᓗ ᑎᓴᒪᓂᒃ ᐅᓄᕐᓂᖅᓴᓂᒡᓗ  

ᐃᒡᓗᕈᓯᓕᒃ ᐃᒡᓗ), ᖃᔅᓯᑦ  
ᐃᖅᑲᓇᐃᔭᖅᑎᑦ ᐃᒡᓗᖁᑎᖏᑦ ᑲᒪᒋᔭᐅᓚᐅᖅᐸᑦ 
ᖁᓪᓕᖅ ᐆᒻᒪᖅᑯᑎᓕᕆᔨᒃ ᑯᐊᐳᕇᓴᖓᓐᓄᑦ? 

 

2. ᐱᒋᐊᕐᕕᒋᓗᒍ ᑎᓯᐱᕆ 31 2018, 
ᐊᒡᒍᖅᑐᖅᓯᒪᓗᒋᑦ ᓄᓇᓕᒃᑎᒍᑦ ᐊᒻᒪᓗ ᐃᒡᓗᑉ 
ᐊᒃᑎᒋᓂᖓᒍᑦ (ᐃᓄᑐᐊᖅᓯᐅᑦ, ᐊᑕᐅᓯᕐᒥᒃ 
ᐃᒡᓗᕈᓯᓕᒃ, ᒪᕐᕉᖕᓂᒃ ᐃᒡᓗᕈᓯᓕᒃ, ᐱᖓᓱᓂᒃ 
ᐃᒡᓗᕈᓯᓕᒃ ᐊᒻᒪᓗ ᑎᓴᒪᓂᒃ ᐅᓄᕐᓂᖅᓴᓂᒡᓗ 
ᐃᒡᓗᕈᓯᓕᒃ ᐃᒡᓗ), ᖃᔅᓯᑦ ᐃᖅᑲᓇᐃᔭᖅᑎᑦ 
ᐃᒡᓗᖁᑎᖏᑦ ᑲᒪᒋᔭᐅᔪᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃ ᑯᐊᐳᕇᓴᖓᓐᓄᑦ 
ᐃᓄᖃᓚᐅᖏᓐᓚᑦ? 

 

3. ᐱᒋᐊᕐᕕᒋᓗᒍ ᑎᓯᐱᕆ 31 2018, 
ᐊᒡᒍᖅᑐᖅᓯᒪᓗᒋᑦ ᓄᓇᓕᒃᑎᒍᑦ ᐊᒻᒪᓗ ᐃᒡᓗᑉ 
ᐊᒃᑎᒋᓂᖓᒍᑦ (ᐃᓄᑐᐊᖅᓯᐅᑦ, ᐊᑕᐅᓯᕐᒥᒃ 
ᐃᒡᓗᕈᓯᓕᒃ, ᒪᕐᕉᖕᓂᒃ ᐃᒡᓗᕈᓯᓕᒃ, ᐱᖓᓱᓂᒃ 
ᐃᒡᓗᕈᓯᓕᒃ ᐊᒻᒪᓗ ᑎᓴᒪᓂᒃ ᐅᓄᕐᓂᖅᓴᓂᒡᓗ 
ᐃᒡᓗᕈᓯᓕᒃ ᐃᒡᓗ), ᖃᔅᓯᑦ ᐃᖅᑲᓇᐃᔭᖅᑎᑦ 
ᐃᒡᓗᖁᑎᖏᑦ ᑲᒪᒋᔭᐅᔪᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃ ᑯᐊᐳᕇᓴᖓᓐᓄᑦ 
ᐃᓐᓄᒃᓯᒪᓚᐅᖅᐸᑦ? 

 

4. ᐱᒋᐊᕐᕕᒋᓗᒍ ᑎᓯᐱᕆ 31, 2018, 
ᐊᒡᒍᖅᑐᖅᓯᒪᓗᒋᑦ ᓄᓇᓕᒃᑎᒍᑦ, ᐊᒻᒪᓗ 
ᖃᓄᐃᑦᑑᓂᖏᑎᒍᑦ ᐃᖅᑲᓇᐃᔮᑦ (ᐊᐅᓚᑦᓯᔨᑦ, 
ᐊᖓᔪᖅᑳᖅ, ᐊᑯᓐᓂᖅᓱᖅᑐᖅ ᐊᖓᔪᖅᑳᖅ, 
ᐱᓕᕆᔨᒻᒪᕆᒃ, ᐃᑲᔪᖅᑎ ᐱᓕᕆᔨᒻᒪᕆᖕᒧᑦ, 
ᐊᓪᓚᕕᖕᒥ ᐃᑲᔪᖅᑎ), ᖃᔅᓯᑦ ᐃᖅᑲᓇᐃᔭᖅᑎᑦ 
ᐃᒡᓗᖏᑦ ᐊᑐᖅᑐᐊᖅᑕᐅᓚᐅᖅᐸᑦ 
ᐃᖅᑲᓇᐃᔭᖅᑎᓄᑦ ᓄᓇᕗᒥ ᐃᓄᖕᓄᑦ?  

 

5. ᐱᒋᐊᕐᕕᒋᓗᒍ ᑎᓯᐱᕆ 31, 2018, 
ᐊᒡᒍᖅᑐᖅᓯᒪᓗᒋᑦ ᓄᓇᓕᒃᑎᒍᑦ, ᐊᒻᒪᓗ 
ᖃᓄᐃᑦᑑᓂᖏᑎᒍᑦ ᐃᖅᑲᓇᐃᔮᑦ (ᐊᐅᓚᑦᓯᔨᑦ, 
ᐊᖓᔪᖅᑳᖅ, ᐊᑯᓐᓂᖅᓱᖅᑐᖅ ᐊᖓᔪᖅᑳᖅ, 
ᐱᓕᕆᔨᒻᒪᕆᒃ, ᐃᑲᔪᖅᑎ ᐱᓕᕆᔨᒻᒪᕆᖕᒧᑦ, 
ᐊᓪᓚᕕᖕᒥ ᐃᑲᔪᖅᑎ), ᖃᔅᓯᑦ ᐃᖅᑲᓇᐃᔭᖅᑎᑦ 
ᐃᒡᓗᖏᑦ ᐊᑐᖅᑐᐊᖅᑕᐅᓚᐅᖅᐸᑦ 
ᐃᖅᑲᓇᐃᔭᖅᑎᓄᑦ ᓄᓇᕗᑦ ᐃᓅᖏᑦᑐᑦ? 

 

6. ᐱᒋᐊᕐᕕᒋᓗᒍ ᑎᓯᐱᕆ 31, 2018, 
ᐊᒡᒍᖅᑐᖅᓯᒪᓗᒋᑦ ᓄᓇᓕᒃᑎᒍᑦ ᖃᔅᓯᑦ 
ᐃᖅᑲᓇᐃᔭᖅᑎᓪᓚᕆᐅᖏᑦᑐᑦ  

(ᑳᓐᑐᕌᒃᑕᐅᓯᒪᓪᓗᑎᒃ ᐃᖅᑲᓇᐃᔭᖅᑐᑦ)  
7. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖏᓐᓄᑦ 

ᐃᒡᓗᖃᓚᐅᖅᐸᑦ ᐃᖅᑲᓇᐃᔭᖅᑎᑦ 
ᐃᒡᓗᖁᑎᖏᓐᓂ? 
 

8. ᖃᔅᓯᐅᕙᑦ ᑖᒃᑯᓇᓐᖔᖅᑐᑦ ᑕᐃᔭᐅᓯᒪᔪᓂᑦ 
ᐊᐱᖅᑯᒻᒥ #6 ᓄᓇᕗᑦ ᐃᓅᓚᐅᖅᐸᑦ? 
 

9. ᖃᔅᓯᐅᕙᑦ ᑖᒃᑯᓇᓐᖔᖅᑐᑦ ᑕᐃᔭᐅᓯᒪᔪᓂᑦ 
ᐊᐱᖅᑯᒻᒥ #6 ᓄᓇᕗᒥᐅᖑᓂᕋᖅᑕᐅᔪᓄᑦ 
ᐃᓚᒋᔭᐅᖏᑦᑐᑦ? 
 

10. ᐱᒋᐊᕐᕕᒋᓗᒍ ᑎᓯᐱᕆ 31, 2018, 
ᐊᒡᒍᖅᑐᖅᓯᒪᓗᒋᑦ ᓄᓇᓕᒃᑎᒍᑦ ᐊᒻᒪᓗ ᐃᒡᓗᑉ 
ᐊᒃᑎᒋᓂᖓᒍᑦ (ᐃᓄᑐᐊᖅᓯᐅᑦ, ᐊᑕᐅᓯᕐᒥᒃ 
ᐃᒡᓗᕈᓯᓕᒃ, ᒪᕐᕉᖕᓂᒃ ᐃᒡᓗᕈᓯᓕᒃ, ᐱᖓᓱᓂᒃ 
ᐃᒡᓗᕈᓯᓕᒃ ᐊᒻᒪᓗ ᑎᓴᒪᓂᒃ ᐅᓄᕐᓂᖅᓴᓂᒡᓗ 
ᐃᒡᓗᕈᓯᓕᒃ ᐃᒡᓗ), ᖃᔅᓯᑦ ᐃᖅᑲᓇᐃᔭᖅᑎᑦ 
ᐃᒡᓗᖏᑦ ᑕᐃᔭᐅᓯᒪᔪᑦ ᐊᐱᖅᑯᒻᒥ #1 
ᓇᖕᒥᓂᕆᔭᐅᓚᐅᖅᐸᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓐᓄᑦ?  ᖃᔅᓯᑦ 
ᐃᖅᑲᓇᐃᔭᖅᑎᑦ ᐃᒡᓗᖏᑦ ᑕᐃᔭᐅᓯᒪᔪᑦ 
ᐊᐱᖅᑯᒻᒥ #1-ᒥ ᓇᖕᒥᓂᕆᔭᐅᓚᐅᖅᐸᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓐᓄᑦ? 
 

11. ᐱᒋᐊᕐᕕᒋᓗᒍ ᑎᓯᐱᕆ 31, 2018, 
ᐊᒡᒍᖅᑐᖅᓯᒪᓗᒋᑦ ᓄᓇᓕᒃᑎᒍᑦ ᐊᒻᒪᓗ ᐃᒡᓗᑉ 
ᐊᒃᑎᒋᓂᖓᒍᑦ (ᐃᓄᑐᐊᖅᓯᐅᑦ, ᐊᑕᐅᓯᕐᒥᒃ 
ᐃᒡᓗᕈᓯᓕᒃ, ᒪᕐᕉᖕᓂᒃ ᐃᒡᓗᕈᓯᓕᒃ, ᐱᖓᓱᓂᒃ 
ᐃᒡᓗᕈᓯᓕᒃ ᐊᒻᒪᓗ ᑎᓴᒪᓂᒃ ᐅᓄᕐᓂᖅᓴᓂᒡᓗ 
ᐃᒡᓗᕈᓯᓕᒃ ᐃᒡᓗ), ᖃᔅᓯᑦ ᐃᖅᑲᓇᐃᔭᖅᑎᑦ 
ᐃᒡᓗᖏᑦ ᑕᐃᔭᐅᓯᒪᔪᑦ ᐊᐱᖅᑯᒻᒥ #1 
ᐊᑐᖅᑐᐊᖅᑕᐅᓚᐅᖅᐸᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓐᓄᑦ?  
 

12. ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᑦ 
ᐃᒡᓗᖃᖅᑎᑕᐅᓂᖏᓐᓄᑦ ᐊᑐᐊᒐᖅ ᐅᐃᒍᖓᓂ 
D-ᒥ - ᑐᓐᖓᕕᖃᕐᒪᑕ ᐊᑐᖅᑐᐊᖅᑕᐅᔪᑦ 
ᐋᖅᑭᒡᑕᐅᓯᒪᓪᓗᑎᒃ ᓈᓴᐅᑎᑎᒍᑦ 
ᓇᓗᓇᐃᖅᑕᐅᖁᓪᓗᒍ ᐊᑐᖅᑐᐊᕈᑎᑦ ᐊᑭᒋᔭᖏᑦ 
ᐃᖅᑲᓇᐃᔭᖅᑎᑦ ᐃᒡᓗᖁᑎᖏᓐᓄᑦ.  ᑖᒃᑯᐊᓕ 
ᖁᓪᓕᒃᑯᑦ ᐊᑐᖃᑦᑕᕆᕙᑦ ᑕᐃᒪᐃᑦᑐᑦᓴᐃᓐᓇᕐᒥᒃ 
ᐱᐅᓯᐅᔪᒥᒃ ᐊᒻᒪᓗ ᒪᓕᒐᖏᓐᓂᒃ 
ᐋᖅᑭᒡᓱᐃᑎᓪᓗᒋᑦ ᐃᖅᑲᓇᐃᔭᖅᑎᑦ ᐃᒡᓗᖏᓐᓄᑦ 
ᐊᑐᖅᑐᐊᓂᕐᒧᑦ ᐊᑭᖏᓐᓄᑦ? 
 

ᑕᐃᒪᓕ ᖁᓪᓕᖅ ᐆᒻᒪᑯᑎᓕᕆᔨᒃᑯᑦ 
ᐊᑐᖃᑦᑕᖏᒻᒪᑕ  ᑖᒃᑯᓂᖓᑦᓴᐃᓐᓇᖅ 
ᐋᖅᑭᒡᓱᐃᔾᔪᑎᓂᒃ ᐊᑐᖅᑐᐊᕈᑎᑦ ᐃᒡᓗᓄᑦ  

ᐊᑭᖏᓐᓂᒃ, ᖃᓄᕐᓕ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᐋᖅᑭᒡᓱᐃᖃᑦᑕᖅᐸᑦ 
ᐊᑭᒋᓂᐊᖅᑕᖓᓂᒃ ᐃᖅᑲᓇᐃᔭᖅᑎᑦ ᐃᒡᓗᒥᒃ 
ᐊᑐᖅᑐᐊᕈᑎᖓᓄᑦ? 
 

13. ᐱᒋᐊᕐᕕᒋᓗᒍ ᑎᓯᐱᕆ 31, 2018, ᖃᔅᓯᐅᕙ 
ᑕᖅᑭᑕᒫᓐ ᐊᑭᒋᔭᖓ ᐃᖅᑲᓇᐃᔭᖅᑎᑦ 
ᐃᒡᓗᖃᖅᑎᑕᐅᑎᓪᓗᒍ ᐃᑲᔫᓯᐊᖅ ᑐᓂᔭᐅᕙᒃᑐᖅ 
ᐃᖅᑲᓇᐃᔭᖅᑎᓄᑦ ᐊᑐᖅᑐᐊᖅᑐᓄᑦ ᐃᒡᓗᒥᒃ 
ᐃᖅᑲᓇᐃᔭᖅᑎᑦ ᐃᒡᓗᖁᑎᖓᓐᓂᒃ? 
 

14. ᐱᒋᐊᕐᕕᒋᓗᒍ ᑎᓯᐱᕆ 31, 2018, 
ᐊᒡᒍᖅᑐᖅᓯᒪᓗᒋᑦ ᓄᓇᓕᒃᑎᒍᑦ, ᖃᔅᓯᐅᓚᐅᖅᐸᑦ 
ᐃᖅᑲᓇᐃᔭᖅᑎᑦ ᐃᒡᓗᒃᓴᖓᓂᒃ ᐅᑕᖅᑭᔪᑦ 
ᐊᑎᓕᐅᖅᑕᐅᓯᒪᔪᑦ? 
 

15. ᖃᔅᓯᐅᕙᑦ ᑖᒃᑯᓇᓐᖔᖅᑐᑦ ᑕᐃᔭᐅᓯᒪᔪᓂᑦ 
ᐊᐱᖅᑯᒻᒥ #11 ᓄᓇᕗᑦ ᐃᓅᓚᐅᖅᐸᑦ? 
 

16. ᖃᔅᓯᐅᕙᑦ ᑖᒃᑯᓇᓐᖔᖅᑐᑦ ᑕᐃᔭᐅᓯᒪᔪᓂᑦ 
ᐊᐱᖅᑯᒻᒥ #11 ᓄᓇᕗᒥᐅᖑᓂᕋᖅᑕᐅᔪᓄᑦ 
ᐃᓚᒋᔭᐅᖏᑦᑐᑦ? 
 

17. ᐱᒋᐊᕐᕕᒋᓗᒍ ᑎᓯᐱᕆ 31, 2018, ᖃᓄᖅ 
ᐊᑯᓂᐅᓂᖃᖅᑎᒋᒐᔪᒃᐸ ᐅᑕᖅᑭᑎᓪᓗᒋᑦ 
ᐃᒡᓗᒃᓴᒥᒃ ᐊᑎᓕᐅᖃᑕᐅᓯᒪᔪᑦ ᐃᖅᑲᓇᐃᔭᖅᑎᑦ 
ᐃᒡᓗᖁᑎᖏᓐᓂᒃ ᐃᒡᓗᑖᕐᓂᐊᖅᑐᓄᑦ? 
 

18. ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᑦ 
ᐃᒡᓗᖃᖅᑎᑕᐅᓂᖏᓐᓄᑦ ᐊᑐᐊᒐᖓᓂ 
ᐅᐃᒍᖓᓂ F- ᐊᑐᖅᑐᐊᕈᑎᓄᑦ ᐃᑲᔪᖅᓯᔾᔪᑎᓄᑦ 
ᐱᓕᕆᐊᖅ ᓯᕗᒧᐊᒃᑎᑦᓯᕗᖅ 
ᑮᓇᐅᔾᔭᒃᓵᑭᓐᓂᖅᓴᓄᑦ ᐃᖅᑲᓇᐃᔭᖅᑎᑦ 
ᐃᒡᓗᖃᖅᑎᑕᐅᔾᔪᑎᖏᑦ ᐊᑭᑐᓗᐊᖁᓇᒋᑦ. 
ᑖᒃᑯᐊᓕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑕᐃᒪᐃᑦᑐᓂᒃ ᐊᐅᓚᓂᖃᖅᑐᓂᒃ ᐱᐅᓯᕐᓂᒡᓗ 
ᐊᑐᖃᑦᑕᕆᕙᑦ ᐃᖅᑲᓇᐃᔭᖅᑎᑦ ᐃᒡᓗᓂᒃ 
ᐊᑐᖅᑐᐊᕈᑎᖏᑦ ᑭᒡᓕᖃᖅᑎᑕᐅᓪᓗᑎᒃ 
ᐃᖅᑲᓇᐃᔭᖅᑎᐅᑉ ᑮᓇᐅᔾᔭᒃᓵᖓ 
ᐊᒃᐸᓯᖕᓂᖅᐹᖑᔪᖅ? 
 

19. ᐱᒋᐊᕐᕕᒋᓗᒍ ᑎᓯᐱᕆ 31, 2018, 
ᐊᒡᒍᖅᑐᖅᓯᒪᓗᒋᑦ ᓄᓇᓕᒃᑎᒍᑦ, 
ᐊᒡᒍᖅᑐᖅᓯᒪᐅᓪᓗᒋᑦ ᐃᖅᑲᓇᐃᔮᖏᑎᒍᑦ 
(ᐊᐅᓚᑦᓯᔨᑦ, ᐊᖓᔪᖅᑳᖅ, ᐊᑯᓐᓂᖅᓱᖅᑐᖅ 
ᐊᖓᔪᖅᑳᖅ, ᐱᓕᕆᔨᒻᒪᕆᒃ, ᐃᑲᔪᖅᑎ 
ᐱᓕᕆᔨᒻᒪᕆᖕᒧᑦ, ᐊᓪᓚᕕᖕᒥ ᐃᑲᔪᖅᑎ), 
ᖃᔅᓯᐅᕙᑦ ᑖᒃᑯᓇᓐᖓᑦ ᐃᖅᑲᓇᐃᔭᖅᑎᐅᔪᑦ 

ᐃᓚᐅᔪᑦ ᐊᑐᖅᑐᐊᕈᑎᖏᓐᓄᑦ ᐃᒡᓗᓄᑦ 
ᐃᑲᔫᓯᐊᖅᑕᖅᑐᑦ? 
 

20. ᑕᐃᒪᓕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᐊᑐᖃᑦᑕᖏᑉᐸᑕ ᐊᔾᔨᖓᓂᒃ ᐱᐅᓯᐅᔪᒥᒃ 
ᐊᑐᖅᑐᐊᕈᑎᑦ ᑭᒡᓗᖃᖅᑎᑕᐅᔾᔪᑎᖏᓐᓄᑦ, 
ᖃᓄᕐᓕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᐋᖅᑭᒡᓱᐃᖃᑦᑕᖅᐸᑦ ᐃᖅᑲᓇᐃᔭᖅᑎᑦ ᐃᒡᓗᖏᑦ 
ᐊᑐᖅᑐᐊᖅᑕᐅᔪᑦ ᑭᒡᓕᓕᐅᖅᑕᐅᑎᓪᓗᒋᑦ 
ᑮᓇᐅᔾᔭᒃᓵᑭᓐᓂᖅᓴᓄᑦ ᐊᑐᖅᑕᐅᓂᐊᖅᑐᓄᑦ 
ᐃᖅᑲᓇᐃᔭᖅᑎᐅᔪᓄᑦ? 
 

21. ᖃᔅᓯᐅᕙᑦ ᑖᒃᑯᓇᓐᖔᖅᑐᑦ ᑕᐃᔭᐅᓯᒪᔪᓂᑦ 
ᐊᐱᖅᑯᒻᒥ #19 ᓄᓇᕗᑦ ᐃᓅᓚᐅᖅᐸᑦ? 
 

22. ᖃᔅᓯᐅᕙᑦ ᑖᒃᑯᓇᓐᖔᖅᑐᑦ ᑕᐃᔭᐅᓯᒪᔪᓂᑦ 
ᐊᐱᖅᑯᒻᒥ #19 ᓄᓇᕗᒥᐅᖑᓂᕋᖅᑕᐅᔪᓄᑦ 
ᐃᓚᒋᔭᐅᖏᑦᑐᑦ? 
 

23. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑦ 
ᑎᓕᐅᕆᖃᑦᑕᖅᐸᑦ ᓇᖕᒥᓂᖅ ᐃᒡᓗᑖᖁᔨᓂᕐᒧᑦ 
ᐊᑐᐃᓐᓇᐅᑎᑦᓯᓂᒃᑯᑦ ᐃᒡᓗᒧᑦ ᐃᑲᔪᕈᓯᐊᓂᒃ 
ᐃᖅᑲᓇᐃᔭᖅᑎᓄᑦ ᐃᒡᓗᖃᖅᑐᓄᑦ 
ᐃᖅᑲᓇᐃᔭᖅᑎᑦ ᐃᒡᓗᖁᑎᖏᑕ ᐊᓯᖏᓐᓂᒃ? 
 

24. ᐊᕐᕌᒍᐊᓄᑦ 2017-2018 ᐊᕐᕌᒍᑕᒫᖅᓯᐅᒻᒧᑦ 
ᐅᓂᒃᑳᓕᐊᖏᓐᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᖏᑕ, ᓇᓗᓇᐃᖅᓯᔾᔪᑦ 13- ᐊᓯᖏᑎᒍᑦ 
ᑮᓇᐅᔭᓕᐊᑦ, ᓇᓗᓇᐃᖅᓯᓯᒪᕗᖅ ᐃᒡᓗᓄᑦ 
ᑮᓇᐅᔭᓂᒃ ᐱᖃᑦᑕᕐᓂᖏᓐᓂᒃ ᐃᖅᑲᓇᐃᔭᖅᑎᓂᑦ 
$1,484,000.  ᑲᑎᓪᓗᒋᓪᓕ ᖃᔅᓯᐅᓚᐅᖅᐸ 
ᐊᑭᒋᔭᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᖏᑕ ᐃᖅᑲᓇᐃᔭᖅᑎᓄᑦ 
ᐃᒡᓗᖃᖅᑎᑦᓯᓂᕆᔭᖓ ᑮᓇᐅᔭᓕᕆᓐᓇᐅᑉ 
ᐊᕐᕋᒍᐊᓂ 2017-2018? 
 

25.  ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑕ 
ᐅᐃᒍᖓ B-ᖓᓂ ᑲᑎᓐᖓᔪᑦ ᑎᑎᕋᖅᓯᒪᔪᑦ 
ᐊᑭᓕᐅᑎᐅᖃᑦᑕᖅᑐᑦ ᓴᓗᓴᐃᖅᑕᐅᓂᖏᑦ ᑭᓱᒧᑦ 
ᐊᑭᓕᐅᑎᐅᓐᓂᕐᒪᖔᑕ ᐃᖅᑲᓇᐃᔭᖅᑎᑦ 
ᐃᒡᓗᖃᖅᑎᑕᐅᓂᖏᓐᓄᑦ ᐱᓪᓗᒍ, ᖁᓪᓕᖅ 
ᑯᐊᐳᕇᓴᒃᑯᑦ ᑐᓂᓯᔪᓐᓇᕆᕙᑦ ᐊᔾᔨᖓᓂᒃ 
ᐃᓗᓕᑯᓘᔭᖃᕐᓗᑎᒃ ᐊᑭᒋᔭᖏᓐᓄᑦ 
ᐅᓂᒃᑳᖅᓯᒪᔪᓂᒃ ᐃᖅᑲᓇᐃᔭᖅᑎᑦ 
ᐃᒡᓗᖃᖅᑎᑕᐅᓂᖏᓐᓄᑦ ᐱᓕᕆᐊᖑᓚᐅᖅᑐᓂᒃ 
ᐊᕐᕌᒍᖏᓐᓄᑦ 2015-2016, 2016-2017, 
ᐊᒻᒪᓗ 2017-2018? 

 

26. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖏᑕ 
ᐊᕐᕌᒍᑕᒫᖅ ᑳᓐᑐᕌᒃᓯᒪᔭᖏᓐᓄᑦ, 
ᓂᐅᕕᖅᑕᖏᓐᓄᑦ ᐊᒻᒪᓗ ᐊᑐᖅᑐᐊᖅᑕᖏᓐᓄᑦ 
ᐱᓕᕆᐊᖏᓐᓄᑦ ᐅᓂᒃᑳᓕᐊᒥ, ᐅᐃᒍᖓᓂ 5-ᒥ 
ᐊᑐᖅᑐᐊᕈᑎᓂ, ᓇᓗᓇᐃᖅᓯᓯᒪᖕᒪᑦ ᐃᒡᓗᒥᒃ 
ᓇᖕᒥᓂᖃᖅᑎᒥᒃ ᐊᑐᖅᑐᐊᕐᕕᐅᔪᓂ ᐊᑐᓂ. 
ᖃᓄᐃᒻᒪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᖓᑦ ᓇᓗᓇᐃᖅᓯᓯᒪᓐᖏᓚᖅ ᑭᓇ 
ᓇᖕᒥᓂᖃᕐᒪᖔᑦ ᐃᒡᓗᒥᒃ ᐊᑐᖅᑐᐊᖅᑕᐅᔪᒥᒃ? 
 

27. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖏᑕ 
ᐊᕐᕌᒍᑕᒫᖅ ᑳᓐᑐᕌᒃᓯᒪᔭᖏᓐᓄᑦ, 
ᓂᐅᕕᖅᑕᖏᓐᓄᑦ ᐊᒻᒪᓗ ᐊᑐᖅᑐᐊᖅᑕᖏᓐᓄᑦ 
ᐱᓕᕆᐊᖏᓐᓄᑦ ᐅᓂᒃᑳᓕᐊᒥ, ᐅᐃᒍᖓᓂ 5-ᒥ 
ᐊᑐᖅᑐᐊᕈᑎᓂ, ᓇᓗᓇᐃᖅᓯᓯᒪᖕᒪᑦ ᐃᒡᓗᒥᒃ 
ᓇᖕᒥᓂᖃᖅᑎᒥᒃ ᐊᑐᖅᑐᐊᕐᕕᐅᔪᓂ ᐊᑐᓂ. 
ᖃᓄᐃᑦᑐᓂᒃ ᒪᓕᒐᖃᕐᒪᑕ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᐊᑐᖅᑕᐅᔪᓂᒃ 
ᓇᓗᓇᐃᖅᓯᓂᐊᖅᑎᓪᓗᒋᑦ ᓇᖕᒥᓂᖃᖅᑐᒥᒃ 
ᐃᒡᓗᒥᒃ ᐊᑐᓂ ᐊᑐᖅᑐᐊᖅᑕᐅᔪᓂ? 
  

28. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑦ ᒫᓐᓇ 
ᐊᑐᖅᑐᐊᖅᐸᑦ ᐃᖅᑲᓇᐃᔭᖅᑎᑦ ᐃᒡᓗᖁᑎᖏᓐᓄᑦ 
ᐊᑐᖅᑕᐅᓪᓗᑎᒃ ᐊᑐᖅᑐᐊᕐᕕᐅᓪᓗᑎᒃ ᖁᓪᓕᖅ 
ᐆᒻᒪᖅᑯᑎᓕᕆᒃᔨᑯᓐᓄᑦ ᐃᖅᑲᓇᐃᔭᖅᑎᐅᔪᑦ? 
 

29. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᐊᑐᖅᑐᐊᓚᐅᖅᓯᒪᕙᑦ ᐃᖅᑲᓇᐃᔭᖅᑎᓄᑦ 
ᐃᒡᓗᒋᔭᐅᓂᐊᖅᑐᓂᒃ, ᐊᑐᖅᑐᐊᕐᕕᐅᓪᓗᑎᒃ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ 
ᐃᖅᑲᓇᐃᔭᖅᑎᐅᔪᑦ? 

ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 
ᐊᖏᖅᑕᐅᔪᒪᒐᓗᐊᕐᒪᑦ ᑖᒃᑯᐊ ᐊᐱᖅᑯᑎᖏᑦ 
ᐅᖃᓕᒫᖅᑕᐅᓯᒪᔪᑎᑐᑦ ᑎᑎᕋᖅᑕᐅᓯᒪᖁᓪᓗᒋᑦ 
ᑲᑎᒪᔾᔪᑎᕕᓂᕐᓂ. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᓕᒫᖅᑕᐅᓯᒪᔪᑎᑐᑦ 
ᑎᑎᕋᖅᓯᒪᓂᐊᖅᐳᖅ. ᑎᑎᖅᑲᑎᒍᑦ ᐊᐱᖅᑯᑎᑦ.  
 
ᑎᑎᖅᑲᑎᒍᑦ ᐊᐱᖅᑯᑎᕕᓂᕐᓂᑦ ᑭᐅᔾᔪᑎᑦ. ᑭᐅᔾᔪᑎᑦ 
ᑲᒥᓯᓇᐅᑉ ᐅᖃᐅᓯᕐᖓᑎᖏᓐᓄᑦ. ᑭᐅᔾᔪᑎᑦ ᑮᓇᐅᔭᑦ 
ᐊᑐᕈᒫᕐᓂᐊᖅᑐᑦ ᐅᖃᐅᓯᖏᓐᓄᑦ. ᐊᑎᓕᐅᖅᓯᒪᔪᑎᒍᑦ 
ᑐᒃᓯᕋᐅᑎᑦ. ᑭᐅᔾᔪᑎᑦ ᐊᑎᓕᐅᖅᓯᒪᔪᑎᓄᑦ 



ᕿᑎᖅᑰ, ᕕᕝᕗᐊᕆ 21, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 
 

2045 

ᑐᒃᓯᕋᐅᑎᓄᑦ. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 
ᐅᓂᒃᑳᖏᑦ ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂ 
ᐊᓯᖏᓐᓂᒡᓗ. ᓴᖅᑭᑕᐅᓂᖏᑦ ᑎᑎᖃᑦ, ᒪᓕᒐᓕᐅᖅᑎ 
ᑲᖏᖅᖠᓂᐅᑉ ᐅᐊᖕᓇᖓᓄᑦ-ᐃᒡᓗᓕᒑᕐᔪᖕᒧᓪᓗ, ᒥᔅ 
ᑕᐅᑐᓐᖏ. 
 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 

ᓴᖅᑭᑕᐅᔪᖅ ᑎᑎᖅᑲᒃ 121 - 5(2): ᐅᖅᓱᐊᓘᑉ 
ᐳᔪᕐᓗᖓ (ᑕᐅᑐᓐᖏ) 

 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᓴᖅᑭᑎᑦᑎᔪᒪᓪᓗᖓ ᑕᒪᓐᓇ ᐳᔪᕐᓗᒃ ᑕᐃᒃᑯᐊ 
ᑲᖏᖅᓯᓂᕐᒥ ᐊᓂᖅᓵᖅᑐᖃᑦᑕᖅᑕᖓ ᐃᒃᓴᖅ  
ᑕᐃᑲᓂ ᐊᒻᒪ ᐅᔾᔨᓕᐅᖅᓯᒪᔪᒥ 
ᐊᔾᔨᓕᐅᖅᑕᐅᑦᑎᐊᖁᓪᓗ ᐊᒻᒪ 
ᐅᖃᓕᒫᖅᑕᐅᑦᑎᐊᖁᓪᓗᒍ. ᖃᓄᖅ ᑕᒪᓐᓇ 
ᐊᐅᑦᑎᓐᓂᒃ ᓂᐅᖅᓴᐃᓕᕌᖓᑦᑕ 
ᐊᓯᔾᔩᑎᑦᑎᔪᓐᓇᕐᒪᖔᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᑎᑎᖃᑦ ᓴᖅᑭᑕᐅᓂᖏᑦ. 
ᐱᖁᔨᕗᖔᕐᓂᐊᓂᕐᒧᑦ ᖃᐅᔨᒃᑲᐃᔾᔪᑎᑦ. 
ᐱᖁᔨᕗᖔᕐᓂᐊᓂᕐᒧᑦ ᖃᐅᔨᒃᑲᐃᔾᔪᑎᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. ᐱᖁᔨᕗᖔᕈᑎᑦ, 
ᐊᕐᕕᐊᑦ ᐅᐊᓐᓇᖓᓄᑦ-ᑎᑭᕌᕐᔪᐊᕐᒧᓪᓗ ᒪᓕᒐᓕᐅᖅᑎ, 
ᒥᔅᑐ ᒪᐃᓐ. 
 

ᑲᑎᒪᔾᔪᑎᒃᓴᖅ 17: ᐱᒋᐊᖅᑎᑕᐃᑦ 
 

ᐱᒋᐊᖅᑎᑕᖅ 024 - 5(2): ᑲᑎᒪᓂᐅᑉ 
ᐃᑲᕐᕋᖏᑦ ᐅᓪᓗᖏᓪᓗ ᐃᓚᔭᐅᓂᖏᑦ 
(ᒪᐃᓐ)  

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑕᒪᓐᓇᐃᓛᒃ ᑲᑎᒪᓂᖅ 
ᖁᕕᐊᒋᔭᖦᖢᕐᔪᐊᕆᒐᒃᑯ ᐱᒑᕐᓂᕐᓗ ᖁᕕᐊᒋᓪᓗᒍ. 
 
>>ᐃᓪᓚᖅᑐᑦ 
 

 (ᑐᓵᔨᑎᒍᑦ) ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 
ᐃᖃᓗᐃᑦ ᓯᓈ ᒪᓕᒐᓕᐅᖅᑎᖓᓐᓄᑦ. ᑖᓐᓇ ᐅᖃᖅᑎ 
ᐱᔪᓐᓇᕐᓂᖅᑖᖅᑎᑕᐅᖁᓪᓗᒍ ᑲᑎᒪᕐᔪᐊᕐᓂᐅᑉ 
ᐃᑲᕐᕋᖏᑦ ᐅᓪᓗᖏᑦ ᐋᖅᑭᒋᐊᖃᑦᑕᕐᓗᒋᑦ 
ᑲᑎᒪᔾᔪᑎᒃᓴᕗᑦ ᐱᔭᕇᕈᓐᓇᕐᓂᐊᕋᑦᑎᒃᑯᑦ, ᐅᑭᐅᒃᑯᑦ 
2019 ᑲᑎᒪᕐᔪᐊᖅᑎᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᑖᓐᓇ ᐱᖁᔨᕗᖔᕈᑦ ᓈᒻᒪᖕᒪᑦ.  
 

>>ᐸᑦᑕᑐᖅᑐᑦ 
 

ᑖᔅᓱᒧᖓ ᐱᖁᔨᕗᖔᕈᒻᒧᑦ, ᓈᒻᒪᒃᓴᖅᑐᑦ ᐃᓵᒡᓕᑦ. 
ᖁᔭᓐᓇᒦᒃ. ᓈᒻᒪᒃᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 
ᖁᔭᓐᓇᒦᒃ. 
 

ᐱᖁᔨᕗᖔᕈᑎᑦ. ᓯᕗᓪᓕᖅᐹᒥᒃ  
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑮᓇᐅᔭᓕᕆᓂᕐᒧᑦ, 
ᒥᓂᔅᑐ ᕼᐃᒃᔅ.  
 

ᑲᑎᒪᔾᔪᑎᒃᓴᖅ 18: ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 16 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 
ᓈᓴᐅᑎᖓ 3, 2018-2019 - 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ 
ᐊᐃᑉᐱᖅᑕᐅᓪᓗᖓ ᐊᕐᕕᐊᑦ ᓂᒋᐊᓄᑦ ᒪᓕᒐᒃᓴᖅ 
16, ᑮᓇᐅᔭᑦ ᐃᓚᒋᐊᕈᑏᑦ ᐊᑭᑐᔪᖅᑐᕈᑎᒃᓴᐃᑦ 
ᒪᓕᒐᐊᖓ ᓈᓴᐅᑎᓕᒃ 3, 2018-19, ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. 
ᐱᖁᔨᕗᖔᕈᒻᒧᑦ, ᓈᒻᒪᒃᓴᖅᑐᑦ ᐃᓵᒡᓕᑦ. ᖁᔭᓐᓇᒦᒃ. 
ᓈᒻᒪᒃᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  
 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ, 
ᑮᓇᐅᔭᓕᕆᓂᕐᒧᑦ ᒥᓂᔅᑕ ᕼᐃᒃᔅ.  
 
ᒪᓕᒐᒃᓴᖅ 17 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 
ᓈᓴᐅᑎᖓ 1, 2019-2020 - 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᒻᒪᓗ ᒪᓕᒐᓕᐅᖅᑏᑦ. ᐱᖁᔨᕗᖓ 
ᐊᐃᑉᐱᖅᑕᐅᓪᓗᖓ ᐊᕐᕕᐊᑦ ᓂᒋᐊᓄᑦ, ᒪᓕᒐᒃᓴᖅ 
17, ᑮᓇᐅᔭᑦ ᐃᓚᒋᐊᕈᑎ ᐊᑭᑐᔪᖅᑐᕈᑎᒃᓴᓄᑦ 
ᓈᓴᐅᑎᓕᒃ 1, 2019-20 ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ.  
 
ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖁᔨᓕᕋᒪ. 
 
ᐅᖃᖅᑎ: ᓈᒻᒪᒃᓴᖅᑐᑦ ᐃᓵᓪᓕᑦ. ᖁᔭᓐᓇᒦᒃ. 
ᓈᒻᒪᒃᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  
 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
ᑮᓇᐅᔭᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

ᒪᓕᒐᒃᓴᖅ 18 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 
1, 2018-2019 - ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᐊᕐᕕᐊᑦ ᓂᒋᐊᓄᑦ ᒪᓕᒐᒃᓴᖅ 18, ᑮᓇᐅᔭᑦ 
ᐃᓚᒋᐊᕈᑏᑦ ᐊᐅᓚᔾᔪᑏᑦ ᒪᑭᒪᐅᑎᓪᓗ ᓇᓴᐅᑎᓕᒃ 
2018-19 ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ, ᐱᖁᔨᕗᖔᕈᒻᒧᑦ 
ᓇᒻᒪᒃᓴᖅᑐᑦ ᐃᓵᒡᓕᑦ. ᖁᔭᓐᓇᒦᒃ. ᓈᒻᒪᒃᓴᖏᑦᑐᑦ.  
ᐱᖁᔨᕗᖔᕈᑦ ᑲᔪᓯᔪᖅ.  
 
ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
ᑮᓇᐅᔭᓕᕆᓂᕐᒧᑦ, ᒥᓂᔅᑐ ᕼᐃᒃᔅ.  
 
ᒪᓕᒐᒃᓴᖅ 21 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐅᑎᑦᑕᖅᑐᑦ ᑮᓇᐅᔭᓄᑦ ᒪᓕᒐᖅ - 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ 
ᐊᐃᑉᐱᖅᑕᐅᓪᓗᖓ ᐊᕐᕕᐊᑦ ᓂᒋᐊᓄᑦ, ᒪᓕᒐᒃᓴᖅ 
21, ᒪᓕᒐᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐ 
ᐅᑎᖅᑕᕋᐅᔭᖅᑐᑦ ᑮᓇᐅᔭᑦ ᒪᓕᒐᖅ, ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. 
ᐱᖁᔨᕗᖔᕈᒻᒧᑦ.  
 
ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖁᔨᓕᕋᒪ. 
 
ᐅᖃᖅᑎ: ᓈᒻᒪᓴᖅᑐᑦ ᐃᓵᒡᓕᑦ? ᖁᔭᓐᓇᒦᒃ. 
ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᖁᔭᓐᓇᒦᒃ.  
 
ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ.  

 
ᒪᓕᒐᒃᓴᖅ 20 - ᐅᖃᐅᓯᒃᑯᑦ 

ᐃᓕᓐᓂᐊᕈᑎᒋᔭᐅᑲᐃᓐᓇᕐᓂᐊᖅᑐᒧᑦ 
ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᐊᐃᕕᓕᐅᑉ ᒪᓕᒐᓕᐅᖅᑎᖓᓄᑦ, ᑖᓐᓇ ᐱᖁᔭᒃᓴᖅ 
20, ᐱᖁᔭᐅᑲᐃᓐᓇᕋᔭᖅᑐ ᐃᓕᓐᓂᐊᓂᒃᑯᑦ 
ᓇᓕᐊᓐᓂ ᐅᖃᐅᓯᓕᕆᓂᖅ ᑲᔪᓯᓂᐊᕐᒪᖔᖅ, 
ᐅᖃᓕᒫᖅᑕᐅᓯᒪᒍᓐᓇᖁᓪᓗᒍ ᓯᕗᓪᓕᖅᐹᖓᓂ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. 
ᐱᖁᔨᕗᖔᕈᒻᒧᑦ?  
 
ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖁᔨᓕᕋᒪ. 
 
ᐅᖃᖅᑎ: ᓈᒻᒪᓴᖅᑐᑦ ᐃᓵᒡᓕᑦ? ᖁᔭᓐᓇᒦᒃ. 
ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᖁᔭᓐᓇᒦᒃ.  
 
ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᕐᓗᑎᑦ 
ᐱᖁᔭᒃᓴᓂᑦ ᐊᓯᖏᓐᓂᓪᓗ. ᐱᖁᔭᒃᓴᖅ 15, 
ᐃᒃᓯᕙᐅᑕᕆᔭᐅᓂᐊᖅᑐ ᒥᔅᑕ ᕋᒻᐴᑦ.  
 
ᑲᑎᒪᑐᐃᓐᓇᓂᕐᒧᑦ ᐱᒋᐊᓚᐅᓐᖏᓂᑦᑎᓐᓂ ᒫᓐᓇ 
20 ᒥᓂᒥᒃ ᓄᖅᑲᖓᓂᐊᖅᑐᒍᑦ.  
 
ᐃᖅᓱᖅᑏ.  
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:22ᒥ ᐊᒻᒪᓗ 
ᑲᑎᒪᑐᐃᓐᓇᖅᑐᑦ ᑲᔪᓯᓪᓗᑎᑦ 15:46ᒥ 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᑲᑎᒪᓂᖅ 
ᐱᒋᐊᒃᑲᓐᓂᖁᓕᕐᒥᔭᕋ. ᑐᓐᖓᓱᒃᑲᓐᓂᕆᔅᓯ 
ᒪᓕᒐᓕᐅᖅᑏᑦ. ᑲᑎᒪᑐᐃᓐᓇᓂᕐᒥ ᒪᓕᒐᒃᓴᖅ 15 
ᐱᔭᔅᓴᕆᒐᑦᑎᒍ. ᖃᓄᐃᖁᔨᕕᓯ? ᒥᔅᑕ ᒪᐃᓐ.  

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᓕᒐᒃᓴᖅ 15 ᕿᒥᕐᕈᒋᐊᒃᑲᓐᓂᕈᒪᔭᕗᑦ 2019-
2020 ᑮᓇᐅᔭᖅᑐᕈᑎᔅᓴᖏᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖃᑎᒌᑉᐱᑖ 
ᐱᓕᕆᐊᖃᖅᑳᓂᐊᕐᓗᑕ ᒪᓕᒐᒃᓴᖅ 15?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᒪᓕᒐᒃᓴᖅ 15 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2019-2020 - 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇ. ᒥᓂᔅᑕ ᕼᐃᒃᔅ, 
ᐱᓕᕆᔨᓂᒃ ᐃᕝᕕᑦ ᓴᓂᐊᓃᖁᔨᓂᐊᖅᑮᑦ?  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 
ᐊᖏᖅᑭᓰ ᑖᒃᑯᐊ ᒥᓂᔅᑕᐅᑉ ᐱᓕᕆᔨᖏᒃ 
ᐅᖃᕆᐊᖅᑐᕕᒻᒨᕈᓐᓇᖁᓪᓗᒋᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᑦᑏ, 
ᑖᒃᑯᐊ ᐅᖃᕆᐊᖅᑐᕕᒻᒨᕈᑎᓚᐅᕐᒥᒃᑭᒃ.  
 
ᒥᓂᔅᑕ ᕼᐃᒃᔅ ᑭᒃᑰᒻᒪᖔᑎᒃ ᑖᒃᑯᐊ 
ᓴᓂᓕᕆᓂᐊᖅᑖᒃᑭᒃ ᓇᓗᓇᐃᑲᐃᓐᓇᒃᑭ. ᒥᔅᑕ 
ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): 
ᑖᒃᑯᐊᓴᐃᓐᓈᒃ ᐃᑉᐸᔅᓴᖅ ᐅᕙᓃᓚᐅᕐᒥᔫᒃ. ᓕᓇᐃ 
ᐃᓐᒍᐳᕈᒃᔅ ᐊᒻᒪ ᒍᕋᐃᒡ ᓛᑉᓯᑖᒃ,  

ᑮᓇᐅᔭᓕᕆᔨᐅᔪᖅ. ᐊᐃᑉᐸᖓ ᒥᓂᔅᑕᐅᑉ ᑐᖏᓕᖓ, 
ᑖᓐᓇ ᑕᓕᖅᐱᓃᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᐃᑉᐸᔅᓴᖅ ᑕᐃᒪ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐊᖏᔪᖅᑳᖃᕐᕕᖓᓂ ᕿᒥᕐᕈᓚᐅᕋᑦᑕ. ᑕᐃᒪ 
ᐃᑉᐸᔅᓴᖅ ᐃᓵᖃᑦᑕᓚᐅᖅᑐᐃᑦ ᑕᕝᕙᐅᒻᒪᑕ ᓱᓕ 
ᒪᓕᑐᐃᓐᓇᕐᓂᐊᕋᒃᑭᑦ. ᒥᔅᑕ ᖃᐃᕐᓂᖅ 
ᐊᐱᖅᓱᑎᓪᓗᒍ ᓄᖅᑲᓚᐅᕋᑦᑕ, ᒪᕐᕉᓂᒃ ᓱᓕᖃᐃ 
ᐊᐱᖅᑯᑎᔅᓴᖃᖅᐸᓪᓚᐃᒐᕕᑦ. ᒥᔅᑕ ᖃᐃᕐᓂᖅ, 
ᐊᑏᒎᖅ.  
 
ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒃᑯᑦ 
ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. ᑕᐃᒪ ᐃᑉᐸᒃᓴᖅ 
ᐊᐱᖅᓱᑲᑕᓚᐅᕋᒃᑭᑦ ᐃᓄᐃᑦ 
ᐃᖅᑲᓇᐃᔭᓕᖅᑎᑕᐅᓂᖓ ᐸᕐᓇᐅᑎᖓᓂ. ᑕᐃᒪᓕ 
ᓇᒧᓐᖓᐅᓂᓐᓂ, ᐊᐱᕆᔭᕋᓕ 
ᓇᒧᓐᖓᐅᕙᓪᓕᐊᒻᒪᖔᕐᒪᑦ, ᑕᕝᕙᓃᓕᖅᑎᓪᓗᖓ 
ᐃᓄᐃᑦ ᐃᖅᑲᓇᐃᔭᓕᖅᑎᑕᐅᓂᖓᓄ. ᒪᑯᐊ 
ᐃᓱᒪᒋᔭᐅᖃᑦᑕᕆᕗᖅᑲᐃ ᑕᐅᓄᖓ ᖃᓪᓗᓈᓄᑦ 
ᐋᑐᕚᒧᑐᐊᖑᓐᖏᑦᑐᖅ ᐃᐊᑦᒪᓐᑕᒧᓪᓗ ᕕᓂᐱᒧᓪᓗ? 
 
ᑕᑯᒋᐊᖅᖢᒍ ᓄᓇᕗᓕᒫᖅ ᕿᑎᕐᒥᐅᑦ, ᑭᕙᓪᓕᖅ, 
ᕿᑭᖅᑖᓗᒃ, ᐊᕕᒃᓯᒪᒻᒪᑕ. 
ᐋᓐᓂᐊᖃᖅᑕᐃᓕᑎᑦᑎᔨᒃᑯᖅᑲᐃ 
ᐸᕐᓇᐸᓪᓕᐊᒋᕗᐃᑦ ᑕᒪᒃᑯᐊ ᑳᓐᓱᑖᖅᐸᑦᑐᐃᑦ 
ᑕᑯᒋᐊᕈᑦᑎᒍ ᐃᓄᐃᑦ ᑕᐅᓄᖓ 
ᐊᐅᓪᓚᖅᑎᑕᐅᔪᐃᑦ ᐃᓚᖏᑦ 
ᐃᓱᒪᖃᑦᑕᑐᔅᓴᐅᒥᖕᒪᑕ ᑳᓐᓱᖃᓕᕋᒪ 
ᐃᓅᔪᓐᓃᕐᓂᐊᓕᖅᐳᖓ. ᐃᖅᑲᓇᔭᖅᑐᒃᓴᒥᖅᑲᐃ 
ᑕᐅᓇᓂ ᐸᕐᓇᐃᓯᒪᕕᓯ 
ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ 
ᐃᑲᔪᖅᓱᐃᔪᓐᓇᕋᔭᖅᑐᒥᒃ ᐃᓄᒻᒥᒃ ᑕᐅᓇᓂ 
ᐋᑐᕚᒥ, ᐃᐊᑦᒪᓐᑕᓐ-ᒥ, ᕕᓂᐱᒡ-ᒥ. 
ᐸᕐᓇᐅᓯᐅᖅᓯᒪᕕᓯᖃᐃ ᑖᔅᓱᒧᖓ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐋᒡᒐ ᒫᓐᓇ ᐸᕐᓇᐅᑎᖃᓐᖏᑦᑐᒍᑦ 
ᓱᓕ. ᐊᔾᔨᒌᓐᖏᑦᑐᓂᑦ ᓂᕈᐊᖅᑕᐅᓯᒪᕕᐅᔪᓂᑦ 
ᑕᐃᒍᐃᕋᑖᕐᖓᑦ ᐊᑐᖃᑦᑕᓲᕆᒻᒥᔭᑦᑎᓂᑦᑕᐅᖅ  



ᕿᑎᖅᑰ, ᕕᕝᕗᐊᕆ 21, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᑉ ᓯᓚᑖᓂ ᐃᑲᔪᖅᑕᐅᒋᐊᖃᖅᑐᖃᖅᑎᓪᓗᒍ 
ᐋᓐᓂᐊᕕᓕᐊᖅᑐᓂ ᕕᓂᐱᒡᒥᓗ ᐋᑐᕚᒥᓗ, 
ᐃᐊᑦᒪᓐᑕᓐ, ᔭᓗᓇᐃᑉ, ᐊᒻᒪ ᑰᒡᔪᐊᕌᓗᒃ. 
ᑖᒃᑯᐊᕈᓘᔭᐅᒻᒪᑕ. ᐃᓱᒪᓕᕆᔨᖏᑦ 
ᐊᑐᐃᓐᓇᖃᖃᑦᑕᖅᑐᑦ. ᑕᐃᒪᓕ ᐊᒥᓲᓂᖅᓵᓗᖅᑲᑕ 
ᑕᐅᓄᓐᖓᖃᑦᑕᖅᑐᐃᑦ ᑕᐅᓇᓂ 
ᐃᖅᑲᓇᐃᔭᖅᑎᖃᕆᐊᔅᓴᖅ ᕿᒥᕐᕈᒍᓐᓇᓛᖅᑐᒍᑦ. 
ᒫᓐᓇᓕ ᐊᒥᓲᓗᐊᖅᑐᐊᓘᓐᖏᒻᒪᑕ ᐊᒻᒪᓗ 
ᐃᓱᒪᓕᕆᔨᖃᑦᑕᐅᑎᒋᓪᓗᑎᑦ ᑕᐅᓇᓂ 
ᐊᑐᐃᓐᓇᐅᔪᓂ ᓄᓇᓕᖅᐸᐅᔭᓂᑦ 
ᑕᐃᕋᑖᖅᑕᖏᓐᓂᑦ. ᒫᓐᓇ ᑖᓐᓇ 
ᑕᑯᓐᓈᓐᖏᑲᓚᐅᖅᑕᕗᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐃᑦᑖᖑᒐᓗᐊᖅ. ᑕᐃᒪᓐᓇ ᑕᑯᔪᒪᓇᔭᕋᓗᐊᖅᐳᖓ 
ᐊᑖᑕᒋᓚᐅᖅᑕᕋ ᑕᐅᓄᓐᖓᐅᖃᑎᒋᓚᐅᖅᓯᒪᒐᒃᑯ 
ᐃᓐᓇᐅᓕᖅᖢᓂᓗ ᑭᓇᒧᑦ ᓵᑦᑕᕆᐊᒃᓴᖅ 
ᓇᓗᓕᕌᖓᒥ ᐅᕙᓐᓄᑦ ᐊᐱᕆᖃᑦᑕᓚᐅᕐᒪᑦ, 
ᐅᓇᑐᖅ ᐊᐱᕆᔾᔪᑎᓚᐅᕐᒪ ᐆᒥᖓ. 
ᑕᐃᒪᓐᓇᐃᓕᐅᑐᐃᓐᓇᖃᑦᑕᕐᒪᑕ. 
ᐊᖏᕐᕋᖅᓯᒪᓇᑎᓪᓗ ᐊᖏᕐᕋᖅᓯᕋᓗᐊᖅᖢᑎᓪᓗ. 
 
ᓂᕆᔪᓐᓇᐃᓪᓕᓪᓗᑎᓪᓗ ᐃᓅᓕᓴᖅᑕᐅᒑᖓᒥᒃ 
ᓂᕿᒥᒃ ᓇᐃᒪᓕᕌᖓᒥᒃ ᓂᕆᔪᒪᔪᓐᓃᖃᑦᑕᕐᒪᑕ. 
ᐊᐃᑦᑖᖑᒐᓗᐊᖅ ᑕᐃᒪᓐᓇ 
ᐸᕐᓇᐅᓯᐅᖅᓯᒪᓐᖏᓐᓇᔅᓯ. 
ᐊᕐᕌᒍᒐᓴᐅᓂᐊᖅᑐᓂᖅᑲᐃ ᑕᒪᓐᓇ 
ᑕᑯᒋᐊᒃᑲᓐᓂᕈᓐᓇᕐᓂᐊᖅᐱᓯᐅᒃ? ᓴᓇᓕᖅᑎᑦᑎᓗᓯ 
ᐃᓄᖕᓂᒃ ᑕᐅᓇᓂ? ᐄ, ᐱᑕᖃᖅᑑᒐᓗᐊᕉᖅ. 
ᐅᐸᒍᓐᓇᖅᑐᒥᒃ ᐃᒪᓐᓇ, ᖃᓄᐃᓕᖅᐱᓪᓕ? ᖃᓄᖅ 
ᐃᑲᔪᒃᑲᓐᓂᕈᓐᓇᖅᐸᒋᑦ? ᓂᕿ ᑎᐱᖃᓗᐊᖅᐹ? 
ᐃᒪᓐᓇ ᐃᑲᔪᖅᑎᐅᔪᓐᓇᖅᑐᒥᒃ.  
 
ᑎᑎᖅᑲᒥᒃ ᓴᖅᑭᕝᕕᒋᓚᐅᖅᓯᒪᒐᓗᐊᖅᑕᒋᑦ 
ᑕᐃᔅᓱᒪᓂ ᐅᑭᐅᖑᓚᐅᖅᑐᒥᖅᑲᐃ. ᑖᓐᓇᑦᑕᐅᖅ 
ᑳᓐᓱᖃᕐᓂᕋᒥ ᑎᑎᕋᖅᖢᓂ ᐅᑯᐊᓕᒎᖅ ᐃᖅᑭᓖᑦ 
ᐊᓪᓚᐃᓪᓗ ᐃᖅᑲᓇᐃᔭᖅᑎᖃᖅᑐᐃᑦ 
ᐃᑲᔪᖅᑎᐅᔪᓐᓇᖅᑐᒥᒃ ᐃᓅᓕᓴᔪᓐᓇᖅᑐᒥᒃ 
ᐃᑲᔪᕈᓐᓇᖅᑐᒥᒃ. ᑕᒪᓐᓇ 
ᑕᑯᒋᐊᖅᑕᐅᖁᑦᑎᐊᕋᔭᕋᓗᐊᖅᐸᕋ ᐊᒃᓱᕈᕐᓇᕐᒪᑦ. 
ᒪᓕᑦᑎᐅᓪᓗᓂ ᐊᒃᓱᕈᕐᓇᖅᓯᖃᑦᑕᕐᒪᑦ ᐱᓗᐊᖅᑐᒥᒃ 
ᐊᖓᔪᖅᑳᕆᓪᓗᒋᑦ ᐅᕝᕙᓘᓐᓃᑦ ᓇᔭᒋᓪᓗᒋᑦ 
ᑭᓱᒋᓪᓗᒋᑦ. ᓄᓕᐊᖏᑦ ᐅᐃᖏᑦ 
ᒪᓕᑦᑎᐅᖃᑦᑕᖅᑐᐃᑦ ᐊᒃᓱᕈᕐᓇᖅᑐᒦᖃᑦᑕᕐᒪᑕ.  
 

ᑕᒪᓐᓇ ᑕᑯᒋᐊᖅᑕᐅᖁᓛᕋᓗᐊᖅᖢᒍᓕ 
ᐃᖅᑲᓇᐃᔭᖅᑎᓕᑦᑎᑦᑎᒃᑲᓐᓂᕐᓗᓯ ᑕᐅᓇᓂ 
ᖃᓪᓗᓈᓂ.  
 
ᑕᐅᓇᓃᑦᑐᖃᐅᕐᒪᑦ ᐃᓄᖕᓂᒃ. ᐃᑲᔪᕈᓐᓇᖅᑐᐃᑦ. 
ᖃᐅᔨᒪᕙᒌᖅᖢᑎᓪᓗ ᐅᕗᓐᖓᐅᒍᕕᑦ ᑕᐃᒪ 
ᐃᑲᔪᕈᓐᓇᖅᐳᖅ. ᐅᕗᓐᖓᐅᒍᕕᑦ 
ᐃᑲᔪᖅᑕᐅᑦᑎᐊᕋᔭᖅᑐᑎᑦ. 
ᐃᒪᓐᓇᐃᓕᐅᖅᑎᐅᔪᓐᓇᖅᑐᓂᑦ. ᑕᒪᓐᓇ 
ᑕᑯᒋᐊᖅᑕᐅᖁᓛᕋᓗᐊᖅᖢᒍ 
ᐊᐱᖅᑯᑎᐅᓗᐊᓐᖏᑦᑑᒐᓗᐊᖅ ᑕᕝᕗᖓ 
ᓄᖅᑲᑲᓚᐅᕐᓂᐊᕋᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᖃᐅᓯᑐᐃᓐᓇᐅᕋᑖᖅᑑᒐᓗᐊᖅ. ᒥᓂᔅᑕ 
ᑭᐅᔪᒪᒍᕕᐅᒃ ᑭᐅᔪᓐᓇᖅᑕᐃᑦ, ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐄ, ᑐᑭᓯᑦᑎᐊᓕᖅᑲᕋ 
ᖃᓄᐃᓕᒐᓱᒻᒪᖔᖅ ᒪᓕᒐᓕᐅᖅᑎ ᑖᓐᓇ. 
ᐃᑉᐸᔅᓴᕐᓗ ᐊᐱᖅᓱᓚᐅᖅᑕᖏᓐᓂᒃ ᑐᑭᓯᔪᖓ. 
ᐱᔭᕆᐊᑐᔪᕕᔾᔪᐊᕌᓗᒃ ᐊᖏᕐᕋᒥᓂᒃ ᐃᓚᒥᓐᓂᓪᓗ 
ᐃᑲᔪᖅᓰᓲᓂᑦ ᕿᒪᐃᓯᒪᑎᓪᓗᒋᑦ. ᑕᐃᒫᒃ ᑕᕝᕙ 
ᒪᓕᑦᑎᖃᕈᓐᓇᑎᑦᑎᓲᖑᕗᒍᑦ. 
ᐃᑲᔪᖅᑕᐅᑲᓐᓂᕈᓐᓇᖃᑦᑕᓂᐊᕐᖓᑕ 
ᓂᓪᓕᐊᕕᖃᖃᑦᑕᕈᓐᓇᓂᐊᕐᖓᑕᓘ 
ᐋᓐᓂᐊᕕᓕᐊᕆᐊᖃᖃᑦᑕᑎᓪᓗᒋᑦ 
ᐃᑲᔪᖅᑎᖃᕐᓂᐊᕐᖓᑕ. ᐅᕙᓂ ᐅᕙᓂ 
ᐅᖃᐅᓯᖃᕐᓂᐊᕐᒥᒐᑦᑕ ᐊᑭᐊᓗᖏᓐᓂ 
ᐊᑭᑐᓂᐊᓗᖏᓐᓂ ᐋᓐᓂᐊᕕᓕᐊᕐᓂᐅᖃᑦᑕᖅᑐᐃᑦ 
ᖃᖓᑦᑕᖅᑐᑎᒃ ᐊᒻᒪᓗ ᒪᓕᑦᑎᐅᖃᑦᑕᖅᑐᐃᓪᓗ. 
ᒪᓕᑦᑎᖃᕆᐊᖃᓐᖏᓂᖅᓴᕈᕋᔭᖅᑐᔅᓴᐅᔪᐃᑦ 
ᑕᐅᓇᓂ ᐃᑲᔪᖅᑎᖃᕐᓂᖅᓴᐅᓕᖅᑲᑕ.  
 
ᑕᐃᒫᔅᓴᐃᓐᓇᖅᑕᐅᖅ ᐃᓱᒪᖃᕐᒥᒐᒪ 
ᐱᒻᒪᕆᐅᓂᖅᓴᐅᓱᒋᒐᒃᑯᓕ ᒪᓕᑦᑎᖃᖃᑦᑕᖅᑲᑕ 
ᐃᓚᒋᔭᖓᓂᒃ. ᐃᑲᔪᖃᑦᑕᕈᓐᓇᕐᓂᐊᖅᑐᓂᑦ 
ᖁᐊᖅᓵᓇᖅᑐᖃᖅᑐᐊᓗᒻᒥᒃ ᐃᓐᓂᒃᑯᑦ 
ᐅᖃᐅᔾᔭᐅᓲᖑᒻᒪᑕ. ᐊᒻᒪᓗ ᐋᓐᓂᐊᓇᖅᑐᐊᓗᓐᓂᒃ 
ᒪᒥᓴᖅᑕᐅᓲᖑᓪᓗᑎᑦ ᑳᓐᓱᓖᑦ ᐱᔭᕆᐊᑐᒻᒪᑦ  

ᖃᐅᔨᒪᔭᕋ.  
 
ᐊᒻᒪ ᖃᑦᑎᐅᓂᖏᑦ ᑕᑯᓐᓈᖅᑐᒋᓪᓕ ᒫᓐᓇ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᑮᓇᐅᔭᐃᔭᖅᑐᕕᔾᔪᐊᕌᓘᖃᑦᑕᕇᕐᖓᑕ ᓄᓇᕗᑉ 
ᓯᓚᑖᓂ ᐃᖅᑲᓇᐃᔭᖅᑎᑦᑎᒋᐊᔅᓴᖅ ᑕᐃᒫᒃ 
ᐃᑲᔪᖅᑎᐅᒐᔭᖅᑐᓂᑦ ᓴᖅᑮᒍᓐᓇᖏᑲᓚᐅᖅᑐᒍᑦ. 
ᐱᔭᐅᖃᑦᑕᕐᖓᑕ ᐅᕙᒍᑦ 
ᑲᑐᔾᔨᖃᑎᒋᖃᑦᑕᖅᑕᖏᓐᓂ ᑕᐅᓇᓂ. ᑕᐃᒪ 
ᐅᖃᖅᑲᐅᒐᒪ, ᑖᓐᓇ 
ᖃᐅᔨᒪᑦᑎᐊᕋᓱᐊᖏᓐᓇᓂᐊᖅᑲᕋ ᐊᒻᒪ ᖃᓄᑎᒋᓗ 
ᑕᐃᒪᐃᑦᑐᖃᖅᐸᒻᒪᖔ ᖃᐅᔨᒪᒐᓱᔾᔪᒥᓂᐊᖅᑯᖓ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ ᒥᓂᔅᑕ ᕼᐃᒃᔅ. 
ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᑦᑕᐅᖅ ᐃᔅᓯᕙᐅᑖᖅ. 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ 
ᐊᐱᖅᓱᓚᐅᖏᓂᕐᓂ, ᐃᓱᒫᓗᓇᑐᒥᒃ 
ᐅᖃᐅᓯᖃᖅᑳᑲᐃᓐᓇᕈᒪᒐᒪ. ᐅᕙᓐᓄᑦ 
ᐅᖃᐅᓯᐅᓚᐅᕐᖓ ᖃᕆᓴᐅᔭᒃᑯᑦ ᐳᓚᐅᑎᕕᒃᑯᑦ, 
ᐱᔾᔪᑎᖃᖅᑐᖅ ᐅᓐᓂᕐᓗᒃᓴᕐᓂᐅᓯᒪᔪᓂᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᓂ 
ᐱᔾᔪᑎᖃᖅᑐᓂ ᐃᖃᓗᓐᓂ 
ᐋᑐᕚᓕᐊᖅᑐᖃᖃᑦᑕᑎᓪᓗᒍᓗ.  
 
ᑐᓴᖅᓯᒪᒐᒪ ᑕᐃᒃᑯᐊ ᖃᐅᔨᒪᔨᑕᐅᑎᑕᐅᓲᑦ 
ᐊᐅᓚᑦᑎᐊᓐᖏᓪᓚᕆᓕᕐᒪᑦ ᐃᒫᒃ ᖃᐅᔨᒪᔨᑕᖅᑎᑐᑦ 
ᐊᐅᓚᒍᓃᓂᕐᖓᑕ. ᐊᒃᑐᐃᓂᕐᓗᒃᓯᒪᓪᓗᑎᒃ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒥ ᑕᒫᓂ, ᐊᒻᒪ 
ᓈᒪᓐᖏᑦᑐᓂᓪᓗ ᐅᖃᐅᑎᖃᖃᑦᑕᖅᓯᒪᓪᓗᑎᒃ, 
ᐃᑲᔪᕆᐊᕆᐊᓕᕋᓗᐊᒥᓂᒃ 
ᐅᖃᐅᓯᖃᑲᒻᒪᑦᑐᓐᖓᓂᐅᒻᒪᑕ ᓄᓇᓕᒻᒥ. ᑖᓐᓇ 
ᐅᖃᐅᓯᖅᑳᔪᔪᖅ ᖃᕆᓴᐅᔭᒃᑯᑦ ᐳᓚᐅᑎᕕᒃᑯᑦ 
ᔮᓐᓄᐊᓕᐅᑎᓪᓗᒍ.  
 
ᐊᐱᕆᖅᑳᕈᒪᔪᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓕ 
ᖃᓄᖅ ᑕᒪᑐᒥᖓ ᑭᐅᒋᐊᖅᓯᒪᕙᑦ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐱᒋᐊᖅᑳᕐᓗᖓᖃᐃ, ᐄ, 
ᐅᕐᓂᓗᒃᓴᕐᕕᐅᓚᐅᖅᑐᒍᑦ ᓈᒻᒪᓴᖏᑦᑐᒧᑦ ᑕᕝᕙᓂ 
ᑖᔅᓱᒥᖓ ᐱᓕᕆᖃᑕᐅᔪᒥᑦ. ᐃᔅᓯᕙᐅᑖᕐᓕ, ᑖᓐᓇ 
ᑮᓇᐅᔭᓕᕆᔾᔪᑎᓂᑦ ᐱᔾᔪᑎᖃᓐᖏᒻᒪᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ 
ᐃᔅᓯᕙᐅᑖᖅ. ᑖᓐᓇᐃᓛᒃ ᓱᔭᐅᒋᐊᖃᓪᓚᕆᑦᑑᔮᕐᖓᑦ 
ᐊᑲᕆᔭᐅᒐᓂ ᐅᖃᐅᓯᐅᖃᑦᑕᓕᕐᖓᑦ 
ᐊᑕᐅᓯᐊᖅᓯᒪᒐᓂ ᐊᒥᓱᐊᖅᑎᑲᓪᓚᒻᒪᕆᒃ. ᑕᒪᒃᑯᐊ 
ᑎᑭᑲᐃᓐᓇᖃᑦᑕᖅᑐᐃᑦ ᐃᖅᑲᓇᐃᔭᖅᑏᑦ ᐱᓪᓗᒋᑦ.  
ᐱᒻᒪᕆᓪᓚᕆᐅᓱᒋᔭᕋᓕ ᐅᖃᐅᓯᕆᒍᑦᑎᒍᑦ ᒫᓐᓇ 
ᑖᓐᓇ. ᑕᐃᒪ ᐊᐅᓚᑦᑎᓂᕐᒧᑦ ᐋᖅᑭᒪᑎᑦᑎᓂᕐᒧᓪᓗ 
ᐊᑦᑐᐊᒻᒪᑦ ᐊᑭᑐᔪᖅᑐᕈᑎᔅᓴᓄᑦ ᓵᓐᖓᖏᒻᒪᑦ 
ᑐᕌᖓᓐᖏᒻᒪᑦ.  
 
ᐊᐱᕆᒃᑲᓐᓂᕈᒪᕗᖓ, ᖃᓄᐃᓕᐅᖅᓯᒪᔪᖃᖅᑲ 
ᑕᐃᒪᓐᖓᑦ ᐅᕐᓂᓗᒃᓴᖅᑐᖃᓚᐅᖅᑎᓪᓗᒍ 
ᐊᑲᖅᓴᖏᑦᑐᒥᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐄ, ᖁᔭᒋᔭᕋᐃᓛᒃ ᑖᓐᓇ 
ᒪᓕᒐᓕᐅᖅᑎ ᖃᐅᔨᒍᒪᒻᒪᑦ. ᑕᐃᒫᔅᓴᐃᓇᑦᑕᐅᖅ 
ᑖᓐᓇ ᐱᓕᕆᐊᕆᒐᓱᑦᑕᕗᑦ ᐅᓐᓂᕐᓗᒃᓴᕐᓂᐅᓯᒪᔪᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ 
ᐃᔅᓯᕙᐅᑖᖅ. ᐄ, ᖁᔭᒋᔭᕋ ᒥᓂᔅᑕ ᖃᐅᔨᓴᕐᖓ, 
ᐃᓛᒃ ᑕᒪᑐᒥᖓ ᖃᐅᔨᒋᐊᕐᖓᑦ, 
ᖃᐅᔨᒋᐊᕆᐊᓕᒥᓂᒃ. ᑕᐃᒃᑯᐊ ᓘᒃᑖᑦ 
ᐅᖃᐅᓯᐅᓯᒪᓕᖅᑳᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ  

ᑲᑐᔾᔨᖃᑎᒌᖏᓐᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᑉ 
ᑖᓐᓇ ᐅᖃᐅᓯᕆᕈᔪᒌᕋᑖᖅᑕᖓ. 
ᐱᓕᕆᐊᕆᔭᐅᒻᒪᒡᒎᖅ ᒫᓐᓇ. 
ᐋᖅᑮᕙᓗᓚᐅᖅᑑᔮᕋᑖᓐᖏᒻᒪᑕ, ᑕᐃᒪ 
ᐊᖏᑦᑎᐊᒻᒪᕆᒃᑯᑦᑎᒍᖃᐃ ᒥᓂᔅᑕ ᐅᖃᕋᑖᕐᖓᑦ, 
ᐱᓕᕆᐊᕆᒻᒪᒍᒎᖅ. ᑕᐃᒪᐃᑦᑐᓂᑦ ᐃᓗᓕᖏᓐᓂᑦ 
ᑭᐅᑎᑦᑎᒐᓱᐊᖅᑐᓂ ᒫᓐᓇ ᓈᒻᒪᓈᖅᐸᓚᐃᖏᒻᒪᑦ. 
ᒥᔅᑕ ᓚᐃᑦᓯᑑᓐ ᑖᓐᓇᓕ ᐃᓱᒪᒋᑐᐃᓐᓇᖅᑕᕋ. ᒥᔅᑕ 
ᓚᐃᑦᓯᑑᓐ ᐊᓯᐊᓂᒃ ᐊᐱᖅᑯᑎᔅᓴᖁᕕᑦ 
ᑲᔪᓯᒋᐊᕈᒪᒐᓗᐊᕋᒪ, ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᓅᒋᐊᑦᑎᐊᒪᕆᓕᕐᓚᖓ. ᐄ. ᑐᑭᓯᒍᒪᒐᒪ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓄᑯᐊ 
ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᕐᖓᑕ 
ᐋᓐᓂᐊᖃᕐᓇᓐᖏᑦᑐᓕᕆᔨᐅᓪᓗᓂ 
ᐱᔭᕆᐊᑐᔪᐊᓘᒻᒪᑦ, ᑕᒪᒃᑯᐊᓗᑦᑕᐅᖅ 
ᐋᓐᓂᐊᖃᕐᓇᓐᖏᑦᑐᓕᕆᔩᑦ 
ᐃᖅᑲᓇᐃᔭᓗᐊᖅᑎᑕᐅᕙᓪᓚᐃᕙᒻᒪᑕ, ᐊᒻᒪᑦᑕᐅᖅ 
ᐃᖅᑲᓇᐃᔭᖅᑎᑭᓗᐊᕐᓂᓯᑕᐅᖅ 
ᐅᖃᐅᓯᕆᔪᒪᒻᒥᒐᒃᑯ. ᓯᕗᓪᓕᖅᐹᖅ ᐊᐱᖅᑯᑎᒐ 
ᐱᔾᔪᑎᖃᓐᖑᓱᑦᑐᖅ 26-ᓂᑦ ᐃᖅᑲᓇᐃᔮᓂᑦ ᓄᑖᓂᑦ 
ᓴᖅᑮᒍᒪᔪᒐᔅᓯ ᐊᕐᕌᓂ ᐃᒪᐃᓕᖅᑎᓪᓗᒍ 
ᐊᐅᓚᒍᑎᔅᓴᓂᒃ ᐋᖅᑭᐅᒪᒍᑎᔅᓴᓂᒃ 
ᑮᓇᐅᔭᓕᕆᑎᓪᓗᑕ. ᑕᐃᒪ 11 ᑕᖅᑮᑦ 
ᐊᓂᒍᖅᓯᒪᓕᕐᖓᑕ ᑕᐃᒃᑯᐊ ᓄᑖᑦ ᐃᖅᑲᓇᐃᔮᔅᓴᐃᑦ 
ᐊᖏᖅᑕᐅᓚᐅᖅᓯᒪᑎᓪᓗᒋᑦ. ᖃᑦᑎᓪᓕ ᑕᐃᒪ 
ᐃᓐᓄᑦᑕᐅᓯᒪᓕᖅᑲᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᒫᓐᓇ ᕿᓂᑲᐃᓐᓇᕋᒃᑭᑦ ᑖᒃᑯᐊ.  
 
ᐊᔾᔨᒌᓐᖏᑦᑑᑕᐅᒻᒥᒻᒪᑕᐃᓛᒃ 26 ᐃᖅᑲᓇᐃᔮᑦ 
ᐊᔾᔨᒌᓐᖏᑦᑐᕈᓘᔭᕐᓂᒃ ᐊᓪᓚᕕᓐᓂ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ. ᒫᓐᓇ ᐃᓛᒃᑯᑦ  

ᐅᓂᒃᑳᕆᔪᓐᓇᓐᖏᑲᓚᐅᕋᒃᑭᑦ ᐃᓚᖏᑦ 
ᐃᓐᓄᑦᑕᐅᒐᓱᐊᖅᑐᐃᑦ ᓱᓕ, ᐃᓚᖏᑦ 
ᐃᓐᓄᑦᑕᐅᓯᒪᓕᖅᑑᒐᓗᐊᑦ 
ᐃᖅᑲᓇᐃᔭᖅᑎᓪᓚᕆᐅᓂᐊᖅᑐᓄᑦ. ᐃᓛᒃᑯᑦ 
ᓇᓗᓇᐃᖅᑐᕈᓐᓇᓐᖏᑲᓚᐅᕋᒃᑭᑦ ᒫᓐᓇ ᐊᒻᒪᓗ 
ᐃᖅᑲᓇᐃᔭᑲᐃᓐᓇᕐᕕᒻᒦᒃᑭᓪᓗᑎᑦ ᐃᓚᖏᑦ. 
ᐅᑎᕐᕕᒋᒋᐊᖃᕐᓂᐊᖅᑕᕋ ᑖᓐᓇ ᒪᓕᒐᓕᐅᖅᑎ 
ᑖᔅᓱᒧᖓ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑲᔪᓯᒋᐊᑐᐃᓐᓇᕐᓗᖓ ᐃᖅᑲᓇᐃᔭᖅᑎᑭᓗᐊᕐᓂᖅ 
ᐱᓪᓗᒍ. ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
50%-ᑐᐃᓐᓇᐸᓗᖏᓐᓂᒃ ᐃᖅᑲᓇᐃᔮᖁᑎᖏᓐᓂᒃ 
ᐃᓐᓄᐃᓯᒪᓕᕐᖓᑕ ᐊᑯᓂᑲᓪᓛᓗᒃ. ᐊᒻᒪᓗ 
ᒫᓐᓇᓕᓴᐅᓛᑦ ᐅᓂᒃᑳᓕᐊᒥᓃᑦ ᑎᓴᒪᐃᕋᖅᑐᓂᑦ 
ᐊᕐᕌᒍᓂᑦ ᐅᓂᒃᑳᓕᐊᖑᕙᑦᑐᓂᑦ 552-ᓂᒡᒎᖅ 
ᐃᖅᑲᓇᐃᔮᖁᑎᖃᕋᔅᓯ ᐃᓐᓄᑦᑕᐅᓯᒪᓐᖏᑦᑐᓂᑦ. 
ᑖᓐᓇ ᐃᓱᒫᓘᓇᓪᓚᕆᑦᑐᖅ. ᖃᓄᖅ ᑕᐃᒪ 
ᐊᐅᓚᔾᔭᐃᒋᐊᕈᑎᔅᓴᓂᒃ ᐸᕐᓇᐅᑎᓕᐅᖅᓯᒪᕕᓯ? 
ᑕᒪᒃᑯᐊ 552 ᐃᖅᑲᓇᐃᔮᑦ ᐃᓐᓄᑦᑕᐅᓛᕐᖓᑕ-
ᒍᓐᓇᖅᓯᑐᐊᖅᑲᑕ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᑖᒃᑯᐊ 552 ᐃᓄᖃᓐᖏᑦᑐᐃᑦ 
ᐃᖅᑲᓇᐃᔮᒃᓴᐃᑦ 439 ᓇᐃᑦᑐᒥᒃ 
ᐃᖅᑲᓇᐃᔭᖅᑎᒋᔭᐅᑲᐃᓐᓇᖅᑐᑦ ᐃᖅᑲᓇᐃᔭᖅᑐᐃᑦ. 
ᑖᓐᓇ ᓈᒻᒫᓂᓐᖏᑦᑑᒐᓗᐊᖅ. 394-ᖑᔪᐃᑦ 
ᓇᐃᑦᑐᒥᒃ ᐃᖅᑲᓇᐃᔭᕐᓂᒃᑯᑦ ᐃᖅᑲᓇᐃᔭᖅᑎᑕᕗᑦ. 
ᓈᒻᒪᒋᓐᖏᑕᕗᑦ.  
 
ᑕᒪᓐᓇ ᐃᖅᑲᓇᐃᔭᖅᑐᖅᓯᐅᕐᕕᑦᑎᓐᓂ 
ᐊᒥᒐᖅᓯᕋᑉᑕᑦᑕᐅᖅ ᒫᓐᓇ. ᒫᓐᓇᑦᑕᐅᖅ 
ᐊᖏᔪᖅᑳᖑᓇᔭᖅᑐᒥᒃ ᕿᓂᕐᓂᐊᖅᑐᓂᑦ  

2051 

ᐃᖅᑲᓇᐃᔭᖅᑎᒃᓴᓂᑦ ᐊᖏᔪᖅᑳᒃᓴᓂᑦ ᕿᓂᕋᑉᑕ 
ᑖᓐᓇ ᑲᒪᒋᔭᖃᖃᑦᑕᕐᓂᐊᕐᒪᑦ ᕿᓂᖅᑎᐅᔪᓂᑦ 
ᐃᖅᑲᓇᐃᔮᒃᓴᓂᑦ. ᑖᒃᑯᐊ ᐃᖅᑲᓇᐃᔭᖅᑐᓕᕆᔩᑦ 
ᐃᒻᒥᒎᓕᕐᓂᐊᖅᑎᓪᓗᒋᑦ ᑖᒃᑯᐊ ᐃᑲᔪᖃᑦᑕᕐᒪᑕ 
ᐱᓕᕆᖃᑎᒋᖃᑦᑕᕋᑦᑎᒍᑦ. 
ᑖᒃᑯᐊ ᐃᖅᑲᓇᐃᔭᖅᑐᖅᓯᐅᖅᑎᒋᔭᕗᑦ ᐅᕙᑉᑎᒻᓂ.  
 
ᑕᒪᓐᓇ ᖃᓄᖅ ᐊᔪᕐᓇᖅᑎᒋᒻᒪᖔᑦ ᐃᖅᑲᓇᐃᔮᒃᓴᖅ 
ᐃᓐᓄᒐᓱᒃᖢᒋᑦ. ᒫᓐᓇ ᐅᔾᔨᕐᓇᕐᒪᑦ ᐊᖅᓴᐅᒃᑲᑉᑕ 
ᐃᖅᑲᓇᐃᔭᖅᑎᐅᔪᓐᓇᖅᑐᓂᑦ. ᐊᖓᔪᖅᑳᖑᔪᓂᑦ 
ᑎᑎᕋᕐᕕᒃᓴᓂᑦᑕᐅᖅ ᑖᒃᑯᐊ ᐊᔪᕐᓇᕐᒥᖕᒪᑕᑕᑦᑕᐅᖅ 
ᐊᒥᒐᖅᓴᕐᒥᖕᒪᑕ ᐃᓐᓄᖅᑎᑲᐅᑎᒋᓂᖅ ᐊᔪᕐᓇᖅᑐᖅ 
ᐃᓚᖏᑦ. 
 
ᐅᕙᓂ ᐅᖃᐅᓯᖃᕋᑉᑕ ᐃᓄᐃᑦ ᐅᑉᐱᕆᔭᖏᑦ 
ᒪᓕᒃᑕᐅᒻᒪᖔᑕ ᐱᕙᓪᓕᐊᒻᒪᖔᑕ ᓄᓇᕗᒻᒧᑦ 
ᑐᕌᖓᔪᐃᑦ ᑕᒪᒃᑯᐊ ᐃᓄᕗᑦ ᑕᒫᓐᖓᑦ ᓴᓇᖁᔭᕗᑦ 
ᐃᓗᐊᓂ ᐱᕙᓪᓕᐊᖁᔭᕗᑦ. ᓄᓇᕗᑦ 
ᓯᓚᑦᑐᖅᓴᕐᕕᖏᑦ ᑖᒃᑯᐊ 
ᐃᓕᓐᓂᐊᖅᑎᑦᓯᔪᓐᓇᕋᔭᖅᐸᑕ ᐊᖓᔪᖅᑳᖑᓂᕐᒧᑦ 
ᐱᓕᕆᐊᒃᓴᖏᓐᓄᑦ ᑕᐃᒪᓐᓇ ᑲᒪᔪᓐᓇᕋᔭᖅᑐᓂᒃ. 
 
ᑕᒪᒃᑯᐊᓕ ᐃᖢᐊᖅᓴᐃᔩᑦ ᐋᓐᓂᐊᖅᑐᓕᕆᔨᐅᔪᑦ 
ᐊᒥᒐᖅᓴᖅᑐᒍᑦ ᐃᓚᖓᒍᑦ. ᑭᓯᐊᓂ 
ᐋᓐᓂᐊᕐᕕᓕᐊᖅᑐᐃᑦ ᑲᒪᒋᔭᕆᐊᖃᖅᑕᕗᑦ. ᑖᒃᑯᐊ 
ᐊᖏᕈᑎᑎᒍᑦ 11-ᖑᔪᑦ 
ᐃᖅᑲᓇᐃᔭᖅᑎᖃᓐᖏᓐᓂᕐᒧᑦ ᐃᑲᔪᓕᖃᑦᑕᖅᑐᐃᑦ 
ᐊᒻᒪ ᓇᐃᑦᑐᒥᒃ ᐃᖅᑲᓇᐃᔭᖅᑎᑦᓯᖃᑦᑕᕐᒥᔪᒍᑦ 
ᐃᖢᐊᖅᓴᐃᔨᓂᒃ ᓇᔭᓐᖑᐊᓂᒃ ᐊᒻᒪ ᑕᑯᓚᐅᕐᒥᔪᖓ 
ᖁᕕᐊᒋᓚᐅᖅᖢᒍ ᓄᓇᑦᓯᐊᕐᒥ, ᑖᒃᑯᐊ 
ᓇᐃᓐᓂᖅᓴᒥᒃ ᐱᓕᕆᐊᖃᖅᑎᑦᓯᖔᕋᓱᖅᖢᑎᒃ 
ᑭᓯᐊᓂ ᐅᑉᓘᑉ ᐃᓚᐃᓐᓇᖓᓂᒃ, ᐃᒻᒪᖄ  

ᐱᖓᓱᐃᓐᓇᕐᓄᑦ ᑕᖅᑭᓄᑦ 
ᑕᐃᑲᓃᒍᒪᒍᕕᑦᒍᓐᓇᖅᑎᑦᓯᕙᓪᓕᐊᓕᕐᒪᑕ. ᑕᐃᒪᓐᓇ 
ᐃᖅᑲᓇᐃᔮᒃᓴᒥᒃ ᐱᓕᕆᐊᖃᖃᑦᑕᖅᑐᐃᑦ.  
 
ᑖᓐᓇ ᐊᔪᕐᓇᖏᑦᑐᑯᓘᖏᒻᒪᑦ ᐊᑯᓂᓗ 
ᑕᐃᒪᓐᓇᐃᒃᖢᓂ ᐱᓕᕆᐊᖑᖃᑦᑕᐅᔭᖅᖢᓂ ᑭᓯᐊᓂ 
ᖁᕕᐊᓱᒃᑐᖓ ᓂᕆᐅᓐᓂᖃᖅᖢᖓᓗ ᑖᒃᑯᐊ 
ᐃᖕᒥᒍᑦ ᐃᖅᑲᓇᐃᔭᖅᑐᓕᕆᔩᓯᐅᖅᑎᕗᑦ ᐊᒻᒪ 
ᒐᕙᒪᒃᑯᑦ ᐃᖅᑲᓇᐃᔭᖅᑐᓕᕆᔨᑕᕐᓂᐊᓕᖅᑎᓪᓗᒋᑦ 
ᐱᓕᕆᕝᕕᒻᒥ ᑖᒃᑯᐊᑦᑕᐅᖅ 
ᐱᓕᕆᖃᑎᒌᓪᓚᕆᓐᓂᐊᖅᑐᐃᑦ. 200-
ᖑᓪᓗᐊᖅᑐᐃᑦ ᓱᓕ ᒫᓐᓇ ᓴᖅᑭᑕᐅᕙᓪᓕᐊᕐᒪᑕ 
ᒪᑐᐃᕐᓗᑎᒃ ᐃᖅᑲᓇᐃᔭᒐᒃᓴᐃᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᓯᕆᖕᒪᑦ ᑖᒃᑯᐊ ᓇᐃᒃᑐᒥᒃ ᐱᓕᕆᖃᑦᑕᖅᑐᐃᑦ 
ᐃᖅᑲᓇᐃᔭᖅᑏᑦ ᐃᓐᓄᒃᓯᒪᓐᖏᑎᓪᓗᒋᑦ ᓴᓇᔪᖃᕐᒪᑦ 
394 ᐊᒥᓱᓐᖑᓐᓂᖅᓴᐅᔫᔭᕐᒥᔪᑦ. ᑭᓯᐊᓂ 
ᐃᒪᓐᓇᐃᑦᑑᔭᕐᒪᑦ ᑕᒪᒃᑯᐊ ᓇᐃᑦᑐᒥᒃ 
ᐃᖅᑲᓇᐃᔭᖅᑖᖃᑦᑕᖅᑐᐃᑦ ᐊᒥᓲᓕᖃᑦᑕᕐᒪᑕ 
ᐊᕗᖓᕋᐅᔭᒻᒪᕆᐊᓗᒃ, ᖃᓄᖅ ᒥᓂᔅᑕ ᑕᒪᒃᑯᐊ 
ᐃᖅᑲᓇᐃᔭᖅᑐᑦ ᓇᐃᑦᑐᒥᒃ ᐊᖓᔪᖅᑳᖏᓪᓘᓐᓃᑦ 
ᐃᖅᑲᓇᐃᔭᖅᑐᐃᑦ ᑕᒪᒃᑯᐊ 
ᐃᖅᑲᓇᐃᔭᓪᓚᒃᑖᓕᖅᑎᓐᖑᕐᓗᒋᑦ ᐱᔪᓐᓇᖅᐸᖐᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᑯᒋᐊᕌᓪᓚᒡᓚᒍᐊᐃ.  

ᐊᒻᒪ 105-ᖑᒻᒪᑕ ᒪᑐᐃᖓᔪᑦ ᐃᓄᓐᓄᑦ 
ᐃᖅᑲᓇᐃᔭᖅᑕᐅᓂᐊᖅᑐᑦ ᐊᒻᒪ ᓇᐃᑦᑐᒥᑦᑕᐅᖅ  
ᐃᖅᑲᓇᐃᔭᖅᑐᐃᑦ ᐃᓄᐃᑦ 105. ᒫᓐᓇ 
ᐃᖅᑲᓇᐃᔭᖅᑎᒃᓴᓂᒃ ᕿᓂᖅᑐᒍᑦ, 54 ᕿᒥᕐᕈᔭᐅᔪᑦ 
ᐊᒻᒪ 51-ᖑᒻᒥᔪᑦ ᐃᖅᑲᓇᐃᔮᒃᓴᐃᑦ 
ᕿᓂᖅᑐᓕᕆᕙᓪᓕᐊᓂᕐᒧᑦ ᑎᑭᑉᐸᓪᓕᐊᓕᖅᖢᑎᒃ.  
 
ᑖᓐᓇ ᑕᒪᒃᑯᐊ ᓴᖅᑭᔮᖅᑎᑕᐅᓃᑦ ᐊᒻᒪ 
ᑎᒃᑯᐊᖅᓯᖃᑦᑕᕋᑦᑕ ᐃᖅᑲᓇᐃᔭᖅᑎᓂᑦ, 
ᑕᐃᒪᓐᓇᑦᑕᐅᖅ ᐱᔪᓐᓇᕐᒥᒐᑉᑕ. ᑕᒪᓐᓇ 
ᑐᕌᓚᐅᖅᓯᒪᒐᑉᑕ 33 ᐅᕝᕙᓘᓐᓃᑦ 40. ᒪᕐᕉᒃ 
ᐊᕐᕌᒍᓂᑦ ᓇᑦᑐᓂ ᐃᖅᑲᓇᐃᔭᓕᖅᑐᐃᑦ ᑕᒪᒃᑯᐊ 
ᐃᖅᑲᓇᐃᔭᖅᑎᓐᖑᕋᓱᓪᓚᒃᑖᓕᓚᐅᖅᑕᕗᑦ 33 
ᐃᖅᑲᓇᐃᔭᓪᓚᒃᑖᓕᓚᐅᖅᓯᒪᔪᐃᑦ ᓇᐃᑦᑐᒥ 
ᐃᖅᑲᓇᐃᔭᓚᐅᕋᓗᐊᖅᑎᓪᓗᒋᑦ ᐊᑯᓂᕋᐅᔭᐅᔪᒥᒃ.  
 
ᑕᐃᒪᓐᓇ ᕿᒥᕐᕈᔭᕆᐊᖃᕋᑦᑕ ᐊᒻᒪ ᐅᕙᓂ 
ᑎᒃᑯᐊᖅᓯᔪᓐᓇᕆᐊᖃᖅᑐᒍᑦ, ᑕᒪᒃᑯᐊᓗ ᐃᓚᖏᑦ 
ᑕᐃᒪᓐᓇ ᓇᐃᑦᑐᒥᒃ ᐱᓕᕆᔪᒪᐃᑦ ᑭᓯᐊᓂ ᑖᓐᓇ 
ᑐᑭᓯᐊᑦᓯᐊᖏᑕ ᓲᖅ ᑕᐃᒪᓐᓇᑦᑐᒪᓇᔭᕐᒪᖔᑦ. 
ᐃᓛᓐᓂ ᑕᐃᒪᓐᓇᐃᖃᑦᑕᖅᑐᐃᑦ 
ᐃᖅᑲᓇᐃᔭᑲᐃᓐᓇᕈᒪᑐᐃᓐᓇᖅᑐᑎᒃ ᐃᒻᒪᖄ, 
ᑕᒪᒃᑯᐊ ᐃᖅᑲᓇᐃᔭᖅᑏᑦ ᐊᐅᔭᒃᑯᓪᓘᓐᓃᑦ 
ᓴᓇᓐᖏᑦᑐᒪᖃᑦᑕᕐᒪᑕ. ᑖᒃᑯᐊ ᐊᑯᓂ 
ᐃᖅᑲᓇᐃᔭᓕᖅᑐᐃᑦ ᓇᐃᑦᑐᒥᒃ ᓴᓇᔪᐃᑦ 
ᑕᑯᒋᐊᑦᓯᐊᑲᓐᓂᕐᓂᐊᕐᒥᔭᕗᑦ ᑕᒪᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ.  
ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕ  ᐅᖃᖅᑲᐅᖕᒪᑦ ᑕᒪᓐᓇ ᑎᒃᑯᐊᖅᓯᓂᖅ ᐊᒻᒪ 
ᕿᓂᕐᓂᖅ ᐃᖅᑲᓇᐃᔭᖅᑎᓂᒃ ᑐᐊᕕᕐᓂᒃᑯᑦ 
ᑲᒪᒋᓗᒋᑦ ᐅᕝᕙᓘᓐᓃᑦ ᑐᕌᕐᓗᒋᑦ  

ᑲᒪᒋᔭᐅᔪᓐᓇᖅᑐᐃᑦ. ᒪᕐᕉᒃ ᑕᕝᕙᓂ ᐊᕐᕌᒎᔪᒥᒃ 
2018-19 ᖃᑉᓯᑦ ᑎᒃᑯᐊᖅᓯᓯᒪᕕᓯ 
ᐃᖅᑲᓇᐃᔭᓕᖅᑎᑦᓯᓯᔨᒪᓯ ᑕᐃᒪᓐᓇ? ᖃᑉᓯᐅᕙᑦ  
ᐅᕝᕙᓘᓐᓃᑦ ᖃᓄᖅ ᐱᔪᒪᖕᒪᖔᑉᓯ ᑕᒪᒃᑯᐊ 
ᓇᐃᑦᑐᒥᒃ ᐃᖅᑲᓇᐃᔭᖅᑐᐃᑦ ᐊᑯᓂ 
ᐃᖅᑲᓇᐃᔭᓕᖅᑎᓪᓗᒋᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐊᑕᐅᓯᖅ ᑕᐅᑐᒐᓱᒃᑕᕗᑦ 
ᑕᒪᒃᑯᐊ ᐅᖃᐅᓯᕆᖅᑲᐅᔭᖓ ᓄᓇᕗᒻᒥ ᐃᓄᖕᓄᑦ 
ᑕᐃᒪᓐᓇ ᓴᓇᔪᐃᑦ 2018-19 ᐱᐊᓂᓕᖅᑎᓪᓗᒍ, 
19 ᑎᒃᑯᐊᑲᐃᑎᒋᔪᒪᓚᐅᖅᑕᕗᑦ. 6 
ᐱᐊᓂᒃᓯᒪᓕᐅᖅᑐᐃᑦ. 13 ᑲᑎᒪᒋᕙᓪᓕᐊᔭᕗᑦ 
ᒫᓐᓇ. ᐊᐱᕆᓚᐅᖅᑐᖓ ᖃᓄᖅ 
ᑎᒃᑯᐊᖅᓯᖃᑦᑕᕐᓂᕋᓗᐊᖅᑎᓪᓗᑕ 
ᑎᑎᕋᖅᓯᒪᔭᕆᐊᖃᕐᒪᑕ ᐊᒻᒪ ᒪᓕᒋᐊᖃᕐᒪᑕ 
ᑎᑎᕋᕐᕕᐅᑉ ᐃᓗᐊᓂ ᐱᖁᔭᐅᔪᑦ ᒪᓕᒐᐅᔪᑦ 
ᒥᓂᔅᑕᐅᖃᑎᒌᓐᓅᕐᓂᐊᖅᑎᓪᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᑉᐸᒃᓴᖅ ᓇᔭᓐᖑᐊᕐᓂᖅ ᕿᓂᕐᓂᖅ 
ᐃᖅᑲᓇᐃᔭᖅᑎᒃᓴᖅᓯᐅᕐᓂᖅ ᑕᒪᒃᑯᐊᓗ 
ᐊᑭᓕᒃᑲᓐᓂᖅᑕᐅᖃᑦᑕᕐᓂᖏᑦ ᑕᒫᓃᒃᑲᓐᓂᖁᓗᒋᑦ, 
ᑖᓐᓇ ᖃᓄᐃᓕᐅᓕᕐᒪᖔᖅ ᖃᓄᐃᓕᖓᓕᕐᒪᖔᑦ 
ᓇᔭᓐᖑᐊᑦ ᑕᒫᓂ ᐊᑯᓂᐅᓂᖅᓴᖅ 
ᓄᓇᖃᕈᓐᓇᖁᓪᓗᒋᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᒥᔅᑕᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ 2008-ᒥ ᐱᒋᐊᓚᐅᖅᓯᒪᖕᒪᑦ 
ᐱᔾᔪᑎᖃᖅᑐᖅ ᐱᒋᐊᖅᑐᖃᓵᕌᖓᑦ 
ᐃᖅᑲᓇᐃᔭᖅᑎᒃᓴᒥᒃ $5000-ᒥ ᑐᓂᖃᑦᑕᖅᑕᕗᑦ 
ᐊᑎᓕᐅᕌᖓᑕ, ᐅᑭᐅᖅ ᐊᒻᒪ ᓇᑉᐸᖓᓂᒃ 
ᓇᑉᐸᖓᓂᒃ ᐊᑭᓕᒃᑲᓐᓂᖅᖢᑎᒍ ᐊᒻᒪ ᑕᓪᓕᒪᑦ  
ᐅᑭᐅᑦ $10,000-ᒥᑦ ᐊᒻᒪ ᑕᖅᑭᑕᒫᑦ $370-ᒥᑦ 
ᐊᑭᓕᖃᑦᑕᕐᒥᔭᕗᑦ, ᐊᒻᒪ ᐊᑭᓖᒃᑲᓐᓂᖃᑦᑕᕐᒥᔭᕗᑦ 
$9,000 ᐃᓕᑕᖅᓯᔾᔪᑕᐅᔪᖅ ᐃᓕᓐᓂᐊᕐᓂᕐᒧᑦ ᑖᓐᓇ 
ᐃᓕᓐᓂᐊᖅᓯᒪᓕᕌᖓᑕ ᐊᐱᖅᑯᑎᒋᓚᐅᖅᑕᕋ 
ᑐᑭᓯᐊᕌᓐᓂᑦᓯᐊᖏᓐᓇᒃᑯᑦ ᑖᓐᓇ .ᖁ ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ, ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒃᑯᐊ ᑮᓇᐅᔭᓕᐅᑦᓯᐊᖅᑐᐊᓗᐃᑦ, ᐅᓪᓗᒥᒧᑦ 
ᖃᑉᓯᓂ ᐊᑐᖅᓯᒪᕕᓯ ᑖᒃᑯᓄᖓ ᓇᔭᓐᖑᐊᓂ 
ᕿᓂᕋᓱᒃᑎᓪᓗᓯ ᐊᑭᓖᒃᑲᓐᓂᖃᑦᑕᕐᓂ ᑕᕝᕙᓂ 
ᐊᕐᕌᒎᔪᒥ ᐊᒻᒪ ᐊᕐᕌᒎᓚᐅᖅᑐᒥᒃ ᐊᒻᒪ ᒫᓐᓇ 2019-
20-ᒥ ᖃᑉᓯᓂ ᑐᒃᓯᕋᖅᐱᓯ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐃᓚᐃᓐᓇᕆᔭᖓ 
ᐊᕕᑦᑐᖅᓯᒪᖏᒻᒪᑦ ᐊᕐᕌᒍᒧᑦ ᑕᑯᒋᐊᕈᓐᓇᖅᑕᕗᑦ 
ᐊᐱᖅᑯᑎᒋᔮ, ᑭᐅᔪᓐᓇᖅᓯᓛᕋᑦᑎᒍ ᖃᓄᖅ 
ᐊᔪᕐᓇᖅᑎᒋᒻᒪᖔᑦ ᑲᑎᖅᓱᕋᓱᒃᖢᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐸᕐᓇᒃᑕᓯ ᐊᐅᓪᓚᖃᑦᑕᖅᑐᐃᑦ  

ᐋᓐᓂᐊᕐᕕᓕᐊᖃᑦᑕᖅᑐᐃᑦ ᕿᒥᕐᕈᒐᑉᓯᐅᒃ 
ᐊᐅᓪᓛᕐᓂᕆᔭᖓ. ᑖᒃᑯᐊ ᑕᐅᑐᑦᑕᑉᓯᓐᓂ 
ᐅᓯᔾᔨᖅᑐᒥᒃ ᑕᐅᑐᒃᐱᓰ? ᑕᒪᒃᑯᐊ 
ᐊᐅᓪᓚᖃᑦᑕᖅᑐᐃᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᒃᑯᐊ ᐊᓯᔾᔨᕈᑕᐅᓂᐊᖅᑐᐃᑦ 
ᐱᐊᓂᒃᓯᒪᖏᓐᓇᑉᑕ ᖃᖓᑐᐃᓐᓇ ᑕᑯᔭᕌᖓᑦᑕ 
ᐱᖁᔭᖏᑦ ᑖᑉᓱᒪ ᒥᒃᓵᓄᑦ. ᐃᑉᐸᒃᓴᖅ 
ᐅᖃᐅᓯᐅᓚᕐᒥᒻᒪᑦ ᑕᒪᒃᑯᐊ ᐊᓈᓇᒋᔭᐅᔪᐃᑦ 
ᓂᕆᐅᒃᑐᒡᓗ ᐃᓕᑕᕆᓚᐅᕋᑦᑎᒍᑦ 
ᑐᓴᖅᐸᓪᓕᐊᓂᕆᔭᕗ ᕿᑐᕐᖓᖃᖅᑐᐃᑦ 
ᐊᒫᒪᒃᑎᑦᓯᔪᐃᓪᓘᓐᓃᑦ ᐃᓚᐃᓕᖃᑦᑕᕐᒪᑕ. 
 
ᐊᔾᔨᒌᖏᑦᑐᐃᑦ ᐃᖅᑲᓇᐃᔭᖅᑎᖃᕋᑦᑕ 100 
ᐅᖓᑖᓂ ᑖᑉᓱᒥ ᑲᒪᔪᐃᑦ. ᐅᑉᓕᕖᓪᓗ ᑐᔪᕐᒥᕖᓪᓗ 
ᐊᐅᓪᓛᖅᑎᑦᓯᖃᑦᑕᖅᑐᐃᑦ, ᒥᑭᑦᑐᑯᓘᖏᒻᒪᑦ 
ᐊᑕᐅᓰᑐᐃᓐᓇᕐᓗᒍ ᐊᑕᐅᑦᓯᒃᑰᔾᔮᖏᒻᒪᑕ 
ᖃᐅᔨᒪᔭᕆᐊᖃᖅᑐᒋᑦ, ᓇᐃᑦᑐᖅ ᐱᕈᖅᑐᖅ 
ᐊᒥᓱᓂᒃ ᑐᒃᓯᕋᐅᑕᐅᓚᐅᕐᒪᑦ ᑖᓐᓇ 
ᑕᑯᒋᐊᖅᓯᒪᔭᕗᑦ ᐃᓱᒫᓘᑎᒋᔭᐅᓯᒪᖕᒪᑦ 
ᐊᐅᓪᓛᕐᓗᑎᒃ ᐋᓐᓂᐊᕐᕕᓕᐊᖃᑦᑕᖅᑐᐃᑦ 
ᐱᔾᔪᑎᒋᓪᓗᒋᑦ. ᑭᓯᐊᓂ ᖃᓄᐃᓕᓂᐊᕐᒪᖔᑦᑕ 
ᖃᓄᖅ ᑕᑯᔪᒪᒻᒪᖓᑦᑕ 
ᒥᓂᔅᑕᐅᖃᑎᒌᒃᑯᑎᒎᕆᐊᖃᕐᓂᐊᕐᒥᒐᑦᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᑕᒻᒫᑎᕐᕕᒃ ᐱᕙᓪᓕᐊᔪᑎᒍᑦ  

ᐅᖃᓕᒫᕐᓇᕈᓘᔭᖅᓯᒪᖕᒪᑦ ᑖᒃᑯᐊ ᐊᓯᔾᔨᓚᐅᕐᒪᑕ 
ᐊᐅᓚᑦᓯᔨᖏᑦ. ᒥᓂᔅᑕ ᐅᑉᓗᒥ 
ᖃᓄᐃᓕᖓᓕᕐᒪᖔᖅ ᑕᒻᒫᑎᕐᕕᒻᒧᑦ 
ᐅᓂᒃᑳᕈᓐᓇᖅᐹ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᐄᓛᒃ, 
ᐊᓕᐊᓇᐃᑦ ᐊᐱᖅᑯᑎᒋᔭᐅᔪᖅ. 
ᐃᓚᒋᔭᐅᓚᐅᓐᖏᓐᓇᒪ ᑖᓐᓇ ᐱᔭᐅᑎᓪᓗᒍ 
ᐅᕙᒍᓪᓗ ᐋᓐᓂᐊᖅᑐᓕᕆᔨᒃᑯᑦ ᐃᓚᐅᓚᐅᖏᑦᑐᒍᑦ. 
ᑖᒃᑯᐊ ᓅᕙ ᑲᑐᔾᔨᔨᖏᑦ ᐊᖏᕈᑎᖃᑉᑎᒍ ᑕᐃᑯᖓ 
ᑖᒃᑯᐊ ᐃᖅᑲᓇᐃᔭᖅᑎᖃᓚᐅᕐᒪᑕ ᐊᖏᕈᑎᒃᑯᑦ 
ᑖᓐᓇ ᐊᓯᔾᔩᓚᐅᖅᑎᓪᓗᒋᑦ. ᑖᒃᑯᐊ ᐊᖏᕈᑎᖏᓐᓂᒃ 
ᒪᓕᒃᑲᓗᐊᕐᒪᖔᑖ  ᐃᓱᒫᓘᑎᒋᔭᑐᐊᕆᓚᐅᖅᑕᕗᑦ.  
 
ᐅᕙᓂ ᐅᖃᐅᓯᐅᖃᑦᑕᖅᓯᒪᖕᒪᑦ ᑕᒡᕙᓂ 
ᑕᐃᔭᐅᑎᓪᓗᒍ ᐊᖏᕐᕋᕆᔭᐅᔪᖅ ᑕᒻᒫᑎᕐᕕᒃ. 
ᑭᓇᑐᐃᓐᓇᖅ ᐸᓯᓐᖏᑕᕋ ᑭᓯᐊᓂ 
ᐃᓱᒫᓘᑎᒋᔭᐅᕙᓪᓕᐊᓕᓚᐅᕐᒪᑦ ᐊᐅᓪᓛᕐᓂᖓ ᐊᒻᒪ 
ᑐᓴᖃᑦᑕᖅᑕᕗᑦ ᐃᖅᑲᓇᐃᔭᖅᑎᕗᓪᓗ ᑖᒃᑯᐊ 
ᐊᖏᕈᑎᒋᓯᒪᔭᖏᓐᓂᒃ ᐱᓕᕆᑦᓯᐊᕋᓗᐊᕐᒪᖔᑕ.  
ᑕᒪᒃᑯᐊ ᐊᐅᓪᓛᖅᑐᐃᑦ ᐃᓄᐃᑦ ᑐᔪᕐᒥᕕᖕᒦᒃᑳᖓᑕ 
ᑲᒪᒋᔭᐅᓂᖏᑦ ᓈᒻᒪᒋᐊᖃᕐᒪᑦ. ᐊᒻᒪ 
ᑲᒪᒋᔭᐅᑦᓯᐊᕐᓗᑎᑦ ᐱᔭᕆᐊᖃᕐᒪᑕ.  
 
ᐊᒥᓱᐊᓗᖕᓂᒃ ᑐᓴᖃᑦᑕᓕᓚᐅᕐᕋᑉᑕ 
ᓈᒻᒪᒋᔭᐅᓐᖏᑦᑐᓂᑦ ᑕᐃᑲᓂ 
ᐃᖅᑲᓇᐃᔭᖅᑎᒋᔭᐅᓚᐅᖅᑐᓂᒃ ᑲᒪᓚᐅᖅᑐᓂᑦ. 
ᒫᓐᓇ ᑖᓐᓇ ᕿᒥᕐᕈᐃᓐᓇᐅᔭᖅᑕᕗᑦ 
ᑕᑯᒋᐊᖏᓐᓇᐅᔭᖅᑕᕗᑦ. ᐃᓚᒋᔭᐅᓚᐅᓐᖏᓐᓇᑉᑕ 
ᑕᐃᒪᓐᓇ ᐊᓯᔾᔩᑎᓪᓗᒋᑦ ᓇᖕᒥᓂᖅ  

ᐊᐅᓪᓛᕐᓂᖃᕐᒪᑕ ᐊᖏᕈᑎᒃᑯᑦ 
ᐱᔨᑦᓯᕋᖅᑕᐅᓚᐅᕐᒪᑕ. ᑕᐃᑯᖓᓗ ᑐᓴᖃᑦᑕᖅᑕᕗᑦ 
ᒫᓐᓇ ᐊᒥᓲᔪᓐᓃᖅᐹᓪᓕᓪᓚᕆᒃᑐᐃᑦ ᒫᓐᓇᓘᓐᓃᑦ 
ᑐᓴᖅᐸᓪᓕᐊᔪᓐᓃᖅᑐᒍᑦ ᖃᑉᓯᓗᒍᑕᐅᔪᓂᑦ 
ᑕᐃᑲᓐᖓᑦ.  
 
ᐱᕙᓪᓕᐊᓯᒪᖕᒪᑕ ᑕᐃᑲᓂ ᓴᓗᒻᒪᖅᓴᖅᐸᓪᓕᐊᑉᓗᒍ 
ᑖᒃᑯᐊᓗ ᓴᐳᒻᒥᖃᑦᑕᖅᑐᐃᑦ ᐅᑦᑯᐊᖏᓐᓂᒃ 
ᑲᒪᑦᓯᐊᕐᓂᖅᓴᐅᓕᖅᖢᑎᑦ ᑖᒃᑯᐊ 
ᑐᑭᓯᐅᒪᑎᒃᖢᑎᒍᓗ ᐊᖏᕈᑎᒋᓯᒪᔭᖓ ᖃᓄᖅ  
ᐱᒻᒪᕆᐅᒻᒪᖔᑕ. ᑖᒃᑯᐊ ᓅᕙ ᑲᑐᔾᔨᔨᖏᑦ 
ᐱᓕᕆᑦᓯᐊᖅᓯᒪᔪᐃᑦ ᐊᑦᓱᕈᖅᓯᒪᔪᐃᑦ ᐅᑉᓗᒥᒧᑦ. 
ᑖᒃᑯᐊ ᑐᑦᓯᕋᓚᐅᖅᑕᕗᑦ ᒪᓕᒃᑕᐅᖁᑉᓗᒋᑦ ᑭᓯᐊᓂ 
ᓂᕆᐅᖕᓂᖃᓚᐅᕋᑦᑕ ᐱᐅᓂᖅᓴᒥᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᑖᒃᑯᐊ ᐱᓕᕆᐊᓄᑦ ᐸᕐᓇᐅᑏᑦ ᐱᓕᕆᕕᓂ 
ᑲᔪᓯᓂᖏᑦ ᐋᖅᑭᒃᓯᓃᑦ ᒪᓕᒐᕐᒧᓪᓗ ᐃᑎᕐᓗᑎᒃ 
ᖃᓄᐃᓕᖓᓕᖅᐸᓕ ᑖᒃᑯᐊ ᖃᓄᑎᒋ 
ᐱᐊᓂᖅᑕᐅᓯᒪᓕᖅᐹᑦ? ᐃᓚᐅᔪᖅ ᒥᓂᔅᑕ 
ᑕᒪᑦᓱᒧᖓ ᐃᓚᐅᓚᐅᖅᐹ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐅᓇ ᑕᓕᖅᐱᒐᓃᑦᑐᖅ 
ᐱᓕᕆᐊᖃᓪᓚᕆᑦᑐᖅ ᑕᒪᑦᓱᒥᖓ ᑖᒃᑯᓄᖓ 
ᑭᐅᔪᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ 
ᐃᓐᖑᕕᓐᓴᓐ. 

ᐃᓐᖑᕕᓐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᖓ ᐃᓚᒋᔭᐅᔫᑉ ᒪᓕᒐᓂᒃ 
ᑐᒃᓯᕋᐅᑎᖃᖅᑐᒍᑦ ᑐᒃᓯᕋᐅᑎᒥ ᑐᓐᖓᕕᒃᑯᑦ ᐊᒻᒪᓗ 
ᐊᓯᖏᑦ ᐱᓕᕆᕖᑦ ᒐᕙᒪᒃᑯᓐᓂ ᐃᓚᐅᔪᑦ ᐊᒻᒪᓗ 
ᑲᒥᓯᓇ ᐃᓚᐅᖁᔭᕗᑦ ᐃᑲᔪᖅᑎᒋᓂᐊᕐᓗᒍ  
ᐱᓪᓗᒋᑦ ᓴᖅᑭᑎᑦᑎᓂᕐᒥᒃ ᒪᓕᒐᒃᓴᒥᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ, 
ᐊᑏ. 
 
ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᓂᔅᑕ ᐊᒻᒪ 
ᐃᖅᑲᓇᐃᔭᖅᑎᖏᑦ ᐊᐱᖅᑯᑎᒋᕋᑖᖅᑕᖓ ᐃᓚᖓ 
ᐋᑕᒻ ᐊᐱᖅᑯᑎᒋᕋᑖᖅᑕᖓ ᑕᐃᓐᓇ 
ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᐅᕙᑦᑐᖅ, 
ᓯᕗᓪᓕᖅᐹᒥ ᐅᖃᐅᓯᕆᔪᒪᓪᓗᒍ. 
ᐸᓐᓂᖅᑑᒦᓐᖔᖅᑐᒧᑦ ᐅᖃᐅᔾᔭᐅᓚᐅᕋᒪ 
ᑕᐃᑯᓐᖓᖃᑦᑕᖅᑐᒧᑦ. ᐃᓛᒃ ᑕᒪᐅᓐᖓᖃᑦᑕᕋᒥ 
ᐋᓐᓂᐊᕕᓕᐊᖅᑐᓂ ᐋᖅᑭᑲᓐᓂᖅᓯᒪᓕᕐᓂᖓᓂᒃ 
ᓇᓗᓇᐃᖅᓯᓚᐅᖓᑦ ᑕᕝᕘᓇ ᐃᖅᑯᓪᓕᕈᒪᓪᓗᖓ. 
ᐊᑲᐅᓂᖅᓴᐅᓂᖅᑐᓂᓗ 
ᐃᓱᒫᓗᓇᓐᖏᓐᓂᖅᓴᐅᔮᖃᑦᑕᓕᕐᖓᒡᒎᖅ 
ᑕᐃᑲᓃᑦᑐᓄᑦ. ᐋᖅᑭᔅᓯᒪᑦᑎᐊᓂᖅᓴᐅᓕᖅᑐᓂ. 
ᑕᐃᓐᓇᓂ ᑳᓐᑐᕌᒃᑦ-ᓯᒪᔪᐃᖅᑲᐃ ᑕᐃᒫᒃ 
ᑲᔪᓯᑐᐃᓐᓇᕐᓂᐊᖅᑲᑦ ᐅᕝᕙᓗ ᐊᓯᐊᓄᑦ 
ᐸᕐᓈᕆᔭᖃᕆᕙᑦ ᑕᒻᒫᑎᕐᕕᒃ? ᓯᕗᓪᓕᖅᐹᒥ ᑖᓐᓇ 
ᐊᐱᖅᑯᑎᒋᓗᒍ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒪᓐᓇᐃᓕᕖᑦ ᑖᒃᑯᐊ ᐱᔨᑦᑎᕋᕈᑏᑦ? 
ᐅᕝᕙᓘᓐᓃᑦ ᑐᑭᓯᑦᑎᐊᒃᑲᓐᓂᕈᒪᑐᐃᓐᓇᖅᐲᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ, 
ᑐᑭᓯᑦᑎᐊᖅᑎᑦᑎᓚᐅᕆᑦ.  
 

ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑳᓐᑐᕌᒃᑦ-ᑐᖅ ᑖᓐᓇ ᑕᐃᑲᓃᑦᑐᖅ ᑕᐃᒪᓐᓇ 
ᓱᕐᕋᔾᔮᓐᖏᓛᖅ? ᑕᐃᒃᑯᐊᓴᐃᓐᓇᐅᓂᐊᖅᐹᑦ? 
ᐅᕝᕙᓘᓐᓃᑦ ᐊᓯᔾᔨᒃᑲᓐᓂᓛᖅᑲ ᓯᕗᓂᒥ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓇᑲᓱᒃ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑕᖅ. ᖃᐅᔨᒪᓕᖅᐳᖓ. ᖁᔭᓐᓇᒦᒃ 
ᑐᑭᓯᑦᑎᐊᕋᒪ. 
 
ᒫᓐᓇ ᑕᐃᒪ ᓅᕙ ᑲᑐᔾᔨᔨᖏᑦ ᑳᓐᑐᕌᒃᑦ-ᖃᕐᒪᑕ 
ᑕᒻᒫᑎᕝᕕᒻᒥ ᑕᕝᕙᓂ ᐊᒻᒪ ᐅᑭᐅᓵᖅᑎᓪᓗᒍ 
ᑖᒃᑯᓄᖓ ᑎᒥᐅᓚᐅᖅᑐᒧᑦ ᑳᓐᑐᕌᒃᑦ-ᑕᐅᓚᐅᕐᒪᑕ 
ᐊᒻᒪ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ. ᑖᓐᓇ 
ᐊᖏᕆᐊᖃᕋᑦᑎᒍ ᑳᓐᑐᕌᒃᑦ-ᖑᓂᐊᖅᑐᖅ 
ᐃᓗᓕᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᕼᐃᒃᔅ. 
ᒥᔅ ᓇᑲᓱᒃ 
 
ᓇᑲᓱᒃ: ᖁᔭᓐᓇᒦᒃ. ᑖᓐᓇ ᑐᓴᕈᒥᓇᖅᑐ. 
ᑐᓴᐅᒪᑎᑕᐅᒍᒥᓇᕐᓂᐊᕐᒥᔪᖅ ᓄᓇᓖᑦ 
ᐊᑦᑐᖅᑕᐅᖃᑦᑕᕐᖓᑕ ᑕᒪᐅᓐᖓᖅᑐᓄᑦ. 
ᑳᓐᑐᕌᖅᑐᒃᑦ-ᑲᒃᑲᓐᓂᕐᓂᐊᓂᖅᑲᓖᓛᒃ 
ᑐᓴᒃᑲᓐᓂᕈᒥᓇᕋᔭᕐᒥᔪᖅ.  
 
ᐅᑯᐊ ᐊᐱᖅᑯᑎᒋᔪᒪᒻᒥᔭᒃᑲ, ᐃᓚᖏᑦ 
ᑭᐅᕋᑖᖅᑕᕋᓗᐊᑎᑦ. (ᑐᓵᔨᑎᒍᑦ) ᐅᖃᖅᑲᐅᒐᕕᑦ 
ᐅᒃᑯᐃᕈᑎᓐᓂᑦ ᓄᑖᒥ ᓴᖅᑭᑎᔅᓴᓲᑎᖑᔪᑦ 
ᐱᓕᕆᐊᖑᓂᐊᖅᑐᑦ ᐃᖅᑲᓇᐃᔮᑦ ᓄᓇᓕᓐᓂ 
ᐋᓐᓂᐊᕐᕕᓅ ᐅᕝᕙᓘᓐᓃᑦ ᐊᒻᒪᓗ 
ᓄᓇᓕᓐᓃᑐᐃᓐᓇᕐᓂᐊᖅᐸᑦ ᐅᕝᕙᓘᓐᓃᑦ  

ᐋᓐᓂᐊᕐᕖᑦ ᐊᖏᓂᖅᓴᓂᑦ ᐱᖓᓱᓂᑦ 
ᐊᕕᑦᑐᓯᒪᔪᓂ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑕᖅ. ᑕᒪᓐᓇ ᐅᑭᐅ ᒪᕐᕉᒃ ᐱᖓᓱᑦ 27 
ᐃᖅᑲᓇᐃᔮᑦ 13 ᐅᑭᐅᖑᔪᒥ ᕿᒥᕐᕈᔭᕗᑦ. ᒪᑯᐊ 
ᖁᐊᖅᓵᖅᓯᒪᔪᓄᑦ ᐱᓕᕆᐊᑦ 
ᐋᓐᓂᐊᖅᑕᐃᓕᒪᔪᓕᕆᔨᑦ ᑭᒃᑯᑐᐃᓐᓇᓂᑦ, 
ᓇᔭᓐᖑᐊᓂᑦ ᐋᓐᓂᐊᓯᐅᖅᑏ ᑭᓐᖓᓂ, 
ᑲᒋᖅᑐᒑᐱᒻᒥ, ᑰᒑᕐᔪᒃ, ᑲᖏᖅᖠᓂᖅ, ᓴᓂᕋᔭᒃ, 
ᑭᒻᒥᕈᑦ ᐊᐅᓚᑦᑎᔾᔪᑎᖏᓪᓕ ᐊᐅᓚᑦᑎᔨᖃᕐᓂᑐᐊᒥ 
ᑲᖏᖅᖠᓂᕐᒥ, ᐃᖃᓗᓐᓂ ᒪᑯᐊᓗ 
ᐱᒪᑐᑦᑕᐅᖏᓐᓇᕆᐊᖃᖅᑐᑦ. ᑕᕝᕙ ᑖᒃᑯᐊ 
ᐸᕐᓇᒃᑕᐅᔪᑦ 30-ᖏᓐᓄᑦ ᐃᖅᑲᓇᐃᔮᖑᒐᔭᖅᑐᓂᑦ 
ᐊᑦᑐᖅᑕᐅᓂᐊᖅᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ ᓇᓗᓇᐃᕋᕕᐅᒃ ᐊᒻᒪ 
ᐅᖃᕋᑖᕋᕕᒃ. (ᑐᓵᔨᑎᒍᑦ) ᐅᖃᖅᑲᐅᒐᕕᑦ ᑖᒃᑯᐊ 
ᐅᐃᕆᖃᑦᑕᖅᑐᓄᑦ ᐊᒻᒪᓗ ᖁᐊᖅᓵᓯᒪᔪᓄᑦ 
ᐅᕙᓃᓛᕐᒪᑦ. ᖃᐅᔨᒪᒐᒪ ᐅᖃᖃᑎᒌᒍᑕᐅᓚᐅᖅᑐᖅ 
ᑲᓇᑕᐅᑉ ᒐᕙᒪᒃᑯᖏᓐᓂ, ᓄᓇᕗᑦ ᑐᓐᖓᕕᒃᑯᓪᓗ, 
ᒐᕙᒪᒃᑯᓪᓗ ᓇᓃᒐᔭᕐᒪᖔᑕ ᑖᓐᓇ 
ᒪᒥᓴᕐᕕᐅᒐᔭᖅᑐᖅ ᓇᒧᑦ ᐃᓕᔭᐅᒐᔭᕐᒪᖔᑦ ᐊᒻᒪ 
ᓇᓗᓇᐃᖅᑕᐅᕚ, ᐅᕙᓂ ᐃᖃᓗᓐᓃᓐᓂᐊᕐᓂᖓᓂ?  
 
ᐅᕙᓘᓐᓃᑦ ᐅᖃᖃᑎᒌᒍᑕᐅᓯᒪᕙᑦ ᐊᓯᖏᑦ ᓄᓇᓖᑦ, 
ᐅᕙᓂᑐᐃᓐᓇᐅᓐᖏᑦᑐᖅ? ᐊᒻᒪ 
ᐅᖃᐅᓯᐅᖃᑦᑕᖅᓯᒪᒻᒪᑦ ᐅᓄᖅᑐᓂᒃ ᑕᐃᒃᑯᐊ 
ᓯᐊᒻᒪᖅᑎᕆᓂᖅᓴᐅᖁᓪᓗᒋᑦ ᓄᓇᓕᖕᓄᑦ, ᑕᐃᒪᓐᓇ 
ᐱᓕᕆᕝᕕᖃᓐᖏᑦᑐᑦ ᒐᕙᒪᒃᑯᓐᓂᑦ ᐊᒡᓚᕝᕕᖕᒥ.  
ᐃᑉᐱᒍᓱᒃᑲᒪ ᐸᕐᓇᐃᓯᒪᔪᖃᖏᒻᒪᑦ 
ᐅᖃᖃᑎᒌᒍᑕᐅᓯᒪᖏᒻᒪᑕ ᓄᓇᓕᖕᓄᑦ. ᐃᓛᒃ  

ᐊᒻᒧᓐᓇᕐᒪᑦ ᑕᒪᓐᓇ ᐃᓱᒪᒋᔭᕋ. 
ᐅᖃᖃᑎᒌᒍᑕᐅᓚᐅᖅᐸᑦ ᐊᓯᐊ ᐃᖃᓗᐃᑦ 
ᐃᓂᒋᔭᐅᒐᔭᕐᓂᖓᓂᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃᓇᑲᓱᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑕᖅ. ᐅᖃᖃᑎᒌᒍᑕᐅᕐᔪᐊᓚᐅᖅᑐᖅ. 
ᕿᒥᕐᕈᓪᓗᒍ ᑕᑯᓇᒃᖢᒍ ᐊᒃᓱᕈᖅᑐᑦ ᐊᒻᒪᓗ 
ᐃᑲᔪᖅᑕᐅᕕᒃ. ᑕᐃᒃᑯᐊᓗ ᐱᔾᔪᑕᐅᓗᐊᖅᑐᑦ 
ᐅᕙᓃᒋᐊᖃᕋᔭᕐᓂᖓᓂᒃ ᐋᓐᓂᐊᕐᕕᐅᔪᑦ, 
ᐃᑲᔪᖅᑕᐅᕝᕖᑦ ᐱᔨᑦᑎᕋᕈᑏᑦ ᐱᑕᖃᕐᓂᖓᓂᑦ. 
ᑐᓐᖓᕕᒃᑯᓪᓗ ᐊᓯᖏᓪᓗ ᑎᒥᐅᔪᑦ ᓇᓃᒐᔭᕐᒪᖔᑦ 
ᑖᓐᓇ ᓴᓇᔭᐅᓂᐊᖅᑐᖅ, ᓘᒃᑖᓪᓗ ᒫᓃᒃᖢᑎᒃ 
ᐊᒻᒪᓗ ᐱᔾᔪᑎᒃᓴᒐᓚᐃᑦ ᑕᒫᓃᒻᒪᑕ 
ᐱᑕᖃᕐᓂᒃᓴᐅᓪᓗᑎᒃ ᐊᒻᒪ ᐊᖏᓂᖅᓴᐅᒻᒪᑕ ᐅᕙᓂ 
ᐱᔨᑦᑎᕋᕈᑕᐅᒐᔭᖅᑐᑦ ᐊᑐᖅᑕᐅᓂᐊᖅᑐᑦ 
ᑕᐃᒃᑯᓄᖓ. ᐃᒡᓗᕐᔪᐊᒥ ᐅᕙᓃᒋᐊᖃᖅᑐᖅ 
ᐃᖃᓗᖕᓂ. ᓱᓕᔾᔪᑎᖃᓪᓚᕆᒻᒪᑦ 
ᐱᑕᖃᕐᓂᖅᓴᐅᓂᖓᓂᒃ ᐱᔨᑦᑎᕋᕈᑎᓂᑦ. 
 
ᑕᐃᒪᓐᓇ ᐅᖃᖅᑎᒡᓗᖓ ᐃᓕᑕᖅᓯᔪᒍᑦ, 
ᐅᖃᓚᐅᕋᒪ ᑕᐃᑦᓱᒪᓂ ᐅᓪᓗᒥ ᐊᐃᖅᑯᑏᓪᓗ ᑖᓐᓇ 
ᐃᑲᔪᖅᓯᒍᑕᐅᓚᖓᔪᖅ ᑖᓐᓇ ᑕᐃᒃᑯᓇᖓᑦ 
ᑲᒪᕝᕕᐅᔪᑦ ᑲᒪᒋᔭᐅᓂᐊᖅᑐᑦ ᓄᓇᓕᖕᓂ 
ᐃᑲᔪᖅᓯᒍᑕᐅᓪᓚᕆᓚᖓᔪᖅ, ᖁᐊᖅᓵᖅᓯᒪᔪᓄᑦ 
ᐅᐃᕆᓯᒪᔪᓄᑦ. ᑭᓇᒃᑯᑐᐃᓐᓇᖅ ᐃᓚᖏᑦ 
ᑕᕝᕗᓐᖓᖃᑦᑕᕆᐊᖃᔾᔮᖏᒻᒪᑕ ᐅᕗᖓ. 
ᑕᐃᒪᐃᑉᐸᑕ ᑭᓯᐊᓂ ᐊᖏᓂᖅᓴᓂ 
ᐃᑲᔪᖅᓯᖅᑕᐅᔭᕆᐊᖃᖅᐸᑕ ᑲᒪᒋᔭᐅᓗᑎᒃ. 
ᑕᑯᔪᒪᓐᖏᓐᓇᑦᑕ ᑲᑕᑐᐃᓐᓇᓚᖓᔪᒥᑦ 
ᑲᒪᕝᕕᐅᓚᖓᔪᒥᑦ 
 
ᑭᓯᐊᓂ ᐊᑐᖅᑕᐅᔭᕆᐊᖃᖅᑐᑦ ᑕᐅᑐᒡᓗᒋᑦ. 
ᐊᒥᓱᓄᓪᓗ ᐅᓄᖅᑐᓄᑦ ᐊᑐᖅᑕᐅᓗᓂ. ᐊᒻᒪ  

ᑲᔪᓯᑦᑎᐊᕐᓗᑎᑦ ᐃᑲᔪᖅᑕᐅᓂᕆᔭᖏᑦ ᑕᐃᒪᐃᑦᑐᑦ 
ᐊᒻᒪ ᐃᓱᒪᓇᑦᑎᐊᓚᖓᔪᑦ ᑐᓴᕈᒪᓗᓂ ᐃᓚᖓ 
ᑮᓇᐅᔭᐃᑦ ᑐᒃᓯᕋᐅᑎᕆᓚᐅᖅᑕᕗᑦ ᐅᑭᐅᒥ $4.6 
ᒥᓕᐊᓐᖑᔪᑦ. ᓯᕗᓪᓕᖅᐹᖅ ᑖᓐᓇ ᓲᕐᓗᒃ 
ᑎᕆᒃᑯᑕᐅᓚᖓᔪᖅ ᐊᑐᓪᓚᕆᓪᓗᓂ ᐊᒻᒪᓗ 
ᐃᓱᒪᓕᐊᕆᔭᐅᓯᒪᓐᖏᑦᑐᑦ ᓄᓇᓕᖕᓂ ᓄᓇᓕ 
ᐃᓱᒪᒋᔭᐅᓯᒪᓐᖏᑦᑐᖅ ᑭᓯᐊᓂ ᐱᓕᕆᓪᓗᐊᖅᓯᒪᔪᑦ  
ᓄᓇᓕᖕᓂ ᐃᒡᕕᑦ ᐊᒻᒪ ᐃᓚᐅᓯᒪᓪᓚᕆᑦᑐᑦ 
ᑕᐃᒪᐃᑦᑐᓕᕆᓂᕐᒧᑦ. ᑐᒃᓯᕋᐅᑎᓂᑦ 
ᑕᑯᔪᒪᓪᓚᕆᓚᖓᔪᖓ ᓄᓇᓕᖕᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ 
ᓇᓗᓇᐃᕐᖓᒍ. ᐃᓛᒃ ᑖᓐᓇ ᑐᑭᓯᓇᖅᑑᒐᓗᐊᖅ 
ᐊᔪᓕᖅᓯᒪᔪᓄᑦ ᐃᑲᔪᖅᑕᐅᕝᕕᑕᖃᕆᐊᖃᕐᓂᖓᓂᒃ 
ᓘᒃᑖᓕᒻᒥ. (ᑐᓵᔨᑎᒍᑦ) ᑐᑭᓯᐊᔭᕋ 
ᓘᒃᑖᕆᐊᖃᕐᓂᖓᓂᒃ ᐃᑲᔪᖅᑕᐅᕕᖕᒥ ᑭᓯᐊᓂ 
ᖁᐊᖅᓵᖅᓯᒪᔪᑦ ᓇᓃᒃᑲᓗᐊᖅᐸᑦ ᓄᓇᓕᖕᓂ 
ᐃᑎᕋᔭᕈᕕ? ᑕᐃᒪᐃᑦᑐᖅᑕᖃᕐᒪᑦ. 
(ᑐᓵᔨᑎᒎᕈᓐᓃᖅᑐᖅ) ᐃᓄᐃᑦ ᐃᓕᖅᑯᓯᖓᓂᒃ 
ᐃᓚᓕᐅᖅᓯᒪᓗᓂ ᑭᓯᐊᓂ ᐊᑲᐅᓂᖅᓴᐅᓲᖑᒻᒪᑦ 
ᐱᓗᐊᖅᑐᒥᒃ ᓄᓇᓕᓐᓃᓐᖔᖅᑎᓪᓗᒋᑦ. ᑖᓐᓇ 
ᐅᖃᕈᒪᑐᐃᓐᓇᓕᖅᑕᕋᓕ ᖃᓄᐃᑉᐸᓪᓕᐊᓂᖓᓂᒃ 
ᖃᐅᔨᒪᓇᕐᓂᐊᒥᒻᒪᑦ.  
 
(ᑐᓵᔨᑎᒍᑦ) ᐅᖃᐅᓯᕆᔪᒪᖕᒥᔭᕋ ᓄᓇᓕᖕᓂ ᓄᓇᕗᑦ 
ᐊᕕᑦᑐᖅᓯᒪᔪᖏᓐᓂᑦ ᑕᐃᒃᑯᐊ ᐱᖓᓱᐃᑦ 
ᐊᓯᔾᔨᖃᑦᑕᓚᐅᕐᒪᑕ ᑐᑭᒧᐊᑦᑎᑦᑎᔨᖏᑦ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂ. ᑖᒃᑯᐊ ᑕᑯᓯᒪᒐᒪ 
ᑖᒃᑯᐊ ᑐᑭᒧᐊᑦᑎᑦᑎᔩᑦ ᐅᖃᐅᓯᐅᖃᑦᑕᖅᓯᒪᕚᑦ? 
ᐃᓕᓐᓂᐊᖅᑎᑦᑎᐊᓐᓇᓱᖕᓂᕐᒥᒃ ᐃᓄᖕᓂᒃ 
ᑐᑭᒧᐊᑦᑎᑦᑎᔨᐅᒐᔭᕐᓂᖓᓂᒃ ᐊᖓᔪᖅᑳᖑᓂᕐᒧᑦ 
ᐃᓂᖃᕐᓗᑎᑦ. ᐱᔾᔪᑎᒋᓪᓗᒍ ᒫᓐᓇᓵᖅ ᓱᓕ ᑕᐃᒪ 
ᑐᑭᒧᐊᑦᑎᑦᑎᔨ ᐊᓯᔾᔩᕇᓚᐅᕐᒪᑕ ᐅᕙᓂ. 
ᖃᑦᓰᖅᑕᖅᖢᓂᑭᐊᖅ ᑖᓐᓇ ᐃᓂᐅᔪᖅ ᐃᖅᑲᓇᐃᔮᖅ  

ᐃᓄᐃᕈᑎᖃᑦᑕᖅᑐᖅ ᐊᒻᒪ ᐃᓐᓄᒃᑲᓐᓂᖅᖢᓂ 
ᐊᓯᐊᓂᒃ. ᑕᐃᒪᐃᖃᑦᑕᕐᒪᑦ. ᐃᓐᓄᒐᓱᒃᖢᒍ ᑖᒃᑯᐊ 
ᓄᓇᖃᖅᑳᖅᓯᒪᔪᓂᑦ ᐃᓕᓯᒍᒥᓇᕐᒪᑦ. 
(ᑐᓵᔨᑎᒎᕈᓐᓃᖅᑐᖅ) ᐃᓄᖕᓂᒃ ᑕᐃᑲᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪᓐᓇᐃᖁᓪᓚᕆᑦᑕᕋ ᐃᓚᖓᑦ  
ᑖᒃᑯᐊ ᐊᓯᔾᔨᑭᑕᖃᑦᑕᖅᑐᑦ ᑐᑭᒧᐊᑦᑎᑦᑎᔩᑦ 
ᓇᓗᓇᖅᓯᖃᑦᑕᕐᒪᑦ ᓯᕗᓂᒧᑦ ᖃᓄᐃᑦᑐᖃᕐᓂᐊᕐᒪᑦ 
ᐊᓪᓚᕝᕕᒻᒥᓗ ᖃᓄᐃᓕᖓᓂᖏᑦ. 
 
ᑖᓐᓇ ᐃᓂᐅᔪᖅ ᑐᑭᒧᐊᑦᑎᑦᑎᔨ 
ᓇᔭᓐᖑᐊᖑᓪᓚᕆᒋᐊᖃᕐᖓᑦ ᐃᓕᓐᓂᐊᖅᓯᒪᓗᓂ. 
ᓈᓚᒃᑐᑦ ᑕᖅᑳᓂ ᐃᓂᑖᕈᒪᔪᑦ ᑖᑦᓱᒧᖓ 
ᑐᓴᕐᕕᒋᔪᒪᓪᓚᕆᑦᑕᕗᑦ ᐊᔾᔨᒌᓐᖏᑦᑑᑕᐅᒻᒪᑕ 
ᐃᓚᖏᓪᓗ ᐃᓕᓐᓂᐊᖅᑎᑕᐅᓪᓚᕆᒍᓐᓇᖅᑐᑦ 
ᐊᒻᒪᓗ ᑖᒃᑯᐊ ᓯᕗᓕᖅᑎᓄᑦ ᐃᑲᔪᖅᑏᑦ 
ᐱᕕᒃᓴᑦᑎᐊᑦ. 
 
ᑕᒪᒃᑯᐊ ᑕᑯᔪᒪᓪᓚᕆᒃᑕᒃᑲ ᐃᓄᖕᓂᒃ ᐸᖕᓂᖅᑑᒥᓪᓗ 
ᐃᓂᑖᖁᓪᓗᒋᑦ ᐃᖅᑲᓇᐃᔮᖅᑖᖁᓇᕐᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᐅᓇᑦᑕᐅᖅ ᐅᑦᑯᐃᖅᓯᓯᓪᓗᑎᑦ ᓯᕗᓪᓕᕐᒥ 
ᐅᖃᐅᓯᕐᓂᑦ ᐃᓄᑐᖃᓂᒃ ᐱᒪᑐᕐᓂᖅ ᑲᒪᓂᖅ, 
ᖃᐅᔨᒪᔪᖓ ᐅᖃᐅᓯᐅᖏᓐᓇᖅᑐᖅ ᐊᑯᓂ. 
ᐃᑉᐸᒃᓴᕐᓗ ᐅᖃᓚᐅᕋᕕᑦ ᐃᓄᐃᑦ ᑕᑯᓇᓂ 
ᐃᐊᒻᕙᓯᒦᑦᑐᑦ ᐋᑐᕚᒥ ᖃᓄᐃᑦᑐᓂᒃ 
ᐃᑲᔪᖅᓯᒍᑎᖃᖅᐸᑦ ᐃᑲᔪᖅᑕᐅᔾᔪᑎᖃᖃᑦᑕᖅᐹᑦ?  

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᓛᒃ ᓯᓚᕐᔪᐊᖅ 
ᓈᒪᐃᓐᓇᓐᖏᑦᑑᒐᓗᐊᖅ ᑭᓯᐊᓂ 
ᐊᒃᓱᕈᕐᓇᖃᑦᑕᖅᑐᖅ ᑐᓵᔨᓂ 
ᐃᖅᑲᓇᐃᔭᖅᑎᑦᑎᓂᕐᒥᒃ ᐅᕙᑦᑎᓐᓂ 
ᐃᑲᔪᖅᓯᓪᓚᕆᑦᑐᑦ ᐃᖅᑲᓇᐃᔭᖅᑏᑦ.  
ᒪᕐᕉᓐᓂᒃ ᑕᐃᑲᓃᑦᑐᖃᖅᑐᖅ ᑐᓵᔨᐅᓪᓗᑎᒃ 
ᑕᐅᓇᓂ. ᐅᑉᐱᕈᓱᒃᑐᖓ ᐱᔾᔪᑎᒋᓪᓗᒍ 
ᐊᒃᓱᕉᑎᒋᓗᐊᖅᑕᕗᑦ ᑲᑐᔾᔨᖃᑎᒋᓗᒋᑦ ᑖᒃᑯᐊ 
ᐅᓂᒃᑳᕋᓱᐊᖅᖢᒋᑦ ᐊᒻᒪ ᓄᓇᕗᒻᒥ ᐃᖏᕐᕋᓯᖁᓪᓗᒋ 
ᐅᑦᑯᐃᖓᖁᓪᓗᒋᑦ ᑕᒫᓂ ᓄᓇᕗᒻᒥ  
ᒪᑐᐃᖅᓯᔪᒪᓪᓗᑕ ᐃᒡᓗᕐᔪᐊᒥ. ᒫᓐᓇ 
ᑕᐃᒪᐃᑦᑐᖃᓐᖏᑦᑐᑦ ᑐᓂᓯᔪᓐᓇᓐᖏᑦᑐᑦ 
ᐃᑲᔫᑎᑦᑎᐊᕙᓂ ᑕᐅᓇᓂ ᐅᖃᓪᓚᒍᓐᓇᓐᖏᑦᑐᓂ 
ᖃᓪᓗᓈᑎᑐᑦ. 
 
ᐊᒻᒪ ᐅᖃᕈᓐᓇᖅᑐᖓ ᖁᕕᐊᒋᓪᓚᕆᑦᑕᒃᑲ 
ᐃᓕᑕᕆᔭᒃᑲ ᐃᐊᒻᕙᓯ ᐅᐊᖕᓇᖓᓂ 
ᐱᔨᑦᑎᕋᕈᑎᒋᔭᖏᓐᓂᒃ ᒫᓐᖔᖅᓯᒪᔪᓂᑦ. ᐊᒻᒪᓗ 
ᐊᓯᐊᓂᒃ ᓰᐲᓰᒃᑯᑦ ᐅᖃᐅᓯᐅᓚᐅᕐᒪᑕ 
ᐅᖃᓗᖃᑦᑕᖅᑐᓂᒃ ᐊᒻᒪᓗ ᐅᖃᐅᓯᐅᓚᐅᖅᑐᑦ 
ᐅᕙᓐᓄᑦ. ᓄᓇᓕᖕᒥᐅᑕᕐᒥᒃ ᑕᐅᓄᖓ 
ᐳᓛᓚᐅᖅᑐᖅ ᐃᐊᒻᕙᓯ ᐅᐊᖕᓇᖓᓄᑦ 
ᐃᓄᑐᖃᒃᑯᕕᒻᒧ ᐋᑐᕚᒥ ᖃᐅᔨᓚᐅᕐᓂᖓᓂᒃ 
ᖃᓄᖅ ᐊᒃᓱᕈᐊᓗᒃ ᐃᐊᒻᕙᓯᒃᑯᑦ ᐊᒃᓱᐊᓗᒃ 
ᐱᓕᕆᑦᑎᐊᕐᓂᖏᓐᓂᑦ ᐃᑲᔪᕋᓱᐊᖅᑐᑦ ᐊᒻᒪ 
ᐃᓱᒪᒋᔭᖓᒎᖅ ᓴᖑᓚᐅᕐᒪᑦ ᖃᓄᖅ 
ᐃᓕᑕᖅᓯᓪᓗᓂᓗ ᐱᒪᑐᒃᑕᐅᕐᓂᐊᕐᓂᖏᓐᓂᑦ 
ᑕᐅᓄᖓ ᐃᓄᑐᖃᐃᑦ ᐊᐅᓪᓚᖅᑎᑕᐅᖃᑦᑕᖅᑐᑦ.  
 
ᐊᒻᒪ ᐊᔭᐅᖅ ᐅᕙᓐᓄᑦ ᐃᑲᔫᑎᓪᓚᕆᐅᓚᐅᖅᑐᖅ 
ᐅᕙᑦᑎᓐᓂᓪᓗ ᓇᓗᓇᐃᑦᑎᐊᕈᒪᓪᓗᒋᑦ 
ᐃᒪᐃᑦᑐᒪᑦᑎᐊᖅᖢᑕ ᑐᓴᑦᑎᐊᕋᔭᖅᑐᒍᑦ ᓄᓇᓕᖕᓂ 
ᑕᐃᒪᐃᑦᑐᖃᓕᖅᐸᑦ ᑭᓯᐊᓂ ᓴᖅᑭᑉᐸᑦ ᒫᓂ 
ᒪᑭᑎᑦᑎᓗᑕ. ᑕᐃᒪᓐᓇ ᐱᒪᑐᑦᑕᐅᑦᑎᐊᓗᐃᑦ ᒫᓐᓇ 
ᓇᓗᓇᓐᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅ ᓇᑲᓱᒃ. 
 
ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᐅᔪᖅ ᑐᓵᓪᓗᓂ ᑕᐃᒪᐃᑦᑐᓂᒃ. ᐃᓚᖏᓐᓂᒃ 
ᑐᓴᕋᔪᓐᖏᓐᓇᑦᑎᒍᑦ ᑕᐃᒪᐃᑦᑐᑦ. 
ᐊᐱᕆᔾᔪᑎᒋᓗᐊᖅᑕᕋ ᖃᓄᐃᑦᑐᓂᑦ 
ᐃᑲᔫᑎᖃᕐᒪᖔᑕ ᐃᑲᕐᕋᑦ 24 ᓈᒐᓱᐊᖅᑎᓪᓗᒋᑦ.  
ᑐᓵᔨᓗ ᖃᓄᑎᒋ ᑕᐃᑲᓃᓲᖑᕙ ᐊᑯᓂ ᐊᐅᔭᒃᑯᓪᓗ 
ᐱᓗᐊᖅᑐᒥᒃ. ᐃᓚᖓᑦᑕᐅᖅ ᐱᔾᔪᑕᐅᓚᐅᖅᑐᖅ 
ᐅᖃᐅᓯᐅᓚᐅᖅᑐᖅ ᑐᓵᔨᖃᓐᖏᓐᓂᖏᓐᓂᒃ 
ᐃᖅᑲᓇᐃᔭᕐᕕᒃ ᐅᑦᑯᐊᕌᖓᑦ. ᐅᓐᓄᒃᓴᒃᑯᑦ 
ᓂᕆᐊᓂᒃᑎᓪᓗᒋᑦ ᑕᐅᕗᖓ ᐅᓐᓄᐊᓕᒫᒧᑦ. 
 
ᑖᓐᓇ ᐃᓱᒪᒃᑯᑦ ᐊᑲᐅᓐᖏᑦᑐᖅ. ᑕᐃᒃᑯᐊ 
ᖃᓪᓗᓇᐅᔭᕈᓐᓇᓐᖏᑦᑐᑦ. ᑭᓇᒧᑦ 
ᐅᖃᓪᓚᕝᕕᒃᓴᖃᓐᖏᒻᒪᑕ. ᐃᑲᕐᕋᖅ ᐅᑦᑯᐊᕌᖓᑦ 
ᐃᖅᑲᓇᐃᔭᖅᑎᓄᑦ. ᑕᐃᒃᑯᓇᓂ ᐃᓄᑐᖃᑦ 
ᑕᐅᓇᓃᖏᓐᓇᓕᖅᑐᑦ ᐃᒡᓗᒥ. ᐊᔪᕐᓇᖃᑦᑕᕐᒪᑦ. 
ᐃᓄᑐᖃᖅ ᑕᐃᒪᐃᑦᑐᒦᑎᓪᓗᒍ, ᐅᕙᓐᓄᑦ 
ᐅᖃᐅᓯᐅᓚᐅᕐᒪᑦ ᐃᒪᓐᓇ, ᐱᑕᖃᓐᖏᒻᒪᑦ 
ᐃᓄᒃᑎᑐᑦ ᐃᖅᑲᓇᐃᔭᖅᑎᒥᒃ 
ᐃᑲᔪᖅᑕᐅᔪᓐᓇᓐᖏᒻᒪᑕ ᐃᖅᑲᓇᐃᔭᕐᕕᒃ 
ᐅᑦᑯᐊᕌᖓᑦ ᐃᖅᑲᓇᐃᔭᖅᑎᓄᑦ. ᐊᒻᒪᓗ 
ᐃᓄᒃᑎᑑᕈᓐᓇᓐᖏᑦᑐᑦ ᓂᕆᔾᔪᑎᒋᓂᐊᖅᑕᖏᓐᓂᒃ 
ᓇᓕᐊᖕᓂᒃ ᐱᓂᐊᕐᒪᖔᑦ ᐃᓄᒃᑎᑑᓐᖏᒻᒪᑕ 
ᐅᓪᓗᕈᒥᑕᕈᑎᒋᔮᒎᖅ ᐅᓪᓗᕈᕐᒥᑕᖓ 
ᐊᔪᕐᓇᖃᑦᑕᖅᑐᖅ ᐅᖃᐅᓯᕆᔭᕆᐊᖅ ᐊᔪᕐᓇᖅᑐᖅ 
ᐃᓄᑐᖃᐃᑦ ᓄᓇᑦᑎᓐᓃᓐᖔᕐᒪᑕ. ᐃᓛᒃ ᐱᐅᔪᒥᒃ 
ᐃᑲᔪᖅᑐᖅᑕᐅᑦᑎᐊᖅᑯᓘᒐᓗᐊᑦ ᑭᓯᐊᓂ ᐅᕙᑦᑎᓐᓂ 
ᖁᕕᐊᓱᒋᐊᖃᕐᒥᔪᑦ ᐱᑕᖃᖅᑎᐅᒃ ᐱᑕᖃᕐᕕᐅᔪᑎᒃ 
ᐱᒪᑐᑦᑕᐅᑦᑎᐊᕐᓗᑎᑦ ᐅᖃᐅᓯᖏᑦᑎᒍᑦ ᐊᒻᒪ 
ᑐᑭᓯᐊᓗᑎᑦ ᐅᖃᐅᓯᕐᒥᒃ. 
 
ᒐᕙᒪᒃᑯᑦ ᐊᑐᕐᒪᑕ ᑮᓇᐅᔭᓂᒃ ᑕᕝᕗᖓ. ᑖᒃᑯᐊ 
ᓂᐅᕕᐊᒃᓴᓐᖑᖅᑎᑦᑎᔾᔪᑕᐅᓂᐊᖅᑐᑦ ᐸᖕᓂᖅᑑᒥ, 
ᐃᐊᒻᕙᓯ ᐅᐊᖕᓇᖓᓂ ᐃᓅᔪᑦ $163,000 
ᐅᑭᐅᓕᒫᖅ ᐊᑕᐅᓯᕐᒧᓪᓘᓐᓃᑦ ᐋᒪᐃ.ᖃᓄᖅ ᓲᖅ 
ᑕᐃᒪ ᐃᑲᔪᖅᓯᒍᑎᒃᓴᖏᓐᓂᒃ ᐅᖃᐅᓯᖓ ᐊᑐᕐᓗᒍ 
ᐱᑕᖃᓐᖏᓚᖅ ᐃᓄᒃᑐᑦ ᑕᐅᓇᓂ ᐅᑉᓗᒥ? ᑖᒃᑯᐊ 
ᐃᓄᐃᑦ ᐅᑭᐅᓕᒫᕌᓗᒃ ᑕᐅᓇᓃᖃᑦᑕᖅᑐᑦ  

ᐊᖏᕐᕋᕆᓪᓗᒍ. (ᑐᓵᔨᑎᒎᕈᓐᓃᖅᑐᖅ) 
ᐋᖅᑭᑦᑕᐅᔭᕆᐊᓕᒃ. ᓄᓇᕗᑦ. (ᑐᓵᔨᑎᒍᑦ) 
ᐊᑯᓂᐊᓗᒃ ᑖᒃᑯᐊ ᐅᑭᐅᓕᒫᑦ ᑕᐅᓇᓃᑦᑐᑦ 
ᕿᒥᕐᕈᔭᐅᔭᕆᐊᓖᑦ ᐊᒻᒪ ᓱᓕ ᑮᓇᐅᔭᓂᑦ 
ᐱᒃᑲᓐᓂᕈᒪᔪᑦ. ᓇᓗᓇᖅᑐᖅ ᐃᓱᒪᒧᑦ ᐃᓄᐃᑦ 
ᑕᐃᒪᐃᑦᑐᒧᑦ ᐃᓕᔭᐅᓯᒪᑎᓪᓗᒋᑦ.  
 
ᑭᓲᓂᐊᖅᐸ ᐃᑲᔪᖅᓯᒍᑕᐅᓂᐊᖅᑐᑦ ᐱᔨᑦᑎᕋᕈᑎ 
ᐃᓄᑐᖃᖁᑎᑦᑎᓐᓄᑦ? ᑕᑲᓇᓂ ᐃᓄᑐᖃᒃᑯᕕᐅᔪᒥ 
ᐃᐊᒻᕙᓯ ᐅᐊᖕᓇᖓᓂ ᐋᑐᕚᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᓐᓇᕐᓂᒃ ᐅᖃᐅᓯᖃᒍᒐᑦᑕ 
ᐊᒃᓱᕉᑎᒋᖃᑦᑕᖅᖢᑎᒃᑯᓪᓗ. ᑖᒃᑯᐊ  
ᐃᖅᑲᓇᐃᔭᖅᑎᒃᑲ ᐃᐊᒻᕙᓯ ᐅᐊᖕᓇᖓᓄᑦ 
ᐅᖄᓚᕕᒋᓂᐊᖅᐸᕗᑦ ᐃᓄᖕᓂᒃ 
ᐃᖅᑲᓇᐃᔭᖅᑎᑦᑎᒃᑲᓐᓂᕈᓐᓇᕐᒪᖔᖏᑦ ᐊᒻᒪᓗ 
ᑕᐃᒃᑯᐊ ᓂᕆᓂᐊᖅᑕᖏᑦᑕ 
ᑎᑎᕋᖅᓯᒪᓂᕆᖃᑦᑕᖅᑕᖏᑦ 
ᐃᓄᒃᑎᑑᓕᖅᑎᑕᐅᓗᑎᑦ. ᒪᑯᐊᓗ 
ᑕᑯᔭᐅᖃᑦᑕᕆᐊᓖᑦ ᐃᓄᒃᑎᑑᓕᖅᑎᑕᐅᓗᑎᒃ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᓯᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᑐᓴᖁᒥᓇᖅᑐᖅ ᐊᒻᒪᓗ ᑖᒃᑯᓂᖓᑐᐊ 
ᐃᓱᒫᓘᑎᖃᕐᓗᖓ ᐱᓐᖏᒃᑲᓗᐊᖅᑐᖓ ᑭᓯᐊᓂ 
ᑕᐃᑲᓃᑯᑖᑦᑐᐃᑦ (ᑐᓵᔨᑎᒍᑦ) ᖃᔅᓯᐊᖅᑎᑭᐊᖏᒃᑯᐊ 
ᓘᒃᑖᓂᒃ ᑕᐃᑲᓃᑯᑖᒃᑐᑦ ᑕᑯᔭᐅᖃᑦᑕᖅᐳᑦ, ᓲᕐᓗ 
ᐃᔨᓕᕆᔭᐅᓗᑎᒃ, ᑭᒍᑎᓕᕆᔭᐅᓗᑎᒃ 
(ᑐᓵᔨᑎᒎᕈᓐᓃᖅᑐᖅ) ᑕᐃᑲᓂ. 
 
(ᑐᓵᔨᑎᒍᑦ) ᐊᐅᓚᖓᓘᓐᓃᑦ ᓱᑲᖃᓗᐊᖅᑎᓪᓗᒍ. 
ᑕᒪᒃᑯᐊ ᖃᐅᔨᔪᒪᓂᐊᕐᒥᔭᒃᑲ ᓄᓇᓕᖕᒥᐅᑕᐃᑦ  

ᐊᐱᖁᑎᖃᖃᑦᑕᕐᒪᑕ ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐃᔨᓕᕆᔭᐅᓂᖏᑦ ᑭᒍᑎᓕᕆᔨᔭᐅᓂᖏᑦ embassy 
west ᓯᓚᑖᒍᑦ ᑲᒪᒋᔭᐅᖃᑦᑕᖅᑐᑦ. ᖃᓄᖅ 
ᐅᑯᓚᐃᑎᒋᔪᒃᑯᑦ ᑕᑯᔭᐅᖃᑦᑕᕐᒪᖔᑦ ᓇᓗᔪᖓ 
ᑭᓯᐊᓂ ᑐᑭᓯᓇᓱᒍᓐᓇᖅᑐᖓ. 
ᓇᒧᓐᖓᐅᔭᕆᐊᖃᖅᐸᑕ ᐃᖏᕐᕋᔾᔪᑎᖃᖅᑎᑕᐅᓲᑦ 
ᐊᒻᒪᓗ ᐃᓂᒃᓴᓕᐅᖅᑕᐅᕙᒃᖢᑎᒃ. ᒪᒥᐊᒃᖢᖓᓗ 
ᑕᒪᒃᑯᐊ ᐃᓗᓕᑯᓘᔭᖏᓐᓂᒃ ᐱᓯᒪᖏᓐᓇᒪ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓇᑲᓱᒃ. 
 
ᓇᑲᓱᒃ: ᐊᐱᖅᑯᓯᓴᖃᓗᐊᕈᓐᓃᖅᑐᖓ ᑖᒃᑯᐊ 
ᑐᓴᕈᒥᓇᓐᖑᓱᒻᒥᒻᒪᑕ ᖃᓄᐃᑉᐸᓪᓕᐊᓂᖏᑦ 
ᐱᓗᐊᖅᑐᒥᒃ ᑕᐃᒪᓐᖓᓂᒃ ᑮᓇᐅᔭᓂᑦ ᒐᕙᒪᒃᑯᑦ 
ᑐᒃᓯᕋᒃᑲᓐᓂᖅᑎᓪᓗᒋᑦ ᐱᓗᐊᖅᑐᒥ ᐃᓐᓇᕐᓄᑦ. 
ᖁᔭᓐᓇᒦᑐᐃᓐᓇᓕᖅᑐᖓ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᓇᑲᓱᒃ. ᐊᓯᐊᓄᑦ 
ᓂᓪᓕᕈᒪᖅᑲᐅᔪᒧᑦ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ. ᒪᓕᒐᓕᐅᖅᑎᐅᖃᑎᒪ ᑕᒪᓐᓇ 
ᐊᐱᖅᑰᑎᒋᐊᓂᕼᐋᒑᑦ ᐃᓚᒋᒃᑲᓐᓂᕐᓗᒍ.  
 
(ᑐᓵᔨᑎᒍᑦ) ᐃᓐᓇᕐᓂᒃ 
ᑲᒪᒋᔭᐅᓂᕆᖃᑦᑕᖅᑕᖏᓐᓅᖓᔪᓪᓗ ᑕᑯᓯᒪᒐᒃᑭᑦ 
ᓲᕐᓗ ᐊᓈᓇᑦᑎᐊᕋ ᐃᓐᓇᒃᑯᕕᒻᒦᓚᐅᖅᓯᒪᖕᒪᑦ 
ᑐᕌᓐᑐᒥ. ᑕᐃᓐᓇ ᐊᓈᓇᑦᑎᐊᕋ ᐊᒻᒪᓗ ᐊᑦᑕᒐ 
ᑕᐃᑲᓃᖃᑦᑕᓚᐅᖅᓯᒪᖕᒪᑦ ᓯᕐᓈᖅᑎᒋᓪᓗᓂᐅᒃ 
ᐃᓛᒃ, ᐊᓈᓇᑦᑎᐊᓐᓂ ᓯᕐᓇᖅᐸᒃᖢᓂ  

ᐊᑯᓐᓂᖅᓱᑎᒋᔭᐅᖃᑦᑕᖅᖢᓂᓗ ᑖᒃᑯᓄᐊ 
ᐸᖅᑭᔨᖏᔭᐅᔪᓄᑦ ᐃᓐᓇᕐᓄᑦ. ᐃᓚᖏᑦ ᐃᓐᓇᐃᑦ 
ᐃᒻᒥᓂᒃ ᓴᐳᒥᔪᓐᓇᖃᑦᑕᖏᒻᒪᑕ ᓲᕐᓗ 
ᐳᐃᒍᖅᓴᕋᐃᓕᖅᖢᑎᒡᓗ ᐅᓪᓗᓂᒡᓗ 
ᐃᖅᑲᐅᒪᕙᒍᓐᓃᖅᖢᑎᓲᖑᖕᒪᑕ.  
 
ᐅᑯᐊᖃᐃ ᐃᓐᓇᐃᑦ ᑕᐃᑲᓃᑦᑐᑦ ᐃᓛᒃ, ᐸᖅᑭᔭᐅᔪᑦ 
ᓯᕐᓈᖅᑎᖃᕋᓗᐊᖅᐹᑦ 
ᐳᓛᕆᐊᓚᐅᖅᑕᐅᖃᑦᑕᖅᐸᓪᓘᓐᓃᑦ 
ᐅᑯᓐᓂᖅᓱᑦᑎᒋᓇᔭᖅᑕᖏᓐᓂᒃ, 
ᓯᕐᓈᖅᑎᖏᓐᓂᖃᐃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᒫᓐᓇ ᑲᒪᒋᔭᐅᖏᓐᓇᕆᐊᓕᓐᓄᑦ 
ᑐᕌᖓᔪᑦ ᑕᐃᒃᑯᐊ ᐃᓂᒃᓴᓕᐅᖃᑦᑕᕐᒪᑕ ᐊᒻᒪᓗ 
ᐃᑲᔪᖃᑦᑕᖅᖢᑎᒃ ᐃᓚᓕᓐᓂᒃ ᑕᕝᕙᓂᓕ ᑕᐃᑲᓂᓗ 
ᓇᔪᒐᐅᔪᓂᒃ ᐃᓱᒫᓘᑎᖃᖅᑐᖃᖅᐸᓪᓗ 
ᐃᓚᖏᔭᐅᔪᓂᑦ ᑕᐃᑲᓃᖏᑦᑐᓂᒃ ᑕᐃᒃᑯᓄᖓ,  
ᑕᐃᒃᑯᓄᖓ ᐅᐸᒃᑕᐅᔪᓐᓇᖅᖢᑎᒃ.  
 
ᐃᐊᒻᕙᓯ ᐅᐊᖕᓇᖓᓃᑦᑐᓂᒃᑯᐊ ᐳᐃᒍᓕᖅᑐᓪᓗ 
ᒪᑯᐊ ᐃᖅᑲᓇᐃᑲᓐᓂᕈᓐᓇᐃᓕᔪᑦ ᒪᑯᐊᓗ, ᐃᓛᒃ 
ᑲᒪᒋᔭᐅᓪᓚᕆᒋᐊᓖᑦ. ᐃᓚᖏᓐᓄᑦ 
ᑲᒪᒋᔭᐅᓕᓲᖑᒻᒪᑕ ᐃᓛᒃ, ᓯᕐᓈᑎᖃᓲᖑᒻᒪᑕ. 
ᐊᒻᒪᓗ ᑕᐃᒃᑯᐊ ᐸᖅᑭᔩᑦ ᑕᐃᒃᑯᐊᖑᒻᒥᒻᒪᑕ 
ᐸᖅᑭᔨᓂᑦ. ᒪᑯᐊ ᐅᖃᐅᓯᖅᑕᕈᓗᐃᑦ 
ᑭᐳᓕᕋᓗᐊᕐᓂᕋᒃᑭᑦ.  
 
ᑕᐃᑲᓂ ᑲᒪᒋᔭᐅᑯᑖᒋᐊᓖᓐᓂᑦ ᐱᓕᕆᕕᑦ 
ᐊᐅᓚᑕᐅᓲᑦ ᐊᒻᒪᓗ ᑳᓐᑐᕌᒃᑕᐅᓯᒪᓪᓗᑎᒃ, 
ᑕᐃᑲᓃᑦᑐᑦ ᐃᓚᖏᓐᓂᒃ ᐅᖃᖃᑎᖃᖅᐸᒃᖢᑎᒃ  

ᐃᐊᒻᕙᓯ ᐅᐊᖕᓇᖓᓕᕆᒐᑦᑕ. ᐋᖅᑭᒃᓱᐃᓲᑦ 
ᖃᕋᓴᐅᔭᒃᑯᑦ ᑖᒃᑯᐊ ᐅᖃᓪᓚᖃᑎᒌᒍᓐᓇᕐᓂᐊᕐᒪᑕ 
ᐋᖅᑭᒃᓱᐃᕙᒃᖢᑎᒡᓗ ᐃᓚᒋᔭᐅᔪᑦ ᑕᐃᑯᖓ 
ᐳᓛᕆᐊᖅᑎᑕᐅᓂᐊᕐᓂᖏᑦ. 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓅᖅᑕᐅᕙᒃᖢᑎᒡᓗ 
ᑕᒪᒃᑯᐊ ᐱᕙᓪᓕᐊᓂᕆᔭᐅᔪᖏᑦ. ᐄ, ᐃᓛᒃ ᑕᐃᒃᑯᐊ 
ᐳᓛᕆᐊᖅᑎᑦᑎᓂᖅ-ᖃᑦᑕᕐᓂᖅ ᐃᓛᒃ 
ᐅᓄᓐᖏᓗᐊᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐃᓗᓕᑯᓘᔭᖏᓐᓅᓗᐊᕈᒪᓐᖏᑦᑑᖓᐅᒐᓗᐊᖅ. 
ᑕᐃᒃᑯᐊ ᐳᓛᕆᐊᖅᑎᑦᑎᖃᑦᑕᕐᓂᑦ ᐃᓚᖏᓐᓂᒃ 
ᓯᕐᓈᖅᑎᒋᒻᒪᒋᑦ ᖃᑦᓯᐊᖅᑕᖅᖢᑏᒃᑯᐊ 
ᑕᐃᑯᓐᖓᖃᑦᑕᖅᑐᑦ ᐱᓇᓱᐊᕈᓯᑕᒫᑦ 
ᑕᐃᑯᓐᖓᖃᑦᑕᖅᐹᑦ? ᐅᕝᕙᓘᓐᓃᑦ ᖃᐅᑕᒫᑦ? 
ᖃᓄᖅ ᐊᑯᓚᐅᑎᒋᕙᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑎᓴᒪᐃᖅᓱᖅᖢᒍ ᐊᕐᕌᒎᑉ ᐃᓗᐊᓂ 
ᐳᓛᕆᐊᖅᑎᑕᐅᔪᓐᓇᖅᑐᑦ. ᖃᓄᐃᑦᑑᓂᖓᑦᑕᐅᖅ 
ᒪᓕᒃᖢᒍ. ᐅᖄᓚᐅᑎᒃᑯᓪᓗ ᑲᑎᒪᖃᑎᒌᑉᐸᒃᖢᑎᒃ. 
ᐋᓐᓂᐊᖃᕐᓇᓐᖏᑦᑐᓕᕆᔩᑦ ᑕᐃᑯᓐᖓᖃᑦᑕᖅᑐᑦ 
ᐊᕐᕌᒍᑦ ᑎᓴᒪᐃᖅᓱᖅᖢᒍ, ᐅᖄᓚᐅᑎᒃᑯᓪᓗ 
ᑲᑎᒪᖃᑎᖃᖃᑦᑕᕆᓪᓗᑎᒃ. ᐄ, 
ᐊᑯᓚᐃᑦᑐᓪᓚᑯᓗᒃᑯᑦ ᖃᐅᑕᒫᑦ ᐱᓇᓱᐊᕈᓯᑕᒫᑦ 
ᓇᓗᔪᖓᐅᒐᓗᐊᖅ. ᑭᓯᐊᓂ ᑭᓱᒥᒃ 
ᑲᒪᒋᔭᐅᔪᖅᑕᖃᕆᐊᖃᓕᖅᐸᑦ ᐅᖄᓚᐅᑎᒃᑯᑦ 
ᑲᒪᒋᔭᐅᖃᑦᑕᖅᑐᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᓕᕆᕝᕕᓯ 
ᐃᓱᒪᒃᓴᖅᓯᐅᕈᑎᖃᖅᓯᒪᕚᑦ ᐅᓄᖅ ᖃᑦᓯᐊᖅᑎᖅ 
ᐃᓛᒃ ᑎᓴᒪᐃᖅᓱᑐᐃᓐᓇᑯᓗᓐᖏᓪᓗᑎᒃ 
ᑕᐃᑯᓐᖓᖃᑦᑕᕐᓗᑎᒃ ᐃᓐᓇᐃᑦ ᐅᓄᕐᓂᖏᑦ 
ᒪᓕᓪᓗᒋᑦ? ᐃᒪᓐᓇᓕ ᑕᑯᓐᓇᓐᖑᐊᕋᒪ 
ᐃᖅᑲᓇᐃᔭᖅᑎ ᐊᑕᐅᓯᐅᓐᖏᑦᑐᖅ. ᐅᓄᒃᑲᓐᓂᖅᑐᑦ 
ᑕᐅᓄᓐᖓᖃᑦᑕᕐᓗᑎᑦ ᓯᕐᓈᖅᑎᖃᓐᖏᒻᒪᑕ ᑕᐃᒃᑯᐊ 
ᐃᓐᓇᐃᑦ ᑕᐃᑲᓃᑦᑐᑦ ᐃᓚᖃᕋᑎᓪᓗ 
ᑕᐅᓇᓃᑦᑐᓂᑦ. ᐃᓛᒃ ᑕᐃᒪᐃᓗᐊᓐᖏᑦᑑᒐᓗᐊᑦ 
ᐃᒻᒪᖄ ᐅᓄᖅᑐᐃᒃᑲᓐᓂᕐᓗᑎᑦ ᑕᐃᑯᓐᖓᖃᑦᑕᕈᑎᑦ 
ᐃᑲᔫᑕᐅᒃᑲᓐᓂᕈᓐᓇᖅᑐᖅ. ᒪ’ᓇ, ᐃᒃᓯᕙᐅᑖᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᑎᓴᒪᐃᖅᓱᖅᖢᑎᒃ ᑕᐅᓄᓐᖓᖃᑦᑕᖅᑐᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓃᓐᖔᖅᑐᑦ ᐊᒻᒪᓗ 
ᓄᖅᑲᕕᒃᓯᒪᔪᓂᑦ ᑲᒪᔨᐅᔪᑦ ᑕᐃᑯᖓ 
ᐳᓛᕆᐊᖃᑦᑕᕐᒥᔪᑦ. ᓇᐅᑦᑎᖅᓱᖅᑎᐅᒐᒥᒃ 
ᑕᐃᒪᐃᑦᑐᓕᕆᕝᕕᖕᓂ ᑕᐃᖕᓇᓗ ᐃᐊᒻᕙᓯ 
ᐅᐊᖕᓇᖓ ᖃᐅᔨᓴᖅᑕᐅᖃᑦᑕᕋᒥ ᐱᐅᓂᕋᖅᑕᐅᓲᖅ.  
 
ᖃᐅᔨᓴᓕᕌᖓᒥᒃ ᒪᑯᐊ ᑕᑯᓐᓇᖅᑕᒥᒍᑦ 
ᖃᐅᔨᓴᓲᖑᔪᑦ ᐊᒻᒪᓘᓐᓃᑦ ᒪᓕᒃᑭᓪᓗᑎᒃ 
ᐋᓐᑎᐅᕆᔪᒥ ᒪᓕᒐᖏᓐᓂ. ᑐᑭᓯᒃᑲᓐᓂᕈᒪᒋᓪᓗᒍ 
ᑖᓐᓇ ᖃᔅᓯᐊᖅᑕᖅᓱᑎᑦ ᐅᖃᓪᓚᖃᑎᖃᖃᑦᑕᕐᒪᖔᑦ 
ᒪᓕᒐᕐᓂᒃ ᓇᐅᑦᑎᖅᓱᖅᑎᓂᒃ ᒪᑯᐊᓗ 
ᐊᑲᐅᓐᖏᓕᐅᕈᑏᑦ ᐋᖅᑭᑦᑕᐅᖃᑦᑕᕐᒪᖔᖏᑦ. 
ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᓂᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒎᕈᓐᓃᖅᑐᖅ) ᑖᒻᓇ 
ᐅᖃᐅᕼᐃᕆᐊᓂᕼᐋᒐᕗᑦ ᐊᒃᑐᓄᑦ ᐃᒡᓗᒋᔭᐅᔪᖅ 
ᓇᖕᒥᓂᖅ ᐱᓕᕆᕝᕕᒋᔭᐅᔪᒧᑦ ᐊᐅᓚᑕᐅ’ᒪ ᐊᒻᒪ 
ᐸᖅᕆᐊᖅᕼᐃᓚᒃᖢᑎᒃ ᑖᒃᑯᐊ 
ᐋᓐᓂᐊᖅᑕᐃᓕᑎᑦᓯᔨᒃᑯᑦ ᓄᓇᕗᑉ ᐃᓗᐊᓂ 
ᓴᐃᑦᑐᓂᑦ ᑕᐅᑐᖅᑰᒐᖃᓕᕋᑉᑕ ᐱᖓᕼᐅᓂᒃ 
ᓇᖕᒥᓂᖅ ᐱᓕᕆᕝᕕᒋᔭᐅᒍᒫᕐᒪᑕ, 
ᓇᒻᒥᓂᖁᑎᒋᔭᐅᓕᕐᓗᑎᑦ. ᐅᖃᓕᒫᓚᐅᖅᖢᖓ’ᓗ 
ᑮᓇᐅᔭᖅᑐᕐᓂᖓ ᑕᒪᓐᓇ ᐋᓐᓂᐊᖅᑕᐃᓕᑎᑦᓯᓂᖅ 
ᑐᓗᖅᑕᕈᑕᐅᓕᖅᐸᓪᓕᐊᒻᒪᒋᓐᓇᖅᑑᔭᕐᒪᑦ. ᑕᒪᓐᓇ 
ᐃᕼᐅᒪᒋᔭᐅᕼᐃᒪ’ᒪᖔᑦ ᐱᓕᕆᕝᕕᒋᔭᐅᔪᒧᑦ? 
 
ᖃᓄᖅ, ᖃᑉᓗᓈᑑᓚᐅᕐᒪᖓᐃ. (ᑐᓵᔨᑎᒍᑦ) 
ᐱᓕᕆᕝᕕᓯ ᐃᓱᒪᒃᓴᖅᓯᐅᕈᑎᖃᖅᐹᑦ ᑕᐃᒃᑯᓂᖓ 
ᓇᖕᒥᓂᕆᔭᐅᔪᑦ ᑲᒻᐸᓂᐅᔪᓄᑦ ᐊᐅᓚᑦᑎᖔᓕᕐᓗᑎᑦ 
ᓲᕐᓗᒃ ᐃᓐᓇᒃᑯᕖᑦ ᑕᐃᒪᐃᖃᑦᑕᕐᒪᑕᓖᒃᑯᐊ 
ᑲᓇᑕᓕᒫᒥ. ᓇᖕᒥᓂᖅ ᑲᒻᐸᓂᕆᔭᐅᔪᓄᑦ 
ᐊᐅᓚᑕᐅᔪᖅ. ᑕᐃᒪᓐᓇ ᐃᓱᒪᖃᕆᕕᓰ?  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒫᓐᓇ ᐋᒃᑲ. ᐋᒃᑳᓚᔪᖓ ᒫᓐᓇ. 
ᑕᐃᒪᐃᓚᐅᖅᓯᒪᔾᔮᓐᖏᑦᑑᓚᓐᖏᑦᑐᖓ. 
ᐃᖅᑲᓇᐃᔭᖃᑎᒋᔭᕗᓂᒃᑯᐊ ᑕᐃᒃᑯᐊ ᐃᓐᓇᒃᑯᕖᑦ 
ᐊᒻᒪᓗ ᐃᓐᓇᒃᑯᕕᓕᐅᕈᒪᓐᓂᕈᑦᑕ ᑕᒪᒃᑯᐊ 
ᐊᑐᕈᒥᓇᖅᑑᒐᔭᖅᑐᐃᑦ.  
 
ᓇᖕᒥᓂᕆᔭᐅᔪᓄᑦ ᓇᖕᒥᓂᖅ ᐊᐅᓚᑕᐅᓕᖅᐸᑦ 
ᐱᔭᕐᓂᖏᕈᓘᔭᕐᓂᐊᕐᒥᔪᑦ ᒪᑯᐊ ᒪᓕᒐᐃᓪᓗ 
ᒪᓕᒋᐊᓖᑦ ᐊᐅᓚᑕᐅᕝᕕᓐᓄᑦ ᐊᑐᖅᑕᐅᖃᑦᑕᖅᑐᑦ, 
ᑕᐃᒪᐃᓚᐅᖅᓯᒪᔾᔮᖏᑦᑑᓚᖏᑦᑐᖓ, 
ᑳᓐᑐᕌᖅᑕᐅᓯᒪᔪᑦ ᑕᐃᒃᑯᐊ ᒫᓐᓇ ᐊᑐᖅᑕᐅᔪᑦ. 
ᒐᕙᒪᒃᑯᑦ ᓇᒻᒥᓂᖃᐅᖏᑦᑐᐊᓘᒻᒪᑕ ᑕᒪᒃᑯᓂᖓ  

ᐸᖅᑭᕕᓐᓂᑦ ᓇᔪᖅᑕᐅᑯᑖᖃᑦᑕᕐᓂᐊᖅᑐᒥᑦ 
ᑮᓇᐅᔭᖅᑐᖅᑐᕐᔪᐊᕐᒪᕆᐊᓘᖕᒪᑦ, ᐊᒻᒪᓗ 
ᐃᖅᑲᓇᐃᔭᖅᑎᒃᓴᖅᓯᐅᕆᐊᖃᕋᔭᕆᓪᓗᑎᒃ 
ᓇᒻᒥᓂᕆᔭᐅᔪᑦ. ᐊᒻᒪᓗ ᒪᑯᐊ ᐸᖅᑭᔭᐅᔭᕆᐊᓖᑦ 
ᐃᒪᓐᓇᐅᑎᒋᔪᖅ ᐱᐅᑎᒋᒻᒪᑕ 
ᑕᐃᒪᐃᓕᖓᓚᐅᑲᓐᓂᐊᖅᑐᒍᑦ ᒫᓐᓇᐅᔪᖅ. ᒥᔅᑕ 
ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓯᐊᓄᖃᐃ ᐃᖅᑲᓇᐃᔭᖅᑐᓕᕆᓂᕐᒧᑦ 
ᓄᑦᑎᓕᕐᒥᓗᖓ. ᐃᑉᐸᒃᓴᖅ ᑐᑭᓯᓚᐅᖅᑕᒃᑲ 
ᒪᓕᒃᖢᒋᑦ, ᐃᖅᑲᓇᐃᔭᖅᑐᓕᕆᕕᒻᒥ 
ᐱᓕᕆᐊᕆᔭᐅᔪᑦ ᐃᓕᔅᓯᓗ ᓯᕗᓂᒃᓴᒥ 
ᐃᖅᑲᓇᐃᔭᖅᑐᓕᕆᔨᐅᓂᐊᕐᓂᖏᑦ ᑳᓐᑐᕌᒃᑦ-
ᑕᐅᓯᒪᔪᓂᒃᑯᐊ ᕖᕝᕗᐊᕆ 15-ᒥ ᒪᑐᓚᐅᖅᑐᖅ. 
ᐊᑐᖃᑦᑕᕐᒪᑕᒎᖅ ᐃᖅᑲᓇᐃᔭᖅᑐᓕᕆᔩᑦ 
ᐃᖅᑲᓇᐃᔭᖅᑎᒃᓴᖅᓯᐅᑎᑐᐃᓐᓇᑦᑎᐊᓪᓚᕆᖕᓂᒃ.  
ᐄ, ᐋᒃᑑᕝᕙ 12, 2017-ᓚᓯᒪᔪᖅ ᑕᒪᖅᓯᒪᔪᓴᐅᔪᖅ  
ᑖᓐᓇ.  
 
ᖃᓄᐃᓚᖓᓛᖅᐸ ᑕᐃᓐᓇ ᑳᓐᑐᕌᒃᑦ-ᑖᖅᑐᖅ 
ᐅᑯᓂᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᖅᑲᓇᐃᔭᖅᑐᓕᕆᔨᒃᑯᓪᓗ ᖃᓄᑎᒋ 
ᐃᓚᐅᓂᐊᖅᐸᑦ? ᒪᑯᐊ ᐃᓅᓕᓴᐃᔨᕈᔪᐃᑦ 
ᐅᓄᒃᑲᓂᖅᑐᑦ ᑕᒫᓂ ᐃᖅᑲᓇᐃᔭᕈᓐᓇᓂᐊᕐᒪᑕ.. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᓘᓐᓇᖏᑦ ᑕᑯᓐᓇᕐᓗᒋᑦ ᑳᓐᑐᕌᒃᑦ-
ᑎᑦᓯᒍᑦᑕ ᓲᕐᓗᒃ ᐃᖅᑲᓇᐃᔭᖅᑎᒃᓴᖅᓯᐅᑎᓂᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐋᓐᓂᐊᓯᐅᖅᑏᓪᓗ 
ᐱᔾᔪᑎᒋᓪᓗᒋᑦ ᐃᖅᑲᓇᐃᔭᖅᑏᑦ ᑮᓇᐅᔭᓕᕆᔨᓪᓗ 
ᐱᓕᕆᓪᓗᒋᑦ. ᑕᐃᒃᑯᐊ ᐃᖅᑲᓇᐃᔭᖅᑎᑖᕈᓐᓇᕐᒪᑕ  

ᐋᓐᓂᐊᓯᐅᑎᓂᑦ ᑳᓐᑐᕌᒃᑦ-ᑕᐅᓂᐊᖅᑐᓂᑦ ᐊᒻᒪᓗ 
ᑕᐃᒪᐃᑦᑐᓕᕆᔨᓪᓚᕆᐊᓘᒐᑦᑕ ᖃᓄᐃᑦᑐᒥᒃ 
ᕿᓂᕐᓂᑦᑎᓐᓂᑦ ᖃᐅᔨᒪᔪᒍᑦ, ᐊᒻᒪᓗ ᒪᑯᐊ 
ᒪᓕᒐᖅᑎᒍᑦ ᒪᓕᒋᐊᓖᑦ, 
ᐃᖅᑲᓇᐃᔮᕆᓂᐊᖅᑕᖏᑦᑕᓗ ᐃᓗᓕᑯᓘᔭᖏᑦ 
ᐊᑐᖅᑕᐅᖃᑦᑕᕐᒥᔪᑦ.  
 
ᐃᖅᑲᓇᐃᔭᖃᑎᒋᔪᓐᓇᖅᑕᕗᑦᑕᐅᖅ ᑕᐃᒪᐃᒋᕗᑦ, 
ᓲᕐᓗᒃ ᓯᓚᑦᑐᖅᓴᕐᕕᔾᔪᐊᑦ ᐃᖅᑲᓇᐃᔮᒃᓴᓂᑦ 
ᑕᑯᖅᑯᔾᔨᓯᒪᖃᑦᑕᖅᑐᑦ ᑲᑎᒪᕐᔪᐊᕐᓂᒃᑯᑦ 
ᑕᐃᒪᐃᓐᓂᖓᓄᑦ ᑳᓐᑐᕌᒃᑦ-ᓯᖃᑦᑕᖅᑐᒍᑦ 
ᑕᐃᒪᐃᑦᑐᓕᕆᔨᐅᔪᓂᒃ. ᐃᓗᓕᑯᓘᔮᓗᖏᓐᓂᑦ 
ᖃᐅᔨᒪᓐᖏᒃᑲᓗᐊᖅᖢᖓ ᑕᐃᓐᓇ ᑳᓐᑐᕌᒃᑦ-ᓴᖅ 
ᐱᔾᔪᑎᒋᓪᓗᒍ ᓵᓐᓃᓐᖏᒻᒪᑦ. 
ᐃᖅᑲᓇᐃᔭᖅᑐᓕᕆᓂᐅᑉ ᐱᕙᓪᓕᐊᔾᔪᓯᖏᑦ 
ᒪᓕᑦᑕᐅᑦᑎᐊᕐᒪᖔᖓᑦ ᑕᐃᒪᓐᓇ ᐋᖅᑭᒃᓯᒪᔪᒍᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓇᒦᑦᑕᐅᖅ ᒥᓂᔅᑕ. ᑕᕝᕙᓂ  
ᐃᖅᑲᓇᐃᔭᖅᑐᓕᕆᓂᕐᒥᖏᓐᓇᕐᓗᖓ ᑖᓐᓇ 
ᑎᑎᖅᑲᖅ ᒥᔅᓯ ᓇᑲᓱᒃ ᑎᑎᖅᑲᒥᓂᖓ. ᑖᒃᑯᐊ 
ᐱᓕᕆᕕᓯ 21-ᖑᑦᑕᖅᑯᑦ ᐃᖅᑲᓇᐃᔮᖁᑎᓯ, 
ᐃᖅᑲᓇᐃᔭᖅᑐᓕᕆᔨᒃᑯᓐᓂ. ᖃᑦᑎᑦ ᑕᐃᒪ 
ᐃᖅᑲᓇᐃᔭᖅᑐᓕᕆᔨᓯ ᐃᖅᑲᓇᐃᔮᖏᑦ 
ᐃᓐᓄᑦᑕᐅᓯᒪᓕᖅᑲᑦ ᐊᒻᒪ ᖃᑦᑎ ᓱᓕ 
ᐃᓐᓄᑦᑕᐅᓯᒪᖏᓚᑦ? ᖃᓄᐃᓕᖓᓕᕐᒪᖔᑕ ᑖᒃᑯᐊ 
ᐃᖅᑲᓇᐃᔭᖅᑎᑖᕆᒋᐊᓕᓯ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᕇᖅᑲᐅᒐᒪᐃᓛᒃ 
ᐊᖏᔪᖅᑳᔅᓴᖓᓂᑦ ᐃᖅᑲᓇᐃᔮᖅᑖᑎᑦᑎᒐᓱᐊᕋᑦᑕ 
ᒫᓐᓇ. ᑖᓐᓇ ᐱᖅᑳᕆᐊᖃᓪᓚᕆᒻᒪᓂᓛᒃ  

ᐊᐅᓚᑦᑎᐊᓂᐊᕐᖓᑕ ᑕᐃᒃᑯᐊ 
ᐋᖅᑭᑎᖅᑕᐅᑎᓪᓗᒋᑦ. 
 
ᖃᓄᐃᑦᑐᐃᑦ ᐃᖅᑲᓇᐃᔮᑦ ᐃᓐᓄᑦᑕᐅᓯᒪᒻᒪᖔᑕ 
ᐅᑯᐊ ᑎᑎᕋᕐᖓᑕ ᐃᓚᖏᑦ ᐋᓐᓂᐊᓯᐅᖅᑎᓂᑦ. 
ᐋᓐᓂᐊᓯᐅᖅᑎᓯᐅᖅᑎᐅᒐᔭᖅᑐᐃᑦ ᑕᕝᕙᓂ 
ᐃᖅᑲᓇᐃᔭᖅᑐᓕᕆᔨᒃᑯᓐᓂ. ᒫᓐᓇᐃᓛᒃ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑖᓐᓇ 
ᐃᓕᑦᑎᐊᕈᓐᓇᕋᔭᕐᖓ ᐃᖅᑲᓇᐃᔮᑦ 
ᕿᒥᕐᕈᔭᐅᑦᑎᐊᖃᑦᑕᕐᓗᑎᒃ 
ᓴᖅᑭᑦᑕᐅᓚᐅᖏᓐᓂᖏᓐᓂ ᐊᒻᒪᓗ ᑕᖅᑲᐅᖓ 
ᓴᖅᑭᖅᑕᐅᖃᑦᑕᕐᓗᑎᒃ ᐱᒐᓱᐊᕋᔅᓴᕈᕐᓗᑎ. 
ᐊᔾᔨᒌᑦᑎᐊᖏᒻᒪᑎᒃ ᑖᒃᑯᐊ. 
ᐋᓐᓂᐊᓯᐅᖅᑎᑖᕋᓱᐊᕐᓂᖅ ᐊᔾᔨᒋᓐᖏᒐᓛᒃᑲᔭᕐᖓᒍ 
ᐃᖅᑲᓇᐃᔭᖅᑎᑐᐃᓐᓇᐃᑦ ᑕᑯᓐᓈᖅᑐᒋᑦ.  
 
ᐅᕝᕙ ᑎᑎᕋᖅᑕᐅᕋᑖᖅᑐᑦ ᑕᑯᒐᒃᑭᑦ. ᑖᒃᑯᐊ 
ᐃᑲᔪᖅᑎᐅᒐᔭᖅᑐᐃᑦ ᐊᑦᑕᓇᖅᑐᓕᕆᔨᒃᑯᓪᓗ ᑕᕝᕙ 
ᐃᓚᓕᐅᑎᓯᒪᑦᑕᖅᑯᑦ ᐃᓄᓐᓂᒃ 
ᐃᖅᑲᓇᐃᔭᖅᑎᑦᑎᓂᕐᒧᓪᓗ ᐊᐅᓚᑦᑎᔨ. ᑕᕝᕙᓂ 
ᐃᓚᒋᔭᐅᒐᔭᖅᑐᖅ 21-ᓄ ᐃᖅᑲᓇᐃᔮᓄᑦ 
ᓴᖅᑭᖅᑕᐅᒐᔭᖅᑐᓄᑦ, ᐃᓄᓐᓂᒃ 
ᐃᖅᑲᓇᐃᔭᖅᑎᑦᑎᓂᕐᒧᑦ ᑖᓐᓇ 
ᐊᐅᓚᑦᑎᔨᐅᒐᔭᖅᑐᖅ, ᐃᓐᓄᒃᑕᐅᓯᒪᓕᖅᑐᖅ 
ᐊᒻᒪᓗᑦᑕᐅᖅ ᐊᖏᔪᖅᑳᖓᑕ ᑐᖏᓕᕆᒐᔭᖅᑕᖓ 
ᐊᑦᑕᓇᖅᑐᓕᕆᔨᐅᒐᔭᖅᑕᖓᓗ 
ᐃᓐᓄᑦᑕᐅᓯᒪᓕᕐᒥᔪᖅ. ᖃᓄᖅ ᐃᓐᓄᑕᐅᓐᓂᕐᒪᖔᑕ  
ᐅᓂᒃᑳᕈᓐᓇᓛᖅᑐᖓ ᐃᓕᔅᓯᓅᕐᓗᑎᒍ, 
ᐃᖅᑲᓇᐃᔭᑲᐃᓐᓇᕐᕕᒻᒧᓪᓘᓐᓃᑦ 
ᐃᖅᑲᓇᐃᔮᓪᓚᕆᒻᒧᓪᓘᓐᓃᑦ 
ᐃᓕᐅᖅᑲᖅᑕᐅᓛᕐᒪᖔᑕ 
ᓇᓗᓇᐃᖅᓯᒍᓐᓇᕋᔭᖅᑐᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓪᓗᒋᓂᓚᒃ, 
ᐃᖅᑲᓇᐃᔮᒥᒃ ᑲᑐᔾᔨᔪᖃᓲᖑᒻᒪᑦ 
ᐅᖃᐅᓯᖃᖅᑲᐅᒐᕕᑦ ᐃᑲᔪᓯᖅᑐᒍᓗᒎᖅ ᑕᒪᓐᓇ. 
ᑖᓐᓇ ᐊᑐᐃᓐᓇᐅᑎᑕᐅᕙᒃᑭᕚ ᑭᓇᑐᐃᓐᓇᑦᑎᐊᒧᑦ 
ᓄᓇᕗᑦ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᕈᒪᔪᒧᑦ? 
ᐊᑐᐃᓐᓇᐅᑎᑕᐅᓯᒪᕚ ᐆᑦᑐᕋᐅᑕᐅᕙᓘᓐᓃᑦ 
ᑖᔅᓱᒥᖓᔅᓴᐃᓐᓇ ᐃᖅᑲᓇᐃᔮᒥᒃ ᑲᑐᔾᔨᓂᖅ 
ᐊᑐᐃᓐᓇᐅᕙ ᑭᓇᑐᐃᓐᓇᑦᑎᐊᒧᑦ,  

ᓇᓕᐊᓐᓄᑐᐃᓐᓇ ᐃᖅᑲᓇᐃᔮᒧᑦ? ᐋᓐᓂᐊᓯᐅᖅᑎᐅᑉ 
ᐃᖅᑲᓇᐃᔮᖓᓄᓪᓘᓐᓃᑦ ᐅᕝᕙᓘᓐᓃᑦ 
ᓇᓗᓇᐃᖅᑕᐅᓯᔪᓄᑐᐊᖅ ᐊᑐᖅᑕᐅᓲᖑᕙ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᕝᕗᖓᓕ ᐃᖅᑲᓇᐃᔮᓂᒃ ᑲᑐᔾᔨᓲᑦ 
ᓄᓇᓕᓐᓂ ᐋᓐᓂᐊᕕᓐᓂ ᑕᐃᒪᐃᑎᑦᑎᒐᓱᐊᓲᖑᔪᒍᑦ 
ᐱᔨᑦᑎᕋᕈᓐᓇᖅᑐᓂᒃ ᐊᑐᐃᓐᓇᖃᐃᓐᓇᖁᓪᓗᒋᑦ. 
ᐃᓚᖏᑦᑕᐅᖅ ᑕᒫᓃᑲᐃᓐᓇᕆᐊᖅᑐᓂᐊᕐᓗᑎᒃ 
ᐊᖏᖃᑦᑕᓲᖑᒻᒥᔪᑦ. ᑮᓇᐅᔭᓕᕆᔨᒃᑯᓐᓄᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᓪᓗ ᐃᖅᑲᓇᐃᔮᑦ 
ᑲᑐᔾᔨᔪᖃᖃᑦᑕᓲᑦ, ᐃᖅᑲᓇᐃᔮᑦ ᑲᑐᑎᔪᒪᒍᕕᐅᒃ 
ᒥᔅᑕ ᓚᐃᑦᓯᑑᓐ ᐆᑦᑑᑎᒋᓗᒍ. ᑕᐃᒪᓕ 
ᐊᖏᖃᑎᒌᒋᖃᕋᔭᖅᑐᓯ ᒪᕐᕉᓗᓯ 
ᐃᖅᑲᓇᐃᔭᖅᑎᐅᓗᓯ ᖃᖓᒃᑯ 
ᐃᖅᑲᓇᐃᔭᖃᑦᑕᕋᔭᕐᒪᒡᓯᒃ ᐃᕝᕕᓪᓕ 
ᑲᑐᔾᔨᖃᑎᖃᕈᒪᓐᓂᕈᕖ ᓇᓂᓯᒋᐊᖃᕋᔭᖅᑐᑎᑦ 
ᑲᑐᔾᔨᖃᑎᒋᓂᐊᖅᑕᓐᓂᒃ, 
ᐃᓇᖏᖅᑎᒋᑲᐃᓐᓇᖃᑦᑕᕐᓂᐊᑕᓐᓂᒃ. 
 
ᔮᓐᓄᐊᕆᓂ ᐃᖅᑲᓇᐃᔭᕈᒪᓐᓂᕈᕕᑦ ᔫᓂᒧᑦ ᐃᕝᕕᑦ  
ᐊᒻᒪᓗ ᑕᐃᓐᓇ ᐊᐃᑉᐸᖓ 
ᐃᖅᑲᓇᐃᔭᑲᐃᓐᓇᖃᑦᑕᖅᑐᓄᑦ 
ᐃᓐᓄᒃᑕᐅᓯᒪᑲᐃᓐᓇᕐᓗᓂ. ᑕᐃᒪᐃᑦᑐᒧᑦ 
ᐊᖏᕈᓐᓇᕋᔭᖅᑐᖓ ᑕᕝᕙ ᐊᕐᕌᒎᓪᓕ ᐊᕝᕙᖓᓂᒃ 
ᐃᖅᑲᓇᐃᔭᖅᑎᖃᕋᔭᕋᑦᑕ ᓇᓗᓇᕋᔭᓐᖏᒻᒪ.  
 
ᖃᓄᑐᐃᓐᓇ ᑕᐃᒪᐃᑦᑐᓂᒃ ᓇᓕᕌᕋᔅᓴᓂᒃ 
ᐃᓱᒪᔅᓴᖅᓯᐅᕈᑎᖃᕈᓐᓇᖅᑐᖓ, 
ᐱᔨᑦᑎᕋᖅᑎᔅᓴᖃᐃᓐᓇᖁᓪᓗᒋᑦ ᓄᓇᓕᓐᓂ 
ᐋᓐᓂᐊᕖᑦ. ᐃᒫᒃ ᑖᔅᓱᒥᖓᔅᓴᐃᓐᓇᖅ ᐃᕝᕕ 
ᐊᓐᓂᐊᕆᖓᓄᑦ ᐊᔾᔨᒌᖏᑦᑐᓄᑦ 
ᐅᓂᒃᑳᖃᓕᖅᑭᑦᑖᖃᑦᑕᕆᐊᖃᓛᖏᒻᒪᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓐᖔᖔᕋᑖᖅᑐᖓ. 
 
>>ᐃᓪᓚᖅᑐᑦ 
 
ᐃᖅᑲᓇᐃᔮᒻᒥᒃ ᑲᑐᔾᔨᖃᑎᒌᓐᓂᐊᕈᓐᓄᒃ ᒥᔅᑕ 
ᓚᐃᑦᓯᑑᓐᓗᒃ 90 ᐳᓴᖏᓐᓂᓪᓕ ᑖᓐᓇ 
ᐱᓕᕆᖃᑎᒃᑲᔭᕋᒃᑯ. 
 
>>ᐃᓪᓚᖅᑐᑦ 
 
ᐃᖅᑲᐃᑎᑖᓗᒋᕋᑖᕋᕕᓐᖓ. ᑭᖑᓪᓕᕐᒥᖃᐃ 
ᓂᕈᐊᕐᓇᐅᓚᐅᖅᑎᓪᓗᒍ.  
 
ᐃᖅᑲᓇᐃᔮᒥᒃ ᑲᑐᔾᔨᓃᑦ ᐃᓱᒪᒋᓪᓗᒋᑦ ᖃᓄᑎᒋᑦ 
ᑕᐃᒪᐃᓕᐅᖅᑐᖃᖅᐸᑉᐸ ᖃᓄᑎᒋ ᓯᐊᒻᒪᒃᓯᒪᕙ, 
ᖃᑦᑎᑦ ᑕᐃᒪᐃᑦᑐᒦᑉᐸᑦ? 
ᓄᖅᑲᑎᑦᑎᑦᑕᐃᓕᒪᓂᕐᓕᑭᐊᖅ ᐱᓪᓗᒍ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓄᖅᑲᖅᑐᖃᓕᕋᐃᒻᒪ 
ᐊᐱᖅᓱᐸᑉᐱᓰ ᓱᒻᒪᑦ ᓄᖅᑲᕐᒪᖔᑕ? 
ᐃᓱᑖᖅᑐᖃᕋᐃᒻᒪᑦ ᒫᓃᒋᐊᖃᖅᐸᓚᐃᖏᑦᑐᖓᓕ 
ᓄᓇᕘᒥ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᑦᑎᑦ ᐃᖅᑲᓇᐃᔮᕐᒥᑦ ᑲᑐᔾᔨᒪᖔᑕ 
ᐊᐱᕆᕋᑖᕋᕕᑦ, ᐱᓯᒪᓐᖏᑕᕋ ᑖᓐᓇ ᑭᐅᔾᔪᑎᖓ 
ᓇᓴᐅᑎᖓ ᐱᓯᒪᓐᖏᑕᕋ.  
 
ᐱᓪᓗᒋᓪᓕ ᖃᓄᑭᐊᖏᓐᓇ ᐊᐱᕆᕋᑖᖅᑕᖓ 
ᐊᐱᖅᑯᑎ. ᓄᖅᑲᑎᓪᓗᒋᑦ ᐊᐱᖅᓱᖅᑕᐅᖃᑦᑕᕐᓂᖅ. 
ᑭᐅᑎᑦᑎᖃᑦᑕᕈᒥᓇᕕᐅᑎᑦᑑᒐᓗᐊᖅ ᓄᖅᑲᑎᓪᓗᒋᑦ, 
ᖃᕋᓴᐅᔭᒃᑯᓪᓗ ᐊᐱᖅᑯᑎᓂᒃ ᑭᐅᖃᑦᑕᕈᓐᓇᓲᑦ  

ᓇᓗᓇᐃᖅᑐᐃᑎᑕᐅᒐᓱᑦᑐᑎᒃ ᓱᒻᒪ 
ᑕᒫᓃᒍᒪᒍᓐᓃᕐᒪᖔᑕ. ᐊᒻᒪᓗ ᐱᐅᓂᖏᓐᓂᑦ 
ᐱᐅᓂᖏᓐᓂᓪᓗ ᐅᓂᒃᑳᕈᓐᓇᖅᑎᑕᐅᕙᑦᑐᑎᒃ.  
 
ᐊᔾᔨᒌᐸᓗᕐᔫᔮᖅᑐᓂᑦ ᐃᓱᒫᓗᓇᖅᑐᓂᑦ 
ᕿᓂᕐᕕᒋᖃᑦᑕᖅᑕᕗᑦ ᑕᒪᒃᑯᐊᓗᑦᑕᐅᖅ 
ᐱᖅᑯᓯᓕᕆᓂᕐᒧᑦ ᐃᓕᖅᑯᓯᕐᒧᑦ 
ᐃᓕᑉᐹᓪᓕᖅᑎᑕᐅᒐᓱᐊᒋᐊᖃᕐᓃᑦ 
ᐊᑦᑕᓇᖅᑐᓕᕆᓂᕐᓗ ᑕᒪᒃᑯᐊᕈᓘᔭᐅᒻᒪᑕᐃᓛᒃ. 
ᑕᖅᑲᒃᑯᐊ ᑕᑯᕋᓐᓈᖅᑐᐃᑦ ᖃᐅᔨᒪᔪᑦ. 
 
ᒐᕙᒪᒃᑯᓐᓂ ᓄᖅᑲᕐᓂᕈᕕᑦ ᑭᓱᑐᐃᓐᓇᕐᒥᒃ 
ᐱᔾᔪᑎᖃᕐᓗᑎᑦ, ᓄᖅᑲᖅᑐᓄᑦ ᐊᐱᖅᑯᑏᑦ ᑕᐃᒃᑯᐊ 
ᑭᐅᔭᐅᒋᐊᖃᖅᑎᓲᕗᑦ 
ᑕᑕᑎᖅᑕᐅᖃᑦᑕᖁᓪᓚᕆᑦᑕᕋᓗᐊᕗᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑭᖑᓪᓕᖅᐹᖑᓕᖅᑐᖅ ᑖᓐᓇ ᐊᐱᖅᑯᑎᒋᓂᐊᖅᑕᕋ. 
ᒪᑐᐃᖅᓯᒍᑎᔅᓯᖕᓂ ᐅᖃᐅᓯᔅᓯᖕᓂ ᒥᓂᔅᑕᐅᓪᓗᑎᑦ 
ᐅᖃᖅᑲᐅᒻᒪᑦ ᒥᓂᔅᑕ ᐅᖃᖅᑲᐅᒻᒪᑦ, ᐃᖃᓗᓐᓂ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᒥᓱᕈᖅ 
ᐊᖏᓪᓕᒋᐊᑲᓪᓚᕆᐊᖃᖅᓯᒪᒻᒪᑕᒎᖅ.  
ᐊᖏᓪᓕᒋᐊᕆᒐᓱᓐᓂᐊᖅᑐᒥᓂᐅᒐᔅᓯ 
ᐱᓕᕆᓂᐅᖃᑦᑕᖅᑐᓂᑦ ᐃᖃᓗᓐᓂ 
ᐋᓐᓂᐊᕕᓕᕆᓂᕐᒥ. 
 
ᓴᖅᑮᓯᒪᕕᓰ ᐋᓐᓂᐊᖃᕐᓇᓐᖏᑦᑐᓕᕆᔨᓕᒫᕌᓗᒻᒧᑦ 
ᐸᕐᓇᐅᑎᐅᓂᐊᖅᑐᒥᒃ? ᐅᓇ ᐆᑦᑑᑎᒋᓗᒍ 
ᑎᑭᕌᕐᔪᐊᕐᒥ ᐸᕐᓇᐅᑎᖃᕆᕚ ᐋᓐᓂᐊᕕᖓ ᖃᓄᖅ 
ᐊᑐᖅᑕᐆᓛᕐᒪᖔᖅ? ᑲᖏᖅᓯᓂᕐᓗ ᐋᓐᓂᐊᕕᖓ 
ᐸᕐᓇᐅᑎᖃᕆᕚ? ᐊᒻᒪᓗ ᐊᔾᔨᒌᑎᑦᑐᐃᑦ ᑕᒪᒃᑯᐊ 
ᐋᓐᓂᐊᕕᕈᓘᔭᐃᑦ ᐃᓛᒃᑯᑦ ᐸᕐᓇᐅᑎᖃᐅᖅᑳᑦ? 
ᐅᕝᕙᓘᓐᓃᑦ ᑖᓐᓇᑐᐊᖅ ᐊᖏᓛᖓ 
ᑕᐃᒪᐃᑦᑐᓕᑑᕙ ᐋᓐᓂᐊᕕᒃ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᒫᓐᓇ ᐃᖃᓗᓐᓄᑐᐊᖅ ᑖᓐᓇ 
ᐱᔭᐅᖃᑦᑕᖅᑐᖅ ᐱᔨᑦᑎᕋᐅᑎᓂᑦ 
ᐸᕐᓇᐅᓯᐅᖃᑦᑕᖅᑐᐃᑦ ᐱᔨᑦᑎᕋᐅᑎᓄᑦ. ᑖᓐᓇ 
ᖃᓄᖅ ᐋᓐᓂᐊᕕᓕᐊᖅᑐᖅ 
ᑲᒪᒋᔭᐅᖃᑦᑕᓂᐊᕐᒪᖔᑕ ᐊᑐᐊᒐᐅᓂᐊᖅᑐᖅ. 
ᖃᐅᔨᔾᔪᑕᐅᖃᑦᑕᖅᑐᑦ ᓄᓇᓕᓐᓂ ᖃᓄᑎᒋ 
ᖃᓄᐃᑦᑐᓂᑦ ᐱᔨᑦᑎᕋᐅᑎᓂᑦ ᐱᑕᖃᕆᐊᖃᕐᒪᖔᑦ 
ᓄᓇᓕᑦᑎᒍᑦ ᐊᒻᒪᓗ ᓄᓇᕗᑉ 
ᐊᕕᑦᑐᖅᓯᒪᓂᖏᑎᒍᑦ. ᖃᐅᔨᕙᓪᓕᐊᒐᓱᑦᑕᕋᑦᑕᐅᖅ 
ᑕᒪᓐᓇ. 
 
ᐃᓛᒃ ᖁᔭᓕᔭᕋ ᐊᐱᕆᒻᒪᑦ ᑕᐃᒫᒃ, ᒪᓕᒐᓕᐅᖅᑎ.  
ᑕᐃᒪᐃᑦᑐᓂᑦ ᐱᐅᓂᖅᐹᓂᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᒃ 
ᐊᑐᐃᓐᓇᖃᕐᓂᐊᕈᑦᑕ ᑕᐃᒪᐃᒐᓱᓐᓂᐊᕋᑦᑕ. ᑖᒃᑯᐊ 
ᖃᓄᖅ ᑲᒪᒋᔭᐅᒋᐊᖃᖅᐸᒻᒪᖔᑕ ᐊᑐᐊᒐᕗᑦ 
ᑖᒃᑯᐊᖑᓪᓗᑎᑦ. ᑭᓯᐊᓂᓕ ᑖᓐᓇ 
ᐸᕐᓇᐅᑎᓪᓚᕆᐅᔪᖅ ᐃᖃᓗᓐᓄᑦ 
ᑐᕌᖓᔪᑐᐃᓐᓇᖅᑐᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᓂᔅᑕ 
ᐅᖃᐅᓯᖃᕈᒪᔪᔅᓴᐅᔪᖅ ᖃᓄᖅ 
ᑲᒪᒋᔭᐅᒋᐊᖃᓲᖑᒻᒪᖔᑕ ᐋᓐᓂᐊᕕᓕᐊᖅᑐᐃᑦ. 
ᑕᒪᓐᓇ ᐅᖃᐅᓯᐅᖏᓐᓇᖅᑑᔮᕐᖓᑦ. ᑕᐃᒪᓕ ᖃᖓ,  
ᐅᕙᖓ ᒪᓕᒐᓕᐅᖅᑎᑐᐃᓐᓇᐅᓗᖓ, 
ᐱᑎᑕᐅᒍᓐᓇᓛᖅᑯᖓ ᑖᔅᓱᒥᖓ 
ᓇᓗᓇᐃᖅᑐᖅᓯᒪᔭᔅᓯᖕᓂ ᐋᓐᓂᐊᕕᓕᐊᖅᑐᖅ ᐃᒫᒃ 
ᑲᒪᒋᔭᐅᖃᑦᑕᓂᐊᖅᑐᑦ ᑎᑎᕋᖅᓯᒪᔪᓂᑦ? 
(ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᑖᓐᓇ ᐊᐱᖅᑯᑎ 
ᑭᐅᔭᕐᓂᓐᖏᑦᑎᐊᓘᒻᒪᑦ ᐃᓗᓕᖏᑦ 
ᐃᓗᓕᓕᕈᓘᔭᕕᔾᔪᐊᕌᓘᒻᒪᑦ ᕿᒥᕐᕈᓂᐅᓯᒪᔪᕐᓗ 
ᐊᑑᑎᖃᑦᑕᐅᑎᒋᒐᔭᖅᐸᓪᓚᐃᔪᖅ. ᐃᓗᓕᖏᑦ 
ᕿᒥᕐᕈᔭᐅᕈᓘᔭᓲᑦ ᓇᑭᕈᓘᔭᖅ,  

ᑕᕝᕙᖓᔅᓴᐃᓐᓇᐅᓐᖏᑦᑐᖅ. ᖃᓄᖅ 
ᑲᒪᒋᐊᖃᕐᒪᖔᑦᑕ ᐃᓱᓕᑦᑕᕈᑎᖏᓐᓂᒃ ᐅᕙᒍᑦ 
ᐱᔨᑦᑎᕋᐅᑎᑦᑕ ᓴᖅᑮᔾᔪᑎᐅᓗᐊᖃᑦᑕᓐᖏᒻᒪᑦ. 
ᑎᑎᖅᑲᓕᒫᕌᓗᖏᑦ ᑖᒃᑯᐊ ᑎᑎᕋᖅᓯᒪᔪᓕᒫᕌᓗᐃᑦ 
ᐃᒫᒃ ᐸᐃᑉᐹᖁᑎᑎᑐᑦ ᓴᖅᑭᖅᑖᓗᒋᓗᑎᒍᑦ 
ᓈᒻᒪᒃᑲᔭᖅᐸᓪᓚᐃᓐᖏᒻᒪᑦ 
ᑐᑭᖃᓗᐊᕋᔭᖅᐸᓪᓚᐃᓐᖏᒻᒪᓂᓛᒃ. 
 
ᖃᐅᔨᒋᐊᕌᕐᔪᔅᓯᒪᑐᐃᓐᓇᕋᒃᑯ ᑖᓐᓇ ᑕᐃᒫᒃ ᑭᐅᔭᕋ. 
ᕿᒥᕐᕈᒐᑦᑎᒍᑦ ᓱᓕ ᑖᓐᓇ ᑎᑎᕋᖅᑕᐅᓯᒪᔪᓕᒫᖅ. 
ᓇᐅᒃᑯᑦ ᐊᑑᑎᖃᕈᓐᓇᕋᔭᖅᑑᔮᕐᒪᖔᖅ 
ᐃᓚᓕᐅᔾᔭᐅᒍᓐᓇᖅᑐᓂ. ᐅᓂᒃᑳᓕᒫᖅ ᑖᓐᓇ 
ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᓛᖅᑳ? 
ᖃᐅᔨᒪᓐᖏᑦᑐᖓ ᓱᓕ. ᓇᐃᓈᖅᓯᒪᔪᓂᖅᑲᐃ 
ᑕᕝᕗᖓ ᓴᖅᑮᑐᐃᓐᓇᕆᐊᖃᕋᔭᓗᐊᖅᑐᒍᑦ. 
 
ᑭᓯᐊᓂ ᐃᓱᒪᑖᓪᓚᕆᔅᓯᒪᓐᖏᓐᓇᒪ ᖃᓄᖅ 
ᑲᔪᓯᒋᐊᕈᑎᒋᓂᐊᕐᒪᖔᒃᑯ. ᓴᖅᑭᕈᓐᓇᔾᔮᓐᖏᑦᑐᓂᑦ 
ᓂᕆᐅᖁᓐᖏᑐᐃᓐᓇᕆᔅᓯ. ᓘᒃᑖᓖᓐᓇᐅᓐᖏᒻᒪᑕ 
ᓄᓇᓕᓕᒫᑦ. ᑕᐃᒫᒃ ᖃᐅᔨᒪᑦᑎᐊᕆᐊᖃᖅᑐᒍᑦ 
ᖃᓄᖅ ᓂᕆᐅᕝᕕᐅᔭᕆᐊᖃᕐᒪᖔᑕ 
ᐋᖅᑭᑦᑎᕆᒋᐊᔅᓴᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓚᖓᑦ 
ᑕᕝᕙ ᐱᔭᕆᐊᑐᓂᖅᐹᖑᓲᖑᒻᒪᓪᓕ ᖃᐅᔨᓯᒪᔭᓐᓂ 
ᐃᓛᒃ ᑖᔅᓱᒥᖓ ᐃᖅᑲᓇᐃᔮᖃᖅᑐᓂ 
ᐋᓐᓂᐊᖃᕐᓇᓐᖏᑦᑐᓕᕆᓂᖅ ᐱᓪᓗᒍ 
ᐊᒥᒐᖅᓯᔪᕐᔫᔮᕐᖓᑕ ᑭᒡᓕᓯᓂᐊᖅᑕᐅᓯᒪᔪᓂᑦ 
ᓈᓴᐅᑎᓂᑦ ᓄᐊᑕᐅᓯᒪᔪᓂᑦ 
ᐊᑐᐃᓐᓇᖃᓐᖏᓗᐊᖅᑑᔮᕋᔅᓯ. ᐅᓂᒃᑳᒥᓂᕐᓂᑐᐊᖅ 
ᐅᖃᐅᓯᖃᖃᑦᑕᖅᑑᔮᕋᔅᓯ.  ᑕᐃᒃᑯᐊ 
ᒪᑐᒋᐊᖃᑲᐃᓐᓇᖃᑦᑕᖅᑐᐃᓪᓗ ᐋᓐᓂᐊᕖᑦ ᑕᕝᕙ 
ᖃᐅᔨᒪᔾᔪᑎᔅᓴᓪᓚᕆᐅᒐᔭᖅᑐᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 
 
ᒥᓂᔅᑕᐅᓪᓕ ᐊᖓᔪᖅᑳᖃᕐᕕᖓᓂᒃ ᖃᓄᐃᑦᑐᓂᑦ 
ᖃᐅᔨᒋᐊᕋᔅᓴᓂᒃ ᓄᐊᑦᑎᓯᒪᕚᑦ? ᐃᒫᒃ 
ᐃᔅᓯᕙᖃᑎᒌᓕᕋᐃᒻᒪᑕ ᓇᐅᒃᑯᑦ ᐱᔨᑦᑎᕋᐅᑏᑦ 
ᐊᖏᓪᓕᒋᐊᖅᑕᐅᒋᐊᖃᖅᑑᔮᕐᒪᖔᑕ ᐅᕝᕙᓘᓐᓃᑦ  

ᓇᒧᑦ ᐊᐅᓪᓛᖅᑎᕆᒋᐊᖃᖅᑑᔮᕐᒪᖔᑕ 
ᑕᐃᒪᐃᑦᑐᓂᑦ ᐊᑐᐃᓐᓇᖅᑕᖃᕆᕚ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐃᓚᖏᑦ ᓇᓗᓇᐃᖅᑕᐅᓯᒪᔪᐃᑦ 
ᑲᓇᑕᓕᒫᒧᑦ. ᑲᓇᑕᓕᒫᒥ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᑐᑭᓯᒃᑲᓐᓂᕈᑎᔅᓴᓕᕆᔨᒃᑯᖏᓐᓂ. ᕼᐊᐃ-ᕼᐊᐃ-
ᖑᓂᕋᖅᑕᐅᕙᓪᓚᐃᔪᑦ. ᓄᓇᕗᑦ 
ᐃᔅᓯᕙᐅᑕᖃᖃᑕᐅᓯᒪᒻᒪᑦ ᑕᕝᕙᓂ ᐊᕐᕌᒍᓂᑦ 
ᖃᑦᑎᐅᓕᖅᑐᓂᒃᑭᐊᖅ, 
ᐊᑐᓕᖁᔭᓕᐅᖃᑦᑕᖅᓯᒪᓪᓗᑎᑦ 
ᐃᓕᓴᕆᔭᐅᓯᒪᖃᑦᑕᖅᓯᒪᓪᓗᑕᓗ 
ᐱᔭᕆᐊᑐᔪᖅᓯᐅᕐᓂᕆᖃᑦᑕᖅᑕᕗᑦ ᖃᐅᔨᓴᕋᑦᓴᓂᑦ 
ᓄᐊᑦᑎᒐᓱᑦᑐᑕ. ᒐᕙᒪᑐᖃᒃᑯᓪᓗ 
ᐃᓕᓴᖅᓯᒍᓐᓇᑦᑎᐊᖅᓯᒪᓐᖏᑦᑐᑦ. ᐃᓚᖏᑦ 
ᑮᓇᐅᔭᖅᑖᕆᕙᑦᑕᕗᑦ ᑕᕝᕙᓂ ᒪᓕᒋᐊᖃᖅᐸᑦᑐᒍᑦ. 
ᐊᓯᕗᓪᓕ ᓂᕈᐊᖅᑕᐅᓯᒪᕖᑦ ᑕᒪᒃᑯᓂᖓ 
ᐱᓯᒪᕙᑦᑑᒐᓗᐊᑦ ᑭᓯᐊᓂ ᐆᑦᑐᕋᕐᓂᓐᖏᑦᑐᐊᓘᒻᒪᑕ 
ᖃᓄᑎᒋᐅᒻᒪᖔᑕ.  
 
ᖃᓄᑎᒋᓕ ᑭᓱᓂᓪᓕ ᓄᐊᑦᑎᕙᒻᒪᖔᑦᑕ ᐱᓪᓗᒋᑦ, 
ᑕᐃᓐᓇᓗᑦᑕᐅᖅ ᓴᓂᕌᒎᕈᑎ ᐅᖃᐅᓯᕆᓯᒪᔭᕗᑦ, ᐄ, 
ᓇᓗᓇᐃᖅᑐᐃᒍᑎ ᓱᒻᒪᑦ ᒪᑐᒋᐊᖃᓲᖑᒻᒪᖔᑕ  
ᐋᓐᓂᐊᕖᑦ. ᑕᕝᕘᓇ ᐃᓕᓴᕆᔭᐅᓂᒃᑯᑦ ᑲᓇᑕᒥ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᓇᓗᓇᐃᖅᑐᕈᑎᖏᓐᓂ ᐱᓕᕆᒐᓗᐊᖅᑐᒍᑦ ᓇᐅᒃᑯᑦ 
ᓯᕗᒻᒧᐊᕆᐊᕈᓐᓇᕐᒪᖔᑦᑕ ᖃᐅᔨᒐᓱᐊᖅᑐᑕ. 
ᑖᒃᑯᐊᓗ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᑐᑭᓯᒃᑲᓐᓂᕈᑎᓕᕆᔩᑦ ᒥᐊᑎᑕᒃᑯᑦ ᖃᐅᔨᓴᕋᔅᓴᓂᑦ 
ᖃᐃᑦᑎᑲᓐᓂᕈᓐᓇᐸᒻᒥᔫᒐᓗᐊᑦ ᑭᓯᐊᓂ 
ᓈᒻᒪᓐᖏᑦᑐᑦ ᓱᓕ. ᐱᓕᕆᐊᖑᒻᒪᑦ 
ᐱᔭᕇᖅᑕᐅᓯᒪᒐᓂ. ᖃᐅᔨᒪᔪᒍᑦ 
ᓄᐊᑦᑎᑲᓐᓂᕆᐊᖃᖅᑐᒍᑦ ᖃᐅᔨᒪᔾᔪᑎᔅᓴᓂᑦ. 
ᐊᒻᒪᓗᑦᑕᐅᖅ ᒪᓕᒐᓕᐅᖅᑎ ᐃᒫᖔᓚᔾᔪᑎᔅᓴᖃᖅᑲᑦ 
ᖁᔭᒋᑐᐃᓐᓇᕋᔭᕐᒥᔭᕗᑦ.  
 
ᐃᓕᓴᕆᔭᐅᓯᒪᔪᑦ ᑲᓐᖑᓇᖅᑐᓕᕆᓂᖅ ᐃᓚᖏᑦ  

ᓄᐊᒍᓐᓇᓐᖏᓐᓇᑦᑎᒍᑦ ᑲᓐᖑᓇᖅᑐᓕᕆᓂᖅ 
ᐱᔾᔪᑎᒋᓪᓗᒍ ᑭᓯᐊᓂ ᐃᓚᖓᒍᑦ ᐃᓚᖓ 
ᐱᓕᕆᑦᑎᐊᓂᖅᓴᐅᒋᐊᖃᕋᓗᐊᖅᑐᒍᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ, 
ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 
ᐊᔭᐅᕋᐅᔭᕋᔭᖅᐸᕋ ᒥᓂᔅᑕ ᑕᑯᒋᐊᖁᓗᒍ 
ᑲᑎᖅᓱᐃᓂᕐᒥᒃ ᐸᕐᓇᒍᑎᖃᕐᓂᐊᕈᑎᑦ 
ᕿᒥᕐᕈᔭᕆᐊᖃᕐᒪᑕ ᐊᑐᖅᑕᐅᓯᒪᔪᓂᑦ ᒥᑭᑦᑑᒐᑉᑕ 
ᐊᕕᑦᑐᖅᓯᒪᔪᐃᑦ ᐊᒥᓱᐊᓘᑎᓪᓗᒋᑦ, ᐅᕙᒍᓪᓕ 
ᐊᒥᓲᓐᖏᑎᓪᓗᑕ ᐃᓄᖕᓄᑦ ᓄᓇᓕ ᐊᑐᓂ 
ᑕᐃᒪᓐᓇ ᑕᐅᑐᒋᐊᖃᕋᑉᑎᒍ ᑭᓯᐊᓂ ᐊᑭᖃᕋᔭᖅᑐᖅ 
ᓇᓗᓇᓐᖏᑦᑐᖅ.  
 
ᑭᖑᓪᓕᖅᐹᒥ, ᐃᖃᓗᖕᓂ ᑖᓐᓇ ᐱᕈᖅᐸᓪᓕᐊᓂᖓ 
ᑐᐊᕕᕐᓇᖅᑐᒃᑯᑦ ᓇᓗᓇᐃᖅᓯᖕᒪᑦ ᐃᖃᓗᖕᓂ 
ᐊᔭᐅᕈᑕᐅᓯᒪᖕᒪᑦ ᐃᖃᓗᖕᓂ 
ᐊᖏᓪᓕᕚᓪᓕᖅᓯᒪᖕᒪᑦ ᐊᒻᒪ ᓄᓇᓕᖕᓂᑦᑕᐅᖅ 
ᑭᒡᒐᖅᑐᖅᑕᒃᑲᓂᑦᑕᐅᖅ ᐃᖢᐊᖅᓴᕐᕕᖕᒥ ᐱᐅᔪᒥᒃ 
ᐱᔪᒪᔪᒍᑦ. ᓂᕆᐅᖕᓂᖃᖅᑐᒍᑦ ᑕᒪᓐᓇ  
ᖁᕕᐊᒋᔭᐅᓐᖏᓐᓂᖅ ᖁᕕᐊᒋᔭᖃᓐᖏᓐᓂᖅ 
ᓈᒻᒪᒃᓴᓐᖏᓐᓂᖅ ᐊᐅᓪᓛᕐᓂᕆᔭᖏᓐᓂ ᐊᒥᓱᑦ 
ᐋᓐᓂᐊᕐᕕᓕᐊᖃᑦᑕᓐᖏᒻᒪᑕ ᐊᒥᓱᐃᓗᐊᖅᖢᑎᒃ 
ᐃᑎᖅᑎᑕᐅᖃᑦᑕᖅᓯᒪᓐᖏᒻᒪᑕ. ᑖᓐᓇ 
ᐅᖃᐅᓯᕆᑐᐃᓐᓇᖅᑕᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᑲᔪᓯᓗᑕ. ᓯᑕᒪᐅᒻᒪᑕ ᓱᓕ ᐊᑏᑦ. ᒥᑭᓐᖑᐊᖅ. 
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᒥᓂᔅᑕ 
ᐃᖅᑲᓇᐃᔭᖅᑎᑎᓪᓗ. ᑖᒃᑯᐊ ᑎᑎᖅᑲᕆᑉᓗᒋᑦ ᐅᓇ 
ᕼᐃᕗᓪᓕᖅᐹᖅ ᐊᐱᖅᑯᑎᒋᓂᐊᒐᕋ  



ᕿᑎᖅᑰ, ᕕᕝᕗᐊᕆ 21, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᖃᑎᒋᔭᕐᒪ ᒥᔅᑕ ᓚᐃᑦᓯᑑᓐ 
ᐊᐱᖅᓱᓚᐅᕋᓗᐊᒑᑦ ᑭᓯᐊᓂᓕ ᖄᒃᑲᓐᓂᐊᒍᑦ 
ᑐᑭᕼᐃᕼᐅᐊᕋᒪ. 
 
ᐅᕙᓂ ᒪᒃᐱᖓᓂ 147 ᐸᕐᓇᐅᑎᒋᔭᑉᓯᖕᓂ 
ᑎᑎᕋᖅᕼᐃᒪᖕᒪᑦ ᑖᓐᓇ ᑐᒡᓕᐅᓇᔭᖅᑐᖅ 
ᑎᑎᖅᕼᐃᒪᔪᖅ. ᐋᓐᓂᐊᖅᑐᓕᕆᔨᒃᑯᓐᖒᖅ 
ᐱᓕᕆᐊᖃᖅᐸᓪᓕᐊᓂᐊᕐᒪᑕ 
ᕼᐊᖅᑭᑦᓯᕙᓪᓕᐊᕐᒫᕐᓗᑎᒃ ᐋᓐᓂᐊᑐᓕᕆᓂᐅᑉ 
ᒥᒃᓵᓄᑦ ᑲᓐᖑᓇᖅᑐᓕᕆᓂᐅᑉ ᒥᒃᓵᓄᑦ ᐱᖁᔭᕐᒥᒃ. 
ᑎᐊ’ᓇ ᑐᑭᕼᐃᒐᑉᑯ, ᑎᑎᖅᑭᕆᑉᓗᒍ. ᑖᓐᓇ 
ᐱᖓᕼᐅᓄᑦ ᐊᕐᕌᕈᓄᑦ ᐱᓕᕆᐊᕆᓂᐊᓂᕋᖅᖢᒍ 
ᑕᐃᑯᖓ 2020-2022-ᒧᑦ ᑎᑭᓪᓗᒍ ᒫᓐᓇ 
ᐱᒋᐊᕐᓗᒍ. ᑖᒻᓇ ᐋᓐᓂᐊᖅᑐᓕᕆᔨᓄᑦ 
ᐃᖅᑲᓇᐃᔭᖅᑎᓄᑦ ᑐᕌᖓᓪᓚᕆᓐᓂᐊᖅᐸ 
ᐅᕝᕙᓘᕝᕙ ᐃᓄᖕᓄᑦ ᐋᓐᓂᐊᕐᕕᓕᐊᖅᐸᑦᑐᓄᑦ 
ᒥᐊᓂᕆᔭᐅᒋᐊᒃᑲᓂᕐᓗᑎᒃ ᐅᕝᕙᓘᕝᕙ ᑕᒪᐃᓐᓂᒃ 
ᐱᓕᕆᐊᖃᕐᓂᐊᖅᐸ? ᕼᐃᕗᓪᓕᖅᐹᖅ ᐊᐱᖅᑯᑎᒐ. 
ᒪ’ᓇ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᖓᑐᐃᓐᓇᖅ ᐃᖅᑲᓇᐃᔭᖅᑐᓂᑦ ᑖᓐᓇ 
ᐃᒡᓗᖃᖅᑎᑦᓯᓂᖅ ᐱᔾᔪᑎᒋᓗᒍ. ᑖᒃᑯᐊ ᐊᕐᕌᓂ 
ᑲᑎᑎᑕᐅᓚᐅᕐᒪᑕ ᐱᓕᕆᖃᑎᒌᓐᓂᕐᒥᒃ. 
ᕿᒥᕐᕈᔭᕌᖓᑉᑕ ᑖᓐᓇ ᐊᑕᐅᓯ ᐸᕐᓇᒃᑕᕗᑦ  
ᐱᖁᔭᓕᐅᕆᐊᖃᕋᑉᑕ ᐃᒡᓗᓕᕆᓂᐅᑉ ᒥᒃᓵᓄᑦ. 
ᓲᕐᓗᒃ ᐃᓐᓇᕐᓄᑦ ᐃᓕᖅᑯᓯᓪᓗᒃᑐᓄᑦ 
ᐃᒡᓗᓕᕆᔨᒃᑯᑦ ᐱᓕᕆᖃᑎᒋᓗᒋᑦ ᑕᐃᒪᓐᓇ.  
 
ᐊᒻᒪ ᑕᑯᒋᐊᕐᓗᒍ ᕿᒥᕐᕈᔭᐅᓯᒪᔪᖅ ᒫᓐᓇᒧᑦ 
ᐱᓕᕆᖃᑎᒋᓗᒋᑦ ᐃᒡᓗᓕᕆᔨᕐᔪᐊᒃᑯᑦ, ᑖᒃᑯᐊ 
ᕿᒥᕐᕈᓯᒪᒻᒪᑕ ᖃᐅᔨᓴᖅᓯᒪᑉᓗᑎᒡᓗ ᐱᖓᓱᑦ 
ᐅᑭᐅᖑᓕᖅᑐᑦ ᑖᓐᓇ 
ᐋᖅᑭᑦᑕᐅᕙᓪᓕᐊᓕᓚᐅᖅᓯᒪᒻᒪ. ᖃᓄᖅ 
ᐊᔪᖅᓴᕈᑎᖃᕈᑎᖃᕐᒪᖔᖅ ᑕᒪᓐᓇ  

ᐊᓂᖅᓵᑐᑦᓯᐊᖏᑐᓪᓘᓐᓃᑦ ᓂᕿᖃᑦᓯᐊᕐᓂᖅ ᑖᒃᑯᐊ 
ᐱᓕᕆᖃᑎᒋᔭᕗᑦ ᐃᒡᓗᓕᕆᔨᕐᔪᐊᒃᑯᑦ ᑕᐃᒪᓐᓇ 
ᐱᓕᕆᖃᑎᒋᔭᕗᑦ.    
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᒥᑭᓐᖑᐊᖅ. 
 
ᒥᑭᓐᖑᐊᖅ: ᑎᐊ’ᓇ ᑎᑎᖅᓯᒪᓂᖓ 
ᐊᑎᑦᓯᐊᖓᓃᑦᑐᖅ ᐊᐱᖅᑯᑎᒋᓚᐅᖅᑕᕋᐅᒐᓗᐊᖅ 
ᑭᕼᐃᐊᓂ ᑖᓐᓇ ᑭᐅᔾᔪᑎᒋᔮᑉᑕᐅᖅ, 
ᑐᕼᐊᐅᒪᔭᐅᒃᑲᓐᓂᕆᐊᖃᕐᒪᑦ. ᓇᓗᓇᖏᒪᓪᓗ 
ᐃᒡᓗᓕᕆᔨᒃᑯᓐᓂᑦ, ᐆᑦᑑᑎᒋᓗᒍ ᐊᒡᓛᑦ 
ᖃᒪᓂᑦᑐᐊᕐᒥ ᐅᖁᒃᓯᒪᔪᐃᑦ ᐃᒡᓗᕐᔪᐃᑦ 
ᐋᓐᓂᐊᓂᕐᒧᑦ ᐊᑦᑐᐊᓂᖃᕐᒪᑕ. ᑖᓐᓇ 
ᐋᓐᓂᐊᖅᑐᓕᕆᔨᒃᑯᓪᓗ ᐃᒡᓗᓕᕆᔨᒃᑯᓪᓗ 
ᐱᓕᕆᖃᑎᒌᓐᓂᖅᐸᑕ ᑕᒪᑐᒪᑉ ᒥᒃᓵᓄᑦ 
ᖁᕕᐊᓇᑯᓂ.  
 
ᑭᕼᐃᐊᓂᓕ ᐅᓇ ᐊᑖᓃᑦᑐᖅ ᐊᐱᖅᑯᑎᒋᓚᐅᒐᕋ, 
ᐱᖁᔭᒃᓴᒥᑦ ᐱᓕᕆᐊᖃᕐᓂᐊᕐᒪᑕ 
ᐋᓐᓂᐊᖅᑐᓕᕆᔨᒃᑯᑦ ᑲᓐᖑᓇᖅᑐᓕᕆᓂᖅ 
ᐅᓗᕆᐊᓇᖅᑐᓕᕆᓂᕐᒥᒡᓗ ᐋᓐᓂᐊᖅᑐᓕᕆᓂᐅᑉ 
ᒥᒃᓵᓄᑦ. ᒫᓐᓇᒥ ᐱᒋᐊᕐᓗᒍ ᑕᐃᑯᖓ 2022-ᒧᑦ 
ᑎᑭᓪᓗᒍ. ᐋᓐᓂᐊᖅᑐᓕᕆᔨᓂᑦ ᐃᖅᑲᓇᐃᔭᖅᑎᓂᑦ 
ᑕᒪᓐᓇ ᑐᕼᐊᓂᐊᕐᒪᑕ ᓇᓗᓇᓐᖏᑦᓯᐊᖅᑐᖅ. 
ᑭᕼᐃᐊᓂᓕ ᐃᓄᖕᓂᑦ ᐋᓐᓂᐊᕐᕕᓕᐊᖅᐸᑦᑐᓄᑦ 
ᑲᒪᒋᔭᐅᔭᕆᐊᓕᓐᓂᑦ ᐋᓐᓂᐊᖅᑐᓕᕆᔨᒃᑯᓐᓄᑦ 
ᑐᕼᐊᖅᓯᒪᓂᓗᓐᓂᐊᐱᕼᐃ? ᐅᕝᕙᓘᓐᓃᑦ ᖃᓄᑭᐊᖅ 
ᐱᓂᕐᓗᒃᑕᐅᔪᖃᕋᔭᕐᓂᖅᐸᑦ ᑲᓐᖑᓇᖅᑐᒥᑦ 
ᕼᐃᖁᒥᒃᓯᔪᖃᕐᓗᓂ ᐃᖅᑲᓇᐃᔭᖅᑎᐅᔪᒥᒃ, ᑖᓐᓇ 
ᑐᑭᕼᐃᒍᐊᒐᕋᓕ ᐃᓄᓐᓂᑦ ᓄᓇᕗᒻᒥᐅᑕᐅᔪᓂᑦ 
ᑐᕼᐊᕆᐊᕐᓂᓗᒍᒫᒻᒪᖔᑖ ᑕᒪᑦᓱᒪᑉ ᐱᖁᔭᒃᓴᐅᑉ  
ᒥᒃᓵᓄᑦ? ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᖓᑐᐃᓐᓇᖅ ᑕᒪᒃᑯᐊ 
ᑐᓴᖅᑕᐅᔭᕆᐊᖃᓐᖏᑦᑐᐃᑦ ᐱᔪᖃᕌᖓᑦ 
ᕿᒥᕐᕈᔭᕆᐊᖃᖃᑦᑕᕋᑉᑎᒍ, ᑖᒃᑯᐊ 
ᑲᓐᖑᓇᖅᑐᓕᕆᔨᓄᑦ ᑲᒪᒋᔭᐅᓇᔭᖅᑐᐃᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒋᓚᐅᕐᒥᓚᒍᐊᐃ. ᑖᓐᓇ  

ᑲᓐᖑᓇᖅᑐᓕᕆᓂᖅ 2018-19 ᑕᒪᐅᖓ ᑎᑭᒡᓗᒍ, 
ᐊᕐᕌᒍᒋᔭᖏᑦ 2020-2022 ᐊᕐᕌᒍᑕᒫᖓᓂᒃ, 
ᖃᓄᖅ ᑖᓐᓇ ᑲᓐᖑᓇᖅᑐᓕᕆᓂᖅ 
ᑲᒪᒋᓂᐊᖅᐱᓯᐅᒃ ᖃᓄᖅ ᐊᕕᑦᑐᕐᓗᒍ 
ᑕᐃᒪᓐᓇᐃᓕᐅᕐᓂᐊᕈᑉᓯ ᓄᓇᓖᓐᓄᑦ 
ᐅᐸᓐᓂᐊᖅᐱᓰ ᐊᓯᔾᔩᔪᒪᑎᓪᓗᒋᑦ ᑖᒃᑯᓂᖓ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔭᐃᑦ ᑭᐅᖅᑲᐅᔭᕋ. 
 
ᑕᒪᓐᓇ ᐃᒻᒥᒎᖅᑐᒥᒃ ᑲᓐᖑᓇᖅᑐᓕᕆᕐᒥᑦ 
ᓴᖅᑭᑎᒃᓯᓇᓱᒃᑲᑉᑕ ᐋᓐᓂᐊᖅᑐᓕᕆᓂᕐᒧᑦ ᑖᒃᑯᐊ 
ᐱᓕᕆᖃᒋᔭᕗᑦ ᑖᒃᑯᐊ ᑲᓐᖑᓇᖅᑐᓕᕆᓂᕐᒧᑦ 
ᐱᓕᕆᖃᑦᑕᖅᑐᐃᑦ ᐱᓕᕆᖃᑎᒋᔭᕗᑦ. ᑖᒃᑯᐊ 
ᐱᖁᔭᐃᑦ ᒪᓕᒐᐃᑦ ᐃᓚᖏᑦ ᑐᐊᕕᕐᓇᖃᑦᑕᖅᑐᐃᑦ 
ᐃᓚᖏᑦ ᑐᐊᕕᕐᓇᖅᓂᖅᓴᐅᑎᓪᓗᒋᑦ ᐱᖁᔭᖅ ᐊᒻᒪ 
ᒪᓕᒐᖅ ᐱᔾᔪᑎᒋᓗᒍ, ᐅᑉᓗᒥ  
ᓇᓗᓇᐃᖅᓯᔪᓐᓇᕋᔭᖅᑐᖓ ᖃᓄᐃᑦᑑᓂᐊᕐᒪᖔᖅ. 
ᑖᓐᓇ ᐱᖁᔭᒃᓴᖓᓂᒃ ᐋᖅᑭᒃᓯᕙᓪᓕᐊᓂᐊᕋᑉᑕ ᐊᒻᒪ 
ᕿᒥᕐᕈᓕᕐᓗᒍ 2021, 22-ᖑᓂᖓ 
ᐃᓕᓪᓚᒃᓯᒪᓕᖅᐸᑦ ᑕᐃᓐᓇ ᐋᖅᑭᒃᓯᒪᔪᖅ 
ᐊᐅᓪᓛᒃᑎᐊᓕᕐᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᒥᓂᔅᑕ ᑭᐅᑦᓯᐊᕐᒪᑦ. ᑖᓐᓇ ᑲᓐᖑᓇᖅᑐᓕᕆᓂᖅ 
ᐋᓐᓂᐊᖃᕐᓇᓐᖏᑐᓕᔪᖅ ᐱᖁᔭᖓ, ᑕᐃᒪᓐᓇ 
ᒪᓕᒐᒃᓴᖓᓂᒃ ᐋᖅᑭᒃᓱᐃᑎᓪᓗᓯ ᒫᓐᓇ ᐊᕐᕌᒍᓄᑦ 
ᐱᖓᓱᓄᑦ ᐱᓕᕆᓂᕆᓂᐊᖅᑕᓯ. ᑲᓐᖑᓇᖅᑐᒥᒃ 
ᓴᖅᑭᒃᑐᖃᕋᔭᕐᓂᖅᐸᑦ ᑭᓇᑐᐃᓐᓇ 
ᑐᓴᖅᑕᐅᔭᕆᐊᖃᓐᖏᑦᑐᒥᒃ ᑲᒪᒋᔭᖃᓕᕐᓂᖅᐸᑦ  

ᖃᐅᔨᓴᖅᑕᐅᒋᐊᖃᓕᕋᔭᕐᒪᑦ ᑖᒃᑯᐊ 
ᐊᕕᑦᑐᖅᓯᒪᔪᐃᑦ ᓇᓕᐊᖑᓇᔭᖅᐸᑦ ᐃᑲᔪᖅᑐᐃᑦ. 
 
ᐋᓐᓂᐊᖃᕐᓇᓐᖏᑦᑐᓕᐅᒐᑉᑕ ᐊᒻᒪ ᒥᓂᔅᑕᐅᒐᕕᑦ 
ᑲᑎᒪᔨᐅᑉᓗᑕ ᐃᓛᓐᓂᒃ ᑭᒡᒐᖅᑐᐃᖃᑦᑕᕋᑉᑕ 
ᐃᓱᒫᓘᑎᒋᖏᓐᓂᒃ ᑖᒃᑯᐊ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᖅᑲᓇᐃᔭᖅᑐᓕᕆᔨᖓᓂᒃ ᐊᐅᓪᓛᖃᑦᑕᖅᑐᐃᑦ 
ᕿᐱᓗᕝᕕᖃᕐᒪᑦ. ᑖᑉᓱᒪᑉ 
ᐋᓐᓂᐊᖃᕐᓇᓐᖏᑦᑐᓕᕆᔨᐅᑉ ᐃᓗᐊᓂ 
ᑲᓐᖑᓇᖅᑐᒥᒃ ᓴᖅᑮᓕᕋᔭᖅᑐᖃᕐᓂᖅᐸᑦ ᖃᓄᖅ 
ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑭᓇᒃᑯᑦ 
ᖃᐅᔨᓴᖃᑕᐅᓇᔭᕐᒪᖔᑖ ᑕᐃᒪᓐᓇ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᑭᓐᖑᐊᖅ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑕᒪᓐᓇ ᐋᓐᓂᐊᕐᕕᓕᐊᖃᑦᑕᖅᑐᐃᑦ ᐅᖃᖅᓯᓗᓐᖓ 
ᑕᐃᑲᓃᑦᑐᖅ ᐱᐅᔪᖅ, ᑎᑎᕋᕐᕕᑦᑎᓐᓂ.  
 
ᑭᓇᒃᑯᑦ ᖃᐅᔨᓴᕋᔭᕐᒪᖔᑕ ᓱᓇ ᐅᖃᐱᓘᑕᐅᔪᑦ 
ᐱᔾᔪᑎᖃᕐᒪᖔᑦ ᖃᓄᕐᓗ ᑖᓐᓇ ᑲᓐᖑᓇᕐᓂᕐᒥᒃ  
ᓴᖅᑭᑎᑦᓯᔪᖅ ᐱᒻᒪᕆᐅᒻᒪᖔᑦ ᐅᕝᕙᓘᓐᓃᑦ ᑖᒃᑯᐊ 
ᐃᖅᑲᖅᑐᐃᕝᕕᒃᑰᕆᐊᖃᖅᐸᑦ ᑖᒃᑯᐊᖑᓇᔭᕐᒥᔪᐃᑦ. 
ᓄᓇᓕᖕᓂ ᐱᔨᑦᓯᕋᖅᑏᑦ ᐃᓚᐅᔪᓐᓇᕋᔭᕐᒥᔪᐃᑦ 
ᑎᑎᕋᖅᓯᒪᓂᖏᑦ ᒪᓕᒡᓗᒍ. ᑖᒃᑯᐊ ᒫᓐᓇ ᑕᐃᔭᒃᑲ, 
ᑖᒃᑯᐊ ᐅᕙᒍᑦ ᑕᐃᒪᓐᓇ ᐊᒻᒪ ᑲᓐᖑᓇᖅᑐᓕᕆᔨᒃᑯᑦ 
ᐱᓕᕆᔨᖏᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ 
ᒪᑐᐃᖓᕈᔪᖕᒪᑦ ᑖᓐᓇ ᐊᐱᖅᑯᑎᒋᔭᐃᑦ 
ᐱᔪᖃᓪᓚᒃᑖᕋᔭᖅᐸᑦ ᒪᓕᒐᔭᕐᒥᒻᒪᑕ ᐱᖁᔭᖏᓐᓂᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓯᐊᓄᐊᕐᓂᐊᓕᕐᒥᒐᒪ. ᓄᓇᓕᒐ  

ᐊᒃᑐᖅᑕᐅᓪᓚᕆᓚᐅᕐᒪᑦ ᐃᓐᓇᕐᓄᑦ 148-ᒥ 
ᐃᓐᓇᕐᓄᑦ ᑐᕌᖓᔪᒥᑦ, ᑖᒃᑯᐊ 
ᐱᓕᕆᐊᑎᖃᕐᓂᐊᕋᑉᓯ 
ᒐᕙᒪᐅᖃᑎᒌᑦᑐᓕᕆᔨᒃᑯᓐᓂᑦ ᓯᕗᓕᐅᖅᑎᐅᔪᑦ 
ᐊᒻᒪ ᑮᓇᐅᔭᓕᕆᔨᒃᑯᓪᓗ, ᓄᓇᓖᓪᓗ 
ᐱᔨᑦᓯᕋᖅᑎᖏᑦ ᑖᒃᑯᐊ ᐱᔾᔪᑎᒋᓗᒋᑦ 
ᐊᔪᖅᓴᕈᑎᖃᖅᑐᐃᑦᑕᐅᖅ ᑲᒪᒋᔭᐅᕝᕕᒃᓴᖓᓂᒃ 
ᖃᒪᓂᖅᑐᐊᕐᒥ ᐃᓐᓇᕐᓄᑦ ᑲᒪᒋᔭᐅᕝᕕᖃᓚᐅᕋᑉᑕ, 
ᖃᒪᓂᑦᑐᐊᒥ. ᑖᓐᓇ ᖃᓄᐃᓕᖓᓕᕐᒪᖔᖅ 
ᐅᓪᓗᒥᒧᑦ ᐅᓂᒃᑳᕈᓐᓇᖅᐹ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᑭᓐᖑᐊᖅ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. 
ᖃᒪᓂᑦᑐᐊᖅ ᐱᔾᔪᑎᒋᓗᒍ, ᐅᖅᓱᐊᓗᒻᒥ 
ᑯᕕᓚᐅᖅᓯᒪᔪᖃᕐᒪᑕ ᑕᐃᑲᓂ ᓄᓇᖓᓗ 
ᓱᕈᓚᐅᕐᒪᑦ ᐃᒡᓗᕐᔪᐊᑉ ᐊᕙᓗᐊᓂ, ᐅᑭᐅᖑᒻᒪᑦ 
ᓇᓗᓇᖅᑐᖅ ᒫᓐᓇ ᖃᓄᖅ ᓇᔪᒐᒃᓴᐅᒻᒪᖔᕐᓘᓐᓃᑦ 
ᑖᓐᓇ ᑯᕕᔪᖃᖅᑎᓪᓗᒍ ᐊᖏᑎᒋᔪᒥᒃ ᖃᓄᖅ ᓄᓇ  
ᐃᒡᓗᓗ ᐊᑦᑎᒃᑑᑎᓪᓗᒍ ᖃᓂᒃᖢᓂ 
ᐊᑖᓄᐊᑦᑎᐊᓂᖅᖢᓂ ᐊᔪᕐᓇᕐᒪᑦ 
ᓇᔪᖅᑕᐅᖃᑦᑕᖅᑎᓪᓗᒍ. ᐃᒻᒪᖄ ᑕᐃᒪᓐᓇ 
ᐊᑐᒐᒃᓴᐅᔪᓐᓃᑐᐃᓐᓇᕆᐊᖃᕐᒪᑦ ᑖᓐᓇ ᑯᕕᓯᒪᓂᖓ 
ᖃᐅᔨᓴᖅᑕᐅᑎᓪᓗᒍ ᐅᐱᕐᖔᖅ ᐊᒻᒪ ᐊᐅᔭᖅ 
ᑕᑯᒋᐊᖅᑕᐅᓂᕐᖓᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᑭᓐᖑᐊᖅ. 
 
ᒥᑭᓐᖑᐊᖅ: ᒪ’ᓇ, ᐃᒃᕼᐃᕙᐅᑖᖅ. 
ᐊᐱᖅᑯᑎᒃᓴᖃᒃᑲᓐᓂᕋᒪᓕ. ᑕᐃᒪ ᐃᓚᖏᑦᑎᒍ 
ᒪᓕᒐᓕᐅᖅᑎᑎᒍ ᑕᑯᕼᐊᐃᓚᐅᖅᓯᒪᒐᑉᑕ ᑕᐃᓐᓇ 
ᓇᔪᖅᑕᐅᔪᑦ ᒫᓐᓇᐅᔪᖅ ᐋᑐᕚᒥ ᐃᓐᓇᐅᕼᐃᕐᕕᒃ. 
ᐅᓇᓕ ᐊᐱᖅᑯᑎᒋᕼᐅᐊᓕᖅᐸᕋ ᐅᕙᑉᑎᒻᓂᒃ 
ᑕᑯᑐᐊᕋᒥᒃ ᑕᐃᒃᑯᐊ ᐃᓐᓇᐃᑦ  

ᐃᓕᑕᖅᓯᑲᐅᑎᒋᑉᓗᑎᒃ, ᐅᓐᓂᕐᓗᓗᕿᓚᐅᕐᒪᑕ 
ᐃᕼᐅᒪᐃᑦᑑᓂᕋᒐᐅᒥᐊᕈᑎᒃ. ᑭᓯᐊᓂ 
ᐃᓚᒃᕼᐃᐊᑎᒡᓗᒋᑦ ᐅᕙᑉᑎᓐᓄᑦ 
ᑐᑭᕼᐃᓐᓇᑦᓯᐊᒥᐊᖅᖢᑎᒃ ᐅᖃᓗᒃᑕᓚᐅᕐᒪᑕ. 
 
ᐅᓇᓕ ᐊᐱᖅᑯᑎᒋᓕᖅᐸᕋ ᑕᐃᒃᑯᐊ ᐃᓐᓇᐃᑦ 
ᑕᑲᓇᓂ ᓇᔪᖅᑐᑦ ᑭᐱᓐᖑᔪᑦ ᓄᓇᕗᒻᒧᐊᕈᒪᔪᑦ. ᐄ, 
ᑐᑭᓯᓐᓇᖅᑐᖅ ᒥᓂᔅᑕ ᑭᐅᓚᐅᕐᒪᑦ ᐃᓚᖏᑦ 
ᐃᓄᓕᕆᔨᒃᑯᓐᓂᑦ ᑎᒍᒻᒥᔭᐅᑉᓗᑎᒃ ᐃᓚᒌᖑᔪᑦ 
ᐊᑎᓕᐅᖅᕼᐃᒪᖕᒪᑕ ᑕᒪᒃᑯᐊᖑᒐᓗᐊᖅᑎᓪᓗᒋᑦ. 
ᑭᓯᐊᓂᓪᓕᑕᐅᖅ ᑕᐃᒃᑯᐊ ᓇᔫᑎᔪᑦ 
ᖃᐅᔨᕼᐊᖅᑕᐅᒃᑲᓐᓂᕆᐊᖃᕋᓗᐊᕐᒪᑕ 
ᐋᓐᓂᐊᕐᕕᓕᐊᖅᕼᐃᒪᔪᑐᑦ, ᕼᐅᓇᕐᓗᒻᒪᖔᑎᒃ 
ᖃᐅᔨᓴᕼᐊᖅᑕᐅᓚᐅᖅᖢᑎᒃ. ᓈᔫᑎᖃᑦᑖᓕᕈᕕᑦ 
ᕼᐊᓇᑉᑕᐃᓕ ᖃᑉᓯᑭᐊᖅ ᓈᒐᓂᓯᒪᓕᖅᐸᑕ 
ᖃᐅᔨᕼᐊᖅᑕᐅᑲᓐᓂᕆᐊᖃᕋᓗᐊᕕᑦ 
ᐋᓐᓂᐊᖅᑐᓕᕆᓂᐅᑉ ᒪᓕᒐᖏᓐᓂᒃ ᒪᓕᒻᒫᕐᓗᑎᒃ 
ᐱᒃᐸᑕ.  
 
ᑖᒃᑯᐊ ᐃᓚᒋᔭᐅᔪᑦ ᐃᓚᐅᖃᑕᐅᑦᑕᖅᐸᑦ 
ᑎᐊ’ᓇᐃᓕᐅᖅᑐᖃᓕᕌᖓᑦ 
ᑐᑭᕼᐃᐅᒪᑎᑕᐅᑦᓯᐊᖅᐸᑦ ᑖᒻᓇ ᐃᓐᓇᐃᔪᑦ? ᐊᒻᒪ 
ᐃᓚᒌᖑᔪᑦ? ᖃᐅᔨᓴᒃᑲᓐᓂᕐᓂᖅ ᐅᖃᐅᕼᐃᕆᔭᕋ 
ᐊᐱᖅᑯᑎᒋᔭᕋ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᓛᓐᓂᒃ ᑕᑯᒋᐊᕌᖓᑉᑕ ᐃᖢᐊᖅᓴᐃᔨᐅᑐᑐᑦ 
ᑕᐅᑐᖃᑦᑕᖅᑐᒍᑦ ᑕᐃᒪᓐᓇ ᕿᒥᕐᕈᔭᕌᖓᑉᑕ 
ᐅᖃᐅᓯᕆᓗᒍ ᑖᓐᓇ ᐃᓚᖏᑦ 
ᐅᑉᓗᑦᓯᐊᕙᐅᕙᑦᑐᐃᑦ ᐃᓚᖏᑦ 
ᐅᑉᓗᑦᓯᐊᕙᐅᕙᓐᖏᑦᑐᐃᑦ ᑕᒪᒃᑯᐊ ᐃᓚᒋᔭᐅᔪᐃᑦ 
ᓈᒻᒪᒃᓴᕋᓗᐊᕐᒪᖔᑖ ᕿᒥᕐᕈᔭᐅᔪᒥᒃ. ᑖᓐᓇᓗ 
ᖃᓄᖅ ᐅᐃᑕᑦᓯᐊᕈᓗᑯᓘᔭᕐᒪᖔᖅ ᑲᒪᒋᔭᐅᓂᖓᓗ  

ᑕᐅᑦᑐᐊ ᑲᒪᒋᔭᐅᓕᕌᖓᑦ ᑕᒪᒃᑯᐊ ᑲᒪᒋᔭᐅᓂᖏᑦ 
ᖃᓄᐃᑦᑑᓂᐊᕐᒪᖔᑕ ᐃᓚᖏᑦ 
ᐃᓚᐅᑎᑕᐅᓕᖃᑦᑕᖅᑕᕗᑦ. 
 
ᑐᑭᓯᐅᒪᑎᓐᓇᓱᒃᖢᑎᒍ ᐃᓚᒋᔭᐅᔪᑦ ᐊᒻᒪ ᑖᒃᑯᐊ 
ᑲᒪᖃᑦᑕᖅᑐᐃᑦ ᑖᒃᑯᐊ ᐃᓚᒋᔭᐅᔪᑦ 
ᑐᑭᓯᐅᒪᑎᑕᐅᑦᑎᐊᕆᐊᖃᕐᒪᑕ 
ᖃᓄᐃᓕᐅᖅᑕᐅᓂᖏᓐᓂᒃ ᐊᒻᒪ 
ᑕᐃᒪᓐᓇᐃᒃᑑᒦᒋᐊᖃᕌᖓᑕ ᓄᓇᕗᒻᒥ ᐅᕝᕙᓘᓐᓃᑦ 
ᓄᓇᕗᑦ ᓯᓚᑖᓂ. ᐃᓐᓇᐅᔪᑦ ᑕᒫᓃᒃᑲᓗᐊᖅᑎᓪᓗᒋᑦ 
ᐃᓚᒥᖕᓂᒃᑕᐅᖅ ᓱᓕ ᐅᖓᓯᒻᒪᑕ. ᑕᒪᓐᓇ 
ᐃᓱᒫᓗᓐᓇᕐᒥᔪᖅ ᓈᒻᒪᒋᔭᐅᖃᑦᑕᖏᒻᒥᔪᖅ. 
 
ᑭᓯᐊᓂ ᐊᑕᐅᓯᖅ ᐱᔾᔪᑕᐅᓗᐊᕐᒥᔪᖅ ᐃᓚᖏᑦ 
ᐃᓚᒌᑦ ᑐᑭᓯᐊᓂᖃᑦᑕᖏᒻᒪᑕ ᖃᓄᖅ ᑲᒪᓂᐊᕐᓗᓂ 
ᐃᓐᓇᕐᒥᒃ ᑕᐃᒪᓐᓇ ᐱᔭᕆᐊᑐᓂᖓᓂᒃ 
ᐱᔭᕆᐊᑦᑐᖅᐸᓪᓕᐊᓂᖓ ᐃᓚᒌᑦᑐᓂᒃ ᑖᒃᑯᐊ 
ᑲᒪᒋᔭᐅᑦᑎᐊᕐᓂᐊᕐᓂᖓ ᐃᓐᓇᖁᑎᒋᔭᖓᑦ  
ᓈᒻᒪᒍᓐᓃᖃᑦᑕᕐᒪᑕ. ᑖᓐᓇ ᐃᓐᓇᖅ ᐱᔾᔪᑎᒋᓪᓗᒍ 
ᑕᐃᒪᓐᓇ ᐃᓱᒫᓗᓕᖃᑦᑕᕋᑦᑕ ᐃᓚᒌᑦ ᑖᒃᑯᐊ 
ᐃᓚᒌᑦ ᑖᒃᑯᐊᓗ ᐃᓐᓇᐃᑦ ᑖᒃᑯᐊᓗ ᑲᒪᔪᐃᑦ 
ᑲᒪᑦᑎᐊᕋᓗᐊᕐᒪᖔᑕ ᑖᔅᓱᒥᖓ 
ᕿᒥᕐᕈᔭᕿᐊᖃᖃᑦᑕᕋᑦᑕ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ 
ᒥᑭᓐᖑᐊ. 
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 
ᓄᓇᕗᒻᒥᐅᑕᐅᑉᓗᖓ ᑕᐃᒃᑯᐊ ᐃᓐᓇᐃᑦ 
ᓄᓇᕗᒻᒥᐅᑕᐅᒻᒪᑕ ᐋᓐᓂᐊᖅᑐᓕᕆᔨᓂᑦ 
ᓄᓇᕗᒻᒦᖔᖅᑐᓂ ᐊᑭᓕᖅᑑᑎᔭᐅᒻᒪᑕ. ᑕᐃᒃᑯᐊ 
ᓇᔪᖅᑕᖓᑦ ᐊᖏᖃᑎᒌᒃᕼᐃᒪᒐᑉᓯ ᑕᐃᒪᓐᓇ 
ᓄᓇᕗᒻᒦᖓᖅᓯᒪᒻᒪᑕ. 
 
ᐅᓇᓕ ᐊᐱᖅᑯᑎᒋᓕᖅᐸᕋ, ᐃᓅᖕᒪᑕ 
ᐅᑭᐅᖅᑕᖅᑐᒧᖔᕐᒃᑐᑎᑦ ᑕᐃᒃᑯᐊ ᐃᓐᓇᐃᑦ  

ᑕᑲᓇᓂ ᓇᔫᑎᔪᑦ, ᖁᐊᕐᒥᒃ ᓂᕆᕼᐅᐊᕋᔭᖅᐸᑕ 
ᐃᑲᔪᖅᑐᒐᐅᓇᔭᖅᐸᑦ ᐅᕝᕙᓘᓐᓃᑦ 
ᐋᓐᓂᐊᖅᑐᓕᕆᓂᐅᑉ ᓂᕆᔾᔪᓯᖏᓐᓇᖏᓐᓂ 
ᐊᑐᖅᑎᑕᐅᓂᐊᖅᐸᑦ? ᖃᑉᓗᓈᑦ ᓄᓈᓐᓂ 
ᓇᔫᑎᔭᕌᖓᑕ ᐆᕼᐃᒪᔪᐃᓐᓇᑦᓯᐊᒥᐊᓂᒃ ᓂᕆᔪᒻᒪᑕ 
ᓴᕿᓕᖅᓯᒪᔪᓂᓪᓘᓐᓃᑦ. ᑭᓯᓂᐊᓂᑦᑕᐅᖅ ᖁᐊᖅ 
ᐊᒡᒎᔭᑉᓈᖅᓯᒪᓗᒍ ᕿᑎᖑᓇᓐᖏᑦᑑᓪᓗᐊᒥᒻᒪᑦ 
ᑭᐱᓐᖑᔪᓄᓪᓗ ᐃᓐᓇᕆᔭᑉᑎᒻᓄᑦ 
ᑭᓐᖒᒪᒋᔭᐅᑦᑕᕋᓗᐊᕐᒪᑦ. ᑖᒻᓇ 
ᐃᑲᔪᖅᑐᖅᑕᐅᓇᔭᕐᒪᖔᖅ ᐊᐱᖅᑯᑎᒋᓕᖅᐸᕋ. ᒪ’ᓇ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᐃᐊᒻᕙᓯ 
ᐅᐊᖕᓇᖓᓂ ᐅᖃᐅᓯᖃᕈᑦᑕ ᑕᐃᒃᑯᐊ ᐃᓄᒃᓯᐅᑏᑦ 
ᓂᕆᑎᑕᐅᖃᑦᑕᖅᑐᑦ ᐃᓄᒃᓯᐅᑎᓂᒃ ᖃᐅᑕᒫᑲᓴᒃ 
ᐊᔾᔨᒌᓐᖏᑦᑐᓂᒃ. ᑭᓇᒃᑯᑦ ᐃᓚᖏᑦ 
ᐄᓯᑦᑎᐊᕈᓐᓇᖃᑦᑕᓐᖏᒻᒪᑕ ᑕᐃᒪᐃᑦᑐᓂᒃ ᐊᒻᒪ 
ᑐᓴᖅᓯᒪᔪᖓ ᐃᓄᒃᓯᐅᑎᓂᒃ ᓲᕐᓗ 
ᐊᕿᓕᓴᖅᑕᐅᓪᓗᑎᑦ ᐊᕿᓕᓴᐅᑎᓄᑦ 
ᓂᕆᑎᑕᐅᖃᑦᑕᖅᑐᑦ ᐊᔾᔨᒌᓐᖏᑕᕋᓗᐊᖓ 
ᓂᕆᓪᓗᒍ ᑕᒧᐊᓪᓗᒍ. ᐱᓪᓗᒋᓪᓕ ᒪᑯᐊ  
ᑕᒧᐊᔭᒃᓴᓪᓗᐊᑯᓘᑎᓪᓗᒋᑦ ᖃᓄᐃᓐᖏᑦᑐᑦ ᐊᒻᒪᓗ 
ᖃᐅᔨᓴᖅᑕᐅᒋᐊᖃᖅᑐᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 
ᑐᐱᔾᔪᑕᐅᓂᐊᓐᖏᒃᑲᓗᐊᕐᒪᖔᑕ ᓂᖀᑦ ᑕᐃᑲᓂ 
ᐊᑐᐃᓐᓇᕈᖅᑕᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅᑕ ᒥᑭᓐᖑᐊᖅ.  
 
ᒥᑭᓐᖑᐊᖅ: ᒪ’ᓇᓗᐊᕕᒃ, ᐃᒃᓯᕙᐅᑖᖅ. ᑭᖑᓪᓕᖅᐹᖅ 
ᐊᐱᖅᑯᑎᒋᓂᐊᓕᕋᒐᓕ. ᐅᑯᓇᓂ ᐸᕐᓇᐅᑎᒋᔭᑉᓯᓐᓂ 
148-149-ᒧᑦ ᐊᑕᖏᖅᖢᒋᑦ ᐃᓅᓯᕐᒥ ᑭᐱᓯᑦᑕᕐᓂᖅ 
ᐃᒻᒥᓃᖃᑦᑕᕐᓂᖅ ᑕᒪᒃᑯᐊ ᐊᕕᒃᑐᖅᓯᒪᔪᐃᑦ 
ᐊᒥᕼᐅᒻᒪᑕ ᑮᓇᐅᔭᖅᑑᑎᖏᓪᓗ ᑐᒃᓯᕋᐅᑎᖏᑦ 
ᑎᑎᕋᖅᕼᐃᒪᔭᕼᐃ ᐊᓪᓚᒌᓗᒃᑖᖑᒻᒪᑕ. ᑖᒃᑯᐊᓕ 
ᓄᓇᕗᒻᒥᐅᑕᐅᔪᓄᑦ ᓄᓇᓕᖕᓄᓪᓗ 
ᐃᑲᔪᖅᑐᕼᐊᐅᑉᓗᑎᑦ ᑐᒃᓯᕋᑉᕼᐃᒪᒐᑉᓯᐅᒃ. 

ᓄᓇᓕᑉᓂᓕ ᑐᕼᐊᐅᒪᔭᐅᑦᑎᐊᕋᓗᐊᖅᐸᑦ ᑖᒃᑯᐊ 
ᐆᑦᑑᑎᒋᓗᒍ ᐃᓵᒃᓯᒪᒋᑦ ᐃᓅᓯᕐᒧᑦ, ᐅᐱᒋᕙᒋᑦᓯ, 
ᑖᒻᓇᑦᑕᐅᖅ ᖁᒃᓴᓚᓐᓇᑐᒃᑰᓗᐊᕋᔭᕐᓂᖅᐸᑕ 
ᓄᓇᓕᒃ, ᑕᑎᒌᖕᓂᖅ, ᑕᒪᒃᑯᐊᕈᓗᐃᑦ ᑲᒪᑦᓯᐊᖅᑐᑦ, 
ᑕᒪᒃᑯᐊᕋᓘᖕᒪᑕ, ᓄᓇᓕᖕᓂ ᑕᒪᐃᓐᓂ ᓄᓇᕗᒻᒥ 
ᑐᕼᐊᐅᒪᔭᐅᑦᓯᐊᕋᓗᐊᕐᒪᖔᑕ ᐊᐱᖅᑯᑎᒋᓕᖅᐸᕋ 
ᑭᖑᓪᓕᖅᐹᒥ. ᒪ’ᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᒥᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᓪᓗᒋᓪᓕ ᑖᒃᑯᐊ 
ᐃᓅᓯᖃᑦᑎᐊᓂᕐᒧᑦ ᐱᔪᑦ ᓄᓇᓖᑦ ᐱᓕᕆᐊᖅ 
ᐋᖅᑭᑦᑕᐅᓯᒪᓂᖏᑦ ᐊᔾᔨᒌᓐᖏᑑᒻᒪᑕ. ᑖᒃᑯᐊ 
ᑐᒃᓯᕋᐅᑏᑦ ᑕᑕᑎᕈᑏᑦ ᑕᒪᑦᓱᒧᖓ ᐃᓅᑦᓯᐊᓂᕐᒧᑦ 
ᐊᒻᒪᓗ ᑖᒃᑯᐊ ᐃᓵᒃᓯᒪᒋᑦ ᐱᓕᕆᐊᖏᑦ 
ᐃᑲᔪᖅᑕᐅᔪᒪᑉᐸᑕ ᑐᒃᓯᕋᐅᑎᓂᒃ ᓴᓇᓗᑎᒃ. $3.5 
ᒥᓕᐊᓐᓂᒃ ᐊᕐᕌᒍᑕᒫᖅ ᑮᓇᐅᔭᖃᖅᑐᑦ ᓄᓇᓕᖕᓄᑦ 
ᐊᑐᐃᓐᓇᐅᔪᑦ ᐱᕝᕕᐅᔪᓐᓇᖅᑐᑦ ᐊᒻᒪ  
ᐱᓕᕆᐊᕆᔭᐅᔪᓐᓇᖅᑐᑦ.  
 
ᐅᖃᖃᑎᒋᔭᐅᖃᑦᑕᖅᑐᑦ ᓄᓇᓖᑦ ᑕᒪᒃᑯᐊ 
ᖃᐃᑕᐅᓯᒪᔪᑦ ᒪᒃᑯᑦᑐᓄᑦ ᐊᒻᒪᓗ ᐱᓕᕆᐊᒥᒃ 
ᐊᒃᑐᖅᓯᔪᓐᓇᕋᔭᕐᒪᖔᖅ ᐋᖅᑭᑦᑕᐅᓗᑎᑦ 
ᐱᔪᓐᓇᖅᑐᑦ ᑐᒃᓯᕋᐅᓯᐅᕐᓗᑎᒃ ᑮᓇᐅᔭᖃᖅᑎᑕᐅᔪᑦ 
ᑲᔪᓯᔪᓪᓗ. ᑕᐃᒪ ᖃᒪᓂᑦᑐᐊᖅ ᑕᑯᓐᓇᕈᒃᑯ ᐊᕐᕌᓂ 
ᒥᐊᓂᖅᓯᔩᑦ ᐱᓕᕆᐊᖅ ᓴᓂᐊᓂ ᑕᒪᑦᓱᒧᖓ 
ᐃᒻᒥᓃᖃᑦᑕᖅᑐᓄᑦ ᑭᐱᓯᖃᑦᑕᖅᑐᑦ ᐊᒻᒪᓗ 
ᐃᑲᔪᖅᑕᐅᖃᑦᑕᖅᑐᑦ ᐃᓱᒪᓕᕆᓂᒃᑯᑦ. 
 
ᑖᒃᑯᐊ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐅᓪᓗᓄᑦ 
ᑕᑉᐹᓂ ᐊᐅᓪᓚᖅᓯᒪᓃᑦ ᓱᓕ ᐃᓱᒪᓕᕆᓂᕐᒧᑦ ᓱᓕ 
ᐱᓕᕆᐊᖑᔪᑦ ᐃᓅᓯᕐᒥᒃ ᑭᐱᓯᑦᑕᐃᓕᒪᑎᑦᑎᓂᕐᒧᑦ 
ᐊᒻᒪᓗ ᐱᑕᖃᓚᐅᕐᒥᔪᖅ ᑕᐃᑲᓃᑦᑎᓪᓗᖓ  

ᐃᓚᐅᓚᐅᖅᓯᒪᒐᒪ ᑲᑎᒪᕕᔾᔪᐊᖅᑐᓂ ᐊᔾᔨᒌᓐᖏᑦᑐᑦ 
ᐊᐅᓚᑕᐅᔪᑦ ᓄᓇᓕᓐᓂ ᐱᑕᖃᖅᑐᑦ ᐃᓵᒃᓯᒪᒋᑦ 
ᐃᓅᓯᓕᕆᔨᒃᑯᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅ ᑲᒥᓐᖑᐊᖅ.  
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒐ ᐱᓪᓗᒍ ᒪᑯᐊ ᑕᓚᕖᓴᒃᑯᑦ 
ᑲᑎᒪᖃᑦᑕᕐᓃᑦ ᓵᓐᖓᐅᑎᓪᓗᑎᑦ ᑕᑯᔅᓴᐅᓪᓗᑎᑦ 
ᓄᓇᕗᒻᒥ ᐋᓐᓂᐊᖅᑕᐃᓕᒪᔪᓕᕆᔪᑦ ᐱᓕᕆᕖᑦ 
ᐋᓐᓂᐊᖅᑕᐃᓕᒪᔪᓕᕆᔨ 
ᐱᔭᒃᓴᕗᓪᓗᐊᖅᑎᑦᑐᒪᔭᖏᑦ ᑲᔪᓯᓂᐊᖅᐸᑦ 
ᓇᐅᑦᑎᑐᕐᓗᑎᑦ. ᑖᒃᑯᓂᖓ ᐅᖄᓚᖃᑦᑕᐅᑎᓪᓗᑎᑦ 
ᓵᓐᖓᓗᑎᒃ ᑏᕖᒃᑯᑦ. ᓇᐅᒃᑎᑐᕐᓚᐅᑎ 
ᖃᐅᔨᓴᖅᑕᐅᖃᑦᑕᕐᓂᖏᑦ ᖃᓄᐃᓕᕐᒪᖔᑕ ᐊᒻᒪ 
ᑖᒃᑯᐊ ᐱᖁᑏᑦ ᐊᑐᖅᑕᐅᔪᑦ ᐱᓪᓗᒋᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ,  
ᐃᒃᓯᕙᐅᑖᖅ. ᐊᔾᔨᒌᓐᖏᑦᑐᑦ ᐱᓪᓗᒋᑦ ᑖᒃᑯᐊ 
ᑕᑯᒃᓴᐅᑎᑦᑎᔾᔪᑏᑦ ᐱᖁᑏᑦ. ᒪᒃᑯᑦᑐᑦ ᓇᓃᒻᒪᖔᑕ 
ᖃᓄᐃᓕᕐᒪᖔᑕ ᑕᐃᒪ ᓇᒻᒥᓂᕆᔭᐅᔪᓂ 
ᑐᒃᓯᕋᖅᑐᐊᕆᓯᒪᔪᖅ ᑖᒃᑯᐊ ᓇᒦᒻᒪᖔᑕ 
ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᐱᓕᕆᐊᑦ 
ᑕᑯᒃᓴᐅᑎᑦᑎᓃᑦ ᑖᒃᑯᐊ ᑲᑎᑦᑕᐅᓯᒪᔪᑦ 2017 
ᓯᕗᓂᐊᓂ. 
 
ᐱᓯᒪᔭᕗᑦ ᐅᖃᖅᑎᓪᓗᖓ ᑕᐃᒪᓐᓇ 
ᓴᖅᑭᑎᑦᑎᓂᕐᒥ ᐊᑐᕐᓗᓂ ᑕᓚᕖᓴᒃᑯᑦ 
ᓵᓐᖓᐅᑎᓗᓂ ᐅᖃᓪᓚᓐᓃᑦ ᐊᒻᒪ ᑖᒃᑯᐊ 
ᓂᐊᖁᓕᕆᔩᑦ ᐱᓕᕆᑎᓪᓗᒋᑦ ᐊᒻᒪ 
ᐃᓚᒋᔭᖃᖅᑐᒍᑦ ᐋᓐᑎᐅᕆᐅᒥ ᑖᒃᑯᐊ ᓯᐅᓪᑯᒃ 
ᒫᓂᑑᕙᒥᓕ ᑖᒃᑯᐊ ᐊᒃᓱᕈᖅᑐᓄᑦ ᒪᒃᑯᑦᑐᓄᓪᓗ.  

2018-ᒥ 61−ᖑᓚᐅᖅᑐᑦ ᑖᒃᑯᐊ ᓄᑕᖅᑲᓄᑦ 
ᑕᑯᔅᓴᐅᑎᕝᕕᐅᔪᑦ ᐃᑲᔪᕋᓱᐊᖅᖢᓂ ᒫᓐᓇᓵᖅ 
ᐱᐊᓂᓚᐅᖅᑐᑦ ᑕᐃᒃᑯᐊ ᐊᐅᓚᑦᑎᔩᑦ 
ᑕᑯᑦᓴᐅᑎᑦᑎᖃᑦᑕᓂᕐᒧᑦ. 
 
ᓯᕗᒧᓐᓂᐊᖅᑐᑦ ᑕᒪᓐᓇ ᐃᓚᖓ ᐊᑕᐅᓯᖅ 
ᕿᒥᕐᕈᔭᕗᑦ ᐆᑦᑐᕐᓗᒍ ᐱᓕᕆᐊᖅ ᑕᐅᕗᖓ 
ᓯᕗᓂᕐᒧᑦ ᑖᒃᑯᐊ ᑕᑯᒃᓴᐅᓪᓗᓂ 
ᐅᖃᓪᓚᖃᑎᒌᓐᓂᐅᔪᑦ ᐱᓪᓗᒋᑦ ᓄᓇᓕᓐᓂ 
ᐋᓐᓂᐊᕕᓂ ᓘᒃᑖᖅ ᐊᑐᐃᓐᓇᐅᑎᓪᓗᒍ. 
ᑐᐊᕕᕐᓇᖅᑐᒃᑯᑦ ᓇᐅᑦᑎᖅᑐᕈᑕᐅᓗᓂ ᐊᒻᒪ 
ᐃᓱᓕᕝᕕᖃᕐᒪᑕᐃᓛᒃ ᐱᑕᖃᓗᐊᓐᖏᓐᓂᖏᓐᓂ 
ᓱᓇᒃᑯᑖᑦ.  
 
ᑕᐃᒪ ᑲᔪᓯᔪᒍ ᐱᓕᕆᐊᕆᓪᓗᒋᑦ ᐊᒻᒪᓗ 
ᓇᓗᓇᐃᑦᑎᐊᕈᒪᓪᓗᑎᒍᑦ ᑖᓐᓇ ᑭᖑᓪᓕᖅᐹᖅ 
ᑐᓴᓚᐅᖅᑕᕋ 60 ᐳᓴᓐ ᑲᑎᒪᕕᑉ ᐱᓕᕆᐊᖑᓂᐅᔪᑦ 
20 ᐳᓴᓐ ᐃᓕᓐᓂᐊᑎᑎᔾᔪᑏᑦ ᐊᑐᕈᓐᓇᖅᑕᕗᑦ  
ᐃᓕᓐᓂᐊᑎᑦᑎᓂᕐᒧᑦ ᐃᖅᑲᓇᐃᔭᖅᑎᓂᒃ, 12  
ᐳᓴᒦᓪᓘᓐᓃᑦ ᐊᑐᖅᑕᐅᔪᓐᓇᖃᑦᑕᖅᑐᖅ 
ᖃᑕᓐᖑᑎᒌᓄᑦ ᑖᒃᑯᐊ ᑕᓚᕖᓴᒃᑯᑦ 
ᑕᑯᒃᓴᐅᖃᑎᒌᓪᓗᑎᑦ ᐅᖃᓪᓚᖃᑎᒌᓐᓂᐅᔪᖅ 
ᖃᓄᑐᐃᓐᓇᖅ.  
 
ᐱᓪᓗᒋᑦ ᐋᖅᑭᒃᓯᔪᒪᔪᖓ ᓯᕗᒧᒃᑲᓐᓂᕐᓗᒋᑦ ᐱᖁᑏᑦ 
ᐊᒻᒪ ᐃᓚᖓ ᐊᑕᐅᓯᖅ ᑐᕌᖅᑕᕗᑦ 
ᐃᖏᕐᕋᓗᐊᖅᑎᑦᑎᔪᒪᓐᖏᒃᖢᑕ 
ᐊᐅᓪᓚᖃᑦᑕᓂᐊᕐᓂᖏᓐᓂ ᐋᓐᓂᐊᖅᑐᑦ 
ᐱᓗᐊᖅᑐᒥ ᐃᓱᒪᓕᕆᓂᕐᒧᑦ ᐱᓗᐊᖅᑐᓂ 
ᐊᒃᑐᐊᔪᓂᒃ ᐊᒻᒪ ᐋᓐᓂᐊᕐᕕᖕᓂ ᓄᓇᓕᑉᓂ 
ᑐᐊᕕᕐᓇᖅᑐᒃᑯᑦ ᐊᐅᓪᓚᖅᑎᑕᐅᖃᑦᑕᖅᑐᓪᓗ ᐊᒻᒪᓗ 
ᖃᖓᑕᓲᖅ ᖃᖓ ᑎᑭᓐᓂᐊᕐᒪᖔᑕ 
ᐊᑐᖃᑦᑕᖅᑕᐅᓂᖏᑦ. ᑭᓯᐊᓂ ᐅᒃᐱᕈᓱᑦᑐᖓ 
ᓱᓕᒃᑲᓐᓂᖅ ᐱᓕᕆᔪᓐᓇᕋᑦᑕ ᐱᖁᑏᑦ ᐊᑐᕐᓗᒋᑦ 
ᓄᑖᖑᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅ ᖃᒥᓐᖑᐊᖅ.  
 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐸᕐᓇᐅᑎᓯ 2018-19, ᐅᖃᐅᓯᑐᐃᓐᓇᖅ ᑖᓐᓇ, 
ᖃᐅᔨᓴᖅᑕᐅᓂᖏᑦ ᐃᖏᕐᕋᓂᕐᒧᑦ ᐊᐅᓪᓚᖃᑦᑕᖅᑐᑦ 
ᐱᓪᓗᒋᑦ. ᐊᔭᐅᖅᑐᐃᓪᓚᕆᑦᑕᔅᓯ ᐱᓕᕆᔩᑦ ᒪᑯᐊᓗ 
ᐊᒫᒪᑎᑦᑎᖃᑦᑕᖅᑐᑦ ᐊᓈᓇᐅᔪᑦ 
ᐃᑲᔪᖅᑎᑖᕆᐊᖃᖃᑦᑕᕐᒪᑕ ᖃᐅᔨᓴᖅᑕᐅᑎᐊᕐᓗᑎᒃ 
ᑐᓴᕐᓗᒋᑦ ᐊᓯᔾᔨᖅᑕᐅᓂᐊᖅᑐᑦ ᒫᓐᓇᕈᓘᓂᐊᖅᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᖃᐅᓯᑐᐃᓐᓇᖅ ᑖᓐᓇ. ᒥᔅᑕ ᕼᐃᒃᔅ, ᑭᐅᔪᒪᕖᑦ? 
ᐊᑏ, ᒥᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᐅᔨᒪᔪᖓ ᐃᖏᕐᕋᖃᑦᑕᖅᑐᑦ 
ᐃᓚᒋᔭᐅᔪᑦ ᓯᓚᒧᑦ ᐱᔾᔪᑎᖃᖃᑦᑕᕐᒪᑕ. ᐃᑉᐸᒃᓴᖅ 
ᐅᖃᓚᐅᖅᑐ $2.7 ᒥᓕᐊᓐ ᐃᓚᓕᐅᓂᐊᖅᑐᑦ 
ᒪᑯᓄᖓ ᐊᒫᒪᑎᑦᑎᔪᑦ ᐊᓈᓇᐅᔪᓄᑦ ᑖᒃᑯᐊᓗ 
ᐃᓚᒋᔭᖓ ᐃᑲᔪᖅᑎᒋᓂᐊᖅᑕᖓ ᐃᓚᐅᑎᓪᓗᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ.  
ᓱᓕ ᒪᕐᕉᒃ ᐊᑏᒃ ᐱᕕᖃᖅᑐᐃᓐᓇᐅᒐᔅᓯᒃ ᑖᒃᑯᓄᖓ 
ᐅᖃᐅᓯᖃᕐᕕᖕᒧᑦ. ᑖᒃᑯᐊ ᒪᕐᕉᒃ ᑲᔪᑎᓂᐊᕐᑖᒃᑲ 
ᐃᓱᓕᓐᓂᐊᓕᕐᒪᑦ ᐱᔭᕇᖅᐸᑎᒃ. ᐅᕙᓂ 
ᐊᐱᖅᑯᑎᒋᓗᒋᒃ ᒪᓕᒐᓕᐅᕐᕕᒃ ᐅᒃᑯᐃᖅᐸᓪᓘᓐᓃᑦ 
ᐱᓕᕆᐊᕋᓗ ᐅᕝᕙᓘᓐᓃᑦ ᒥᓂᔅᑕ 
ᑕᑯᔭᖅᑐᕈᓐᓇᖅᑕᓯ ᐊᐱᖅᓱᕈᒪᒍᔅᓯᐅᒃ. ᐅᓇ ᒥᔅ 
ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᓇᐃᓈᕋᓱᓐᓂᐊᖅᑕᕋ.  
 
ᐃᑉᐸᒃᓴᖅ ᐅᓇ ᐱᓚᐅᖅᑐᖅ. ᐊᐱᓲᑎ 
ᐱᔫᒥᓵᕈᑎᑎᒍᑦ ᐃᖅᑲᓇᐃᔮᓄᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᑲᔪᖅᑎᖏᑦ  

ᒥᓂᔅᑕᐅᑉ ᐱᖓᓲᒻᒪᑕ. ᐊᐱᖅᑯᑎᖃᖅᑐᖓ 
ᒪᕐᕉᓐᓂᒃ. 
 
ᑐᑭᓯᑦᑎᐊᕈᒪᔪᖓ ᑖᒃᑯᐊ ᒥᓂᔅᑕᒧᑦ ᐃᑲᔪᖅᑏᒃ 
ᐅᖃᐅᑎᔪᓐᓇᕈᕕᓐᖓ ᐃᖅᑲᓇᐃᔭᐃᓐᓇᓂᐊᖅᑐᖅ 
ᐅᕝᕙᓘᓐᓃᑦ ᐅᑭᐅᒧᑦ ᐃᓱᓕᕝᕕᖃᖅᐸᑦ ᒫᓐᓇᓘᓐᓃᑦ 
ᐊᐱᖅᑯᑎᒐ ᐱᓪᓗᒋᑦ ᑕᒪᑦᓱᒧᖓ ᐅᖃᐅᓯᕐᒧᑦ 
ᑖᒃᑯᐊ ᐆᑦᑐᖅᑐᑦ ᐃᑲᔪᖅᑎᒧᑦ ᒥᓂᔅᑕᒧᑦ 
ᓴᖅᑭᑎᑕᐅᓯᒪᕙ ᐱᔫᒥᓵᕈᑎᑎᒍᑦ ᑕᖅᑲᐅᖓ 
ᐃᓂᐅᓂᐊᖅᑐᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᓪᓗᖏᑦ ᐱᓯᒪᓐᖏᑕᒃᑲ ᖃᖓ 
ᐅᑦᑯᐊᓚᐅᕐᒪᖔᑕ. ᑖᒃᑯᐊ ᐃᖅᑲᓇᐃᔮᔅᓴᑦ  
ᓴᖅᑭᑎᑕᐅᓚᐅᕐᓂᖏᓐᓂ ᖃᐅᔨᓴᕆᐊᖃᕋᑦᑎᒍ 
ᑭᓇᒃᑯ ᐆᑦᑐᓚᐅᕐᒪᖔᑕ ᐃᓂᖃᕐᒪᖔᑕᓘᓐᓃᑦ 
ᐃᓂᖃᕐᓂᐊᕐᒪᖔ. ᐃᓚᖏᑦ ᑕᐃᒃᑯᐊ ᑐᖏᓕᐅᔪᑦ 
ᒥᓂᔅᑕᒧᑦ ᐃᓕᖓᑲᐃᓐᓇᖅᑐᑦ ᒫᓐᓇ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᓂᔅᑕ ᕼᐃᒃᔅ, ᐃᓚᓯᔪᒪᕖᑦ?  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᒪᒥᐊᓇᖅ 
ᑕᒻᒪᕈᒪᓐᖏᓐᓇᒪ. ᑐᖏᓕᐅᔪᖅ ᒥᓂᔅᑕᒧᑦ 
ᐃᖅᑲᓇᐃᔭᖅᑎᐅᑲᐃᓐᓇᕈᑎᑦ ᑖᒃᑯᐊ 
ᐃᖅᑲᓇᐃᔭᑲᐃᓐᓇᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ 
ᐅᖃᕈᓐᓇᖅᑳ ᑖᒃᑯᐊ ᓄᓇᖃᖅᑳᖅᓯᒪᔪ ᐅᕝᕙᓘᓐᓃᑦ 
ᐋᒃᑲᐅᕙ? ᐃᓐᓄᓪᓚᕆᐅᓐᖏᑉᐸᑕ ᑕᐃᒃᑯᐊ  

ᐃᓕᓯᔪᒫᖅᐱᑦ ᐊᖓᔪᖅᑲᐅᓂᕐᒥᒃ ᐃᓂᐅᔪᓂᒃ 
ᐃᓕᓯᓛᖅᐱᓰ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒃᑯᐊ ᓯᕗᓕᖅᑎᓂ ᐃᓂᐅᔪᑦ 
ᑭᒃᑯᑐᐃᓐᓇᓄᑦ ᐆᑦᑐᖅᑕᐅᔪᓐᓇᖅᑐᑦ ᑕᖅᑳᓂ. 
ᐃᓄᒻᒥ ᐱᔪᓐᓇᕈᑦᑕ ᐊᖏᕈᑎᐅᔪᖅ 23 ᒪᓕᒃᖢᒋᑦ 
ᐃᓛᒃᑰᖅᑐᐊ. ᐃᒪᓐᓇᐃᖃᑦᑕᖅᓯᒪᒐᑦᑕ 
ᐃᓅᓯᑦᑎᐊᓕᕆᓂᕐᒧᑦ ᑕᐃᒃᑯᐊ ᓄᖅᑲᕐᖢᓂᑐᐊ 
ᐃᓱᒪᓕᐅᕆᔭᕆᐊᖃᓚᐅᕋᑦᑕ ᑐᐊᕕᖅᑐᒥ 
ᐃᓐᓄᖁᓪᓗᒍ ᐊᒻᒪ ᐃᓅᓯᑦᑎᐊᓕᕆᓂᕐᒧᑦ ᑕᐃᒪ 
ᑕᐅᑐᖅᑰᓚᐅᕋᑦᑕ ᓯᕗᒻᒧᒍᑎᓪᓗᒍ ᑕᐅᕗᖓ ᓯᕗᒻᒧᑦ 
ᐃᓂᒃᓴᐅᔪᑦ ᐱᓪᓗᒋᑦ.  
 
ᐱᓪᓗᒋᓪᓕ ᐃᓕᓐᓂᐊᑎᑦᑎᓂᖅ ᓴᓂᐊᓂ 
ᐃᑲᔪᖅᐸᓪᓕᐊᓗᒋᑦ ᐃᖅᑲᓇᐃᔮᒧᑦ ᐱᔪᒪᔪᖓ 
ᐱᒋᐊᓕᓵᕐᒪᑦ ᓄᑖᖑᓪᓗᑎ ᐃᖅᑲᓇᐃᔮᑦ.  
ᐃᓕᓯᔪᒪᓐᖏᓐᓇᒪ ᒫᓐᓇ 
ᐃᑲᔪᖅᑕᐅᑲᐃᓐᓇᓵᕐᓂᐊᖅᑐᑎᒃ ᐊᒻᒪᓗ ᒫᓐᓇ 
ᑕᐃᒪᓗ ᖃᖓ ᐊᑐᐃᓐᓇᐅᑉᐸᑕ 
ᕿᒥᕐᕈᐃᓐᓇᖃᑦᑕᓂᐊᖅᑕᕗᑦ ᐊᒻᒪᓗ ᑕᐃᒃᑯᐊ 
ᐃᓚᖏᑦ ᐃᑲᔪᖅᑎᐅᔪᑦ ᑐᖏᓕᐊᑉ 
ᐱᓕᕆᐊᖃᖅᓯᒪᖃᑦᑕᓚᐅᕐᒪᑦ ᐊᑲᐅᓪᓗᓂ ᓱᑲᔪᖅ 
ᐃᓂᖓ ᓄᓇᕗᒻᒥᓗ ᐃᖅᑲᓇᐃᔭᖃᑦᑕᖅᓯᒪᓪᓗᓂ. 
ᐱᖃᑖ ᐱᒋᐊᓕᓵᖅᑐᖅ ᐃᓂᒧᑦ ᒪᕐᕉᒃ ᐱᓇᓱᐊᕈᓰᒃ 
ᓈᔫᒃ ᑖᓐᓇ ᐃᑲᔪᖅ ᑐᖏᓕᖓᓄᑦ ᐃᓂᖓᓄᑦ. 
ᑖᒃᑯᐊ ᐅᖃᐅᓯᕆᔪᓐᓇᑕᒃᑲ ᑕᐃᒪᓐᓇ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐋᓐᓂᐊᓯᐅᖅᑎᓄᑦ ᐊᖓᔪᖅᑲᐅᑏᑦ 
ᐊᐱᖅᑯᑎᒋᓚᐅᕋᒃᑯ. ᓇᓃᑉᐸ ᑖᓐᓇ ᐃᖅᑲᓇᐃᔮᖓ 
ᐊᒻᒪᓗ ᐃᓐᓄᑦᑎᑕᐅᓯᒪᕚ?  



ᕿᑎᖅᑰ, ᕕᕝᕗᐊᕆ 21, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑳᓐᑐᕌᒃᑕᐅᓯᒪᕙᓪᓚᐃᓚᐅᖅᓯᒪᒻᒪᑦ ᑕᐃᓐᓇ 
ᓄᓇᕗᒻᒥᐅᑕᐅᓐᖏᑦᑐᖅ. ᓄᓇᕗᒻᒥᐅᓂᒃ 
ᐃᑲᔪᖅᓱᕈᒪᓂᖅᐳᑦ ᐱᔾᔪᑎᒋᓪᓗᒍ 
ᑳᓐᑐᕌᒃᑦᑕᐅᓯᒪᒻᒪᑦ ᓄᓇᕗᑦ ᓯᓚᑖᓃᑦᑐᖅ 
ᑐᑭᖃᔮᓐᖏᑦᑐᖅ. ᐅᓪᓗᒥ ᓇᓗᓇᐃᖅᓯᔪᓐᓇᖅᐲᑦ 
ᑕᐃᓐᓇ ᒫᓂᓕᕐᒪᖔᖓ ᓄᓇᕗᒻᒥ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᐊᑦᑎᐊᕈᐊᐃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᖅᑲᓇᐃᔮᒃᓴᓄᑦ ᐊᑭᑦᑐᕋᐅᑎᓄᑦ 
ᐃᓕᔭᐅᓯᒪᓕᖅᑐᖅ ᑕᖅᑲᐅᖓ 
ᓴᖅᑭᔮᑕᐅᔾᔮᓐᖏᑦᑐᖅ ᓱᓕ ᒫᓐᓇ ᑭᓯᐊᓂ 
ᒫᓐᓇᕈᓘᓂᐊᖅᑐᖅ ᓴᖅᑭᑕᐅᓂᐊᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ.  
ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑐᓴᕈᒥᓇᖅ. 
ᑕᐃᒪᓐᓇᐅᔭᕆᐊᖃᕐᒪᑦ.  
 
ᐊᐱᖅᑯᑎᒃᓵᒃᑲᕐᖑᑯᐊ ᒪᕐᕉᒃ ᐊᓯᐊᒍᑦ 
ᐊᐱᖅᑯᑎᒋᔪᒪᓇᔭᖅᑕᒃᑲ. ᐃᒻᒪᖄ ᐊᑕᐅᓯᕐᒥ 
ᐊᐱᖅᑯᑎᖃᕈᒪ ᐃᓅᓯᖃᑦᑎᐊᓂᕐᒧᑦ ᑎᑎᕋᕐᕕᒃ 
ᐊᒻᒪᓗ ᑖᒃᑯᐊ ᐱᓕᕆᕝᕕᒃ ᓇᒻᒥᓂᖃᕐᒥᒻᒪᑕ 
ᐃᓱᒪᓕᕆᕕᐅᑎ ᐱᓕᕆᐊᕝᕕᐊᓂ. ᖃᓄᖑᑯᐊ 
ᐊᔾᔨᒌᓐᖏᓐᓂᖃᕐᒪᑎᒃ ᑖᒃᑯᐊ? ᖃᓄᕐᓗ 
ᐃᖅᑲᓇᐃᔭᖃᑎᒌᖃᑦᑕᕐᒪᖔᖏᑦ ᐊᒻᒪᓗ ᑖᒃᑯᐊ 
ᑕᒪᒃᑮᒃ ᖃᓄᐃᑦᑐᓂᒃ ᐱᔭᒃᓴᖅᑖᖅᑎᑕᐅᓯᒪᕙᑦ 
ᐱᔨᑦᑎᖅᑎᐅᑎᓪᓗᒋᑦ ᓄᓇᑦᑎᓐᓂ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᔅᑕ ᕼᐃᒃᔅ.  
 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 
ᐊᐱᖅᑯᑎᒋᒻᒪᒍ.  
ᐃᓱᒪᓕᕆᓂᖅ ᑕᑯᓐᓇᕈᑎᒃᑯᑦ ᐱᓕᕆᕝᕕᖃᕋᑦᑕ 
ᑕᐃᒪᐃᑦᑐᓕᕆᔨᐅᔪᓂᒃ ᐊᒻᒪᓗ 
ᐃᖅᑲᓇᐃᔮᒃᓴᖃᖅᑎᑕᐅᓂᕐᒥᒍᑦ ᐃᓅᓯᖃᑦᑎᐊᓂᕐᒧᑦ 
ᐱᓕᕆᕝᕕᖕᒥ ᐃᖅᑲᓇᐃᔭᖃᑎᖃᓲᑦ ᓄᓇᓕᓐᓄᑦ 
ᑐᒃᓯᕌᕆᔭᐅᔪᓐᓇᖅᑐᑦ, ᐄ, ᑲᑐᔾᔨᖃᑎᒌᓐᓂᒃᑰᖅᑐᑦ. 
 
ᑖᒃᑯᐊ ᐃᓱᒪᓕᕆᕕᒃ ᐊᐅᓚᑦᑎᔨᐅᓪᓗᑎᑦ 
ᐃᓱᒪᓕᕆᓂᐅᑉ ᒥᔅᓵᓄᖓᔪᖅ ᐊᒻᒪᓗ 
ᐃᓅᓯᖃᑦᑎᐊᓂᕐᒨᖓᔪᓂᒃ ᐱᓕᕆᕝᕕᒃ 
ᓇᓗᓇᐃᖅᓯᓲᖑᕗᑦ ᓇᓕᐊᒃ ᐃᖅᑲᓇᐃᔭᖅᑎ 
ᐃᖅᑲᓇᐃᔮᓪᓗ ᑕᒪᒃᑯᓂᖓ ᐱᓕᕆᐊᖃᓲᑦ. 
ᐃᑲᔪᖃᑦᑕᖅᑐᑦ ᐱᔨᑦᑎᕈᑎᓂᒃ 
ᓴᖅᑭᔮᖅᑎᑦᑎᔨᐅᓪᓗᑎᑦ ᓇᓗᓇᐃᖅᓯᓲᖑᓪᓗᑎᓪᓗ 
ᖃᓄᐃᓕᐅᖅᑕᐅᔭᕆᐊᖃᕐᒪᖔᖅ ᑲᒪᒋᔭᐅᔪᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ  
ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓅᓯᖃᑦᑎᐊᓂᕐᒧᑦ ᐱᓕᕆᕕᒃ ᐱᓪᓗᒍ, 
ᐃᓕᓴᖅᓯᕕᒻᒥ ᐃᓕᓐᓂᐊᑐᖃᓚᐅᖅᓯᒪᒻᒪᑦ 
ᐃᓄᑦᑎᑐᑦ ᐃᓅᓯᓕᕆᔨᒥᒃ. 
ᑮᓇᐅᔭᖃᖅᑎᑕᐅᓚᐅᖅᐹᑦ ᑖᒃᑯᓄᖓ 
ᐃᓅᓯᖃᑦᑎᐊᓂᕐᒧᑦ ᐱᓕᕆᕝᕕᐅᔪᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᓐᓇ ᐃᓕᓴᖅᓯᕕᒻᒥ 
ᐃᓕᓐᓂᐊᕈᑎᒋᔭᐅᓚᐅᖅᑐᖅ ᐃᓅᓯᖃᑦᑎᐊᓂᕐᒧᑦ 
ᐱᓕᕆᕝᕕᑦᑕᖃᓚᐅᖅᓯᒪᓐᖏᑦᑐᖅ ᑕᐃᔅᓱᒪᓂ 
ᐃᓱᒪᓕᕆᕕᐅᑉ ᐃᓗᐊᒍᑦ ᑕᐃᓐᓇ  

ᓴᖅᑭᑕᐅᓚᐅᖅᓯᒪᔪᖅ ᐊᒻᒪᓗ ᐃᓅᓯᓕᕆᔩᑦ ᑕᐃᑲᓂ 
ᐱᔭᕇᖅᑐᕕᓃᑦ ᐊᑐᖃᑦᑕᖅᑕᕗᑦ ᓄᓇᕗᒻᒥ. 
ᑕᐃᒃᑯᐊ ᓄᓇᓕᓐᓄᐊᖅᓯᓲᖑᔪᑦ ᐃᓱᒪᓕᕆᔨᐅᔪᑦ 
ᓄᓇᓕᓐᓂ ᐊᔾᔨᒌᓐᖏᑦᑐᓂᒃ. ᖁᔭᓐᓇᒦᖅᐸᒃᑲ 
ᑕᐃᒃᑯᐊ ᐱᓇᓱᓪᓚᕆᓚᐅᖅᓯᒪᒻᒪᑕ 
ᐃᓕᓐᓂᐊᑎᑦᑎᓇᓱᓪᓚᕆᓚᐅᕐᒪᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᐃᒻᒪᖃ ᓯᓚᑦᑐᓴᕐᕕᒃᑯᑦᑕᐅᖅ ᐊᖅᑯᑎᒋᔪᓐᓇᕐᒥᔭᕗᑦ 
ᐃᓱᒪᓕᕆᔨᒃᓴᓂᑦ ᐃᓕᓐᓂᐊᑎᑎᒻᒪᖔᖅ 
ᓇᓗᓇᔪᖓ. ᑭᓯᐊᓂ ᐱᒋᐊᓕᑕᐃᓐᓇᕐᒪᑦ 
ᐅᖃᐅᓯᖃᖃᑦᑕᖅᑐᒍᑦ ᓇᓂ  
ᓄᓇᕗᒻᒥᐅᓂ ᐃᓕᓐᓂᐊᑎᑦᑎᔪᒪᒻᒪᖔ ᐊᓯᑦᑎᓐᓄᑦ  
ᑕᖅᑳᖓᖅᑐᓂᒃ ᐊᑐᓐᖏᖔᕐᓗᑕ ᐊᒻᒪᓗ 
ᐱᓕᒻᒪᒃᓴᐃᓂᖅ ᑕᒪᓐᓇ ᐅᖃᐅᓯᕆᕙᑦᑕᕗᑦ. ᑕᒪᓐᓇ 
ᐊᒃᓱᐊᓗᒃ ᐊᖅᑯᑎᒋᔭᐅᑦᑎᐊᕈᓐᓇᖅᑐᖅ.  
 
ᐊᐱᖅᑯᑎᔅᓴᒃᑲ ᐊᓯᖏᓂᒃᑯᐊ ᐃᓇᕐᓄᑦ ᑐᕌᖓᔪᑦ 
ᐋᑐᕚᒥ H-6-ᒧᐊᕈᑦᑕ ᑖᒃᑯᐊ ᐊᐱᖅᑯᑎᒋᓂᐊᖅᐸᒃᑲ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): 
ᐊᐱᖅᑯᑎᔅᓴᖅᑕᖃᓵᓐᖏᒻᒪᑦ. ᐊᓯᐊᓄᑦ. ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᔅᓰᓐᓇᑯᓗᓐᓂᒃ 
ᐊᐱᖅᑯᑎᔅᓴᖃᖅᑐᖓ ᐊᑯᓂᐸᓗᒃ ᑕᒪᓐᓇ 
ᑲᒪᒋᓕᕋᑦᑎᒍᑦ. ᑭᓯᐊᓂ ᖃᓪᓗᓇᐅᔭᕐᓂᐊᕐᒥᒐᒪ 
ᑐᑭᓯᑦᑎᐊᓂᐊᕐᒥᒻᒪᑦ, ᐃᓛᒃ ᑐᑭᓯᑦᑎᐊᓂᐊᕐᒥᔪᖅ 
ᑐᓵᔨᖃᑦᑎᐊᖅᑐᐊᓘᒐᑦᑕ ᐃᓄᑦᑎᑐᒃᖤᕋᓗᐊᕈᒪ  

ᑭᓯᐊᓂ ᖃᓪᓗᓇᐅᔭᑐᐃᓐᓇᕐᓂᐊᕋᒪ.  
 
(ᑐᓵᔨᑎᒍᑦ) ᓯᕗᓪᓕᖅᐹᑦ ᐃᓕᓴᕆᔭᐅᓯᒪᔪᑦ ᐅᑯᓇᓂ 
2019-2020 ᐱᓕᕆᐊᔅᓯᓐᓂ ᐊᒻᒪᓗ ᐃᓚᖓᑦ 
ᑭᐅᖅᑰᖃᐅᒐᓐᓂ ᐅᖃᖅᓯᒪᒻᒪᑕ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᖅᑲᓇᔭᖃᑎᖃᕐᓂᐊᖅᑐᑦ ᓇᓖᕌᒍᑎᓂᒃ 
ᑕᒪᒃᑯᓂᖓ ᕿᒥᕐᕈᑎᓪᓗᒍ ᐱᖁᑎᕐᔪᐊᓕᕆᓂᓪᓗ 
ᒪᑯᐊ ᐅᐃᕆᓯᒪᔪᓄᑦ ᑐᕌᖓᔪᑦ ᐃᓐᓇᕐᓄᓪᓗ 
ᑲᒪᒋᔭᐅᕖᑦ. ᖃᓄᕐᖑᑯᐊ ᐅᑯᐊ ᐱᔭᕇᖅᑕᐅᖅᐸᑕ 
ᖃᖓ ᑕᖅᑲᐅᖓᖅᑕᐅᓛᖅᐸᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): 
ᖁᔭᓐᓇᒦᖅᖢᒍᓗ ᑖᓐᓇ ᐊᐱᖅᑯᑎᒋᒻᒪᒍ.  
ᐅᐊᑦᑎᐊᖅ ᖁᔭᓐᓇᒦᒃᖢᒍᓗ ᐅᖃᐅᓯᕆᒃᑲᓂᕐᒪᒍ.  
 
ᑕᐃᒃᑯᐊ ᐅᓗᕆᐊᓵᖅᓯᒪᔪᑦ ᐅᐃᕆᓯᒪᔪᓪᓗ 
ᐱᔾᔪᑕᐅᑎᓪᓗᒋᑦ ᓄᓇᕗᑦ ᑐᓐᖓᕕᒃᑯᑦ 
ᐆᑦᑑᑎᒋᑐᐃᓐᓇᖅᖢᒋᑦ ᐃᖅᑲᓇᐃᔭᖃᑎᒋᓯᒪᔭᕗᑦ. 
ᐊᑕᐅᓯᕐᒥᒃ ᑐᒑᕋᖃᕋᑦᑕ ᐊᒻᒪᓗ 
ᐃᑲᔪᖃᑦᑕᓪᓚᕆᔅᓯᒪᓪᓗᑎᒃ ᒐᕙᒪᒃᑯᑦ ᓄᓇᕗᑦ 
ᑲᓇᑕᐅᑉ ᒐᕙᒪᒃᑯᖏᓐᓂᓪᓗ ᐊᔭᐅᖅᑐᐃᕙᒃᖢᑎᑦ. 
ᑕᐃᒪᓐᓇ ᐸᓂᖅᓰᕕᖃᓐᖏᑦᑐᑐᐊᑦᑎᐊᖑᒐᑦᑕ 
ᑲᓇᑕᒥ ᑕᒫᓂ ᓄᓇᕗᒻᒥ.  
 
ᑲᑐᔾᔨᖃᑎᒌᓐᓂᒃᑰᕈᑎᒋᔭᕗᑦ ᑖᓐᓇ. ᐃᒻᒪᖃ 
ᐃᑉᐸᓴᐅᖅᑰᖅᑐᖅ ᐅᖓᓕᐊᓂᓘᓐᓃᑦ 
ᐊᐱᖅᑯᑎᒋᖃᖅᑐᖃᓚᐅᖅᓯᒪᒻᒪᑦ ᑕᐃᒪᐃᑦᑐᒥᒃ 
ᐸᓂᖅᓰᕕᖕᒥ ᓴᖅᑭᑦᑐᖃᕐᓂᐊᕐᒪᖔᖅ  

ᑮᓇᐅᔭᖅᑐᕈᑎᔅᓴᓂ ᑕᒪᒃᑯᐊ ᕿᒥᕐᕈᓇᓯᒪᔭᕗᑦ 
ᑐᑭᒧᐊᕈᑎᑕᖃᖅᖢᓂᓗ. ᑕᐃᒃᑯᐊ 
ᐱᖓᓱᐃᓕᖓᓪᓗᐊᑕᖅᑐᑦ 
ᐃᓅᓯᓕᕆᔾᔪᓯᕆᔭᐅᖃᑦᑕᖅᑐᑦ ᑕᒪᒃᑯᐊ 
ᐱᔾᔪᑎᒋᓪᓗᒋᑦ. 
 
ᐃᓐᓇᕐᓄᑦ ᑐᕌᖓᔪᑦ ᐃᖅᑲᓇᐃᔭᖃᑎᖃᖅᑐᒍᑦ 
ᕗᕆᑎᔅ ᑲᓚᒻᐱᐊᒥ ᐊᑐᖅᑕᐅᔪᓪᓗ ᐊᔾᔨᒌᓐᖏᑦᑐᖅ 
ᕿᒥᕐᕈᓇᒃᐸᓕᐊᓪᓗᑎᒃᑯᑦ ᐊᑐᐃᓐᓇᕈᖅᑎᑕᐅᓯᒪᔪᑦ. 
ᐃᓕᖅᑯᓯᑐᖃᖅᑎᒍᑦ ᐊᒻᒪᓗ ᑲᓇᑕᒥ 
ᐊᑐᖅᑕᐅᔪᓕᒫᑦ. ᒐᕙᒪᒃᑯᓂᒃᑯᐊ ᐊᐅᓚᑦᑎᓐᖏᒻᒪᑕ 
ᑕᐃᒪᐃᑦᑐᓂᒃ. ᐅᖅᓱᕐᑑᖅ, ᐃᒡᓗᓕᒃ, ᐆᑦᑑᑎᒋᓗᒍ, 
ᑕᐃᒃᑯᐊ ᐆᑦᑑᑎᑦᑎᐊᕙᐅᓇᔭᓐᖏᑦᑐᑦ. 
 
ᓇᓖᕌᕐᕕᒃᓴᖃᕆᐊᖃᕋᑦᑕ ᒪᑯᐊ ᐃᒻᒥᑰᖅᑐᑦ 
ᓇᒻᒥᓂᕆᔭᐅᔪᑦ ᐊᑐᕐᓗᑎᒃᑯᑦ ᓲᕐᓗᒃ ᐃᒪᓐᓇᐃᑦᑐᓂᒃ 
ᐱᔨᑦᑎᕈᑎᓂᒃ ᐊᑐᖅᐸᑦ ᐊᑭᓕᖅᑕᐅᓗᓂ. ᑕᐃᒪᓐᓇ  
ᐋᖅᑭᓯᒪᔪᓂᒃ. ᑕᕝᕗᖓᖃᐃ ᐃᓱᓕᓪᓗᒍ. ᖁᔭᓐᓇᒦᒃ,  
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕝᕕᐊ 2019-
2020 ᐱᓕᕆᐊᖓ ᓇᓗᓇᐃᖅᓯᓯᒪᒻᒪᑕ $4.6 
ᒥᓕᐊᓂᒃ ᐅᐃᕆᓯᒪᔪᓄᑦ ᐊᒻᒪᓗ ᖁᒃᓴᓪᓚᒃᓯᒪᔪᑦ 
ᑲᒪᒋᐅᔾᔪᑎᖏᑦ. ᓇᓗᓇᐃᖅᓯᔪᓐᓇᕐᐲᑦ ᑖᒃᑯᐊ 
ᑮᓇᐅᔭᑦ ᑭᓱᓪᓚᕆᓐᓄᑦ ᐊᑐᕐᓂᐊᕐᒪᖔᖏᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᔅᑕ ᕼᐃᒃᔅ.  
 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᐄ, ᑕᐃᒃᑯᐊ 
ᐊᑕᖏᐸᓗᓪᓗᒋᑦ ᐊᑐᖅᑕᐅᓂᐊᖅᑐᑦ 
ᐊᐅᓚᐅᔾᔨᖃᑦᑕᕐᓂᖅ ᐱᓕᕆᐊᖑᓂᐊᖅᑐᒥᒃ 
ᐊᐅᓚᑦᑎᔨᐅᓂᖅᑐᖅ ᑕᕝᕙᓂ ᐸᓂᖅᓰᕕᒻᒥ. 
ᐅᖃᖅᑲᐅᒐᒪᓗ $3.8 ᒥᓕᐊᓐ ᐅᖓᑖᓂᑦᑐᑦ 
ᐊᑐᖅᑕᐅᓂᐊᖅᑐᑦ ᐊᐅᓪᓚᐅᔾᔭᐅᓗᑎᑦ 
ᐃᓅᓕᓴᖅᑕᐅᖃᑦᑕᕐᓂᖏᑦ. ᐃᖃᓗᒃᑑᑦᑎᐊᕐᒥ 
ᑕᐃᒪᐃᑦᑐᖅᑕᖃᓚᐅᖅᓯᒪᖕᒪᑦ ᐆᑦᑑᑎᒋᔭᐅᓪᓗᓂ 
ᐊᒻᒪᓗ ᐊᕕᑦᑐᖅᓯᒪᔪᓂ ᐱᖓᓱᓂᒃ 
ᐊᑐᖅᑕᐅᓕᖅᑎᓪᓗᒎᔪᒪᔪᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅᐹᕆᔭᔅᓴᓕᕆᓕᖅᑕᕋ ᑭᓯᐊᓂ 
ᖃᐅᔨᒪᒃᑯᑲᓐᓂᑐᐃᓐᓇᓕᕆᓪᓗᒍ ᐃᒡᓗᓕᒻᒥ ᑕᐃᒪ 
ᓴᖅᑭᑎᑦᑎᓇᓱᓕᕐᒥᒻᒪᑕ ᒪᒥᓴᕐᓂᕐᒧᓪᓗ 
ᐅᖃᐅᔾᔪᐃᓂᕐᒧᓪᓗ ᐃᓅᓯᓕᕆᓂᕐᒧᑦ ᑖᓐᓇ 
ᐊᑎᖃᖅᑐᖅ ᐅᐸᓗᖓᐃᔭᕐᑏᑦ. ᑖᓐᓇ 
ᐃᖅᑲᐅᒪᖁᑐᐃᓐᓇᖅᐸᕋ ᒥᓂᔅᑕ ᑖᔅᓱᒥᖓ.  
ᐅᖃᐃᓐᓇᖃᑦᑕᕋᑦᑕ ᓄᓇᓕᓪᓚᑦᑖᑦᑎᓐᓂ 
ᑕᐃᒪᓐᓇᐃᑦᑐᖃᕆᐊᖃᕐᓂᖓᓂ ᒪᑯᐊ 
ᐃᓅᓯᓕᕆᓂᕐᒧᑦ, ᒪᒥᓴᖅᑏᑦ ᒪᑯᓂᖓᐸᓗᒃ 
ᑕᐃᒪᓐᓇᐃᑦᑐᓂᒃ ᑕᑯᔪᒪᐃᓐᓇᕋᑦᑕ 
ᐅᖃᐅᓯᕆᓐᓇᖅᖢᑎᒍᓪᓗ. ᑖᓐᓇ 
ᓇᓗᓇᐃᔭᕐᕕᒋᑐᐃᓐᓇᕈᒪᓪᓗᒍ.  
 
ᐃᒡᓗᓕᖕᒥ ᐅᐸᓗᖓᐃᔭᖅᑏᑦ ᑖᓐᓇ ᑕᕝᕙ 
ᑕᐃᒪᐃᓐᓇᐃᑦᑐᒥ ᓴᖅᑭᑎᑦᑎᓇᓱᒻᒪᑦ 
ᐃᖅᑲᐅᒪᔭᐅᖁᑦᑎᐊᖅᐸᕋ ᐱᓕᕆᓇᓱᑦᑎᐊᖅᑐᑎᓪᓗ 
ᓄᓇᓕᖕᓂ ᑕᐃᒪᓐᓇᐃᑦᑐᒥ ᑕᑯᔪᒪᓪᓚᕆᒃᑲᑦᑕ. 
ᑖᔅᓱᒥᖓ ᐊᔭᐅᖅᑐᑲᓐᓂᑐᐃᓐᓇᖅᑐᖓ. ᐃᒻᒪᖃ 
ᑭᖑᓪᓕᖅᐹᖅ ᐊᐱᖅᑯᑎ, ᑖᓐᓇ  



ᕿᑎᖅᑰ, ᕕᕝᕗᐊᕆ 21, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓴᐅᒪᔭᐅᑦᑎᐊᕋᓗᐊᖅᐹ ᐃᒡᓗᓕᖕᒥ 
ᐅᐸᓗᖓᐃᔭᖅᑏᑦ ᐆᑦᑐᕋᓱᓕᕐᓂᖏᓐᓂᒃ ᑕᒪᑐᒥᖓ? 
ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ ᑭᖑᓪᓕᖅᐹᕆᓗᒍ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 
ᐅᖃᐅᓯᑐᐃᓐᓇᖅᑰᕋᑖᕐᖓᑦ. ᒪᒥᐊᓇᖅ. ᒥᓂᔅᑕ 
ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ ᑕᐃᔅᓱᒥᖓ 
ᑐᓴᒃᑲᓐᓂᕈᒥᓇᖅ ᐅᐸᓗᖓᐃᔭᖅᑎᓂ ᖃᓄᕐᓗ 
ᐃᑲᔪᕈᓐᓇᕐᒪᖔᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅᑕ ᖁᐊᓴ. ᒪᒥᐊᓇᖅ. 
ᑭᖑᓪᓕᖅᐹᖅᓯᐅᓂᕋᖅᑲᐅᒐᕕᑦ. ᐊᑏ, ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ. ᐅᐃᕆᐊᓪᓚᓚᐅᖅᓯᒪᒐᒪ 
ᑕᐃᔅᓱᒪᓂ ᑭᖑᓪᓕᖅᐹᖓᓂᒃᑯᐊ ᐊᐱᕆᓂᐊᓕᕐᒪᑦ 
ᓱᓇᐅᕝᕙ ᐋᒃᑲ. ᑕᐃᒪ 
ᐊᐱᖅᑯᑎᒋᒃᑲᓐᓂᑐᐃᓐᓇᓕᖅᐸᕋ ᑕᐃᓐᓇ 
ᐅᖃᐅᓯᕆᖅᑲᐅᔭᖓ ᓄᓇᑐᐃᓐᓇᕐᒧᑦ ᐊᐅᓪᓚᕐᓗᓂ 
ᐱᓕᕆᐊᖅ ᓄᓇᓕᓕᒫᓄᑦ ᑖᓐᓇ 
ᐊᑐᑦᑎᐊᕐᓂᐊᕋᓗᐊᖅᐹ ᐊᑐᖅᑕᐅᑦᑎᐊᖃᑦᑕᓂᐊᖅᐹ 
ᓄᓇᓕᓕᒫᓄᑦ ᓲᕐᓗᒃ ᖃᔅᓰᓐᓇᐅᓐᖏᑦᑐᓄᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): 
ᑕᑯᓐᓇᖅᑕᕗᑦ ᓄᓇᓕᖅ ᐊᑕᐅᓯᖅ ᐊᑐᖅᑕᐅᓗᓂ 
ᐱᖓᓱᓂ ᑭᕙᓪᓕᕐᒥ ᕿᑎᕐᒥᐅᓂ ᕿᑭᖅᑖᓗᒻᒥᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖁᐊᓴ ᐱᔭᕇᖅᐲᑦ? 
ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ. ᐃᓛᒃ ᓄᓇᓖᑦ ᓲᕐᓗᒃ ᐊᑕᐅᓯᕐᒥ 
ᐊᕕᑦᑐᖅᓯᒪᔪᒥᒃ ᑕᐅᑐᓐᓂᕈᑦᑕ ᕿᑭᖅᑖᓗᒃ 
ᑕᑯᒍᑦᑎᒍᑦ 13-ᖑᒻᒪᑕ ᓄᓇᓖᑦ ᓄᓇᓖᓪᓗ 
ᑭᕙᓪᓕᕐᒥ 7-ᖑᓪᓗᑎᑦ ᕿᑎᕐᒥᐅᓂ ᑕᓪᓕᒪᐅᓪᓗᑎᑦ. 
ᑖᓐᓇ ᐊᖏᓪᓕᒋᐊᒃᑲᓐᓂᖅᑕᐅᒍᓐᓇᓂᐊᖅᐳᖃᐃ 
ᓄᓇᓕᓐᓄᑦ ᐊᑕᐅᓯᑐᐃᓐᓇᒋᐊᖃᓐᖏᒻᒪᑦ. ᓄᓇᓖᑦ  

ᓇᒻᒥᓂᑦᑕᐅᖅ ᐃᒻᒥᓂᒃ 
ᐊᐅᓚᑦᑎᑎᔪᓐᓇᑦᑎᐊᕋᓗᐊᕐᒥᒻᒪᑕ. ᖁᔭᓐᓇᒦᒃ, 
ᐃᒃᓯᕙᐅᑖ. ᑭᖑᓪᓕᖅᐹᖑᓂᕋᖅᑲᐅᒐᒃᑯ 
ᑭᖑᓪᓕᖅᐹᓪᓚᑦᑖᖑᓕᖅᑐᖅ.  
 
>>ᐃᓪᓚᖅᑐᑦ  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᑖᓐᓇ ᑭᖑᓪᓕᐹᖅᓯᐅᕈᑎᒋᓂᐊᓕᖅᐸᐃᑦ. ᒥᓂᔅᑕ 
ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒫᓐᓇ ᐱᒋᐊᖅᑎᓕᑕᐃᓐᓇᕋᑦᑎᒃᑯᑦ 
ᐆᑦᑑᑎᒋᓚᐅᖅᓯᒪᒐᑦᑎᒃᑯᑦ ᑕᐃᓐᓇ 
ᐃᖃᓗᒃᑑᑦᑎᐊᕐᒥ ᓴᖅᑭᔮᓚᐅᖅᑕᕗᑦ. ᒫᓐᓇ 
ᐱᖓᓱᐃᓕᖓᔫᒻᒪᑕ ᐱᖓᓱᐃᓕᖓᔪᓂᒃ 
ᐊᑕᐅᐃᓯᕐᒥᒃ ᓄᓇᓕᒻᒥ ᑕᑯᓐᓇᖅᑐᒍᑦ. ᑭᓯᐊᓂ 
ᓄᓇᓖᑦ ᓄᖅᑲᖓᑎᑕᐅᔾᔮᓐᖏᑦᑐᑦ ᐊᓯᖏᓐᓂ 
ᐱᒋᐊᖅᑎᑦᑎᔪᒪᑉᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑐᒃᑕᕐᕕᒃ H-4 
ᒪᒃᐱᖅᑐᒐᖓ. ᑲᑎᓕᒫᕐᓗᒋᑦ ᐊᐅᓚᔾᔪᑏᑦ  
ᒪᑭᒪᐅᑏᓪᓗ $55,495,000. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᒥᑭᓐᖑᐊᖅ.  
 
ᒥᑭᓐᖑᐊᖅ: ᒪ’ᓇᓗᐊᕕᒃ, ᐃᒃᓯᕙᐅᑖᖅ. 
ᐅᓂᒃᑳᖁᓕᖅᖢᑎᑦ ᓅᑦᓯᒋᐊᖅᐳᖓ. ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᓄᖅᑲᐸᓪᓕᐊᔪᖃᕈᒪᓕᕐᒪᑦ ᑖᓐᓇᓗ 
ᐱᖁᔨᕗᖔᕈᑦ ᐊᐃᕙᐅᑕᐅᔪᓐᓇᖏᒃᖢᓂ. 
ᐊᖏᖅᑐᓕᒫᑦ? ᖁᔭᓐᓇᒦᑦᑕᐅᖅ.  
 
ᐃᖅᓱᒃᑏ, ᐅᑯᐊ ᐊᓂᑎᑲᐃᓐᓇᒃᑭᑦ.  

ᓇᖏᖅᓯᓂᐊᓕᖅᐳᖓ ᓄᖅᑲᐸᓪᓕᐊᓂᐊᓕᕋᑦᑕ.  
 
ᐅᖃᖅᑎ: ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᓕᐊᑦ. 
ᒥᔅᑐ ᕋᒻᐴᑦ.  
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᑲᑎᒪᔨᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᕐᖓᑕ 
ᐱᖁᔭᒃᓴᖅ 15 ᐱᕙᓪᓕᐊᓯᒪᓂᕆᔭᑦᑎᓐᓂ 
ᐅᓂᒃᑳᕈᒪᔪᖓ. ᐱᒋᐊᖅᑎᑦᑎᕗᖓ ᑖᒃᑯᐊ 
ᑲᑎᒪᑐᐃᓐᓇᕐᓂᐅᑉ ᐅᓂᒃᑳᖏᑦ ᐊᖏᖅᑕᐅᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ, 
ᐊᐃᑉᐱᖅᑕᐅᕚ? ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ 
ᓈᒻᒪᓴᖅᑐᑦ ᐃᓵᒡᓕᑦ? ᖁᔭᓐᓇᒦᒃ. ᓈᒻᒪᓴᓐᖏᑦᑐᑦ? 
ᐱᖁᔨᕗᖔᕈᑦ ᑲᔪᓯᔪᖅ.  
 
ᐱᖓᔪᖓᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
ᑲᑎᒪᔾᔪᑎᒃᓴᑦ. ᒥᔅᑕ ᑯᐊᒃ.  

 
ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᔾᔪᑎᔅᓴᐃᑦ ᕖᕗᐊᕆ 22-ᒧᑦ:  
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑑᑎᒃᓴᓄᑦ ᒪᑐᐃᕈᑎᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 16 

• ᒪᓕᒐᒃᓴᖅ 17 

• ᒪᓕᒐᒃᓴᖅ 18 

• ᒪᓕᒐᒃᓴᖅ 20 

• ᒪᓕᒐᒃᓴᖅ 21 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 15 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐅᓇ ᑲᑎᒪᓂᕆᔭᕗᑦ  



ᕿᑎᖅᑰ, ᕕᕝᕗᐊᕆ 21, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 
 

2079 

ᓄᖅᑲᖔᑲᐃᓐᓇᓂᐊᖅᑐᖅ ᑲᑎᒪᒋᐊᕐᓂᐊᕐᒥᔪᒍᑦ 
ᐅᓪᓗᑐᐃᓐᓇᕐᒥ, ᕖᕗᐊᕆ 22, ᐅᓪᓛᒃᑯᑦ 9:00-
ᒧᐊᖅᐸᑦ.  
 
ᐃᖅᓱᖅᑏ.  
 
>>ᑲᑎᒪᓂᖅ ᓄᖅᑲᖅᑐᖅ 17:53ᒥ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᕕᕝᕗᐊᕆ 21, 2019



 
 

 

                     
ᒪᓕᒐᓕᐅᕐᕕᒃ ᓄᓇᕘᒧᑦ 

Nunavut Maligaliurvia  
Legislative Assembly of Nunavut 
Assemblée législative du Nunavut 

 
ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎᒧᑦ 
 
ᐊᐱᖅᑯᑕᐅᔪᖅ ᐆᒧᖓ:  ᐋᑕᒻ ᐋᕆᐊᒃ ᓚᐃᑦᓯᑑᓐ, ᒪᓕᒐᓕᐅᖅᑎ 
 
ᐊᐱᕆᔭᖅ:  ᒪᓕᒐᓕᐅᖅᑎ ᔩᓂ ᐃᕼᐊᓕᓪᐊᖅ, ᒥᓂᔅᑕ ᒪᓕᒐᓕᕆᔨᒃᑯᓐᓄᑦ 
 
ᓇᐃᓴᐅᑖ:  176 – 5(2) 
 
ᐅᓪᓗᖓ:  ᐅᑐᐱᕆ 24, 2018 
 
ᐱᔾᔪᑖ:   ᐳᑭᖅᑕᓕᒃᑯᑦ ᑲᒪᑦᑎᐊᙱᓐᓂᖏᑦ 
 
 
ᐊᐱᖅᑯᑎ 
 
1. ᐊᓕᐊᓇᐃᒍᓱᓚᐅᖅᐳᖓ ᑐᓴᕆᐊᒃᓴᖅ ᒥᓂᔅᑕᒥᑦ ᐅᖃᐅᓯᖃᖅᑎᓪᓗᒍ ᐱᒻᒪᕆᐅᔪᒥᑦ ᐊᑲᐃᓪᓕᐅᕈᑕᐅᔪᒥᑦ 

ᐳᑭᖅᑕᓕᒃᑯᑦ ᑲᒪᑦᑎᐊᙱᓐᓂᑯᖏᓐᓂᑦ ᒥᓂᔅᑕᐅᑉ ᐅᖃᐅᓯᒃᓴᖏᓐᓂᑦ ᐃᑉᐸᒃᓴᖅ.  
 
ᒪᓕᒐᓕᐅᕐᕕᒃ ᐅᔾᔨᕈᓱᖕᒪᑕ, ᑕᒪᓐᓇ ᐊᑲᐃᓪᓕᐅᕈᑕᐅᔪᖅ ᐅᖃᐅᓯᐅᓚᐅᖅᑐᖅ ᓇᓗᓇᐃᔭᖅᓯᒪᑦᑎᐊᖅᖢᓂ 
ᑲᑎᒪᔨᕋᓛᑦ ᑲᑎᒪᑎᓪᓗᒋᑦ ᑕᓚᕖᓴᒃᑯ ᐱᓕᕆᐊᖑᔪᓂᑦ ᒪᓕᒐᓕᕆᓂᖕᒧᑦ ᑲᑎᒪᔨᖏᓐᓂᑦ.  
 
ᐱᖓᔪᐊᓐᓂᑦ, ᐅᑐᐱᕆ 24, 2018−ᖑᑎᓪᓗᒍ  ᓄᓇᕗᒻᒥᑦ ᑲᑎᒪᔾᔪᑎᕕᓃᑦ 19 ᐅᖃᖅᑏ, ᐃᑉᐸᒃᓴᖅ 
ᐅᖃᐅᓯᒃᓴᐅᓚᐅᖅᑐᓂᑦ ᒪᓕᒐᓕᐅᕐᕕᖕᒧᑦ, ᒥᓂᔅᑕ ᐅᖃᓚᐅᖕᒪᑦ ᐱᓕᕆᕝᕕᖓ ᐊᑎᓕᐅᓚᐅᖕᓂᕋᖅᖢᓂᒋᑦ 
ᑎᑎᖅᑲᒥᑦ ᑐᑭᓯᐅᒪᓂᖕᒧᑦ ᐋᑐᕚ ᐳᑭᖅᑕᓕᒃᑯᖏᓐᓂᑦ ᑳᓪᖑᓕᐅᓪᓗ ᐳᑭᖅᑕᓕᒃᑯᖏᓐᓂᑦ ᕿᒥᕐᕈᖃᑦᑕᖕᓂᐊᕐᓗᑎᒃ 
ᐱᔾᔪᐊᖅᑐᓂᑦ ᓄᓇᕗᒻᒥᑦ ᑲᓇᑕᒥᑦ ᐳᑭᖅᑕᓕᓕᕆᔪᓂᑦ 
 
ᒥᓂᔅᑕ ᓴᖅᑭᑎᓛᖅᐸ ᐊᔾᔨᖏᓐᓂᑦ ᑎᑎᖅᑲᒥᑦ ᑐᑭᓯᐅᒪᓂᖕᒧᑦ ᐃᓱᓕᓚᐅᙱᑎᓪᓗᒍ ᐅᑭᐊᒃᓵᒥᑦ ᑲᑎᒪᓂᖕᒥᑦ 
ᑖᒃᑯᐊ ᐃᓚᒋᔭᐅᔪᓕᒫᑦ ᒪᓕᒐᓕᐅᕐᕕᖕᒥᑦ ᑭᒃᑯᑐᐃᓐᓇᖕᓂᓪᓗ ᐃᓗᐊᓃᑦᑐᓂᑦ?  

 
 
 
ᑭᐅᔾᔪᑎ 
 
ᖁᔭᓐᓇᒦᒃ ᓚᐃᑦᓯᑑᓐ ᐊᐱᖅᑯᑖᓄᑦ, ᒪᓕᒐᓕᕆᔨᒃᑯᑦ ᐱᔾᔪᐊᖃᒻᒪᕆᒃᑐᑦ ᐱᒻᒪᕆᐅᔪᒥᑦ ᐱᓕᕆᐊᖏᓐᓂᑦ ᑖᒃᑯᐊ 
ᐳᑭᖅᑕᓕᒃᑯᑦ ᖃᓄᐃᓕᐅᖅᐸᖕᓂᖏᓐᓂᑦ ᓄᓇᕗᒻᒥᑦ ᖃᐅᔨᒪᓪᓗᑎᒡᓗ ᓴᖅᑭᔮᒃᑲᓐᓂᕐᔫᒥᔭᕆᐊᖃᖕᓂᖕᒥᑦ. 
  



 
 

 

ᐊᒥᓱᑎᑐᑦ ᐱᔪᓐᓇᖕᓂᖃᕐᕕᐅᔪᑐᑦ ᑲᓇᑕᒥᑦ, ᓄᓇᕗᑦ ᐊᑐᖃᑦᑕᖅᑐᑦ ᐳᑭᖅᑕᓕᑦ ᑐᑦᑕᕐᕕᖏᓐᓂᑦ ᓯᓚᑖᓃᙶᖅᑐᓂᑦ 
ᓄᓇᕘᑉ ᖃᐅᔨᓴᖕᓂᐊᕐᓗᑎᒃ ᐱᕐᔪᐊᓂᑦ ᐳᑭᖅᑕᓕᓂᑦ ᐃᓚᐅᔪᓕᖕᓂᑦ ᐃᓚᓕᐅᓯᒪᖁᓇᒋᑦ. ᑕᒪᒃᑯᐊ ᖃᐅᔨᓴᖕᓃᑦ 
ᐱᓕᕆᐊᖑᔭᕆᐊᓖᑦ ᖃᐅᔨᒪᔨᑕᒻᒪᕆᖕᓄᑦ ᐃᓕᓐᓂᐊᕐᓯᒪᔪᒻᒪᕆᖕᓄᑦ ᓄᑖᙳᓛᑦᑎᐊᓂᑦ ᐱᕋᔭᒃᑕᓂᑦ ᖃᐅᔨᓴᖕᓂᖕᓂᑦ 
ᐳᑭᖅᑕᓖᓪᓗ ᐱᐅᓯᖏᓐᓂᑦ – ᑖᒃᑯᐊᓘᓐᓃᑦ ᐃᓄᖕᓄᑦ−ᓯᕗᒃᑲᖅᑕᓄᑦ ᑐᑦᑕᕕᐅᔪᑦ ᑐᙵᕕᖃᓲᑦ ᖃᐅᔨᓴᖅᑎᓂᑦ 
ᐃᓕᓐᓂᐊᕐᓯᒪᔪᓂᑦ ᐳᑭᖅᑕᓕᐅᓂᖕᒥᑦ. 

 
ᐃᓚᒋᔭᐅᓪᓗᓂ ᑭᒡᒍᓯᖕᓄᑦ ᖃᓄᐃᓕᐅᖁᔭᓄᑦ ᑲᑎᒪᔨᕋᓛᓄᑦ ᕿᒥᕐᕈᓂᖕᒧᑦ ᒐᕙᒪᒃᑯᑦ ᐊᐅᓚᑦᑎᓂᖕᒧᑦ ᑭᒃᑯᓕᒫᓄᓪᓗ 
ᑮᓇᐅᔭᖁᑎᖏᓐᓂᑦ ᕿᒥᕐᕈᓂᖕᒧᑦ 2016-17 ᐊᕐᕌᒍᒧᑦ ᐅᓂᒃᑳᒥᑦ ᒪᓕᒐᓕᕆᓂᖕᒧᑦ ᑲᑎᒪᔨᖏᑦ ᓄᓇᕗᒻᒥᑦ, 
ᓴᖅᑭᓛᖅᐸᒃᑲ ᑎᑎᖅᑲᑦ ᑐᑭᓯᐅᒪᓂᖕᒧᑦ ᑖᒃᑯᖕᓇᙵᑦ ᐳᑭᖅᑕᓕᓂᑦ, ᑳᓪᖑᓕᐅᑉ ᐳᑭᖅᑕᓕᖏᓐᓂᑦ ᓄᓇᕗᑦ 
ᒐᕙᒪᒃᑯᖏᓐᓂᓪᓗ ᐊᑐᖅᐸᖕᓂᐊᕐᓗᑎᒃ ᑳᓪᖑᓕ ᐳᑭᖅᑕᓕᒃᑯᖏᓐᓂᑦ, ᖃᐅᔨᓴᖅᑎᖏᓐᓂᑦ ᖃᐅᔨᓴᖕᓂᐊᕐᓗᑎᒃ 
ᐱᕐᔪᐊᖅᑐᓂᑦ ᑐᖁᔪᖃᖅᑎᓪᓗᒍ ᐋᓐᓂᖅᑐᖃᖅᑎᓪᓗᒍᓘᓐᓃᑦ.  

 
ᓴᖅᑭᓛᕆᕙᒃᑲᑦᑕᐅᖅ ᑎᑎᖅᑲᖅ ᑐᑭᓯᐅᒪᓂᖕᒧᑦ ᑖᒃᑯᖕᓇᙵᑦ ᐳᑭᖅᑕᓕᓂᑦ, ᐋᑐᕚᑉ ᐳᑭᖅᑕᓕᖏᓐᓂᑦ ᓄᓇᕗᑦ 
ᒐᕙᒪᒃᑯᖏᓐᓂᓪᓗ ᐊᑐᕐᓂᐊᕐᓗᑎᒃ ᐋᑐᕚᑉ ᐳᑭᖅᑕᓕᖏᓐᓂᑦ ᖃᐅᔨᓴᖕᓂᐊᕐᓗᑎᒃ ᐱᕐᔪᐊᖅᑐᓂᑦ ᐃᓚᐅᔪᓂᑦ 
ᐳᑭᖅᑕᓕᓂᑦ ᑐᖃᔪᖃᖅᑎᓪᓗᒍ ᐋᓐᓂᖅᑐᖃᖅᑎᓪᓗᒍᓘᓐᓃᑦ. 
 
ᐊᐱᖅᑯᑎ  
 
2. ᐃᓚᖓᑦ ᐃᓱᒫᓘᑕᐅᒻᒪᕆᒃᑐᖅ ᐅᖃᐅᓯᐅᓯᒪᓪᓗᓂ ᓄᓇᕘᑉ ᖃᓄᐃᓕᐅᕈᓯᕆᕙᒃᑕᖏᓐᓂᑦ ᐳᑭᖅᑕᓖᑦ 

ᑲᒪᑦᑎᐊᙱᑎᓪᓗᒋᑦ ᐃᓱᓕᑉᐸᖕᓂᖏᑦ ᕿᒥᕐᕈᔭᐅᔪᑦ ᐱᕐᔪᐊᓕᕆᔪᓂᑦ, ᐃᓚᐅᓪᓗᓂ ᑐᖁᔪᖃᖅᑎᓪᓗᒍ ᐃᓄᒃ 
ᓴᖅᑭᑕᐅᓚᐅᖅᓯᒪᙱᑦᑐᒥ ᑭᒃᑯᑐᐃᓐᓇᖕᓄᑦ. ᐅᖃᖅᑎᑦᑎᔩ, ᐅᐱᒍᓱᒃᑐᖓ ᑕᒪᓐᓇ ᐊᒃᑐᐃᓂᖃᖅᓯᒪᔪᖅ ᐃᓄᐃᑦ 
ᑐᙵᕕᖃᕆᐊᖅᓴᖅ ᐱᓕᕆᑦᑎᐊᖑᓂᖕᓂᑦ ᐃᓛᒃᑰᖓᔪᒥᒡᓗ ᐱᓕᕆᐊᖓᓐᓂᑦ. ᒥᓂᔅᑕ ᐅᓂᒃᑳᕈᓐᓇᖅᐸ ᖃᓄᐃᒻᒪᑦ 
ᖃᐅᔨᓴᕈᑎᕕᓃᑦ ᕿᒥᕐᕈᔾᔪᑎᓄᑦ ᓴᖅᑭᔮᖅᑎᑕᐅᙱᒻᒪᖔᖏᑦ ᑭᒃᑯᓕᒫᓄᑦ?  

 
ᑭᐅᔾᔪᑎ  
 
ᖃᐅᔨᓴᕈᑎᕕᓃᑦ ᑖᒃᑯᓄᖓ ᑭᒃᑯᓕᒫᓄᑦ ᓴᖅᑭᑕᐅᔪᓐᓇᙱᒻᒪᑕ ᑲᙳᓇᖕᓂᖏᓐᓄᑦ ᒪᓕᒃᖢᒋᑦ ᐊᑐᕆᓖᑦ ᑎᑎᖅᑲᒧᑦ 
ᑐᑭᓯᐅᒪᓂᖕᒧᑦ ᐃᓗᓕᖃᖕᓂᖏᓐᓄᓪᓗ ᓇᖕᒥᓂᖁᑎᒋᔭᑦ ᒥᒃᓵᓄᑦ ᐅᓂᒃᑳᖅᓯᒪᓗᐊᖕᓂᖏᓐᓄᓪᓗ 
ᓴᖅᑭᑕᐅᔭᕆᐊᖃᙱᑦᑐᑦ ᑭᒃᑯᑐᐃᓐᓇᖕᓄᑦ. ᑕᐃᒫᒃ ᐅᖃᓚᐅᖅᑳᕐᑎᓪᓗᖓ, ᓇᐃᓈᖅᓯᒪᔪᓂᑦ ᐱᑎᑦᑎᓂᐊᖅᐳᖓ 
ᖃᐅᔨᔾᔪᑕᐅᔪᕕᓂᖕᓂᑦ ᖃᐅᔨᓴᕈᑎᓄᑦ ᑭᒃᑯᑐᐃᓐᓇᖕᓄᓪᓗ ᑐᓂᓗᒋᑦ. 

